
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᒪᓕᒐᓕᐅᕐᕕᒃ ᓄᓇᕘᒧᑦ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ 

 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ 

(ᕿᑭᖅᑖᓘᑉ ᓂᒋᐊ) 
ᒥᓂᔅᑕ ᐊᕙᑎᓕᕆᓂᕐᒧᑦ 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓯᑎᐱᕆ 10, 2008 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᐊᖓᔪᖅᑳᖅ 
ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ 
ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᕼᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. ᑕᐃᒪ ᐱᒋᐊᓚᐅᓐᖏᓐᓂᑦᑎᓐᓂᑦ ᑐᒃᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ ᒥᔅᑕ ᓇᑦᑎᖅ ᐊᐱᕆᔪᒪᓪᓗᒍ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᐅᖃᕐᕕᒋᔪᒪᓪᓗᒋᑦ ᒪᓕᒐᓕᐅᖅᑎᕗᑦ ᑕᐃᓐᓇ ᐃᓚᕗᑦ ᑕᐃᕕᑦ ᐊᓚᕋᓚᒃ, 
ᑕᐃᓐᓇᒎᖅ ᐸᓂᑯᓗᐊᒎᖅ ᐅᓐᓄᒃ ᐊᔪᓕᓚᐅᕐᒪᑦ ᑐᒃᓯᐅᔾᔭᐅᖃᑦᑕᕈᒪᓪᓗᓂ ᐃᓱᒪᒋᔭᐅᖃᑦᑕᕈᒪᓪᓗᓂ 
ᑎᑎᕋᖅᓯᒪᓐᓂᖅᑲᐅᒻᒪᑦ, ᑐᒃᓯᐅᑎᓂᐊᕋᑦᑎᒍᑦ ᒫᓐᓇ ᐱᒋᐊᓐᖏᓐᓂᑦᑎᓂᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑎᖅ. ᐅᓐᓄᓴᒃᑯᑦ ᒥᔅᑕ ᓯᕗᓕᖅᑎ, ᒥᓂᔅᑕᐃᑦ ᐊᒻᒪᑦᑕᐅᖅ ᒪᓕᒐᓕᐅᖅᑏᑦ ᐊᒻᒪᓗ 
ᓄᓇᕗᒻᒥᐅᓕᒫᑦ. ᕿᑭᖅᑕᖅᔪᐊᕐᒥᐅᓪᓗ ᕼᐊᓘᑦᑎᐊᖅᐸᒃᑲ. ᐄᓚᒃ, ᑕᕝᕙᓂ ᑲᑎᒪᔾᔪᑎᒃᓴᖅ 2 ᒥᓂᔅᑕᐃᑦ 
ᐅᖃᕐᕕᖓ. ᒥᔅᑕ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 204 - 2(4): ᓴᖏᓂᕐᓂᒃ ᑎᒍᓯᕙᓪᓕᐊᓂᖅ ᐊᐅᓚᑦᓯᒍᓐᓇᓂᕐᒧᑦ ᐋᔩᖃᑎᒌᓐᓂᕐᒧᑦ 

ᐊᖏᖃᑎᒌᒍᑦ (ᐅᑲᓕᖅ) (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᐅᓂᒃᑳᕈᒻᒪᓗᖓ ᒫᓐᓇᕋᑖᖑᓚᐅᖅᑐᖅ ᐱᓕᕆᐊᕆᔭᐅᓚᐅᖅᑐᖅ ᓄᒃᑎᕆᓂᕐᒧᑦ. 
 
ᓯᑎᐱᕆ 5, 2008-ᖑᑎᓪᓗᒍ, ᑕᐃᓐᓇ ᒪᓕᒐᓕᐅᖅᑎᐅᖃᑕᐅᔪᖅ ᓴᒃ ᔅᑐᕋ ᒥᓂᔅᑕᕆᔭᐅᔪᖅ ᐃᓄᓕᕆᔨᑐᖃᒃᑯᓐᓄᑦ, 
ᐸᓪ ᖃᓗᔾᔭᖅ ᐊᖓᔪᖅᑳᖓᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᐅᕙᖓᓗ ᐊᑎᓕᐅᓚᐅᕋᑦᑕ ᓄᓇᕘᒥ 
ᐱᓕᕆᐊᒃᓴᓂᑦ ᓄᒃᑎᕆᓂᕐᒧᑦ ᒪᓕᒐᐅᓂᐊᖅᑐᓂᒃ. 
 
ᑖᓐᓇ ᒪᓕᒐᖅ ᑖᓐᓇ ᐊᓪᓗᖅᓯᕗᖅ ᑲᓇᑕᒧᑦ ᑐᓐᖓᕕᓕᐅᖅᑐᔪᖅ ᓄᓇᕘᒧᓪᓗ ᓯᕗᒧᐊᖁᓪᓗᒋᑦ ᑐᓐᖓᕕᓕᐅᖅᑐᖅ 
ᑕᐃᒪᓐᓇ ᓯᐊᒻᒪᒃᑎᕆᓂᕐᒧᑦ ᐊᖏᖃᑎᒌᒍᑎᖃᕐᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ. 
 
ᐅᖃᖅᑏ, ᑲᓇᑕᐅᑉ ᐊᖓᔪᖅᑳᖅᔪᐊᖓ ᑲᓇᑕᒥᐅᑦ ᐅᑭᐅᖅᑕᖅᑐᖓᓄᑦ ᐳᓛᕆᐊᓚᐅᕐᒪᑦ ᐊᒻᒪᓗᑦᑕᐅᖅ 
ᐅᓇᑕᖅᑐᒃᓴᐃᑦ ᑕᒫᓂ ᐱᓕᒻᒪᒃᓴᖅᑎᓪᓗᒋᑦ ᓱᓕ ᑐᓴᒐᒃᓴᓕᕆᔨᒃᑯᓐᓄᑦ ᐅᑭᐅᖅᑕᖅᑐᕐᒥᐅᓂᑦ ᖃᐅᔨᒃᑲᖅᑕᐅᖕᒪᑕ 
ᐅᑭᐅᖅᑕᖅᑐᕐᒥᐅᑦ ᑕᒪᒃᑯᐊ ᐊᑐᖅᑕᐅᔪᒪᓂᖅᓴᐅᓕᖅᑎᓪᓗᒋᑦ. ᒫᓐᓇ ᐅᖃᐅᓯᖃᕆᐊᖃᓕᕋᑦᑕ 
ᑲᓇᑕᒥᐅᑕᐅᓂᑦᑎᓐᓂᒃ ᑖᒃᑯᐊ ᐱᓕᕆᐊᒃᓴᐃᑦ ᓄᒃᑎᖅᑕᐅᓂᖏᑦ ᐱᔾᔪᑎᒋᓪᓗᒋᑦ.  
 
ᐱᓕᕆᐊᒃᓴᐃᑦ ᓄᒃᑎᖅᑕᐅᓂᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᐃᒪᓐᓇ ᑲᓇᑕᒥ ᓇᖕᒥᓂᕆᔭᐅᓂᖓᑦ 
ᓇᓗᓇᐃᖅᑎᑕᐅᓂᐊᕐᒪᑦ ᓄᓇᖅᔪᐊᕐᒥ ᑲᓇᑕᐅᑉ ᐱᒋᖕᒪᒍ ᐅᑭᐅᖅᑕᖅᑑᑉ ᑕᕆᐅᖓ. 

ᐊᕐᕌᒍᒐᓵᓗᖕᓄᑦ ᐃᓄᐃᑦ ᑕᐃᒪᓐᖓᑦ ᑕᒫᓂ ᐅᑭᐅᖅᑕᖅᑐᕐᒥᐅᑕᐅᓯᒪᓕᕐᒪᑕ ᑲᓇᑕᒥᐅᑕᐅᓂᕋᖅᑕᐅᔪᒥ 
ᐱᒋᔭᐅᓪᓗᓂᓗ. ᑲᓇᑕᐅᑉ ᐊᖓᔪᖅᑳᖅᔪᐊᖓ ᐅᖃᖅᑎᓪᓗᒍ ᐊᑐᕐᓗᒍ ᐅᕝᕙᓘᓐᓃᑦ ᐊᓯᐅᔨᓗᒍ, ᐱᔪᓐᓇᕐᓃᑦ 
ᓄᓇᕗᒧᑦ ᐊᐅᓪᓚᖅᑎᑕᐅᒃᐸᑕ ᐱᓕᕆᐊᒃᓴᐃᑦ ᑲᓇᑕᒥ ᐅᑭᐅᖅᑕᖅᑐᑦᑎᓐᓂᑦ ᑎᒍᒥᐊᕐᓂᑦᑎᓐᓂᑦ 
ᓴᓐᖐᒃᑎᑦᑎᒋᐊᕐᓂᐊᖅᑐᖅ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ, ᐅᖃᖅᓯᒪᖕᒪᑕ ᐱᐅᓯᒋᐊᖅᑎᑦᑎᔪᒪᖕᒪᑕ ᓄᒃᑎᖅᑎᕆᓪᓗᑎᒡᓗ 
ᐊᐅᓚᑦᑎᔾᔪᑎᐅᔪᓂᒃ ᒐᕙᒪᒃᑯᓐᓄᑦ, ᐅᑭᐅᖅᑕᖅᑐᕐᒥᐅᑦ ᐊᐅᓚᑦᑎᓂᖅᓴᐅᓂᐊᕐᒪᑕ ᐱᓂᐊᖅᑕᒥᖕᓂᒃ. ᑖᒃᑯᐊ 
ᒪᓕᒐᕐᓂᒃ ᑕᒪᑐᒧᖓ ᑐᕌᖅᑎᑦᑎᔪᖅ. 
 
ᒥᓂᔅᑕ ᔅᑐᕌ  ᐅᖃᖅᓯᒪᖕᒪᑦ ᑕᐃᒪᓐᓇ, ᑖᒃᑯᐊᒎᖅ ᒪᓕᒐᐃᑦ ᐅᐱᒍᓱᒃᑐᖅ ᐊᖏᖅᓯᒪᓂᕐᒥᖕᓂᒃ ᐊᒻᒪᓗᑦᑕᐅᖅ 
ᐃᖅᑲᓇᐃᔭᖃᑎᖃᕐᓂᕐᒥᖕᓂᒃ ᓄᓇᕗᒥᐅᑕᓂᒃ ᑕᐃᒪᓐᓇ ᐃᓱᒪᓕᐅᖃᑦᑕᕐᓂᕐᒧᑦ ᐱᓕᕆᔪᓐᓇᕐᓂᐊᕐᒪᑕ 
ᐃᓱᒪᓕᐅᖃᑦᑕᕐᓗᑎᒃ ᓄᓇᕗᒥᐅᑕᐅᔪᑦ. 
 
ᐅᖃᖅᑏ, ᐊᑎᓕᐅᖅᑕᐅᓂᕆᔭᖓ ᒪᓕᒐᐅᑉ ᓇᓛᒎᖅᑐᖅ ᓴᓐᖏᓪᓗᓂᓗ ᓇᓗᓇᐃᒃᑯᑕᐅᔪᖅ. ᐊᒃᓱᐊᓗᒃ 
ᐅᐱᒍᓱᓚᐅᖅᑐᖓ ᐃᓚᒋᔭᐅᔪᓐᓇᕋᒪ ᑕᐃᑲᓂ ᐊᑎᓕᐅᖅᑎᓪᓗᒋᑦ ᓄᓇᕗᒥᐅᑦ ᑕᐃᒪᓐᓇ 
ᐊᓪᓗᕈᑎᖃᒃᑲᓐᓂᓚᐅᕐᒪᑕ ᐃᒻᒥᖕᓂᖅ ᒪᑭᒪᒍᓐᓇᕐᓂᕐᒥᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᒥᓂᔅᑕᐃᒃ ᐅᖃᐅᓯᒃᓴᖏᑦ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 205 - 2(4): ᐊᖏᓪᓕᒋᐊᖅᑕᐅᓂᖓ ᓄᓇᕗᒻᒥ ᐃᓕᓐᓂᐊᑎᑦᓯᔨᑦᓴᐅᓂᕐᒧᑦ 

ᐃᓕᓐᓂᐊᕈᑎᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒫᓐᓇᑦᑕᐅᖅ ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᖅᑎᓄᑦ ᐸᕐᓇᒃᓯᒪᒐᑦᑕ ᐊᖏᓕᒋᐊᖅᑎᑕᐅᓂᐊᕐᒪᑦ ᓄᓇᕘᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕈᑕᐅᖃᑦᑕᖅᑐᖅ. 
 
ᐱᒻᒪᕆᐅᓂᖅᐹᖑᔪᖅ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᑕᒪᒃᑯᓂᖓ ᒪᕐᕉᖕᓂᒃ ᐅᖃᐅᓯᖃᕐᓗᑎᒃ ᐃᓕᓐᓂᐊᑦᑎᐊᕐᓗᑎᒃ  
ᐊᒻᒪᓗ ᐃᑲᔪᖃᑦᑕᕐᓗᑎᒃ ᐃᓕᓐᓂᐊᕐᕕᖕᒥ, ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖃᑎᒋᔭᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐅᓄᖅᓯᒋᐊᖅᑎᑦᑎᔪᑦ ᐃᓕᓴᐃᔨᒃᓴᕈᖅᓴᕐᓂᕐᒧᑦ ᐊᑐᖅᑕᐅᓂᐊᖅᑐᓂᒃ $2.13 ᒥᓕᐊᓐ ᑖᒃᑯᐊ 
ᑮᓇᐅᔭᖃᖅᑎᑦᑎᓂᐊᖅᑐᑦ ᐊᖏᓕᒋᐊᖅᑕᐅᓗᑎᒃ ᓄᓇᕗᒥ ᐃᓕᓴᐃᔨᒃᓴᕈᖅᓴᓂᕐᒧᑦ ᐃᓕᓐᐊᖃᑦᑕᖅᑐᑦ ᐊᒻᒪ 
ᓄᓇᓕᖕᓂᑦ ᐊᒻᒪᓗᑦᑕᐅᖅ ᐅᖃᐅᓯᕐᖓᐅᑎᖏᓐᓂᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒡᓗ ᐃᓕᓐᓂᐊᕈᑕᐅᓗᓂ. 
ᑕᐃᒪᓐᓇ ᖃᐅᔨᒪᔪᒻᒪᕇᑦ ᐃᓄᐃᑦ ᖃᐅᔨᒪᓂᖏᓐᓂᑦ ᐱᖅᑯᓯᑐᖃᖏᓐᓂᒡᓗ ᐃᓕᓴᕆᔭᐅᔾᔪᑎᑖᖃᑦᑕᕐᓂᐊᖅᑐᑦ 
ᐃᓕᓐᓂᐊᕐᕕᑦᑎᓐᓂᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ ᒫᓐᓇᓗ ᑐᓐᖓᕕᒋᔭᖏᑦ ᑮᓇᐅᔭᖅᑖᕈᑎᐅᖃᑦᑕᖅᑐᑦ 
ᐱᕚᓪᓕᕐᓗᑎᒃ.  
 
ᑮᓇᐅᔭᐃᑦ ᐊᑐᖅᑕᐅᓂᐊᕐᒥᔪᑦ ᑕᒪᒃᑯᓐᓄᖓ ᐃᓕᓐᓂᐊᕈᑕᐅᖃᑦᑕᕐᓗᑎᒃ ᐃᓕᓴᐃᔨᒃᓴᕈᖅᓴᓂᕐᒧᑦ ᑲᖏᖅᖠᕐᓂᒥᒃ 
ᐃᖃᓗᒃᑑᑦᑎᐊᒥᓗ ᑕᒪᒃᑯᐊ ᐱᓕᕆᕝᕕᖃᕐᒃᓗᑎᒃ ᐃᓕᓐᓂᐊᕈᑎᓂᒃ ᐊᑐᓂᒃ ᐊᒡᒍᖅᑐᖅᓯᒪᓂᕐᒥᒃ.  
ᑕᐃᒪᓐᓇ ᐃᓕᓐᓂᐊᖅᑐᐃᑦ ᐃᓕᓴᐃᔨᒃᓴᐅᓂᕐᒧᑦ ᐊᖏᕐᕋᖏᓐᓂᑦ ᖃᓂᒃᓴᕐᓂᖅᓴᐅᖃᑦᑕᕐᓂᐊᕐᒪᑕ.  
 
ᐅᖃᖅᑏ, ᓯᕗᓂᒃᓴᖏᑦ ᐃᓄᐃᑦ ᐅᖃᐅᓯᖏᓐᓂᑦ ᐅᕙᒍᑦ ᓴᓇᖃᑦᑕᕆᐊᖃᕋᑦᑕ ᒪᕐᕉᖕᓂᒃ ᐅᖃᐅᓯᓖᖕᓂᒃ 
ᐃᓕᓐᓂᐊᕇᖅᑐᓂᒃ ᑮᓇᐅᔭᑎᒍᑦ ᐊᒡᓚᒡᕕᑎᒍᓪᓗ ᐊᖏᖅᓯᒪᑦᑎᐊᕐᓗᑎᒃ ᐃᓕᓴᐃᔨᓂᒃ 
ᐃᓕᓐᓂᐊᕇᖅᑎᑦᑎᖃᑦᑕᕐᓂᐊᕐᒪᑕ ᐊᔪᕈᓐᓃᑦᑎᐊᖅᑐᓂᒃ ᓇᐅᒃᑯᑐᐃᓐᓇᖅ ᐋᖅᑭᒃᓱᖅᑕᐅᒋᐊᒃᑲᓐᓂᖅᑎᓪᓗᒍ 
ᓄᓇᕘᒥ ᐃᓕᓴᐃᔨᒃᓴᕈᖅᓴᕐᓂᕐᒧᑦ ᐃᓕᓴᕐᕕᐅᔪᖅ ᑕᐃᒪᓐᓇ ᐱᕕᒃᓴᖃᖅᑎᑦᑎᓂᖅᓴᐅᓂᐊᕐᒪᑦ ᓄᓇᕗᒥᐅᓂᒃ. 
 
ᐅᖃᖅᑏ ᐆᒻᒪᖅᑎᑕᐅᒃᑲᓐᓂᖅᑎᓪᓗᒍ ᐱᓕᕆᐊᒧᑦ ᐱᓕᕆᐊᕆᔭᐅᔪᖅ ᑐᓐᖓᕕᖃᖅᑐᖅ ᐃᓄᐃᑦ ᐅᖃᐅᓰᑦ 
ᓴᐳᒻᒥᔭᐅᓂᖏᓐᓄᑦ ᐱᖁᔭᖅᔪᐊᒃᓴᖏᓐᓄᑦ ᐊᒻᒪᓗᑦᑕᐅᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅᔪᐊᕐᒧᑦ ᐊᖏᖅᓯᒪᒐᑦᑕ  

ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓐᓂᐊᖃᑦᑕᖁᓪᓗᒋᑦ ᓄᓇᕗᒥᐅᓕᒫᑦ ᐃᓕᓐᓂᐊᖅᑎᖏᑦ. ᑕᐃᒪᓐᓇᓗ 
ᐊᖏᖅᓯᒪᓂᑦᑎᓐᓂᑦ ᐱᕚᓪᓕᖅᑎᑦᑎᓇᓱᒃᐳᒍᑦ ᑖᒃᑯᐊ ᑮᓇᐅᔭᑦ ᐃᓕᔭᐅᑎᓪᓗᒋᑦ ᐊᒻᒪᓗᑦᑕᐅᖅ ᐆᒻᒪᕆᒡᓗᑕ 
ᐱᕙᓪᓕᐊᑎᑦᑎᓇᓱᒃᑎᓪᓗᑕ ᐃᓄᐃᑦ ᐃᓕᓴᐃᔨᐅᓂᐊᖅᑐᓂᒃ ᑕᐃᒪᓐᓇ ᐱᒻᒪᕆᐅᖕᒪᑕ ᐊᓪᓗᖅᑎᓪᓗᑕ ᐃᓄᒃᑎᑐᑦ 
ᐊᑐᖅᑕᐅᔪᓐᓇᖃᑦᑕᕐᓂᐊᕐᒪᑦ ᐅᖃᐅᓯᖅ ᑖᓐᓇ ᐃᖅᑲᓇᐃᔭᖅᑎᓪᓗᒍ. 
 
ᒫᓐᓇ ᖁᔭᓐᓇᒦᕈᒪᔭᒃᑲ ᓯᓚᑐᓴᕐᕕᖕᒥ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑦᑎᖃᑦᑕᖅᓯᒪᖕᒪᑕ ᑕᒪᑐᒧᖓ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᕐᕕᖓᑦ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 206 - 2(4): ᖃᕆᓴᐅᔭᒃᑰᖓᔪᐃᑦ ᐋᓐᓂᐊᖅᑐᓕᕆᔭᐅᔪᐃᑦ ᐊᓪᓚᒐᖏᑦ 

(ᐊᒡᓘᒃᑲᖅ) 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᓚᐅᖏᓂᑦᑎᓐᓂᑦ 
ᐅᕙᖓᑦᑕᐅᖅ ᒪᒥᐊᑦᑐᒪᒍᒪᔪᖓ ᑕᐃᕕᑦ ᐊᓚᕋᓚᖕᒧᑦ, ᐃᓱᒪᒌᓐᓇᖅᑲᐅᒐᒃᑯ ᐅᓪᓗᒥ. 
 
ᐅᖃᖅᑏ, ᑐᓴᖅᑎᑦᑎᔪᒪᔪᖓ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᓪᓗ ᓯᕗᒧᐊᒃᐸᓪᓕᐊᖕᒪᑕ ᐅᐊᔭᒨᖅᑐᒃᑯᑦ 
ᖃᕋᓴᐅᔭᒧᑦ ᐃᓕᐅᖅᑲᖅᑕᐅᕙᓪᓕᐊᓪᓗᑎᑦ ᐋᓐᓂᐊᕆᐊᖅᑐᖅᓯᒪᔪᑦ ᐋᓐᓂᐊᕆᐊᖅᑐᕈᑎᒋᖃᑦᑕᖅᑕᖏᑦ 
ᐊᑦᑕᕐᓇᖏᑦᑑᖁᓪᓗᒋᑦ ᐃᓅᓯᓕᒫᖏᑕ. ᐃᓅᓕᓴᖅᑕᔭᖅᑐᖅᑐᑦ ᑎᑎᕋᖅᑕᐅᕙᓪᓕᐊᖃᑦᑕᕐᒪᑕ ᑕᐃᒪᓐᖓᓕᒫᖅ.  
 
ᑕᐃᒃᑯᐊ ᑲᓇᑕᓕᒫᒥᑦ ᐊᑐᖃᑦᑕᓕᕐᒪᑕ ᖃᕋᓴᐅᔭᓂᑦ ᑕᐃᒪᓐᓇ ᓱᒃᑲᓂᖅᓴᐅᔪᒥᑦ ᐊᑐᖅᑕᐅᔪᓐᓇᕐᓂᐊᕐᒪᑕ 
ᐃᓅᓕᓴᖅᑕᐅᔭᖅᑐᖅᑐᑦ ᑐᓴᒐᒃᓴᖏᑦ ᐅᑕᖅᑭᔭᕆᐊᖃᖏᓐᓂᖅᓴᐅᓂᐊᕐᒥᖕᒪᑕ. 
 
ᓄᓇᕗᒻᒥ ᖃᕋᓴᐅᔭᒃᑯᑦ ᑕᐃᒃᑯᐊ ᐃᓕᐅᖅᑳᖑᔪᑦ, ᐊᕐᕌᒍᓄᑦ ᑕᓪᓕᒪᓄᑦ ᐱᓕᕆᔭᐅᓚᐅᖅᑐᑦ 
ᐊᑐᓕᖅᑎᑕᐅᔾᔪᑎᖓᓄᑦ ᐊᑭᒋᓚᐅᖅᑕᖓ $11.6 ᒥᓕᐊᓐ, $4.2 ᒥᓕᐊᓐ ᑖᒃᑯᐊ ᐊᑐᖅᑕᐅᓂᐊᖅᑐᑦ 
ᑲᑎᓐᖓᔭᐅᓗᑎᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ. ᑕᐃᒃᑯᐊᓗ ᐃᓅᓕᓴᖅᑕᐅᔭᖅᑐᖅᑐᑦ ᐅᑕᖅᑭᔅᓲᔭᖃᑦᑕᖁᓇᒋᑦ 
ᑮᓇᐅᔭᖁᑎᖏᑦ. ᖁᕕᐊᓱᑦᑎᐊᖅᑐᖓ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᕋᓴᐅᔭᒃᑰᖅᑎᑦᑎᔪᓐᓇᖅᓯᓗᑎᑦ 
ᑮᓇᐅᔭᓂᑦ $7.4 ᒥᓕᐊᓂ.  
 
ᑖᓐᓇ ᐃᒻᒥᒃᑰᖅᑐᖅ ᑯᐊᐳᕇᓴᐅᓪᓗᓂ ᑮᓇᐅᔾᔭᒃᓵᕆᔭᐅᖏᑦᑐᖅ ᑕᐃᒪᓐᓇ ᑐᕌᒐᒃᓴᐅᔪᖅ ᑲᓇᑕᓕᒫᒥᑦ 
ᖃᕋᓴᐅᔭᒃᑰᓕᕈᓐᓇᕐᓂᐊᕐᒪᑕ ᐋᓐᓂᐊᕆᐊᖅᑐᖅᓯᒪᔪᑦ, ᐃᓅᓕᓴᖅᑕᐅᔭᖅᑐᖅᑐᑦ ᑎᑎᕋᖅᑕᐅᔾᔪᑎᒋᖃᑦᑕᖅᑕᖏᑦ. 
ᑖᒃᑯᐊ ᐅᐸᓗᖓᐃᔭᐅᑎᐅᔪᑦ ᐱᕚᓪᓕᖅᑎᑦᑎᖁᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᓴᐅᒪᑎᑦᑎᓂᕐᒧᓪᓗ 
ᑲᓇᑕᓕᒫᑎᒍᑦ. 
 
ᐅᖃᖅᑏ, ᑐᓴᒐᒃᓴᑦᑎᐊᕙᖃᖅᑎᓪᓗᒋᑦ ᐸᖅᑭᒃᖠᖅᑎᐊᕈᓐᓇᕐᓂᖅᓴᐅᖕᒪᑕ ᐊᒻᒪᓗᑕᐅᖅ ᐅᑕᕿᖏᓐᓂᖅᓴᐅᓗᑎᑦ 
ᑕᐃᒃᑯᓂᖓ ᐊᔾᔨᓕᐅᖅᑕᐅᔪᕕᓃᑦ ᐳᕙᖏᓐᓄᑦ, ᑕᕐᕋᖅᑑᑎᕕᓃᑦ ᐃᓛᓐᓂᒃᑯᑦ 72-ᓄᑦ ᐃᑲᕐᕋᓄᑦ 
ᐅᑕᖅᑭᔭᕆᐊᖃᖃᑦᑕᕐᒪᑕ ᐅᐊᔭᒨᖅᑐᒃᑰᖅᑎᓪᓗᒍ.  
 
ᐅᐊᔭᒨᖅᑐᑦ ᑕᐃᒃᑯᐊ ᑎᑎᕋᖅᑕᐅᖃᑦᑕᖅᑐᑦ ᑮᓇᔭᖅᑖᕈᑎᒃᓴᕆᖃᑦᑕᖅᑕᖏᑦ ᐱᐅᓯᒋᐊᖅᑎᑕᐅᖃᑦᑕᕐᓂᐊᖅᑐᖅ 
ᐱᓕᕆᐊᕆᔭᖏᓐᓂ ᓄᓇᕗᒻᒥ ᐊᒻᒪ ᐱᑐᖃᑕᐅᓪᓗᑎᑦ ᑲᓇᑕᒥ. 
 
ᐊᕐᕌᒍ 2012-ᖑᓕᖅᐸᑦ ᖃᕋᓴᐅᔭᒃᑰᖅᑐᐃᓐᓇᐅᓕᑦᑎᐊᕐᓂᐊᖅᑐᑦ ᑲᑎᓐᖓᔪᐃᓐᓇᐅᓕᕐᓗᑎᒡᓗ 
ᐃᓅᓕᓴᖅᑕᐅᔾᔪᑎᕕᓃᑦ ᓄᓇᕗᒻᒥᐅᓕᒫᓂᑦ ᐊᑐᐃᓐᓇᕈᕐᓗᑎᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓐᓂᔅᑕᐃᑦ ᐅᖃᕐᕕᖓ, ᒥᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 207 - 2(4): ᐅᖅᓱᐊᓗᖃᐅᑏᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᒪᓕᒐᓕᐅᖅᑏᑦ 
ᑐᓴᖅᑎᑦᑐᒪᓪᓗᒋᑦ ᐃᒡᓗᓕᕆᔨᖅᔪᐊᒃᑯᑦ ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᑦ ᒫᓐᓇ ᐊᓪᓗᐃᕙᓪᓕᐊᕋᓱᐊᓕᕐᒪᑕ 
ᑭᐅᓇᓱᐊᖅᖢᑎᑦ ᐊᑲᐅᓐᖏᓕᐅᕈᑎᐅᔪᓂᑦ ᐅᖅᓱᐊᓗᖃᐅᑎᓂᒃ ᖃᑦᑕᐅᔭᑦ.  
 
ᐅᓄᑲᓪᓚᒃᑐᑦ ᐊᑭᑐᔪᐊᓗᖕᓂ ᑯᕕᓯᒪᓕᕐᒪᑕ ᐃᓚᖏᓪᓗ ᐃᓄᖏᑦᑑᒐᓗᐊᓂ ᒥᑭᑦᑐᓂ ᑯᕕᓯᒪᓪᓗᑎᑦ ᓄᓇᓕᖕᓂ 
ᐊᔾᔨᒌᖏᑦᑐᓂᑦ. ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᖃᐅᔨᓴᐃᓇᓱᓕᓚᐅᕐᒪᑕ 
ᐅᖅᓱᐊᓗᖃᐅᑎᓂᑦ.  
 
ᐅᖃᖅᑏ, ᐃᖅᑲᓇᐃᔭᖅᑎᐅᔪᑦ ᖃᐅᔨᓚᐅᖅᑐᑦ ᑖᒃᑯᐊ ᐅᖅᓱᐊᓗᖃᐅᑏᑦ ᐅᑭᐅᖃᓗᐊᕐᓂᖏᓐᓂ 20 ᐊᒻᒪ 30, 
ᐅᕙᑦᑐᑦ ᐃᓐᓇᐅᑎᒋᑲᓴᒃᑐᑦ, ᐃᓛᒃ ᐱᑐᖃᐅᑎᒋᑲᓴᒃᑐᑦ.  
 
>>ᐃᓪᓚᖅᑐᑦ 
 
ᐊᒻᒪᓗᑦᑕᐅᖅ ᐃᓕᓯᒪᖃᑦᑕᓚᐅᓐᖏᒻᒪᑕ ᑭᓇᒃᑯᓐᓄᑦ ᓴᓇᔭᐅᓐᓂᕐᒪᖔᑕ.  
 
ᑕᒻᒪᖅᓯᒪᔪᖅᓯᐅᖅᑎ ᑮᓇᐅᔭᖅᑐᕈᑎᕕᓂᕐᓂᑦ ᐅᖃᐅᓯᖃᓚᐅᕐᒪᑕ ᓇᐅᑦᑎᖅᓱᖅᑕᐅᓐᖏᓗᐊᕐᓂᖏᓐᓂ ᓄᓇᓕᖕᓂ, 
ᑖᒃᑯᐊ ᑭᐅᖁᓪᓗᒋᑦ ᐃᓱᒫᓘᑎᒋᔭᐅᔪᑦ ᓄᓇᓕᖕᓂ, ᓄᓇᓕᖕᓂ ᐃᒡᓗᓕᕆᔨᒃᑯᑦ ᑖᒃᑯᐊ ᑲᐊᐳᕇᓴᒃᑯᑦ ᓴᓇᓯᔪᑦ 
ᐅᖅᓱᐊᓗᖕᓄᑦ ᖃᑦᑕᐅᔭᖃᐅᑎᓂ ᒪᓕᒐᕆᔭᐅᓂᐊᖅᑐᓂᑦ ᓇᐅᑦᑎᖅᓱᐃᔾᔪᑕᐅᓗᑎᑦ. 
 
ᑖᒃᑯᐊ ᐅᖃᖅᑏ, ᑯᐊᐳᕇᓴᐅᔪᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᓄᐊᑦᑎᓯᒪᓕᕐᒪᑕ ᓄᓇᕗᓕᒫᒧᑦ ᑐᕌᖓᔪᓂᑦ 
ᐅᓂᒃᑳᓂᑦ ᐅᖅᓱᐊᓗᖃᐅᑏᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐊᕙᑎᒧᑦ ᐅᓗᕆᐊᓇᖏᓪᓗᑎᑦ 
ᐅᖅᓱᐊᓗᖃᐅᑏᑦ ᐋᖅᑭᒃᓱᖅᑕᐅᔭᕆᐊᖃᕐᒪᑕ.  
 
ᑖᒃᑯᐊ ᑯᐊᐳᕇᓴᒃᑯᑦ ᓴᓇᓕᖅᑐᑦ ᐅᐸᓗᖓᐅᑎᐅᔪᓂᑦ ᓂᐅᕕᕈᑕᐅᖃᑦᑕᕐᓂᐊᖅᑐᓂᑦ ᐱᑐᖃᐅᔪᓂᑦ 
ᐅᖅᓱᐊᓗᖃᐅᑎᓂᑦ ᖃᑦᑕᐅᔭᓂᑦ ᐃᒡᓗᓕᕆᔨᒃᑯᑦ ᐱᖁᑎᒋᔭᖏᓐᓃᑦᑐᓂᑦ. ᑖᒃᑯᐊᓗ ᑭᖑᕝᕕᖅᑎᐅᓂᕐᒧᑦ 
ᐅᐸᓗᖓᐅᔭᐅᑏᑦ ᐱᖃᓯᐅᔾᔨᓂᐊᖅᑐᑦ ᐊᕐᕌᒍᓄᑦ ᑕᓪᓕᒪᓄᑦ ᐊᐅᓚᔾᔭᒃᑕᐅᒋᐊᖅᑐᓄᑦ ᐸᕐᓇᐅᑎᐅᔪᑦ. 
 
ᑯᐊᐳᕇᓴᓐ ᑎᑭᓴᐃᓯᒪᓕᖅᑐᖅ 260-ᓂᑦ ᓄᑖᓂᑦ ᖃᑦᑕᐅᔭᓂᑦ ᐊᑐᖅᑕᐅᓂᐊᖅᑐᓂᑦ ᓄᓇᓕᖕᓄᑦ 
ᑐᓂᐅᖅᑲᖅᑕᐅᓗᑎᑦ ᓯᕗᓪᓕᐅᔾᔭᐅᓗᑎᑦ ᐊᒻᒪ ᑎᑭᓴᐃᒃᑲᓐᓂᕐᓂᐊᕆᓪᓗᑎᑦ. ᖁᔭᓐᓇᒦᑦ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᕐᕕᖓ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐊᒡᓘᒃᑲᖅ. ᒪᒥᐊᓇᖅ, 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 208 - 2(4): 2008-ᒥ ᐃᑦᑕᕐᓂᓴᓕᕆᓂᕐᒧᑦ ᐃᓕᓐᓂᐊᕐᕕᒃ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᓴᓂᕋᔭᖕᒥ ᐱᓗᐊᖅᑐᒥᑦ 
ᕼᐊᓘᖅᐸᒃᑲ. 
 

 



ᐱᖓᑦᓯᖅ, ᓯᑎᐱᕆ 10, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐅᖃᖅᑎᑦᑎᔩ, ᐅᑯᐊ ᐅᓂᒃᑳᕈᒪᒧᓈᓯᑦ ᓇᖏᖅᓯᔾᔪᑎᒋᔭᕋ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᑦᑎᓐᓄᑦ. 
ᑲᑐᔾᔨᖃᑎᒌᒃᖢᑎᑦ ᑖᒃᑯᐊ ᐃᓄᐃᑦ ᐃᑦᑕᕐᓂᓴᕐᓄᑦ ᑎᒍᒥᐊᖅᑏᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ. ᓴᓂᕋᔭᖕᒥ 
ᐱᒋᐊᓚᐅᕐᒪᑕ ᔪᓚᐃ 2006-ᖑᑎᓪᓗᒍ ᑕᒪᑐᒥᖓ ᓲᕐᓗ ᐃᑦᑕᕐᓂᓴᕐᓂᑦ ᑕᒪᒃᑯᓂᖓ ᐃᒡᓗᕕᓂᑐᖃᕐᓂᑦ 
ᓇᒡᕚᖅᑕᕋᓱᐊᖅᖢᑎᑦ. 
 
ᑕᒪᒃᑯᐊ ᓄᓇᕗᒻᒥᐅᑦ ᐃᓕᓐᓂᐊᖅᑎᑕᐅᖃᑦᑕᕐᒪᑕᐃᓛᒃ ᐃᓕᑦᑎᔪᒪᑦᑎᐊᖃᑦᑕᖅᖢᑎᒡᓗ ᒪᒃᑯᒃᑐᑦ 
ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖏᓐᓂ ᐊᒻᒪᓗ ᑖᒃᑯᐊ ᐃᓄᐃᑦ ᐃᑦᑕᕐᓂᓴᕐᓂᑦ ᐸᐸᑦᑎᔩᑦ, ᑕᒪᒃᑯᓂᖓ 
ᐱᓕᕆᓕᕌᖓᑕ ᑲᑐᔾᔨᖃᑎᒌᑦᑎᐊᖅᖢᑎᑦ. 
 
ᐅᖃᖅᑎᑦᑎᔩ, ᑕᒪᑐᒪᓂ 2008-ᖑᑎᓪᓗᒍ ᐃᓕᓐᓂᐊᕐᓂᖅᑕᖃᓚᐅᕐᒪᑦ ᐱᓇᓱᐊᕈᓯᕐᓄᑦ ᑎᓴᒪᓂᑦ ᔫᓂ 30-ᒥ 
ᐱᒋᐊᖅᖢᓂ ᔪᓚᐃ 24-ᒧᑦ ᑎᑭᒃᖢᒍ. 6-ᓂᒃ ᐃᓕᓴᖅᑐᓂᒃ ᑕᐃᒫᒃ ᐱᓕᒻᒪᒃᓴᖅᑐᖃᓚᐅᖅᑐᖅ ᐊᑕᐅᓯᖅ 
ᓴᓂᕋᔭᖕᒥᑦ, ᐱᖓᓱᑦ ᐊᕐᕕᐊᓂᑦ, ᐊᑕᐅᓯᖅ ᒥᑦᑎᒪᑕᓕᖕᒥᑦ, ᐊᒻᒪᓗ ᐊᑕᐅᓯᖅ ᓇᐅᔮᓂᑦ.  
 
ᑖᒃᑯᓇᓂ ᐃᒡᓗᒥᑦ ᐊᑕᐅᓯᕐᒥᑦ ᑖᓐᓇ ᓇᒡᕚᖅᓯᐅᖅᑕᐅᔪᖅ 500 ᐅᖓᑖᓄᓐᖏᑦᑐᖅ ᑕᒫᓂ ᑐᖏᕈᔪᐊᓂᑦ 
ᓇᒡᕚᓚᐅᖅᐳᑦ ᐊᔾᔨᒌᓐᖏᑯᓘᔭᖅᑐᒻᒪᕆᐊᓗᖕᓂᑦ. ᒪᑯᓂᖓ ᓲᕐᓗ ᓴᒃᑯᓂᒃ, ᐃᓪᓚᐃᒍᑎᕕᓂᕐᓂᒃ ᐊᒻᒪᓗ 
ᐅᒃᑯᓯᒃᓴᓂ. ᐅᒃᑯᓯᕕᓂᐅᔪᒃᓴᐅᔪᑦ ᑖᒃᑯᐊ ᓱᕋᒃᓯᒪᓪᓗᑎᒃ ᐊᒻᒪᓗ ᐋᖅᑭᒃᑕᐅᔪᓐᓇᖅᐸᓵᖅᖢᑎᒡᓘᓐᓃᑦ, ᐊᒡᓛᑦ. 
ᐊᒻᒪᓗ ᓂᖅᔪᑎᕕᓃᑦ, ᑕᒪᒃᑯᐊ ᓴᐅᓂᕕᓂᖏᑦ ᑕᕝᕙᓂ ᐱᓕᕆᐊᖑᖃᑦᑕᖅᑐᕕᓃᑦ ᓇᒡᕚᖅᑕᐅᓪᓗᑎᒃ. ᑖᒃᑯᐊ 
ᑲᑎᑕᐅᓚᐅᖅᑐᑦ ᓇᒡᕚᖅᑕᖅᑕᐅᓚᐅᖅᑐᑦ ᒫᓐᓇ ᐃᒡᓗᓕᖕᒥᑦ ᑲᒪᒋᔭᐅᖕᒪᑕ ᑖᒃᑯᓄᖓ ᐃᑦᑕᕐᓂᓴᓕᕆᔨᑦᑎᓐᓄᑦ. 
ᐊᒻᒪᓗ ᑕᒪᒃᑯᐊ ᓂᖅᔪᑎᑦ ᓴᐅᓂᕕᓂᖏ ᐊᐅᓪᓚᖅᑎᑕᐅᓪᓗᑎᒃ ᐃᓕᓴᕐᕕᒡᔪᐊᒧᑦ ᑐᕌᓐᑐᒥᑦ, ᔫᓂᕗᓯᑎ ᑐᕌᓐᑐᒥᑦ. 
 
ᐅᖃᖅᑎᑦᑎᔩ, ᑕᒪᒃᑯᐊ ᓄᓇᕗᒻᒥᐅᑦ ᓇᓗᓇᓐᖏᑦᑎᐊᕐᒪᑕ ᑕᒪᒃᑯᐊ ᓯᕗᓕᕆᓚᐅᖅᑕᖏᑦ ᐊᒃᓱᒪᕆᐊᓗᖏᓛᒃ 
ᐱᓕᕆᖃᑦᑕᓚᐅᖅᓯᒪᓂᖏᓐᓄᑦ ᑕᒪᒃᑯᓂᖓ ᐃᑦᑕᕐᓂᓴᕐᓄᑦ ᖃᐅᔨᒪᑎᑕᐅᒐᑦᑕ ᐊᒻᒪᓗ ᑕᒪᓐᓇ ᐅᐱᓐᓇᒻᒪᕆᖕᒪᑦ 
ᐱᐅᓱᒋᓐᓇᕐᒪᓪᓘᓐᓃᑦ ᓯᕗᓕᕆᓚᐅᖅᑕᑦᑕ ᐱᕕᓂᖏᓐᓂᑦ ᓇᒡᕚᖅᐸᓪᓕᐊᓪᓗᓂ. ᑕᒪᒃᑯᐊ ᓇᓗᓇᓐᖏᑦᑐᖅ 
ᐃᓕᓴᐃᖃᑦᑕᖅᑎᑦᑎᓂᑦ ᐱᓕᒻᒪᒃᓴᖃᑦᑕᖅᑎᑦᑎᓂᕐᓗ ᑕᒪᒃᑯᓂᖓ ᒪᒃᑯᒃᑐᖁᑎᒋᔭᑦᑎᓐᓂᒃ 
ᐱᔪᒪᒋᐊᓪᓚᒃᑲᓐᓂᕐᓂᕐᒧᑦ ᑕᒪᓐᓇ ᓂᕆᐅᓇᖅᓯᒃᑲᓐᓂᕐᒪᑦ ᑖᒃᑯᐊ ᐃᓚᐅᔪᓐᓇᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᕐᕕᖓ. ᒥᓂᔅᑕᐃᑦ ᐅᖃᕐᕕᖓ. ᐱᖓᔪᐊᓐᓂᑦ ᑲᑎᒪᔾᔪᑎᒃᓴᑦᑎᓐᓂᑦ. 
ᒪᓕᒐᓕᐅᖅᑎᑦ ᐅᖃᕐᕕᖓ. ᓂᕈᐊᖅᑕᐅᓯᒪᔪᖅ ᐃᖃᓗᐃᑦ ᐱᖓᖕᓇᖓᓄᑦ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 510 - 2(4): 52-ᒋᔭᖓᓂ ᑲᑎᑎᑕᐅᓯᒪᓂᕐᒧᑦ ᑎᑭᐅᑎᔫᒃ ᒪᐃᒃ ᐊᒻᒪ ᒫᒍᕆᑦ 

ᒑᑦᓇ (ᐅᑲᓕᖅ) 
 
ᓯᕗᓕᐅᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑦᑎᐊᖅᑐᖓ ᐅᓪᓗᒥ 
ᓂᑯᕕᑦᑕᕆᐊᒃᓴᖅ ᐊᒃᓱᐊᓗᒃ ᐱᖅᔪᐊᖑᖕᒪᑦ ᓂᕈᐊᖅᑕᐅᕝᕕᒋᓯᒪᔭᒃᑲᓄᑦ ᒪᕐᕉᓐᓄ ᐅᖃᐅᓯᖃᖅᑐᖓ. 
ᖁᕕᐊᓱᑦᑎᐊᖅᑐᓂᒃ ᒪᕐᕉᒃ ᑲᑎᓐᖓᓪᓗᑎᒃ ᐊᕐᕌᒍᖕᓄᑦ 52-ᓄᑦ ᐅᓪᓗᒥᒧᑦ ᑎᑭᖦᖢᒍ ᓇᓪᓕᐅᑎᖕᒪᑕ.  
 
>>ᐸᑦᑕᑐᖅᑐᑦ 
 
ᖃᐅᔨᒪᔪᒃᓴᐅᒐᔅᓯ ᑭᒡᒐᖅᑐᐃᒐᒪ ᒥᔅᑕ ᐊᒻᒪ ᒥᔅᓴᔅ ᒐᐅᑦᓄᑯᖕᓂᒃ ᑭᒡᒐᖅᑐᐃᒐᒪ ᐅᓪᓗᒥ 
ᐱᑐᐃᓐᓇᐅᖏᑦᑐᖁᑎᒋᔭᐅᖕᒪᑦ ᒥᔅᑕ ᒐᐅᑦᓄ ᐅᓂᒃᑳᖅᑐᖅ ᐅᓂᒃᑳᖅᖢᓂ ᑕᒪᐅᖓ ᓄᓇᕗᒻᒧᑦ ᑎᑭᑦᑐᕕᓂᐅᒐᓂ 
ᖃᖓᑕᓲᖅᑕᖃᖅᐸᓐᖏᑦᑎᓪᓗᒍ ᐅᖄᓚᐅᑎᖃᓐᖏᑎᓪᓗᒍᓘᓐᓃᑦ. ᐊᒃᓱᕈᕐᓇᖅᐸᓚᐅᖅᓯᒪᖕᒪ ᓄᓕᐊᖓ ᒪᒡᒍᕋᑦ 
ᐅᖃᓚᐅᕐᒪᑦ ᑕᐃᒪᓐᓇ ᑕᐃᔅᓱᒪᓂᐅᑎᓪᓗᒍ. ᑭᓯᐊᓂᓕ ᐋᖅᑭᒃᓯᓚᐅᖅᑐ ᑲᑎᑎᑕᐅᔪᓐᓇᖅᓯᓚᐅᖅᓯᒪᔪᖅ 
ᐅᒥᐊᖅᔪᐊᕐᒥᑦ ᑕᒫᓂ ᐅᒥᐊᖅᔪᐊᕐᒥᑦ. ᐊᕐᕌᒍᐃᑦ 52 ᐊᓂᒍᖅᓯᒪᓕᖅᑎᓪᓗᒋᑦ ᖁᕕᐊᓱᑦᑎᐊᖅᑑᒍᑦ ᑕᒫᓂ  

ᓄᓇᕗᒻᒥᐅᑕᐅᒻᒪᑕ. ᑕᐃᒪᓕ ᖁᔭᓐᓇᒦᖅᐸᕗᑦ ᐅᓂᒃᑳᑦᑎᐊᖃᑦᑕᖅᓯᒪᖕᒪᑕ ᑕᑯᓯᒪᔭᒥᖕᓂᒃ ᐊᑐᖅᓯᒪᔭᖏᓐᓂᒃ 
ᐊᒻᒪᓗᑦᑕᐅᖅ ᓯᕗᓂᒃᓴᖃᑦᑎᐊᖁᓇᕐᓂᐊᖅᐳᖅ ᖁᕕᐊᓱᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ. ᑖᒃᑯᐊ ᐅᐱᒋᕙᕗᑦ. ᒪᓕᒐᓕᐅᖅᑎᑦ ᐅᖃᕐᕕᖓ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 
ᓕᕙᐃ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 511 - 2(4): ᐋᓐᓂᐊᖅᑐᓕᕆᔭᐅᔭᕆᐊᖃᕐᓂᖏᑦ ᖁᑦᑎᑦᑐᒥ 

ᐆᒻᒪᓯᕐᓗᐊᕿᖃᑦᑕᖅᑐᓄᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊᒃ ᐃᓱᒪᒋᕙᒃᑲᑦᑕᐅᖅ ᐅᖃᖅᑎᕗᑦ ᒥᔅᑕ ᕿᓚᕝᕙᖅ ᐊᒻᒪ ᑕᐃᕕᑦ 
ᐊᓚᕋᓚᒃ. ᑖᒃᑯᐊ ᐃᓱᒪᒋᑦᑎᐊᕆᕙᒃᑲ ᐊᒻᒪᓗ ᑭᒡᒐᖅᑐᖅᑕᒃᑲ ᕼᐊᓘᖅᐸᒃᑲ. 
 
ᐅᓪᓗᒥᓕ ᓇᖏᖅᓯᔾᔪᑎᖃᖅᑐᖓ ᐅᖃᖅᑎᑦᑎᔩ, ᑕᑉᐸᐅᖓ ᐳᓛᕆᐊᖅᓯᒪᓪᓗᖓ ᑭᒡᒐᖅᑐᕐᕕᒋᔭᓐᓄᑦ 
ᓇᓗᓇᐃᖅᓯᕕᐅᓯᒪᒐᒪ ᑕᒪᒃᑯᐊ ᐅᒻᒪᓯᕐᓗᐊᕆᖃᑦᑕᖅᑐᐃᑦ ᐃᒻᒥᓂᒃ ᑲᒪᒋᔪᓐᓇᐃᓪᓕᔭᕌᖓᑕ ᐱᑕᖃᖏᒻᒪᑦ ᑕᒫᓂ 
ᑭᒡᒐᖅᑐᕐᕕᒋᔭᓐᓂᑦ ᑲᒪᒋᔭᐅᖏᓐᓇᕆᐊᖃᖅᑐᓄᑦ ᐃᒡᓕᕐᒥᓪᓘᓐᓃᑦ ᐅᕝᕙᓗ ᐃᒡᓗᒥᑦ. 
 
ᑕᐃᒪᓐᓇᐃᑎᓪᓗᒍ ᑖᒃᑯᐊ ᐃᓚᖏᑦ ᐊᒃᓱᕈᓗᐊᖃᑦᑕᕐᒪᑕ ᓲᕐᓗ ᑖᓐᓇ ᑲᒪᒋᔭᐅᖏᓐᓇᕆᐊᓕᒃ ᐊᓯᐊᓄᑦ 
ᓄᓇᓕᖕᓄᐊᕆᐊᖃᓕᓲᖑᒻᒪᑦ, ᓲᕐᓗᖃᐃ ᐃᖃᓗᖕᓄᑦ. ᐱᑕᖃᕐᒪᓪᓕ ᑕᒫᓂ. ᑕᐃᒪᓐᓇᐃᑎᓪᓗᒍ ᑖᒃᑯᐊ ᐃᓚᒋᔭᖏᑦ 
ᑮᓇᐅᔭᑲᓪᓚᖕᒥᑦ ᐊᑐᓕᓲᖑᖕᒪᑕ ᑕᒪᐅᖓ ᐅᑎᖅᑕᕋᖅᖢᑎᒃ ᑖᓐᓇᓗ ᑕᑯᔭᖅᑐᕆᐊᖃᖅᐸᒃᖢᒍ 
ᑲᒪᒋᔭᐅᖏᓐᓇᕆᐊᓕᒃ ᐃᓄᒃ. 
 
ᐃᓐᓇᐅᓗᐊᖅᑐᑦ ᑕᒪᒃᑯᐊ ᐱᓗᐊᓐᖑᐊᖅᖢᑎᒃ ᐆᒻᒪᓯᕐᓗᐊᕿᓯᒪᓕᖅᑎᓪᓗᒋᑦ ᑎᒥᖓᓐᓂᒃ ᐊᔪᓕᕌᖓᑕ. ᑕᒪᓐᓇ 
ᑕᐃᒪᓐᓇᐃᑎᓪᓗᒍ ᐃᓗᐊᓐᖏᓕᐅᕈᑕᐅᖕᒪᑦ ᐱᓗᐊᓐᖑᐊᖅᑐᓂᒃ ᑕᒪᒃᑯᓂᖓ ᓄᓇᓕᖏᓂᑦ ᒥᑭᓐᓂᖅᓴᐅᔪᓂᑦ. 
ᑖᓐᓇ ᐱᑕᖃᕆᐊᖃᕐᓂᖓ ᐱᔾᔪᑎᒋᓪᓗᒍ ᐅᓪᓗᒥ ᓇᖏᖅᓯᔾᔪᑎᒋᒐᒃᑯᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ, ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 512 - 2(4): ᐱᒃᑯᒋᔭᐅᓂᖏᑦ ᖃᒪᓂᖅᑐᐊᕐᒥ ᐃᓕᓐᓂᐊᓂᕐᒥ ᐃᓱᓕᒃᓯᔪᐃᑦ 

(ᓯᒪᐃᓚᒃ) (ᒪᑉᓴᓚᒃ)  
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔾᔪᑎᖃᖅᐳᖓ ᐃᓕᓴᖅᓯᔪᒪᓪᓗᖓ 
ᐱᕙᓪᓕᐊᓂᐅᓯᒪᖕᒪᕆᒃᑐᒥᒃ ᖃᒪᓂᖅᑐᐊᕐᒥᐅᑕᕐᓄᑦ, ᒍᓚᐃ 12, 2008ᒥ ᐃᓕᓐᓂᐊᓂᕐᒥ ᐃᓱᓕᒃᓯᓚᐅᖅᑐᑦ.  
 
ᔫᓇ ᐊᒥ’ᓈᖅ ᐃᓕᓐᓂᐊᕐᕕᖓᓂ ᖃᒪᓂᖅᑐᐊᕐᒥ, ᑎᓴᒪᐅᔭᖅᑐᑦ ᐃᓕᓐᓂᐊᖅᑏᑦ ᖁᕕᐊᓲᑎᖃᓚᐅᖅᐳᑦ 
ᑲᔪᓯᓂᕆᔭᒥᓂᑦ ᐃᓅᓯᕐᒥᓂᑦ. ᒍᓚᐃᑦ 12-ᒥᒃ ᐊᓂᒍᐃᔪᖃᕌᖓᑦ ᐱᒻᒪᕆᐅᕙᑉᐳᖅ ᓯᕗᒧᐊᖅᐸᓪᓕᐅᓂᕐᒥ. 
 
ᑖᒃᑯᐊ ᐃᓕᓐᓂᐊᖅᑎᓕᒫᑦ ᖃᑕᓐᖑᑎᖏᓪᓗ ᐱᖃᓐᓇᕆᔭᖏᓪᓗ ᐃᑲᔪᖅᑎᒋᓚᐅᖅᑕᖏᑦ ᐅᐱᒋᔾᔪᑎᖃᑦᑎᐊᖅᐳᑦ 
ᐊᓂᒍᐃᑦᑎᐊᓚᐅᕐᓂᖏᓐᓂᑦ. ᐅᕙᓐᓃᖔᖅᑐᒥᒃ ᐱᒃᑯᒋᔪᒪᕙᒃᑲ ᐅᑯᐊ ᐃᓱᓕᓐᓂᖃᓚᐅᖅᑐᑦ:  
 

• ᐄᐊᓐ ᔪᐃ ᐊᑐᑐᕚ ᐊᒪᕈᒃ; 
• ᐋᓂ ᒪᕇ ᐊᒪᕈᖅ; 
• ᑲᕕᓐ ᐊᒃᓴᕐᓂᖅ ᐃᒃᓯᒃᑖᖅᔪᒃ; 

• ᐃᒪ ᑲᑕᐅᔭᖅ ᑯᕉᒍ; 
• ᓕᓕᐊᓐ ᐊᒡᓘᒃᑲᖅ ᒪᓐᓂᒃ; 
• ᐹᓚ ᐊᐃᒥ ᐃᑰᑕᖅ ᐅᕋᒻᐴᓪᑦ; ᐊᒻᒪᓗ 
• ᓛᓐᔅ ᒥᓪᓚᒃ ᓯᖓᖅᑎ. 

 
ᐊᒻᒪᓗ, ᐅᖃᖅᑏ, ᐱᒃᑯᒋᔪᒪᒻᒥᔭᒃᑲ ᒍᓚᐃᑦ 12-ᒥᒃ ᐃᓱᓗᓐᓂᕐᒧᑦ ᐃᓕᑕᕆᔭᐅᓚᐅᖅᑐᖅ ᐊᕐᕌᒍᑦᑎᓐᓂ, ᕼᐃᐅ 
ᑐᓗᕆᐊᓕᒃ. 
 
ᑖᒃᑯᐊ ᐃᓅᓱᒃᑐᐃᑦ ᐆᑦᑑᑎᑦᑎᐊᕙᐅᓕᖅᐳᑦ ᐃᓕᓐᓂᐊᖅᑎᖁᑎᑦᑎᓐᓄᑦ ᓄᑲᖅᑎᐅᔪᓂᑦ ᓄᓇᑦᑎᓐᓂ. 
ᒪᓕᒐᓕᐅᖅᑎᐅᖃᑦᑎᓐᓄᑦ ᐱᖃᑕᐅᔪᒪᒐᓗᐊᖅᐳᖓ ᖁᕕᐊᓱᖃᑎᒋᔪᒪᓪᓗᒋᑦ ᑲᔪᓯᑎᑦᑎᓂᕆᓚᐅᖅᑕᖏᓐᓂᑦ. ᒪ’ᓇ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 513 - 2(4): ᐃᖅᑲᓇᐃᔭᑯᑖᕐᓂᕐᒧᑦ ᐱᑎᑕᐃᑦ (ᐲᑕᓴᓐ) (ᒪᑉᓴᓚᒃ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ 
ᐃᖃᓗᑦᑑᑦᑎᐊᒥ ᐃᖅᑲᓇᐃᔭᖅᓯᒪᓕᕐᓂᖏᓐᓄᑦ ᐊᑯᓂ ᐱᑎᑕᐅᓚᐅᕐᒪᑕ ᐃᓕᓴᕆᔭᐅᓚᕐᒪᑕ ᐋᒍᓯ 22ᒥ, 2008. 
ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᖃᕐᖓᑕ ᐊᖏᖅᓯᒪᑦᑎᐊᖅᑐᑎᑦ ᐊᒃᓱᕈᑦᑎᐊᖅᑐᑎᓪᓗ 
ᐃᖅᑲᓇᐃᔭᕈᒪᓪᓗᑎᑦ. 
 
ᑕᐃᒃᑯᐊᖑᓐᖏᑉᐸᑕ ᓄᓇᕗᑦ ᒐᕙᒪᒃᑯᖏᑦ ᐊᐅᓚᓂᖃᕈᓐᓇᕋᔭᓐᖏᑦᑐᑦ ᑕᒪᒃᑯᓂᓐᖓ ᐊᐅᓚᒋᐊᖃᓪᓚᕆᑦᑕᖏᓐᓂᑦ 
ᓄᓇᕗᒻᒥ. ᐅᖃᖅᑏ, ᐅᐱᒍᓱᑉᐳᖓ ᑐᓴᖅᑎᑦᑎᔭᕆᐊᒃᓴᖅ 33-ᖑᔪᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 
ᐃᓕᓴᕆᔭᐅᓂᖃᓚᐅᕐᒪᑕ, ᐅᑯᐊᖑᔪᑦ: 
 
ᐊᕐᕌᒍ 30ᓄᑦ 
 
ᐳᕆᓐᑦ ᐴᑎ 
 
ᐊᕐᕌᒍ 25 ᓄᑦ 
 
ᒥᐅᕆ ᒋᓕᔅ 
ᓵᓐᑐᕋ ᐲᑕᓴᓐ 
 
ᐊᕐᕌᒍ 20-ᓄᑦ 
 
ᓖᓐ ᐊᕐᓇᕕᒐᖅ 
ᔨᓯ ᓚᐃᐊᓪ, ᐄᕙ ᐅᕉᒃᑲᖅ 
ᐹᑎ ᒍᕆᓐᓕ 

ᐋᓕᔅ ᓚᕗᕌᓐᔅ 
ᑖᓐ ᐆᓪᓴᓐ-ᕼᐊᑰᒐᖅ 
 
ᐊᕐᕌᒍ 15-ᓄᑦ 
 
ᐊᒪᐃᔭ ᐃᒥᓐᖓᖅ 
ᓈᓐᓯ ᒪᕼᐋᒐᖅ 
 
ᐊᕐᕌᒍ ᖁᓕᓄᑦ 
 
ᑎᐅᕆ ᒪᑳᓚᒻ 
ᑐᐃᔅ ᐊᖑᕼᐃᐊᑦᑐᖅ 
ᑯᐊᕇᓐ ᒪᒃᑖᓄᑦ 
ᐅᕌᓂ ᐅᒃᑲᓐᓄᐊᖅ 
ᐊᐃᒥ ᐊᒡᓇᕕᒐᖅ 
ᐱᐊᓯ ᔪᐃ 
ᕕᐅᓇ ᐹᑲᓐ-ᑯᐊᕆ 
 
ᐊᕐᕌᒍᓄᑦ ᑕᓪᓕᒪᓄᑦ 
 
ᐊᐃᓖᓐ ᑯᕇᓐ 
ᐲᑕ ᐃᕚᓕᒃ 
ᓯᓖᓇ ᕼᐅᒐᓗᒃ 
ᔫᐊᓐ ᒪᑳᓚᒻ 
ᔮᓂ ᐆᔭᖅᔪᐊᖅ 
ᐳᕌᒻ ᓯᒃᒪ 
ᑎᐅᕆ ᐊᒡᓇᕕᒐᖅ 
ᔨᕗᕆ ᐊᐃᕗᕆ 
ᑕᐃᓯ ᐃᔨᑭᑦᑐᖅ 
ᓵᓐᑐᕋ ᐃᔨᑭᑦᑐᖅ, 
ᐋᓐ ᐅᐃᖕᓂᒃ 
ᒫᓛᓇ ᕼᐊᑯᓐᖑᒃ 
ᕼᐋᓕ ᐃᑎᒋᒃ 
ᑭᑎ ᑕᐃᐸᓇ 
ᑕᐃᐋᓇ ᑖᒻᓴᓐ 
ᒪᐃᑯ ᓚᔭᐅᔅᑭ. 
 
ᐅᖃᖅᑏ, ᐃᓕᓴᕆᖃᑎᒋᔪᒪᕙᑦᓯ ᐊᑯᓂ ᐃᖅᑲᓇᐃᔭᓕᖅᑐᓄᑦ ᑕᐃᑲᓂ ᐃᖃᓗᑦᑑᑦᑎᐊᕐᒥ, ᕿᑎᕐᒥᐅᓂᓗ 
ᐃᑲᔪᖃᑦᑕᕐᓂᖏᓐᓄᑦ ᐃᓄᖁᑎᑦᑎᓐᓂ ᓄᓇᑦᑎᓂ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 514 - 2(4): ᐊᖏᖅᑕᐅᓯᒪᔪᖅ ᐊᓇᐅᓕᒑᕐᕕᒃᓴᖅ ᒥᑦᑕᒪᑕᓕᒻᒧᑦ (ᐊᕐᕚᕐᓗᒃ) 

(ᒪᑉᓴᓚᒃ)  
ᐊᕐᕚᕐᓗᒃ: ᐃᑉᐸᒃᓴᖅ ᐅᖃᐅᓯᖃᓚᐅᕋᒪ ᓯᐊᕐᕆᔮᕐᕕᐅᑉ ᒥᒃᓵᓄᑦ. ᐅᓪᓗᒥ ᐊᓇᐅᓕᒑᕐᕕᐅᕐ ᒥᒃᓵᓄᑦ 
ᐅᖃᐅᓯᖃᕈᒪᒐᒪ. 
 
>>ᐃᒡᓚᖅᑐᖅ  
 
ᐃᓛᒃ, ᐃᖕᓇ ᐱᓐᖑᐊᕐᕕᒃ ᓴᓇᔭᐅᑎᓪᓗᒍ ᒥᑦᑎᒪᑕᓕᖕᒥᑦ ᑕᕝᕘᓇ ᓴᓇᔭᐅᔪᒪᖕᒪᑦ ᒐᕙᒪᒃᑯᑦ ᓴᓇᔪᒪᒻᒪᑕ 
ᐊᓇᐅᓕᒑᕐᕕᐅᑉ ᐃᓂᖓᒍᑦ ᐃᑰᓇᒎᖅ ᐃᓕᓐᓂᐊᕐᕕᐅᑉ ᓴᓂᕌᒍᑦ ᖃᓂᒋᔮᒍᑦ ᐊᓇᐅᓕᒑᕐᕕᓕᐅᕐᓂᐊᕐᒪᑕ. ᑖᔅᓱᒥᖓ 
ᑐᑭᓯᓯᒪᒐᒥᒃ ᕼᐋᒻᓚᒃᑯᑦ ᐊᖏᓚᐅᖅᓯᒪᒻᒪᑕ. ᑕᐃᒪᓐᓇ ᐱᓂᐊᕐᓂᕋᕐᒃᒪᑕ ᒐᕙᒪᒃᑯᑦ. ᑭᓯᐊᓂᓕ ᐊᐅᔮᒃ ᒪᕐᕉᒃ 
ᐊᓂᒍᓕᖅᐴᒃ, ᓱᓕ ᑖᓐᓇ ᐊᓇᐅᓕᒑᕐᕕᒃ ᓴᓇᔭᐅᓚᐅᖅᑎᓐᓇᒍ.  
 
ᑖᓐᓇ ᒥᓂᔅᑕ ᑎᑭᓯᒪᕋᑖᖅᑎᓪᓗᒍ ᐊᐅᔭᖅ, ᒥᓂᔅᑕ ᐳᕋᐅᓐ ᐅᖃᖃᑎᒋᓚᐅᕋᒃᑯᑦ ᑕᑯᔭᖅᑐᖅᖢᓂᓗ 
ᐅᖃᐅᓯᕆᐱᓪᓚᓚᐅᖅᑕᖓ ᐱᓐᖑᐊᕐᕕᒃ ᑲᔾᔮᓇᕐᓇᕐᓂᖓᓂᑦ. ᐅᖃᖃᑎᒋᐱᓪᓚᓚᐅᕋᒃᑯ ᑕᒪᓐᓇ 
ᐃᖅᑲᓇᐃᔭᖅᑎᖏᓪᓗ ᐱᖃᑎᒋᓪᓗᒋᑦ. ᓲᖅ ᑕᒪᓐᓇ ᓴᓇᔭᐅᓯᒪᖏᒻᒪᖔᖅ ᐅᓪᓗᒥᒧᑦ ᑎᑭᑦᑐᒍ ᐊᓇᐅᓕᒑᕐᕕᒃ.  
ᑭᓯᐊᓂ ᑕᐃᒃᑯᐊ ᐅᕙᑦᑎᓐᓄᑦ ᐅᖃᓪᓚᒃᑲᒥ ᐃᒪᐃᓕᓚᐅᕐᒪᑕ: ᑕᒪᓐᓇᒎᖅ ᐃᒪᖅᓲᖕᒪᑦ, ᐊᑖᓗ ᖃᐅᔨᒪᓐᓇᕋᓂ 
ᓄᓇᖓ ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᒡᒎᖅ ᑕᐃᒪ ᑭᖑᕙᕈᑎᒋᓕᓚᐅᕐᒪᒍ.  
 
ᖃᓄᐃᒻᒪᑦ ᑕᐃᒪᐃᑦᑕᕆᐊᖃᕐᒪᖔᑦ, ᐃᓕᓐᓂᐊᕕᐅᑉ ᖃᓂᒋᔮᓃᑦᑐᖅ ᐃᒪᖓ ᐊᐅᓚᔾᔭᒐᓚᓚᐅᕐᒪᑦ ᐃᒻᒪᖃ ᑕᒪᓐᓇ 
ᓄᓇᖓ ᐱᐅᓐᖏᒻᒪᑦ. ᑭᓯᐊᓂᓕ ᑖᓐᓇ ᐊᓇᐅᓕᒑᕐᕕᒃᓴᖅ ᐃᒡᓗᑕᖃᔾᔮᖏᑦᑎᐊᕐᒪᑦ, ᓯᐅᖅᑭᑐᐃᓐᓇᕐᓗᒍ 
ᐅᓪᓚᔭᒡᕕᑐᐃᓐᓇᐅᓗᓂ ᐱᓂᐊᕐᒪᑦ. ᓲᕐᓕᑦᑕᐅᖅ ᐊᑖ ᖃᐅᔨᓴᕆᐊᖃᑦᑕᕆᕙ ᐃᒡᓗᖃᔾᔮᓐᖏᑎᓪᓗᒍ.  
 
ᑖᓐᓇ ᐅᖃᐅᑎᓕᓚᐅᖅᓯᒪᒐᒃᑯ ᑕᒪᓐᓇ ᐅᖃᐅᓯᕆᓚᐅᕐᓗᒍ ᒪᓕᒐᓕᐅᕐᕕᐅᑉ ᐃᓗᐊᓂ ᐊᐱᖅᓲᑎᒋᔪᒫᓕᕋᒃᑯ, 
ᑭᓱᓪᓚᑦᑖᒥᑦ ᐱᔾᔪᑎᖃᖅᖢᑎᑦ ᑖᒃᑯᐊ ᐊᓇᐅᓕᒑᕐᕕᒃ ᓱᓕ ᓴᓇᔭᐅᓯᒪᓐᖏᒻᒪᖔᑦ. 
ᓯᐊᕐᕕᔮᕐᕕᒃᓴᖃᓐᖏᓯᒃᐱᖕᓇᖅᐳᑦ ᒪᒃᑯᑦᑐᑦ ᐊᒡᓛᓪᓘᓐᓃᑦ ᐊᓇᐅᓕᒑᕐᕕᖓ ᐱᔭᕆᐊᑭᑦᑐᒻᒪᕆᑯᓗᒃ 
ᓴᓇᔭᐅᔪᓐᓇᐃᓪᓕᐅᖅᑲᖕᒪᑦ ᑖᓐᓇ ᐊᐱᖅᓲᑎᒋᓂᐊᕋᒃᑯ ᐅᐊᑦᑎᐊᕈ, ᒫᓐᓇ ᑕᐃᒫᑲᓚᐅᖅᐳᖓ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ, ᒥᔅ 
ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 515 - 2(4): ᓄᖅᑲᕐᓂᖓ ᓯᕗᓕᖅᑎᑦ ᑲᑎᒪᔨᖏᓐᓂᑦ (ᐊᒡᓘᒃᑲᖅ)  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 2004-ᒥ ᓂᕈᐊᖅᑕᐅᒋᐊᓐᖓᕋᒪ 
ᑭᒡᒐᑐᕐᓂᐊᕐᓗᖓ ᓇᑦᑎᓕᒻᒧᑦ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑮᓯᒪᓕᕋᑦᑕ ᐊᖏᔪᒥᑦ ᐊᑦᓱᐊᓗᒃ ᐅᐱᒍᓱᑦᑐᖓ 
ᑕᐃᒃᑯᓄᖓ ᑭᒡᒐᖅᑐᐃᔪᓐᓇᖅᓯᓯᒪᒐᒪ ᑕᕝᕙᓂᓗ ᒐᕙᒪᒃᑯᓐᓂ ᐊᔅᓱᕈᐃᓐᓇᖅᑐᒍᑦ ᑭᒡᒐᑐᕐᓂᐊᕋᑦᑎᒍᑦ 
ᐃᓄᖁᑎᒋᔭᕙᑦ. 
 
ᐅᖃᖅᑏ, ᑕᐃᒃᑯᐊ ᓂᖁᐊᖅᑎᒋᔭᒃᑲ, ᐃᖅᑲᓇᐃᔭᖅᑎᒃᑲ ᐃᓚᒃᑲᓗ ᖁᔭᒋᔪᒪᔭᒃᑲ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ  

ᓂᕈᐊᖅᑕᐅᓚᐅᖅᓯᒪᒐᒪ ᖁᔭᓐᓇᒦᖅᑐᒍᓗ ᐹᓪ ᐅᑲᓕᖅ, ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑎᓚᐅᖅᑐᓂᖓ ᐊᒻᒪᓗ 
ᑭᖑᓪᓕᕐᒥᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
 
ᐊᖏᖅᓯᒪᑦᑎᐊᖅᑐᖓ ᐱᓕᕆᕙᑦᑐᖓ ᑭᓯᐊᓂᓕ ᐅᓪᓗᒥ ᐅᖃᓕᖅᐳᖓ ᓄᖅᑲᕐᓂᐊᓕᕋᒪ ᑖᒃᑯᓇᓐᖓᑦ ᐅᓪᓗᖅ 
ᐊᓂᒍᖅᑲᑦ ᑖᒃᑯᐊ ᓄᓇᕗᒻᒥ ᑭᒡᒐᖅᑐᐃᔪᒪᓂᐊᕋᒪ. ᐱᕙᓪᓕᐊᓂᐊᓕᖅᑎᓪᓗᖓ Conservative-ᑯᓐᓄᑦ 
ᒪᓕᒐᓕᐅᖅᑎᒃᓴᐅᓂᐊᕐᓗᖓ ᓄᓇᕗᒻᒧᑦ. 
 
ᐅᖃᖅᑏ, Prime Minister Harper-ᖑᔪᖏᓛᖅ ᑕᐃᒃᑯᐊ ᐅᑭᐅᑕᖅᑐᒥᑦ ᓯᕗᓪᓕᐅᑎᑦᑎᓯᒪᒻᒪᑕ ᑖᓐᓇᓗ 
ᐊᖏᖅᓯᒪᓂᕆᔭᖓ ᑲᓇᑕᒥ ᐅᑭᐅᑕᖅᑐᒥᑦ ᐃᓚᒋᔭᐅᓂᖓᓂᑦ ᐊᒻᒪᓗ ᑮᓇᐅᔭᑎᒍᑦ ᓴᐳᔾᔨᓯᒪᓂᕐᒧᑦ, 
ᓴᐳᔾᔨᓯᒪᓂᕐᒥᑦ ᐊᕙᑎᑦᑎᓐᓂᑦ.  
 
ᑐᓐᖓᓱᑦᑎᑦᑎᓯᒪᒻᒪᑦ ᐃᓚᒋᔭᐅᖃᑕᐅᔪᒪᒐᒪ ᑖᒃᑯᓄᖓ Conservative-ᑯᓐᓄᑦ ᑕᒪᒃᑯᓂᖓ ᐃᓕᓴᖅᓯᓂᖃᖅᑐᓂᑦ 
ᐅᑭᐅᑕᖅᑐᖓᓂ ᐃᓄᖏᓐᓂ ᐃᑉᐱᒋᔭᐅᓗᐊᖃᑦᑕᖅᓯᒪᓂᑰᖏᑦᑐᑦ ᒐᕙᒪᐅᔪᓂᑦ.  
 
ᑕᐃᒪᓕ ᑕᕝᕙᓂ ᒪᓕᒐᓕᐅᕐᕕᒻᒥ ᑭᖑᓂᖃᓈᕐᓂᕆᓂᐊᕋᓗᐊᖅᑎᓪᓗᖓ ᑭᓯᐊᓂᓕ ᑭᒡᒐᖅᑐᐃᔪᒪᓂᐊᖅᑐᖓ 
ᓄᓇᕗᒻᒥᐅᑕᐅᔪᓂ ᐋᑐᕚ-ᒦᓪᓗᖓ.  
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒻᒪᕆᐊᓗᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᕐᕕᖓ. ᑲᑎᒪᔾᔪᑎᔅᓴᖅ 4, ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓂᑦ ᑭᐅᔾᔪᑏᑦ, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᖅ 5, 
ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓕᓴᖅᓯᒍᒪᔪᖓ ᒪᓕᒐᓕᐅᕐᕕᒻᒥ 
ᐅᐃᒐ ᕌᐱ ᒪᒃᓃᔪ ᐊᒻᒪᓗ ᐃᕐᓂᕋ ᑰᐳ ᒪᒃᓃᔪ, ᔫᓂ 17 ᐃᓅᓚᐅᖅᑐᖅ 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᓯᓂᓕᕇᖅᐸᓪᓚᐃᔪᖅ ᐊᒻᒪ ᐃᓕᓴᕆᔪᒪᓪᓗᒍ ᐱᖃᓐᓇᕆᔭᕋ ᓰᓚ ᕼᐃᒐᓐᔅ 
ᑕᕝᕙᓃᒻᒥᔪᖅᑕᐅᖅ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥᑦ ᐳᓛᕆᐊᖅᓯᒪᔪᓄᑦ. ᒥᔅᑕ 
ᐊᕐᕚᕐᓗ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓇᐅᓐᓃᑦ ᐊᐅᔭᖅ ᐊᓇᐅᓕᒑᕐᕕᒃᑖᓐᖏᒃᑲᓗᐊᕐᓗᖓ ᐃᓕᓴᖅᓯᔪᒪᒐᒪ. 
ᕋᐃᒋᓕ ᐆᑦᑐᕙᒃ, ᒥᑦᑎᒪᑕᓕᖕᒥᐅᑕᖅ ᐊᒻᒪ ᕈᑕ ᑲᓂᖕᕼᐋᒻ, ᒥᑦᑎᒪᑕᓕᖕᒥᐅᑕᖑᕙᒃᖢᓂ ᑕᒫᓃᓕᖅᐸᒃᖢᓂ 
ᐱᓕᕆᔪᒻᒪᕆᒃ ᐊᒃᓱᕈᑦᑎᐊᖃᑦᑕᖅᑐᖅ. ᑖᒃᑯᐊᒃ ᐃᓕᓴᕆᔪᒪᔮᒃᑲ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᔅᑕ 
ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐊᔅᓱᐊᓗᒃ ᖁᕕᐊᓇᖅᑐᖅ ᓄᓇᕘᒦᑦᑐᓂ ᑕᒫᓂ 
ᓂᕈᐊᖅᑐᖃᕐᓂᐅᓴᓪᓗᓂ ᑲᓇᑕᒥ ᓄᓇᕘᒻᒥᑦ ᓂᕈᐊᓛᕆᓪᓗᑕ ᐊᒻᒪᓗ ᑕᐃᒃᑯᐊ ᒥᐊᓕᒐᐃᑦ ᓄᓇᖓᓐᓂᑦ 
ᐊᐃᕙᖃᑦᑕᐅᑎᔪᑦ. ᑕᐃᒪᓕ ᒫᓐᓇᐅᔪᖅ ᑐᓐᖓᓱᑦᑎᑦᑎᒍᒪᔪᖓ ᑭᒡᒐᑐᖅᑎᒋᔭᕋ ᐱᖃᓐᓇᕆᔭᕋ ᐊᒻᒪᓗᑦᑕᐅᖅ 
ᓂᕈᐊᖅᑕᐅᓇᓱᓛᕐᒥᔪᖅ ᖃᐅᔨᒪᔭᐃᓐᓇᕋᓗᐊᓯ ᑖᔅᓱᒥᖓ ᖃᑕᓐᖑᑎᖓᓂ ᑐᓐᖓᓱᑦᑎᒍᒪᔭᕗᑦ NDP-ᑯᓐᓄᑦ 
ᓂᕆᐊᕋᔅᓴᖅ. ᒥᔅᑕ ᐹᓪ ᐃᕐᖓᐅᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ. ᒥᔅᑕ 
ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᓄᓇᖅᑲᑎᒋᓐᖏᑕᕋᓗᐊᕋ ᓇᓗᓇᓐᖏᑦᑐᕐᓗ 
ᐅᕙᓐᓂᒃ ᓂᕈᐊᖅᓯᒪᓐᖏᑦᑐᖅ ᓄᓇᖅᑲᑎᒋᓐᖏᓗᐊᕐᓂᑯᒧᑦ, ᑭᓯᐊᓂ ᐊᑯᓂᐊᓗᒃ ᐱᓕᕆᖃᑎᒋᓯᒪᔭᕋ ᐊᒻᒪᓗ 
ᐃᓄᐃᑦ ᐱᐅᓯᖏᓐᓂᒃ ᐃᓕᖅᑯᓯᖏᓐᓂᒃ ᐊᒃᓱᕈᖅᓯᒪᒻᒪᕆᒃᑐᖅ, ᑲᑐᔾᔨᖃᑎᒌᓄᑦ ᕿᑭᖅᑖᓗᖕᒥᑦ 
ᐊᖓᔪᖅᑳᖑᖃᑦᑕᖅᓯᒪᔪᖅ. 
 
ᑕᕝᕙᓂᑦᑕᐅᖅ ᐃᓯᖅᑐᐊᓐᓅᖕᒪᑦ, ᐸᐅᓗᓯ ᕿᔪᒃᑖᖅ ᐃᓕᓴᕆᔭᐅᖁᓪᓗᒍ ᐅᖃᖅᑎᑦᑎᔨ, ᑖᓐᓇ ᑭᒡᒐᖅᑐᖅᑕᕋᓗᐊᑦ, 
ᑭᓯᐊᓂ ᒫᓐᓇᐅᓚᐅᐱᓪᓚᒃᑐᖅ ᐋᓯᒪᓚᐅᐱᓪᓚᒍᒪᕙᒋᑦ ᑖᔅᓱᒥᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᖅᑐᓂᒃ. ᑖᓐᓇ ᐃᓕᓴᕆᔭᐅᕋᑖᖅᑑᒐᓗᐊᖅ 
ᐃᓕᓴᕆᓂᐊᖅᑲᐅᒐᓗᐊᕋᒃᑯᑦ, ᑭᒡᒐᖅᑐᖅᑕᓐᓂᒥᐅᑕᐅᖕᒪᑦ. ᑖᓐᓇ ᐱᓕᕆᓯᒪᒻᒪᕆᒃᑐᕐᖏᓛᒃ 
ᐃᖅᑲᓇᐃᔭᖃᑎᒋᓚᐅᖅᓯᒪᔭᖓ ᐳᕇᔭ-ᒥᐅᖑᓕᖅᑐᓂᐅᒻᒪᑦ.  

ᑕᐃᒪᓐᖓᑦ ᐃᓄᓐᓂᑦ ᐃᖅᑲᓇᐃᔭᖅᑐᖅ ᑕᐃᓐᓇ ᒥᔅᑕ ᐸᐅᓗᓯ ᕿᔪᒃᑖᖅ ᐊᒻᒪᓗᑦᑕᐅᖅ ᐃᕐᓂᖓ, 
ᐃᕐᓂᕆᖅᑰᖅᑕᖓᐅᓇ ᐋᑕᒥ, ᓴᐅᒥᑦᑎᐊᖓᓃᑦᑐᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒧᑦ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᓯᕗᓪᓕᖅᐹᒥᑦ ᑕᐃᒃᑯᐊ ᑭᓐᖓᕐᒥᐅᓪᓗ ᑭᒻᒥᕈᒻᒥᐅᓪᓗ 
ᐃᓱᒪᒋᕙᑦᓯ.  
 
ᑕᕝᕙᓂ ᑕᒫᓂᒥᐅᖑᓕᖅᑑᒐᓗᐊᖅ ᑖᓐᓇᑦᑕᐅᖅ ᑕᒪᐅᖓ ᐃᓕᓐᓂᐊᕆᐊᖅᓯᒪᓚᐅᖅᑐᖅ ᐊᑯᓂᑦ 
ᑕᒫᓂᒥᐅᖑᓕᖅᓱᓂᓗ ᐃᓕᓐᓂᐊᓂᕐᒥᑦ ᑕᑉᐱᑲᓂ ᐃᓐᓇᐃᑦ ᐃᓕᓐᓂᐊᕐᕕᖓᓂᑦ ᐃᖅᑲᓇᐃᔭᖅᑐᖅ ᖃᑦᑕᐅᒐ ᓴᐃᓚ 
ᐃᓕᑕᕆᒍᒪᓪᓗᒍ ᑕᐅᓇᓂᓗ ᐅᐃᕕᖅᔪᐊᑦ ᓄᓇᖓᓐᓃᕋᑖᓚᐅᕆᓪᓗᓂ ᐃᓕᓐᓂᐊᖅᑕᒥᓂᒃ ᐱᔭᕇᖅᓯᓇᓱᒃᖢᓂ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᖅᑐᓂᒃ. ᐱᑕᖃᕈᓐᓃᖅᐸᑦ. 
ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓂᕈᐊᖅᑕᐅᓯᒪᔪᖅ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 623 - 2(4): ᑖᒃᓰᔭᐃᓂᕐᒧᐊᖓᔪᐃᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ, 
ᒫᓐᓇᐅᔪᕐᖏᓛᒃ ᐅᖃᐅᓯᕆᔭᐅᖏᓐᓇᓕᖅᑐᖅ. ᐅᖃᐅᓯᕆᖃᑦᑕᖅᓯᒪᒻᒥᔭᕗᑦ ᑕᕝᕙᓂᓗ ᑖᒃᓰᔭᕐᓂᕐᒧᑦ.  
 
ᐅᖃᖅᑏ, ᒥᓂᔅᑕᐅᔪᖅ ᓱᖅᑯᐃᓱᑦᑐᓴᐅᒪᑦ ᐅᖃᐅᓯᖃᓚᐅᖅᓯᒪᒻᒪᑦ ᐃᓐᑲᒻ ᑖᒃᓰᔭᕐᓂᕐᒧᑦ ᐊᒻᒪᓗ 
ᐅᖃᐅᓯᕐᖓᐅᑎᖏᓐᓂᒃ ᑮᓇᐅᔭᓄᑦ. ᑕᕝᕙᓂ ᐱᓂᐊᕐᓂᕋᖅᑐᒍ 2008-ᒥᑦ ᒥᓂᔅᑕᐅᔪᖅ ᐊᐱᕆᔪᒪᔭᕋ: 
ᑐᓴᖅᑎᑦᑎᒍᓐᓇᖅᐹ ᒪᓕᒐᓕᐅᖅᑎᓂᑦ ᖃᓄᐃᓕᖓᓕᕐᒪᖔᑕ ᐅᖃᐅᓯᕆᓚᐅᖅᑕᖏᓐᓂᑦ ᐅᖃᐅᓯᕐᖓᐅᑎᖏᓂᑦ 
ᑮᓇᐅᔭᓕᕆᓂᕐᒧᑦ ᐊᒻᒪᓗ ᖃᖓ ᑕᐃᒃᑯᐊ ᒪᓕᒐᑦ ᓴᖅᑭᑕᐅᓛᖅᑲᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ ᖁᔭᓐᓇᒦᒃ ᑕᐃᓐᓇ ᐊᐱᕆᓵᖅᑐᖅ ᑖᒃᑯᐊ 
ᑕᒃᓰᔭᕐᓂᕐᒧᑦ ᐱᔾᔪᑎᖃᖅᖢᑎᒃ. ᒫᓐᓇ ᑖᒃᑯᐊ ᓇᐃᓴᐅᑏᑦ ᐱᓯᒪᖏᓐᓇᒃᑭᑦ ᐊᐱᖅᑯᑎᒋᓵᖅᑕᖓ ᑖᒃᑯᐊ 
ᐱᓯᒪᖏᓐᓇᒃᑭᑦ ᐅᑎᕐᕕᒋᔭᕆᐊᖃᕐᓂᐊᕋᒃᑯᑦ ᐊᐱᖅᑯᑎᒋᔭᖓ. ᒫᓐᓇ ᑐᓴᑐᐃᓐᓇᓚᐅᐱᓪᓚᒍᒥᔭᕋ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐄ, ᐊᐱᖅᑯᓯᖅ ᑐᓴᑐᐃᓐᓇᑲᐃᓐᓇᕐᒪᒍ ᒫᓐᓇ ᐅᑎᕐᕕᒋᓛᕐᓂᐊᕐᓂᕋᕐᒪᒍ. ᐅᖃᐅᓯᒃᑯᑦ 
ᐊᐱᖅᑯᓰᑦ, ᑖᓐᓇ ᐊᐱᖅᓱᓐᖏᑲᐃᓐᓇᕐᓂᐊᕐᒪᑦ. ᐅᖃᐅᓯᒃᑯᑦ ᐊᐱᖅᑯᑏᑦ, ᓂᕈᐊᖅᑕᐅᓯᒪᔪᖅ (ᑐᓵᔨᑎᒍᑦ) 
ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ ᒥᔅᑕ ᐲᑕᓴᓐ. 
 
ᐊᐱᖅᑯᑦ 624 - 2(4): ᐃᖃᓗᑦᑑᑦᑎᐊᑉ ᐃᓕᓐᓂᐊᕐᕕᖓᑕ ᐊᖓᔪᖅᑳᖓ ᓄᖅᑲᑲᓪᓚᓐᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐊᐱᖅᑯᑎᒋᔪᒪᔭᕋ ᐊᐱᖅᓱᕈᒪᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᑕᒪᓐᓇ ᐃᓕᓐᓂᐊᕐᓂᐅᔪᖅ ᓱᕈᓯᕐᓄᑦ ᐃᓕᓐᓂᐊᕐᓂᖓ ᐱᒻᒪᕆᐅᖕᒪᑦ, ᑲᒪᒋᔭᐅᑦᑎᐊᕆᐊᖃᕐᖓᑕ. 
 
ᑕᒪᒃᑯᐊᓗ ᐊᖓᔪᖅᑳᕆᔭᐅᔪᑦ ᐃᓕᓴᕕᖕᓂᓪᓗ ᐃᖅᑲᓇᐃᔭᖅᑐᑦ ᐃᓕᓐᓂᐊᖅᑎᐅᔪᑦ ᐱᓇᓱᐊᕈᓰᑦ ᐱᖓᓱᐊᓗᐃᑦ 
ᓇᔪᓕᖅᑐᑦ ᐊᐃᑉᐸᖓᓂᑦ ᓄᖅᑲᑲᓪᓚᓚᐅᕐᖓᑦ ᐃᓕᓴᐃᔩᑦ ᐊᖓᔪᖅᑳᖓᑦ ᑕᐃᓐᓇᓗ 
ᐱᓕᕆᑦᑎᐊᖅᑐᒻᒪᕆᐅᓚᐅᖅᓯᒪᓪᓗᓂ. 
 
ᑕᐃᒪᓕ ᐊᐱᕆᔪᒪᔭᕋ ᒥᓂᔅᑕ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲᑦ, ᓱᒻᒪᒃᑭᐊᕐᖏᓐᓇᐃᑦ ᓄᖅᑲᑲᓪᓚᒃᑐᐊᓘᓚᐅᖅᑲᑦ 
ᑕᐃᑲᓐᖓᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᑦ ᐲᑯ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᐃᒪ ᓱᓕᔪᖅ. ᐃᖃᓗᒃᑑᑦᑎᐊᒥ 
ᑲᑎᒪᖃᑎᒋᓚᐅᖅᓯᒪᒐᒃᑯ ᑕᐃᓐᓇ ᐊᒃᓱᐊᓗᓪᓗ ᐃᓕᓴᐃᔨᑦᑎᐊᕙᐅᓪᓗᓂ ᐊᖏᖅᓯᒪᑦᑎᐊᖅᓯᒪᓚᐅᖅᑐᖅ 
ᐃᓕᓐᓂᐊᕐᕕᑐᐃᓐᓇᐅᖏᑦᑐᒧᑦ, ᑭᓯᐊᓂ ᓄᓇᓕᓐᓂᓗ. 
 
ᑕᕝᕙᓐᖓᓕ ᓇᓗᓇᐃᖅᓯᒍᓐᓇᖏᓐᓇᒪ ᐃᖅᑲᓇᐃᔭᖅᑎᐅᔪᑦ ᓄᖅᑲᕐᓂᕆᔭᖏᓐᓂᑦ ᑕᕝᕙᓂ ᒪᓕᒐᓕᐅᕐᕕᖕᒦᑎᓪᓗᑕ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒫᒃ ᓂᕆᐅᕋᑖᓐᖏᒃᑲᓗᐊᕋᒪ ᑕᐃᒪᓕ ᐊᐅᓪᓚᕐᖓᑦ ᑕᐃᓐᓇ 
ᐊᖓᔪᖅᑳᖑᔪᑦ 100-ᖑᔪᖅᑲᐃᑦ ᑕᕝᕙᐅᕗᑏᕆᐊᖅᑐᓚᐅᖅᑐᑦ ᐊᒥᓱᐊᓗᐃᑦ. ᐃᑭᒪᓪᓗᑎᒃ 
ᑕᐃᒪᐃᑦᑐᖃᒐᔪᖏᑦᑎᐊᕐᖓᑦ ᐊᐅᓪᓚᖅᑐᖃᓕᖅᑎᓪᓗᒍ ᐊᒻᒪᓗ ᕿᐊᔪᒡᒍᑕᐅᓚᐅᖅᑐᑎᒃ ᐃᓕᓐᓂᐊᖅᑎᐅᔪᑦ 
ᐊᒃᓱᐊᓗᖏᓛᒃ ᐱᐅᒋᔭᐅᓚᐅᕋᓗᐊᕐᖓᑦ.  
 
ᒥᓂᔅᑕᐅᔪᖅ ᐅᖃᕈᓐᓇᖅᐹ, ᖃᓄᐃᓕᐅᖅᓯᒪᖕᒪᖔᑕ ᑖᒃᑯᐊ ᐅᑎᖅᑎᑕᐅᒐᓱᓪᓗᓂ ᑕᐃᑯᖓ ᑭᓪᓕᓂᕐᒧᑦ 
ᐃᓕᓐᓂᐊᕐᕕᖓᓄᑦ 2008-2009 ᐊᕐᕌᒍᒥ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᑦ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᐃᒃᑯᐊ ᐃᖃᓗᒃᑑᑦᑎᐊᒥ ᐃᓕᓐᓂᐊᖅᑎᑕᐅᔪᔪᑦ. 
ᐅᐱᓐᓇᖅᑐᑦ ᐃᑲᔪᖅᑐᐃᓚᐅᕐᖓᑕ ᑕᐃᑲᓂ ᓄᓇᖓᓐᓂᑦ.  
 
ᐅᖃᕈᓐᓇᕋᓗᐊᖅᑐᖓ ᒪᓕᒐᓕᐅᖅᑎᒧᑦ ᖃᓄᐃᓕᐅᓚᐅᕐᓂᕐᒪᖔᑕ ᑕᐃᑲᓂ ᐃᖃᓗᒃᑑᑦᑎᐊᒥ ᑕᐃᒃᑯᐊ 
ᐊᒡᓚᕝᕕᒋᔭᖓ ᖃᐅᔨᒐᓱᓚᐅᕐᖓᑕ ᓱᓐᓂᕐᒪᖔᑦ-ᖃᓄᐃᓕᐅᕐᓂᕐᒪᖔᑕ ᐊᒻᒪᓗ ᕿᒥᕐᕈᒃᑲᓐᓂᕋᓱᒃᑐᑎᒃ 
ᑕᐃᔅᓱᒥᖓᓗ ᐋᖅᑭᒃᓯᓇᓱᓐᓂᐊᓚᐅᕐᖓᑕ ᑭᓯᐊᓂ ᑖᓐᓇ ᑲᒪᒋᔭᐅᕙᓪᓕᐊᔪᖅ ᒫᓐᓇᐅᔪᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ ᑭᐅᑦᑎᐊᕐᒪᖓ ᖁᔭᓐᓇᒦᖅᑐᒍ. ᐊᖏᔪᖅᑳᖑᔪᖅ ᐊᕐᕌᓂᐅᔪᖅ 
ᐃᖅᑲᓇᐃᔭᖅᑎᖃᓚᐅᕐᒥᒻᒪᑦ ᐱᐅᔪᒻᒪᕆᐅᔪᒥᒃ 2008-09 ᐃᓕᓴᕕᒻᒧᑦ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓇᓪᓕᐅᒃᑯᒫᖑᔪᓂᒃ ᐊᖅᑮᓯᒪᖕᒪᖔᑕ ᑕᐃᒃᑯᐊ ᖁᓚᕐᓇᐃᔾᔫᒥᓂᐊᕐᖓᑕ 
ᐃᓕᓐᓂᐊᖅᑎᒋᔭᖏᑦ 2008-09-ᒥ ᐱᓕᕆᐊᕆᔭᐅᓂᐊᓚᐅᖅᑐᑦ ᐃᓕᓴᐃᔨᓄᓪᓗ ᐃᓕᓐᓂᐊᖅᑎᓄᓪᓗ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓇᓕᐊᑐᐃᓐᓇᖅ ᓄᓇᕗᒻᒥ 
ᐃᓕᓐᓂᐊᕐᕕᐅᔪᖅ, ᐃᓕᓐᓂᐊᒐᒃᓴᐅᔪᑦ. ᐊᑕᐅᓯᑐᐃᓐᓇᕐᒧᓂᓛᒃ ᐋᖅᑭᑦᓱᖅᑕᐅᖃᑦᑕᖏᒻᒪᑕ ᑕᒪᒃᑯᐊ. ᑕᐃᒪᐃᒻᒪᓪᓗ 
ᐃᖃᓗᑦᑑᑦᑎᐊᕐᒥ. 
 
ᑕᐃᒪᓕ ᑕᐃᒃᑯᐊ ᐋᖅᑭᑦᑕᐅᓚᐅᖅᓯᒪᔪᑦ ᑭᓪᓕᓂᕐᒥᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᑖᒃᑯᓄᖓ 
ᐃᓕᓴᐃᔨᓄᑦ ᑕᒪᒃᑯᐊ ᓱᓕ ᐋᖅᑭᒃᓯᒪᔪᑦ ᐊᒻᒪᓗ ᑭᖑᕐᕕᖅᑎᖃᖅᑐᑎᑦ ᒫᓐᓇᐅᔪᖅ ᑕᐃᑲᓂ.  
 
ᑕᒪᓐᓇ ᐊᓯᔾᔨᖅᓯᒪᖏᑦᑐᖅ ᑲᔪᓯᓂᐊᖅᑐᕐᓗ. ᖁᓚᕐᓇᐃᕈᒪᔭᕗᑦ ᐊᖏᔪᖅᑳᕆᔭᖏᑦ ᐃᓕᓴᐃᔩᓪᓗ ᐊᒻᒪ 
ᐃᖅᑲᓇᐃᔭᖅᑎᖏᑦ ᐃᓕᓴᐃᔩᑦ ᑕᒪᓐᓇ ᖃᐅᔨᓴᑦᑎᐊᕋᑦᑎᒍ, ᐅᔾᔨᕆᑦᑎᐊᕋᓱᐊᕋᑦᑎᒍᑦ ᐊᐅᓚᓂᖃᑦᑎᐊᕐᒪᑕ 
ᑕᐃᒪᐃᓲᖑᒻᒪᑕ ᑕᐃᒪᐃᒐᓱᑉᐳᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᑦ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᑭᐅᒻᒪᖓ. ᓇᓗᔪᖓ ᐃᒫᒃ ᐅᓪᓘᓐᓂ ᒪᕐᕈᐃᓐᓇᑯᓘᓐᓂ 
ᐃᖅᑲᓇᐃᔭᓚᐅᖅᑐᓂ ᓄᖅᑲᑳᓪᓚᓚᐅᕐᖓᑦ ᐊᖏᔪᖅᑳᕆᔭᖓ ᑕᐃᒪᓕ ᐊᖏᔪᖅᑳᕆᔭᐅᓚᐅᖅᑐᖅ ᐃᒫᒃ 
ᐊᔾᔨᒋᖏᒻᒪᒍ ᐋᐴᑕ-ᒥᑦ ᐱᓕᕆᑦᑎᐊᖅᑐᓂ.  

ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ ᒪᓕᒐᓕᐅᕐᕕᐅᔪᒥᑦ ᑖᓐᓇ ᐊᐅᓪᓚᑲᓪᓚᓐᓂᕆᓚᐅᖅᑕᖓ ᐃᒫᒃ ᓲᕐᓗ 
ᒪᓕᒐᑎᒋᒍᓪᓘᓐᓃᑦ ᖃᓄᖅ ᐊᑭᓖᑎᑕᐅᓇᓱᑐᐃᓐᓇᕆᐊᖃᕐᒪᖔᑦᑕ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓯᒪᒻᒪᑦ, 
ᐃᖅᑲᓇᐃᔮᖓᓄᑦ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᓇᓗᓇᐃᖅᑐᓗᐊᕈᒪᖏᓇᒃᑯ ᐃᒫᒃ 
ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᕐᒪᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᓲᑏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ ᐅᐊᖕᓇᖓᓄᑦ, 
ᒥᔅᑕ ᑰᓕ. 
 
ᐊᐱᖅᑯᑦ 625 - 2(4): ᑐᑭᓯᓇᖅᓯᑎᑕᐅᒋᐊᕐᓂᖓ ᓄᓇᕗᒻᒥᐅᓄᑦ ᓄᓇᕗᑦ ᒐᕙᒪᒃᑯᖏᑦ ᐅᖅᓱᐊᓗᐃᑦ 

ᐊᑭᒋᔭᖏᓐᓂ ᖃᓄᖅ ᐋᖅᑭᑦᑕᐅᕙᒻᒪᖔᑕ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓇ ᐊᐱᖅᑯᑎᒋᒍᒪᔭᕋ ᐅᓪᓗᒥ ᑖᒃᑯᐊ ᐅᖅᓱᐊᓗᐃᑦ ᒥᒃᓵᓄᑦ ᒥᓂᔅᑑᔫᑉ. ᐃᑉᐸᒃᓴᖅ 
ᐊᐱᖅᑯᑕᐅᑎᓪᓗᒍ ᑐᑭᓯᓇᑦᑎᐊᓚᐅᓐᖏᒻᒪᑦ ᐃᓚᖓ, ᑐᑭᓯᓇᖅᓯᑦᑎᐊᖁᓪᓗᒍ ᓄᓇᕗᒻᒥᐅᑦ ᑐᑭᓯᔭᕆᐊᖃᕐᒪᑕ 
ᐊᒻᒪᓗ ᖃᓂᕋᖅᑎᖃᕆᐊᖃᖅᑐᑎᑦ ᑖᒃᑯᓂᖓ cabinet-ᑯᓐᓂ ᐊᒻᒪ ᑖᔅᓱᒥᖓ ᐱᓗᐊᖅᑐᒥᑦ ᒥᓂᔅᑕᐅᔪᒥᑦ.  
 
ᑖᒃᑯᐊ ᐅᖅᓲᑉ ᐊᑭᖓ ᐋᖅᑭᓱᖅᑕᐅᖃᑦᑕᑎᓪᓗᒍ, ᐃᒫᒃ ᑐᑭᓯᓂᖅ ᐊᔪᕐᓇᒐᓚᒻᒪᑦ ᑕᐃᓇ fuel pump-ᒥᑦ 
ᓂᐅᕕᖃᑦᑕᖅᑕᕗᑦ, ᖃᐅᔨᒪᖅᑰᒐᓗᐊᖅᑐᑦ ᒐᕙᒪᒃᑯᑦ ᖃᓄ ᐊᑭᑐᑎᒋᔪᒥᑦ ᓂᐅᕕᖃᑦᑕᕐᒪᖔᕐᒥᑦ ᓇᓗᓇᖏᑦᑐᓂᓗ, 
world market-ᒥᑦ ᓂᐅᕕᖃᑦᑕᕋᑦᑕ. 
 
ᑖᓐᓇ ᐱᔾᔪᑎᒋᓪᓗᒍ ᓄᓇᕗᒻᒥᐅᑦ, ᐅᖃᖅᑏ, ᑕᖃᕙᒻᒪᑕ ᑕᒪᓐᓇ fuel prices ᐊᑭᖓ ᐋᖅᑭᒃᓯᒪᑦᑕᕐᒪᑦ. ᑖᓐᓇ 
ᐱᔾᔪᑎᒋᓪᓗᒍ ᓄᓇᕗᒻᒥᐅᑦ ᐊᑭᓖᑎᑕᐅᖃᑦᑕᕐᒪᑕ ᐃᒪᐃᑦᑐᓂᑦ ᖃᐅᔨᒪᔭᒃᑯᓪᓕ. ᓲᕐᓗ tax-ᑕᐅᑲᓐᓂᖅᑐᑎᓪᓗ ᐊᒻᒪ 
ᐊᑭᓖᖃᑦᑕᖅᑐᑎᑦ fuel charges, ᐃᖏᕋᔾᔪᑎᖓᓄᑦ ᐊᒻᒪ Federal Government taxes-ᖏᓐᓄᑦ ᐊᒻᒪ ᐅᖅᓱᖅ 
ᐴᖅᑕᐅᓯᒪᓂᖓᓄᑦ ᑕᒫᓃᑦᑐᓄᑦ ᐊᑭᓖᑎᑕᐅᖃᑦᑕᖅᖢᑎᑦ. 
 
ᑕᒪᒃᑯᐊ ᐱᔾᔪᑎᒋᓪᓗᒋᑦᖃᐃ ᑖᓐᓇ ᒥᓂᔅᑕᐅᔪᖅ ᓯᓚᖅᔪᐊᒥᑦ ᐊᑭᑐᓗᐊᓕᕐᓂᖏᓐᓄᑦ. ᒥᓂᔅᑕ, ᐅᖅᓲᑉ ᐊᑭᖓ 
ᑐᑭᓯᓇᖅᓯᑦᑎᐊᕆᐊᕐᓗᒍ ᐃᓱᐊᕐᓂᖅᓴᒥᑦ, pricing ᐋᖅᑮᔪᓐᓇᖅᐸᑦ ᓄᓇᕗᒻᒥᐅᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪ ᒐᕙᒪᒃᑯᑦ ᐱᔨᑦᑎᕋᕐᓂᖓᓄᑦ, 
ᐱᓕᕆᐊᖃᖅᑐᖅ ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓪᓇᒦᒃ ᐅᖃᖅᑏ. ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐅᖅᓱᐊᓗᐃᑦ 
ᐊᑭᒋᔭᖏᓐᓂ, ᑕᐃᒪᓐᓇ ᑐᓴᕋᑖᕋᒃᑯ ᐊᒻᒪ ᐊᐱᖅᑯᑎᐅᕙᓪᓚᐃᕋᑖᖅᑐᖅ ᐊᒻᒪᓗᑦᑕᐅᖅ ᐃᓗᓕᑯᓘᔭᖏᑦ. ᑕᒪᓐᓇ 
ᓇᓗᓇᐃᖅᓯᖅᑎᐊᕐᓗᒍ ᐅᖃᕈᓐᓇᖅᑐᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᒋᔭᖏᑦ ᐱᔪᓐᓇᕐᓂᖃᕐᒪᑕ ᐋᖅᑭᒃᓱᐃᓂᕐᒥᑦ 
ᐊᑭᒋᓂᐊᖅᑕᖏᓐᓂ ᓄᓇᓕᖕᓂ, ᑕᐃᒃᑯᐊ ᐱᔨᒃᓯᖅᑕᐅᔪᑦ ᐅᖅᓱᐊᓗᓕᕆᔨᒃᑯᑦ ᐱᓕᕆᕕᒋᔭᖏᓐᓄᑦ. ᖁᔭᓐᓇᒦᒃ 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑎᖓ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᖅᑕᐅᔪᒪᒐᒪ ᐃᓕᖕᓄᑦ. ᒥᓂᔅᑕᖓ ᐆᒻᒪᖅᑯᑎᓕᕆᔨᒃᑯᑦ 
ᓯᕗᒃᑲᖅᑕᖅᑎᐅᓂᐊᕋᓱᒋᖅᑲᐅᒐᓗᐊᕋᒃᑯ ᐊᑭᖏᓐᓄᑦ ᐅᖅᓱᐊᓗᐃᑦ  ᐋᖅᑭᒃᓱᐃᑎᓪᓗᒋᑦ. ᑐᑭᓯᖕᒥᒐᒪ ᑕᐃᒃᑯᐊ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑕᐅᖕᒪᑕᒎᖅ. 
 
ᑭᓯᐊᓂᓕ ᑐᑭᓯᑦᑎᐊᖅᑎᑕᐅᓚᐅᕐᓚᖓ ᓇᓕᐊᖕᓄᑦ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᕐᒪᖔᒃᑯ., 
ᐃᓗᓕᑯᓘᔭᖃᕐᒪᑕ ᐅᖅᓱᐊᓗᓕᕆᓂᕐᒧᑦ ᐊᑭᖏᓐᓄᑦ ᐱᓕᕆᐊᖃᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ.  ᒪᓕᒐᓕᐅᖅᑏ, ᓯᕗᓪᓕᕐᒥᒃ ᐊᐱᕆᓇᓱᒃᖢᑎᑦ ᐊᐱᕆᓂᕋᖅᑲᐅᒐᕕᑦ ᑕᒪᔅᓱᒧᖓ 
ᐅᖅᓱᐊᓗᓕᕆᓂᕐᒧᑦ, ᑖᓐᓇ ᒥᓂᔅᑕᐅᔪᖅ ᐅᖅᓱᐊᓗᖕᒧᑦ ᑲᒪᔨᐅᖕᒪᑦ, ᐅᖅᓱᒃᓴᓄᑦ ᑲᒪᔨᐅᖕᒪᑦ.  
 
ᑖᓐᓇ ᒥᓂᔅᑕ ᐳᕋᐅᓐ, ᑭᐅᒃᑲᓐᓂᑲᐃᓐᓇᕆᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖅᓱᐊᓗᐃᑦ ᓂᐅᕐᕈᑕᐅᑎᓪᓗᒋᑦ 
ᐊᑭᖏᑦ ᐅᑯᓂᖓ ᑐᓐᖓᕕᖃᖃᑦᑕᖅᑐᑦ: 
 

• ᐅᖅᓱᐊᓗᐃᑦ ᐊᑭᓪᓚᕆᒋᔭᖏᓐᓂᑦ; 
• ᐅᓯᔭᐅᓂᖏᓐᓄᓪᓗ ᐊᑭᖏᑦ; 
• ᓄᓇᓕᖕᓄᑦ ᐅᖅᓴᒃᓴᐃᔨᓄᑦ ᐊᑭᓕᐅᑎᑦ; 
• ᐃᒡᓗᓄᑦ ᐅᖅᓴᒃᓴᐃᓂᕐᒧᑦ ᐱᔨᑦᑎᕋᐅᑎᑦ; 
• ᐅᖅᓴᒃᓴᐃᓂᒃᑯᑦ ᐊᐅᓚᑦᑎᔾᔪᑎᖏᑦ ᐋᖅᑭᐅᒪᐃᓐᓇᕈᑎᖏᓐᓄᓪᓗ ᐊᑭᓕᐅᑏᑦ; 
• ᐅᖅᓱᐊᓗᐃᑦ ᖃᐅᔨᓴᖅᑕᐅᒍᑎᖏᓐᓄᑦ; 
• ᓄᖑᔭᓐᓂᕐᒧᑦ; ᐊᒻᒪ  
• ᑖᒃᓰᔭᕈᑎᓄᑦ ᐱᒋᐊᖃᕐᓂᖏᑎᒍᑦ 

 
ᑖᒃᑯᐊ ᑕᕝᕙ ᐊᑭᖏᓐᓄᑦ ᐱᖃᓯᐅᔾᔭᐅᓯᒪᔪᑦ ᐅᖅᓱᐊᓗᐃᑦ ᐊᑭᖓ ᖃᔅᓯᐅᓂᐊᕐᒪᖔᖅ ᖃᐅᔨᓴᖅᑕᐅᓕᕌᖓᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. ᐊᐃᑉᐸᖓ ᐊᐱᖅᑯᑎᕕᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖃᐅᔨᒪᓐᖏᑦᑐᖓ ᐊᐃᑉᐸᕆᖕᒪᖔᒍ. ᑐᑭᓯᑎᑕᐅᔪᒪᖔᑐᐃᓐᓇᖅᑲᐅᔪᖓ ᓇᓕᐊᒃ ᑭᐅᓂᐊᕐᒪᖔᑦ 
ᐅᖅᓱᐊᓗᐃᑦ ᐊᑭᖏᓐᓄᑦ ᑲᒪᔪᖅ.  
 
ᐊᐱᖅᑯᑎᒐᓕ ᐅᓇ: ᐃᓄᒃᑎᑐᑦ ᐅᖃᕋᒪ ᓇᓗᓇᖅᑲᐅᓐᖏᑦᑎᐊᖅᑐᖅ ᐅᖃᖅᑏ, ᓄᓇᕗᒻᒥ ᓄᓇᕗᒻᒥᐅᑦ 
ᐊᑭᓖᖃᑦᑕᕐᒪᑕ ᑖᒃᓯᓂᒃ, ᐃᔨᖅᓯᒪᔪᓂᒃ ᓲᕐᓗ ᑕᐃᒐᔭᖅᑕᒃᑲ ᐃᔨᖅᓯᒪᓂᕋᕐᓗᒋᑦ. ᒐᕙᒪᒃᑯᑦ 
ᐅᑎᖅᑎᑦᑎᓇᓱᖃᑦᑕᕐᒪᑕ 100-ᐳᓴᖓᓂ ᐅᖅᓱᐊᓗᐃᑦ ᐊᑭᖓᓐᓂᑦ, ᐊᔪᕐᓇᖏᑉᐸᑦ ᐅᓯᔭᐅᔾᔪᑎᖓᓄᑦ 
ᐊᒻᒪᓗᑦᑕᐅᖅ ᓂᐅᕕᖅᑎᓪᓗᒋᑦ ᓄᓇᖅᔪᐊᑉ ᐊᓯᖓᓂᑦ ᐊᑐᖅᖢᑎᒃ ᐊᒻᒪᓗᑦᑕᐅᖅ ᐅᓯᔭᐅᓂᖓᓄᑦ ᐊᒻᒪᓗᑦᑕᐅᖅ 
ᑐᖅᑯᖅᑕᐅᓯᒪᓂᖓᓄᑦ. ᑕᐃᒃᑯᐊ ᑖᒃᓰᔭᖅᑎᑕᐅᓪᓗᑎᒃ ᓄᓇᕗᒻᒥᐅᑦ ᐊᑭᓖᑎᑦᑎᖃᑦᑕᕐᒪᑕ ᓂᐅᕕᖅᑕᖏᓐᓄᑦ 
ᐅᖅᓱᐊᓗᑦᑕ.  
 
ᒐᕙᒪᒃᑯᑦ ᑖᒃᑯᐊ ᐊᖏᓂᖅᐹᖑᓪᓗᑎᒃ ᐅᖅᓱᐊᓗᖕᓂᒃ ᐊᑐᖅᑎᐅᖕᒪᑕ. ᖃᓄᐃᒻᒪᑦ ᓄᓇᕗᒻᒥᐅᑦ 
ᐃᖅᑲᓇᐃᔭᓐᖏᑦᑑᒐᓗᐊᖅᐸᑦ ᓄᓇᕗᒻᒥᐅᑕᖅ, ᐅᓄᖅᑐᐊᓗᐃᑦ ᐃᖅᑲᓇᐃᔭᓐᖏᒻᒪᑕ ᓄᓇᕗᒻᒥ ᐊᑭᓖᔭᕆᐊᖃᖅᐸᑦ 
ᒐᕙᒪᒃᑯᑦ ᐅᖅᓱᐊᓗᒃᑐᕈᑎᒋᔭᖓᓐᓂᑦ ᐊᑐᖅᐸᖏᒃᑲᓗᐊᖅᖢᑎᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ? 
ᐱᔭᕐᓂᖅᓯᑎᑕᐅᓚᐅᕐᓕ, ᐅᖃᖅᑏ ᐅᖅᓱᐊᓘᑉ ᐊᑭᖓ ᐊᑐᖅᑕᐅᓗᓂ ᒐᕙᒪᒃᑯᓐᓄᑦ ᐊᑭᓕᖅᑕᐅᖃᑦᑕᕐᓂᐊᕐᒪᑕ 
ᓇᖕᒥᓂᖅ ᐊᑐᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐊᒃᓱᐊᓗᒃ ᐱᐅᔪᐊᓗᖕᒥᑦ 
ᓴᖅᑭᖅᑏᖕᒪᑦ ᐊᒻᒪᓗᑦᑕᐅᖅ ᓇᖕᒥᓂᖅ ᐃᓄᑑᓗᖓ ᑭᐅᔪᓐᓇᖏᓐᓇᒃᑯᑦ ᑭᓯᕐᖔᕐᓗᒍ. ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᑕ ᐃᓱᒪᓕᐅᕈᑎᒋᔭᖓ ᐊᖏᖃᑎᒋᔭᕋ ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᖓ. 
 
ᑭᓯᐊᓂᓕ ᐅᖃᕈᓐᓇᕐᒥᔪᖓ ᐃᒪᓐᓇ: ᐅᖅᓱᐊᓗᐃᑦ ᐊᑭᖓ ᑕᐃᒪᓐᖓᑦ ᐊᓯᔾᔩᓐᓇᐅᔭᕐᒪᑦ ᖁᕝᕙᖅᐸᓪᓕᐊ, 
ᐊᕐᕙᖅᐸᓪᓕᐊᖃᑦᑕᖅᖢᓂ. ᐊᐱᖅᑯᑎᒋᔭᖏᑦ ᑕᒪᒃᑯᐊ ᐃᓘᓐᓇᑦᑎᐊᖑᔪᒍᑦ ᑮᓇᐅᔭᓕᕆᔩᑦ ᑲᑎᒪᔨᖏᑎᒍᑦ 
ᑐᓂᔭᐅᔭᕆᐊᖃᖅᑰᖅᑐᖅ ᐊᖏᖃᑎᒌᒍᑕᐅᔭᕆᐊᖃᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑕᒻᒪᖅᑲᐅᒐᒪ ᐊᐃᑉᐸᕆᓂᕋᓕᖅᑐᒍ, ᐊᐃᑉᐸᖓᓂ 
ᑖᓐᓇ [ᑭᖑᓪᓕᐅᒍᓐᓇᓕᖅᑑᒐᓗᐊᖅ ᐃᓚᒋᐊᕈᑦ], ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥᐅᑦ ᐊᒃᓱᐊᓗᒃ ᐱᔭᕐᓂᖏᑦᑐᒃᑰᓕᕐᒪᑕ, ᐊᒃᓱᕈᕐᓇᖅᑐᒃᑰᓕᕐᒪᑕ 
ᐅᖅᓱᐊᓗᐃᑦ ᐊᑭᖏᑦ, ᓇᓗᓇᐃᓚᐅᕐᒪᑦ ᐅᖅᓱᐊᓗᓕᕆᔨᒃᑯᑦ ᒥᓂᔅᑕᖓᑦ ᐊᑭᑐᔪᐊᓘᖕᒪᑕ ᒫᓂ, ᐊᔾᔨᒌᖏᑦᑐᑎᒍᓪᓗ 
ᐱᓕᕆᐊᖑᔪᑦ, ᑭᓯᐊᓂᓕ ᑖᒃᑯᐊ ᐊᖑᒻᒪᑎᔪᓐᓇᖏᒻᒪᑕ ᐅᖅᓱᐊᓗᖕᓂᒃ ᐊᑐᖅᑎᓪᓚᑦᑖᖑᔪᓄᑦ 
ᓂᐅᕕᕆᐊᖃᖅᐸᒃᑐᓄᑦ, ᓇᖕᒥᓂᖅ ᐊᖏᕐᕋᖃᖅᑐᓄᑦ, [ᓇᖕᒥᓂᖁᑎᐅᔪᓄᓪᓗ]. ᐱᔅᓂᓯᖑᔪᓪᓗ. ᐱᔅᓂᔅ-ᖑᔪᓪᓗ 
ᓇᖕᒥᓂᖃᖅᑐᓪᓗ ᒐᕙᒪᒃᑯᑦ ᐅᖅᓱᐊᓗᒃᑐᕈᑎᖏᓐᓂᑦ ᐊᑭᓕᖅᓱᐃᖃᑕᐅᖕᒪᑕ.  
 
ᑖᓐᓇ ᓈᒻᒪᓱᒋᖏᓐᓇᒃᑯ ᒫᓐᓇ ᐃᓄᒋᐊᒃᓯᒐᓗᐊᖅᐸᑕ ᐱᖓᓱᐊᖅᑎᓪᓗᐊᖅ ᐊᑭᖏᑦ ᑕᐃᒪᓐᓇ ᐆᒻᒪᖅᑯᑎ ᐊᑭᖓ 
ᑕᐃᒪᓐᓇ ᐊᑭᑦᑐᖅᑕᐅᓗᓂ ᐅᖅᓴᒃᓴᐃᕕᖕᒥ ᐊᑭᓖᓗᑎᒃ ᐅᖅᓱᐊᓗᖕᒥ ᐊᑐᕐᓂᕐᒧᑦ ᐅᖅᓱᐊᓗᐃᑦ ᐊᑭᖏᑦ 
ᐋᖅᑭᒃᓱᖅᑕᐅᑦᑎᐊᕐᓗᑎᒃ ᐱᒻᒪᕆᐅᖕᒪᑦ.  
 
ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᓇᒍᓐᓇᕐᓂᐊᕐᒪᖔᑕ ᐊᑐᐊᒐᐃᑦ ᐃᓚᐃᓐᓈᖅᓯᔪᓐᓃᕐᓂᐊᕐᒪᑕ ᓄᓇᕘᒥᐅᓂᑦ 
ᐅᖅᓱᐊᓗᒃᑐᖅᑐᓂᒃ ᑕᐃᒪᓐᓇ ᒐᕙᒪᒃᑯᓐᓂᑦ ᐃᑲᔪᖅᑐᐃᖃᑦᑕᕆᐊᖃᖏᒻᒪᑕ ᐅᖅᓱᐊᓗᒃᑕᕌᖓᒥᒃ? ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᐅᑐᐃᓐᓇᖅᑕᕋ. ᒥᔅᑕ ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓚᒋᐊᖅᓯᔪᒪᑐᐃᓐᓇᕋᑖᖅᑐᖓ ᒥᓂᔅᑕᐅᖃᑎᒐ, 
ᑮᓇᐅᔭᓂᒃ ᐊᑐᖏᓐᓂᖅᓴᐅᖃᑦᑕᕋᑦᑕ ᓂᐅᕕᖅᑎᓪᓗᒋᑦ ᐃᓗᐃᒃᑲᐅᓪᓗᒋᑦ ᐅᖅᓱᐊᓗᐃᑦ. ᑕᐃᒪᓐᓇ 
ᐊᒃᓱᕉᓴᑦᑎᐊᖅᑐᒍᑦ ᑕᐃᒪᓐᓇ ᐊᑭᖏᑦ ᐊᒃᐸᓯᖕᓂᖅᓴᐅᖁᓪᓗᒋᑦ ᐊᒻᒪᓗᑦᑕᐅᖅ ᑕᒃᓰᔭᐃᔾᔪᑎᖃᖃᑦᑕᕐᒥᒐᑦᑕ 
ᐊᖑᓇᓱᒃᑎᕗᑦ ᐊᒻᒪ ᐊᐅᓪᓚᐅᔾᔨᔨᐅᖃᑦᑕᖅᑐᑦ. 
 
ᑕᐃᒪᓐᓇᑦᑕᐅᖅ ᐱᓕᕆᖃᕐᒥᔪᒍᑦ ᐃᑲᔪᕋᓱᒃᖢᑕ ᑕᐃᒃᑯᓂᖓ ᓂᕈᐊᖅᓯᒪᔪᓂᒃ ᐊᒃᓱᕉᓴᒃᐸᒃᑐᓂᑦ ᐅᖅᓱᐊᓗᐃᑦ 
ᐊᑭᖏᓐᓂᑦ ᓄᓇᖅᔪᐊᕐᒥ ᐊᒻᒪᓗᑦᑕᐅᖅ ᕿᓂᓕᖅᑐᒍᑦ ᐊᑭᑭᓐᓂᖅᓴᓂᒃ ᐱᔪᓐᓇᕐᒪᖔᑦᑕ. ᐊᒻᒪᓗᑦᑕᐅᖅ 
ᕿᓃᓐᓇᐅᔭᖅᑐᒍᑦ ᐊᑭᑭᓐᓂᖅᐹᒃᑯᑦ ᐱᔪᓐᓇᖅᒪᖔᑦᑕ ᐊᑐᖅᑎᐅᔪᑦ ᐊᒻᒪᓗᑦᑕᐅᖅ ᓇᓚᐅᑦᑖᖅᑎᑦᑎᖃᑦᑕᖅᑐᒍᑦ 
ᑕᐃᒃᑯᐊᓗ NNI-ᑯᓐᓄᑦ ᐊᑐᕈᓐᓃᖅᑎᖃᑦᑕᖅᑕᕗᑦ ᓄᓇᕘᒥ ᓇᖕᒥᓂᖃᖅᑐᓄᑦ ᐊᑐᐊᒐᖅ ᑕᐃᒃᑯᐊ 
ᐅᓯᑲᖅᑕᖅᑎᐅᔪᑦ ᑕᐃᒪᓐᓇ ᕿᒥᕐᕈᐃᓐᓇᕐᓂᐊᖅᑕᕗᑦ ᑕᒪᓐᓇ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖓᔪᖓᑦ ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᒋᐊᓕᓵᖅᑎᓪᓗᒍ ᐅᓂᒃᑳᕆᖅᑲᐅᒐᒃᑯ ᐊᐱᖅᓱᕐᓂᐊᓕᓵᖅᑎᓪᓗᖓ. 
ᓄᓇᕘᒥᐅᑦ ᐊᑭᓖᖃᑦᑕᕐᒪᑕ ᐆᒻᒪᖅᑯᑎᓕᒫᓄᑦ ᐅᖅᓱᐊᓗᓂᒡᓗ ᐱᓕᕆᕝᕕᖃᖅᑐᑦ ᓇᖕᒥᓂᖃᖅᑐᑦ ᐊᒻᒪᓗᑦᑕᐅᖅ 
ᐱᓕᕆᕝᕕᖃᖅᑐᑦ ᐃᖅᑲᓇᐃᔭᖏᑦᑐᓪᓗ ᐊᔾᔨᒌᒥᒃ ᐊᑭᓕᖅᓱᐃᖃᑦᑕᕐᒪᑕ.  
 
ᒐᕙᒪᒃᑯᑦ ᓇᖕᒥᓂᖅ ᐊᑭᓕᖅᓱᐃᔪᓐᓇᖏᒻᒪᑕ ᐊᑐᖃᑦᑕᖅᑕᖏᓐᓄᑦ ᐅᖅᓱᐊᓗᖕᒥᒃ. ᐃᒪᓐᓇᐃᓕᓇᓱᒃᑐᖓ ᑖᒃᑯᐊ 
ᐱᑐᖃᐅᓕᕐᒪᑦ ᐊᑐᐊᒐᖅ ᓈᒻᒪᓐᖏᓗᐊᕐᒪᑦ. ᓄᑖᒥᒃ ᓯᕗᒃᑲᖅᑕᖅᑎᖃᕆᐊᖃᓕᕋᑦᑕ ᐅᖅᓱᐊᓗᐃᑦ ᐊᑭᖏᓐᓂᑦ 
ᐋᖅᑭᒃᓱᕈᑕᐅᑎᓪᓗᒋᑦ ᓄᓇᕘᒥ ᑐᓐᖓᕕᖃᕐᓗᑎᒃ ᐊᑐᕐᓂᕆᔭᖏᓐᓂᑦ ᐊᑐᓂᑦ ᓄᓇᓕᒃᑎᒍᓪᓗ 
ᓇᖕᒥᓂᖃᖅᑐᑎᒍᓪᓗ ᐃᒡᓗᓂᒃ ᐊᒻᒪᓗᑦᑕᐅᖅ ᐱᓕᕆᕝᕕᒃᑎᒍᑦ. ᑖᓐᓇ ᑕᐃᒪᐃᓕᐅᖅᑕᐅᔪᓐᓇᖅᐹ, 
ᑕᐃᒪᐃᓕᐅᖅᑕᐅᔪᓐᓇᖏᑉᐸᑦ, ᖃᓄᐃᒻᒪᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᐅᑎᒃᑲᓐᓂᕐᓂᐊᖅᑕᕋ, ᒥᔅᑕ ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᕈᓐᓇᕋᒪᓕ, ᐊᒃᓱᕈᑦᑎᐊᖅᖢᑕ 
ᐱᓕᕆᓇᓱᒃᑐᒍᑦ ᐊᑭᑭᓐᓂᖅᓴᐅᖁᓪᓗᒍ ᐅᖅᓱᐊᓗᒃ ᐊᕿᑭᒋᔭᖓ. ᖁᔭᓕᑦᑎᐊᖅᐳᖓᑦᑕᐅᖅ ᐊᐱᖅᑯᑎᒃᓴᕆᔭᐅᔪᖅ 
ᐱᔾᔪᑎᒋᓪᓗᒍ ᐊᒻᒪᓗᑦᑕᐅᖅ ᓂᕆᐅᑦᑎᐊᓕᖅᐳᖓ ᓂᕈᐊᒐᒃᓴᐅᓕᖅᐸᑕ ᐱᓕᕆᔾᔪᑎᐅᒋᔭᐅᓛᕐᒪᑦ 
ᐊᑭᑭᓐᓂᖅᓴᐅᓕᕈᒫᕐᒪᑕ. 
 
ᐊᓯᖏᑦ ᑕᐃᒃᑯᐊ ᓂᕈᐊᒐᒃᓴᓐᖑᕋᓱᒃᑐᑦ ᐊᑭᑦᑐᕆᐊᖅᑎᑦᑎᔪᒪᔪᑦ ᐅᖅᓱᐊᓗᖕᒥ ᑕᒫᓂ ᓄᓇᕘᑉ ᐃᓗᐊᓂ. 
ᐅᖃᖅᑲᐅᒐᒪᐃᓛᒃ ᓂᕈᐊᒐᒃᓴᓐᖑᖅᑐᑦ ᑕᐃᒃᑯᐊ ᐅᖃᖅᑲᐅᒐᒪ ᐱᔾᔪᑎᒋᔭᐅᖁᓪᓗᒍ ᑭᐅᔭᐅᔪᓐᓇᕐᓂᐊᕐᒪᑦ ᑕᒪᓐᓇ 
ᐊᒻᒪᓗᑦᑕᐅᖅ ᖁᕕᐊᓱᒃᑐᖓ ᐊᑭᑭᓐᓂᖅᓴᐅᑎᑦᑎᓇᓱᖃᑦᑕᕐᒪᑕ ᑕᒃᓰᔭᕐᓂᖏᑦ ᐅᖅᓱᐊᓗᕐᓗᐃᑦ ᐅᖅᑰᓴᐅᑏᑦ 
ᑕᐃᒃᑯᐊ. 
 
ᐊᒻᒪᓗᑦᑕᐅᖅ ᓇᓗᓕᕈᔪᒃᑲᒪ ᐃᖅᑲᓇᐃᔭᖏᑦᑐᑦ ᑕᐃᒃᑯᐊ ᐃᓄᓕᕆᔨᒃᑯᓐᓂᑦ ᓂᖃᐃᓱᖃᑦᑕᖅᑐᑦ ᑖᔅᓱᒪ ᒥᒃᓵᓄᑦ 
ᐃᖅᑯᓪᓕᐅᑎᖃᕐᒪᑦ. ᐅᐃᒻᒪᒍᑎᒋᐊᖅᔪᒃᑲᒃᑯ, ᓇᓗᓇᐃᖅᑎᖅᑕᐅᑦᑎᐊᖁᓇᐅᒐᓗᐊᖅ ᑕᒪᓐᓇ.. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐅᐊᑦᑎᐊᕈᒃᑲᓐᓂᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᒪᑉᓴᓛᒃ. 
 
ᐊᐱᖅᑯᑦ 626 - 2(4): ᑭᖑᕙᖅᑐᑦ ᐅᖅᓱᐃᓗᐃᑦ ᑎᑭᑎᑕᐅᓂᖏᑦ ᓇᐅᔮᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 
ᑖᔅᓱᒧᖓᑦᑕᐃᓐᓇᖅ ᒥᓂᔅᑕᒧᑦ, ᐅᖅᓱᐊᓗᓕᕆᓂᕐᒧᑦ ᒥᓂᔅᑕᐅᔪᒧᑦ. 
 
ᐅᖃᖅᑎᑦᑎᔩ, ᒪᑯᐊ ᑕᒪᒃᑯᐊ ᐊᒡᔭᖅᑐᐃᕙᒃᑐᑦ ᐅᖅᓱᐊᓗᖕᒥᒃ ᓄᓇᕘᒥᐅᓄᑦ ᐋᖅᑭᒃᓯᓯᒪᓲᖑᖕᒪᑕ 
ᑎᑐᕝᕕᒋᓂᐊᖅᑕᒥᖕᓄᑦ ᓄᓇᓕᖕᓄᑦ ᓄᓇᕗᒥᑦ. ᐅᖃᖅᑎᑦᑎᔩ, ᑖᓐᓇ ᖃᐅᔨᒋᐊᖅᑕᐅᓚᐅᖅᓯᒪᖕᒪᑦ ᐊᕐᕌᓂ 
ᓈᒻᒪᖏᑦᑐᒻᒪᕆᐅᓚᐅᖅᓯᒪᖕᒪᑦ ᓇᐅᔮᓄᐊᖅᑎᓪᓗᒋᑦ ᓯᑯᓕᖅᑎᓪᓗᒍᓗ  ᑕᐃᑯᓐᖓᓚᐅᖅᓯᒪᖕᒪᑦ 
ᐊᔪᕐᓇᖅᑐᓕᕆᓪᓚᕆᒃᖢᑎᒃ.  
 
ᑕᐃᒪᓕ ᑐᓴᐅᒪᓕᕆᓪᓗᑕ, ᓇᐅᔮᓄᓐᖓᕐᓂᐊᖅᑐᕉᖅ ᑖᓐᓇ ᐅᖅᓱᐊᓗᖕᒥᒃ ᐊᒡᔭᖅᓯᓂᐊᖅ ᐃᒐᓯᐅᑎᓄᑦ ᐊᒃᑑᑉᐸ 
11. ᐅᖃᖅᑎᑦᑎᔩ, ᑖᓐᓇ ᑲᖏᖅᖢᖁᑎᑯᓗᒃᐳᑦ ᓯᑯᓯᒪᕈᔪᓕᕐᓗᓂᓗ ᑕᐃᒪᓐᓇᐃᑑᓂᐊᖅ. ᑕᒪᓐᓇᖃᐃ ᓱᓕᕗᖅ, 
ᑕᐃᒪᓐᓇ ᑭᖑᕙᖅᑎᒋᓯᒪᓂᐊᖅᐳᖃᐃ ᐅᖅᓱᐊᓗᖕᒥ ᐊᒡᔭᖅᓯᓂᐊᖅᑐᖅ ᓇᐅᔮᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒥᓂᔅᑑᔪᖅ ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐊᒻᒪ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ, 
ᐊᖓᔪᖅᑳᖅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᐊᐱᖅᑯᑎᖏᑦ ᑕᐃᔅᓱᒪ 
ᑲᑎᒪᔨᐅᖃᑎᒪ. ᐊᕐᕌᓂ ᓯᑯᐃᕐᓇᓵᕐᒪᑦ ᑭᖑᕚᖅᔪᓚᐅᕐᒪᑕ ᑕᐃᒃᑯᐊ ᓯᑲᐅᑦ ᐊᒡᔭᖅᑐᐃᔪᑦ ᐅᒥᐊᖅᔪᐊᕐᓘᕝᕙ 
ᑕᑉᐸᐅᖓ ᓇᐅᔮᓗᑦ. ᑕᐃᖕᓇᓕ ᑐᑭᓯᓐᓇᔅᓯᐊᓚᐅᖅᑐᖅ ᓲᖅ ᑭᖑᕙᖅᓯᒪᓗᐊᓚᐅᕐᒪᖔᑦ.  
 
ᑕᐃᒪᓐᓇ ᐅᖃᐅᑎᔭᐅᓯᒪᓚᐅᕋᒪ ᓯᑯᐃᕐᓇᓵᕐᓂᖓᓄᑦ. ᑕᐃᒪᓕ ᒫᓐᓇᐅᔪᖅ ᑕᐃᓐᓇ ᑕᐃᔮ ᐅᒃᑐᐸ ᐅᑉᓗᕆᔮ 
ᑐᑭᓯᓯᒪᓐᖏᓐᓇᑯ ᐊᒻᒪ ᖃᐃᑦᑎᖃᑦᑕᕋᓗᐊᕐᒪᑕ ᖃᑯᒍ ᑎᑭᓐᓂᐊᖅᐸ ᐃᒪᓐᓇᐃᓕᐅᖅᓯᒪᔪᓂᑦ 
ᑎᑎᕋᖅᓯᒪᖃᑦᑕᖅᑑᒐᓗᐃᑦ ᑕᒪᒃᑯᓄᖓ ᑐᓴᐅᑎᓄᑦ. ᑭᓯᐊᓂ ᖃᐅᔨᒋᐊᕐᓂᐊᖅᐸᕋ ᑕᐃᖕᓇ ᐊᒻᒪᓗ ᑲᑎᒪᔨᐅᖃᑎᒐ 
ᑐᓴᖅᑎᑦᑎᐊᕐᓗᒍ ᑕᐃᒪᓐᓇᐃᓪᓚᕆᖕᒪᖔᑦ ᑐᑭᓯᑦᑎᐊᖃᑎᒋᓂᐊᕋᒃᑯᑦ. ᖁᔭᓐᓇᒦᒃ ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᖕᓇ ᐃᑯᒪᓕᒃᓯᐅᑎᒥᒃ ᐅᖅᓱᐊᓗᒻᒥᑦ ᒪᕐᕈᐃᖅᑕᕐᓂᐊᕐᒪᒡᒎᖅ 
ᐊᔾᔨᒌᓐᖏᒻᒪᑎᒃ ᑕᒡᕙᓂ ᐊᐅᔭᕆᔭᑦᑎᓐᓂᑦ. ᓯᑎᐱᕆ 27-ᒥᑦ, ᑕᐃᖕᓇ ᐃᑯᒪᓕᒃᓯᐅᑎᓄᑦ ᒐᓴᓖᒻᒧᑦ 
ᑯᕕᓯᔭᖅᑐᕐᓂᐊᖅᑐᑦ ᑕᐃᑯᓐᖓᕐᓂᐊᕐᓂᕋᖅᑕᐅᓯᒪᓪᓗᓂ. 
 
ᑕᐃᒪᓐᓇ ᐅᖃᐅᔾᔭᐅᓯᒪᓚᐅᕋᑦᑕ ᔅᑲᔾᔪᕗᒥᒃ ᑐᓂᔭᐅᓚᐅᕋᑦᑕᐃᓛᒃ. ᑕᐃᖕᓇ ᐅᒃᑐᐱᕆ 11-ᒥᑦ 
ᑕᐃᑲᓐᖔᖅᑐᒃᓴᐅᑕᐅᒃᐸᑦ, ᑕᐃᖕᓇᖃᐃ ᒥᓂᔅᑑᑉ ᑕᑯᒃᑲᓐᓂᐊᕆᐊᕈᓐᓇᓪᓚᑦᑖᖅᐸᖓ ᐊᒻᒪᓗ ᖃᒡᓕᒋᐊᕐᓗᓂᐅᒃ 
ᐅᓗᕆᐊᓇᖅᑐᒦᒃᑲᓐᓂᕐᓂᐊᕐᒪᑦ ᓇᓗᓇᓐᖏᑦᑐᖅ ᑕᐃᒪᓐᓇ ᑭᖑᕙᖅᑎᒋᒐᓗᐊᖅᐸᑦ?. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. ᐄ, ᖃᐅᔨᒋᐊᕈᓐᓇᕐᓂᐊᖅᑕᕋ ᑕᐃᖕᓇ, ᑭᓯᐊᓂ 
ᖃᒡᓕᒋᐊᕈᓐᓇᕐᓂᐊᕐᒪᖔᒃᑯ ᓇᓗᕗᖓ ᐃᒻᒥᓂᒃᑕᐅᖅ ᑕᐃᒃᑯᐊ ᑕᒪᒃᑯᐊ ᐅᒥᐊᖅᔪᐊᓕᕆᔩᑦ ᔅᑲᐅᓕᕆᔩᑦ 
ᐱᔅᓇᔅᒋᖕᒪᔾᔪᒃ ᐃᒥᓂᒃ ᐋᖅᑭᒃᓱᐃᖃᑦᑕᕐᒪᑕ.  
 
ᑭᓯᐊᓂ ᐅᖃᖃᑎᒋᔪᓐᓇᕐᓂᐊᖅᓱᕆᑦ ᐊᕐᕌᓂ ᖃᐅᔨᐊᓂᓚᐅᕋᑦᑕ ᑲᖏᖅᓯᓂᕐᒥᑦ ᑕᐃᓐᓇ ᔅᑲᐅᕌᓗᒃ ᒪᕐᕉᓐᓂᒃ 
ᐊᒡᔭᖅᑐᐃᓇᓱᒃᓱᓂ ᑕᐃᑯᖓ ᑲᖏᖅᖠᓂᕐᒥᑦ ᐊᐅᓚᖅᓱᓂ ᑭᖑᕙᓗᐊᓚᐅᖅᓯᒪᖕᒪᑦ ᑲᑉᐱᐊᓇᖅᓯᒻᒪᕆᓚᐅᕐᒪᑦ. 
ᐊᔾᔨᓂᒃ ᑕᑯᓚᐅᖅᑐᒃᓴᐅᕗᓯ ᓯᑯᓕᑦᑐᐊᓘᖕᒪᑦ ᑭᕕᑐᐃᓐᓇᕆᐊᖃᓚᐅᖅᑐᒃᓴᐅᖕᒪᑦ ᑕᐃᓐᓇ ᐆᒃᑑᑎᒋᓂᐊᖅᐸᕗᑦ 
ᑭᖑᕙᓗᐊᖃᑦᑕᖁᓐᖏᓪᓗᒋᑦ ᑎᓕᐅᕆᓂᐊᖅᐳᖓ. ᖁᔭᓐᓇᒦᖔ ᐅᖃᖅᑎᔅᓯᔩ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᑦ ᐃᓚᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ. ᐃᓛᒃ ᑕᒪᓐᓇ ᐅᓗᕆᐊᓇᖅᑐᒦᓪᓚᑦᑖᒻᒪᕆᓚᐅᕐᒪᑦ 
ᐊᕐᕌᓂ ᓯᑯᓄᓪᓗ ᐅᓗᕆᐊᓇᖅᑐᒦᖦᖢᓂ ᐊᑯᓂᒐᓚᒃ ᑯᕕᓯᓇᓱᓕᓚᐅᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ. ᒫᓐᓇᓗ 
ᓯᑰᓪᓗᑎᒃ ᓯᑯᑐᖃᐃᑦ ᓇᐅᔮᑉ ᐃᓗᐊᓂᑦ ᑕᐃᒪᐅᓚᐅᖅᖢᑎᒃ, ᐃᓛᒃ ᐊᓂᓂᐊᕐᒥᔫᒐᓗᐊᑦ ᑭᓯᐊᓂ ᑕᒪᓐᓇ ᓯᑯᑖᓵᖅ 
ᑕᐃᑲᓃᓕᕐᓂᐊᕐᒥᖕᒪᑦ.  
 
ᐅᓗᕆᐊᓇᖅᑐᒦᓪᓚᑦᑖᒻᒪᕆᖕᓂᐊᕐᒪᑦ ᑕᐃᑲᓂᐅᒐᓗᐊᖅᐸᑦ. ᒥᓂᔅᑕ ᑕᒡᕗᖓᖃᐃ ᐃᓛᒃ, ᑭᒡᒐᖅᑐᖅᑎᓄᑦ 
ᑐᓂᓯᔪᓐᓇᕋᔭᖅᐳᖅ ᖃᒡᓕᒋᐊᖅᑎᓐᓇᓱᓪᓚᑦᑖᒻᒪᕆᒡᓗᓂᐅᒃ ᓇᓗᓇᓐᖏᑦᑐᖅ ᖃᒡᓕᒋᐊᓐᖏᒃᑲᓗᐊᖅᐸᑦ 
ᐊᔪᓕᕐᓂᐊᕐᒪᑕ ᐅᓗᕆᐊᓇᖅᑐᒦᓪᓚᑦᑖᒻᒪᕆᓕᕐᓂᐊᕐᒪᑕ ᑕᐃᒪᓐᓇᐃᑦᑑᓂᐊᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. ᐄ, ᑲᑎᒪᔨᐅᖃᑎᒐ ᐅᖃᑦᓯᐊᖅᐳᖅ. ᐊᒻᒪ 
ᐃᖅᑲᐃᑎᑦᓯᓂᐊᖅᐳᖓ ᐅᓗᕆᐊᓇᕐᓂᐊᓂᑦ ᒥᐊᓂᕆᔭᐅᓇᓱᒃᐱᒃᓯᓐᓇᖅᑐᑦ ᓈᓚᒋᐊᖃᖅᑰᕐᒪᑕ ᐊᒻᒪ ᑖᒃᑯᐊ 
ᓴᓇᔨᒃᑲ ᖁᑦᓯᒃᑐᕐᒦᑦᑐᑦ ᐅᖃᖃᑎᒋᓗᒋᑦ ᑎᓕᓂᐊᖅᐸᒃᑲ ᑕᐃᒃᑯᐊ ᐅᖃᖃᑎᒋᔭᐅᓗᑎᒃ ᐅᓯᑲᖅᑕᖅᑎᐅᔪᑦ 
ᑕᒪᑐᒥᖓ ᐅᖅᓱᐊᓗᖕᒥᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᓲᑎᑦ. ᓂᕈᐊᖅᑕᐅᓯᒪᔪᖅ ᑕᓯᐅᔭᖅᔪᐊᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 627 - 2(4): ᐅᖅᓱᐊᓘᑉ ᑎᑭᑎᑕᐅᓂᖓ ᓴᓂᑭᓗᐊᕐᒧᑦ ᐅᖅᓴᐃᑎᒃ ᓱᕋᒃᓯᒪᑎᓪᓗᒍ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ. ᐅᖃᖅᑎᔅᓯᔩ ᐅᓇ ᐃᑉᐸᓴᖅ ᐊᐱᕆᐅᑎᒋᓚᐅᖅᑕᕋ ᑐᑭᓯᒋᐊᓪᓚᓯᐊᕈᒪᒐᒃᑯ 
ᑕᕝᕙᓐᖓᑦ ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᒥᓂᔅᑕᐅᔪᒧᑦ.  
 
ᑖᓐᓇ ᐅᖃᓚᐅᕐᒪᑦ ᐃᑉᐸᓴᖅ ᑭᐅᒍᑎᖓᓂᑦ ᑖᒃᑯᐊᒎᖅ ᑳᓐᑐᕌᓖᑦ 45-ᒑᓚᓂᒃ ᐊᑐᕐᓗᑎᒃ ᑕᐃᒃᑯᓂᖓ 
ᐅᖅᓴᑕᐅᖃᑦᑕᓂᐊᓕᕐᒪᑕ. ᐅᓇ ᐊᐱᕆᐅᑎᒋᒍᒪᔭᕋ ᓱᓇᒥᒃ ᐊᑐᕐᓂᐊᖅᐸᑦ ᓄᓇᒃᑰᕈᑎᒥᒃ, ᓯᑭᑑ, ᕼᐋᓐᑕ, 
ᓱᓇᒥᒃᑭᐊᖅ ᐊᑐᕐᓗᑎᒃ ᑕᐃᒃᑯᐊ ᑖᒃᑯᓂᖓ ᐅᖅᓴᑲᐃᖃᑦᑕᓂᐊᖅᐸᑦ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓄᑦ ᒐᕙᒪᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᕐᓂᖓᓄᑦ, ᒥᓂᔅᑕ 
ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᒃᓴᖅ ᓇᓗᓇᐃᕋᓱᓚᐅᖅᐳᖓ ᑕᐃᒪ ᐅᐱᕐᖔᖅ, 
ᐃᓛᒃ ᐊᐳᑎᖃᖅᑎᓪᓗᒍ, ᐅᑭᐅᓐᖏᑎᓪᓗᒍᐃᓛᒃ, ᐊᐅᓚᐅᓐᖏᑎᓪᓗᒍ ᑕᐃᓐᓇ ᓯᖁᒻᒥᐅᑎᓚᐅᕐᓂᕐᒪᑦ ᐊᒻᒪ 
ᑕᐅᓇᓂ ᓴᓂᑭᓗᐊᕐᒥ ᑳᓐᑐᕌᑦᑎᑦᑎᔨᐅᔪᖅ ᓄᓇᓯᐅᕈᑎᖅᔪᐊᖅ ᐅᖅᓴᑦᑎᓂᕐᒧᑦ ᐊᑐᖅᑐᐊᕈᑎ ᓯᖁᒥᓚᐅᕐᓂᕐᒪᑦ. 
ᑕᒪᓐᓇ ᐱᔾᔪᑎᒋᓪᓗᒍ ᓇᓗᓇᐃᕋᓱᓚᐅᖅᐳᖓ ᑕᒪᒃᑯᐊ ᖃᐅᔨᓴᖅᑕᐅᑦᑎᐊᓚᐅᕐᒪᑕ ᓴᓇᔨᑦᑎᓐᓄᑦ ᐊᒻᒪᓗ ᑕᐃᒃᑯᐊ 
ᑳᓐᑐᕌᖃᖅᑎᐅᔪᑦ ᐅᖃᖃᑎᒋᔭᐅᓪᓗᑎᒃ. ᐅᖃᕋᓱᓚᐅᖅᑕᕋ ᓇᓗᓇᐃᑦᑎᐊᕋᓱᓚᐅᖅᑕᕋ ᐃᒪᓐᓇᐃᑦᑐᖅ: ᐃᓛᓐᓂ 
ᐊᒥᒐᖅᓯᖃᑦᑕᕐᒪᑕ ᓄᓇᒃᑰᕈᑎᖅᔪᐊᕐᓂᒃ ᐊᒻᒪ ᑕᒪᒃᑯᐊᑦᑕᐅᖅ ᓯᖁᒥᓚᐅᖅᐸᒻᒥᒻᒪᑕ ᖃᑯᑎᒃᑰᒐᓗᐊᕐ, 
ᐊᑕᐅᑦᑎᒃᑯᐊᓘᓐᖏᑦᑐᖅ. 
 
ᑭᓯᐊᓂ ᐃᓚᖏᑦ ᐊᔪᖅᓴᖃᑦᑕᕐᒪᑕ ᓄᓇᒃᑰᕈᑎᓂᒃ ᐊᑕᐅᓯᕐᒥᒃ ᐱᖃᖅᑐᑎᒃ ᐃᓛᓐᓂᒃ ᒪᕐᕉᓐᓂᐅᒐᓗᐊᖅ, 
ᐊᑕᐅᑦᑎᒃᑯᑦ ᓯᖁᒥᐊᓪᓚᓐᓂᖅᐸᑕ ᐸᕐᓇᒃᓯᒪᓇᓱᓚᐅᖅᑐᑦ. ᑖᓐᓇ ᑳᓐᑐᕌᑦᑎᐅᔪᖅ ᑲᒪᔭᕆᐊᖃᕐᒪᑦ ᑕᒪᑐᒥᖓ 
ᐅᖅᓱᐊᓗᒻᒥᑦ ᑳᓐᑐᕌᒋᒻᒪᒍ. ᓯᐅᒥᑦᑕᐅᓐᓂᖅᐸᑦ ᑕᐃᓐᓇ ᑕᐅᓇᓂ ᓴᓂᑭᓗᐊᕐᒥ ᐅᖅᓴᑦᑎᐅᖃᑦᑕᖅᑐᑦ 
ᓄᓇᒃᑰᕈᑎᐊᓗᒃ, ᓯᖁᒥᑦᑕᕐᓂᖅᐸᑦ ᐸᕐᓇᒃᓯᒪᒐᓱᓚᐅᖅᑐᑦ plan A and plan B ᑖᓐᓇ plan B 
ᐃᒪᓐᓇᐃᓐᓇᓱᓚᐅᖅᑐᖅ ᐅᐱᕐᖔᖅ ᐸᕐᓇᓯᒪᓇᓱᓚᐅᖅᑐᖅ ᑭᖑᓪᓕᕐᒥᒎᖅ ᑕᐃᒪᓐᓇᐃᑦᑐᖃᕐᓂᖅᐸᑦ ᐃᒻᒥᓂᒃ ᑖᓐᓇ 
ᑳᓐᑐᕌᑦᑎᐅᔪᖅ 45-ᒑᓚᒥᒃ ᐊᔭᐅᖃᑦᑕᕐᓗᓂ, ᓯᑭᑑᒃᑯᓪᓘᓐᓃᑦ ᖃᓄᑐᐃᓐᓇᖅ ᑲᒪᒋᓇᓱᑦᑕᕐᒥᓂᒃ 
ᐱᓇᓱᖃᑦᑕᕐᓂᐊᖅᐳᖅ. ᓯᖁᒥᓐᓂᖅᐸᑦ ᑖᓐᓇ ᑭᓯᐊᓂ ᐅᖅᓱᐊᓗᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᑕᐃᒪᐃᓐᓂᐊᖅᐸᑕ ᑖᒃᑯᐊᖃᐃ ᒐᕙᒪᒃᑯᑦ ᑕᐃᒃᑯᓂᖓ ᑳᓐᑐᕌᖃᖅᑐᓂᒃ 
ᓂᐅᕕᕈᔾᔨᓂᐊᖅᐹᑦ ᓯᑭᑑᑦ ᐅᕝᕙᓘᓐᓃᑦ ᕼᐋᓐᑕ, ᓄᓇᓯᐅᑏᑦ. ᑕᐃᒃᑯᐊ ᖃᑦᑕᐅᔭᐃᑦ ᑕᐃᒃᑯᓄᖓ ᐃᓪᓗᓄᑦ 
ᐋᑕᐅᒋᐊᖃᕐᒪᑕ, ᑕᐃᓐᓇ ᐅᖅᓱᐊᓗᑦᑕᐅᑎ ᓯᖁᒥᑉᐸᑦ, ᑖᒃᑯᐊ ᒐᕙᒪᒃᑯᑦ ᓂᐅᕕᕈᔾᔨᓂᐊᖅᑳᑦ ᑕᐃᒃᑯᓂᖓ 
ᑳᓐᑐᕌᑦᑕᐅᔪᓂᒃ, ᑕᐃᒃᑯᐊ ᐊᑐᕐᓂᐊᖅᑕᖏᓐᓂᑦ, ᑕᐃᒫᖑᓈ ᐅᖃᖅᑑᖅ? ᓇᑯᕐᒦᒃ, ᐅᖃᖅᑎᑦᑎᔩ. 
  
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᐅᓂᒃᑳᕋᓗᐊᕋᒪ, ᐅᐱᕐᖔᖅ 
ᐊᐳᑎᖃᖅᑎᓪᓗᒍ ᓱᓕ ᓯᓚ, ᐅᖅᓱᐊᓗᑦᑕᐅᑎ ᓱᕋᓚᐅᕐᒪᑦ ᑕᐃᓐᓇᓗ ᐅᖅᓱᐊᓗᑦᑕᐅᑎ, ᓄᓇᓯᐅᑎ 
ᐃᓚᔅᓴᖃᓚᐅᓐᖏᒻᒪᑦ, ᐃᓚᔅᓴᖏᓪᓗ ᑎᑭᓐᓂᖏᑦᑐᑎᒃ ᐊᔪᖅᑐᐃᓐᓇᐅᓚᐅᕐᒪᑕ ᓄᓇᓕᓐᓂᑦ ᐃᓚᖏᑦ 
ᐅᖅᓱᐊᓗᑦᑖᕆᐊᖃᓚᐅᕐᒪᑕ ᐅᖅᑰᓴᐅᑎᒧᑦ. 
 
ᐅᖅᓴᒃᓴᐃᔪᓐᓇᓚᐅᓐᖏᒻᒪᑕ ᑕᐃᒪᓐᓇ ᑕᐃᓐᓇ ᑳᓐᑐᕌᑦᑕᐅᓯᒪᔪᖅ ᐃᒪᓐᓇ ᐸᕐᓇᒃᓯᒪᓚᐅᖅᑐᖅ 
ᐅᖅᓴᖅᓴᐃᔪᓐᓇᕐᓗᓂ 45-ᒑᓚᒥᒃ ᐅᖅᓱᐊᓗᖃᐅᑎᒥᑦ ᐊᒻᒪ ᐊᒡᒐᒻᒧᑦ ᐊᑐᕐᓗᒍ ᑕᐃᒪᓐᓇ ᐊᑐᖅᑕᐅᔪᒫᖅᑐᖅ.  
 
ᑭᓯᐊᓂᓕ ᓯᕗᓂᒃᓴᒥ ᑕᑯᔪᒪᓐᓇᐅᕗᖅ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐅᖃᖃᑎᖃᕐᓗᑎᒃ ᑳᓐᑐᕌᑦᑎᒥᑦ ᓯᕕᑐᔪᒧᑦ 
ᐸᕐᓇᐅᑎᓕᐊᕆᔭᐅᔪᒥᒃ ᓄᓇᓯᐅᒻᒥᑦ ᐊᕐᕌᒍᑦ ᑕᓪᓕᒪᑦ ᐃᓄᐊᓄᑦ ᐊᑭᑐᔪᖅᑐᕈᑎᓂᒃ ᐊᑐᐃᓐᓇᐅᑎᑦᑎᓗᑎᒃ. 
ᐊᑦᑕᕐᓇᕐᒪᑦ ᑕᐃᒪᓐᓇ ᐅᐱᕐᖔᖅ ᑐᓵᓚᐅᖅᑐᒍᑦ ᐃᓚᖏᑦ ᐊᖏᕐᕋᖃᖅᑐᑦ ᓇᒻᒥᓂᖅ ᐅᖅᓴᒃᓴᐃᖃᑦᑕᓚᐅᕐᒪᑕ 5-
ᒑᓚᒧᑦ ᖃᑦᑕᐅᔭᒧᑦ, ᑖᓐᓇ ᓈᒻᒪᖏᒻᒪᑦ ᐃᓕᓴᕆᓚᐅᖅᑕᕗᑦ. 
 
ᑕᐃᒪᓐᓇ ᐱᔾᔪᑎᒋᓪᓗᒍ ᐹᕐᓇᐅᑎᑕᖃᕆᐊᖃᓲᖅ A ᐊᒻᒪᓗ B. ᑕᐃᒪᓐᓇ ᐅᖃᕋᓱᓚᐅᖅᑐᖓ, 
ᓇᓗᓇᐃᑦᑎᐊᕋᓱᑦᑐᒍ ᑕᐃᓐᓇ ᑳᓐᑐᕌᑦᑎᑕᐅᓯᒪᔪᖅ ᐅᖅᓴᒃᓴᐃᓂᕐᒧᑦ ᑕᐃᔅᓱᒪ ᑲᒪᒋᒻᒪᒍ ᑕᒪᒃᑯᐊ 
ᐅᖅᓴᑦᑎᖃᑦᑕᕐᓗᒋᑦ ᓄᓇᓕᓐᓂᑦ ᐊᖏᕐᕋᕆᔭᐅᔪᓂᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐊᖓ ᐊᐱᖅᑯᑎᕕᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᒥᓂᔅᑕ. ᑭᓯᐊᓂ ᐃᑉᐸᔅᓴᖅ ᑐᑭᓯᓚᐅᖅᑐᖓ ᐊᓯᐊᓂᒃ, ᐊᓯᐊᒋᔫᔮᖅᑕᖓᓂᑦ ᑐᑭᓯᒐᒪ ᑖᒃᑯᐊᒎᖅ, 
ᑕᒪᓐᓇᒎᖅ ᕿᒥᕐᕈᓯᒪᒐᒥᐅᒃ ᐊᒻᒪ further-ᓚᑦᓱᓂ ᑖᒃᑯᐊᒎᖅ ᑳᓐᑐᕌᖃᖅᑐᑦ ᑕᒪᑦᓱᒥᖓ ᐅᖃᖅᓯᒪᒻᒪᑕ ᑕᒪᓐᓇ 
ᑕᐃᒪᐃᓐᓂᐊᖁᒍᓐᓇᐃᓪᓗᒍ ᑕᕝᕙᓂ ᐅᑭᐅᒥ ᖃᐃᓚᖓᔪᒥ ᐅᕝᕙᓘᓐᓃᑦ ᑖᒃᑯᓇᓂ ᐅᑭᐅᓂ ᖃᐃᓂᐊᖅᑐᓂ 
ᑭᓯᐊᓂ ᑖᓐᓇ ᐊᐱᕆᐅᑎᒋᔭᕋ ᑖᒃᑯᐊ ᐃᑲᔪᖅᑕᐅᓂᐊᖅᐹᑦ? ᐅᖅᓱᐊᓗᒻᒥ ᑲᒪᔪᐃᑦ? ᑕᐃᒃᑯᐊ ᑖᓐᓇ ᓯᑯᒥᓯᒪᒃᐸᑦ 
ᐋᑦᓯᓗᑎᒃ ᑭᓯᐊᓂ ᓂᐊᕐᒪᑕ ᑕᐃᒃᑯᓄᖓ ᐅᖅᓴᒋᐊᓕᓐᓄᑦ. 
 
ᐅᓇ ᐊᐱᕆᐅᑎᒋᔭᕋ ᐃᑉᐸᓴᖅ ᑐᑭᓯᓚᐅᖅᑕᕋ ᐱᑦᓱᒍ, ᑖᒃᑯᐊ ᑲᕙᒪᒃᑯᑦ ᐃᑲᔪᕐᓂᐊᖅᐸᑦ ᐅᕝᕙᓗ ᑕᐃᓐᓇ 
ᑲᓐᑐᕌᒃᑐ ᐃᒻᒥᓂᒃ ᑕᐃᒃᑯᓂᖓ ᐱᑕᖃᐃᒋᐊᖃᕐᓂᐊᖅᑐᖅ ᑕᐃᓐᓇ ᓯᖁᒥᓯᒪᑎᓪᓗᒍ ᐅᖅᓴᒋᐊᖃᖅᑐᖃᓕᕐᒥᑉᐸᑦ 
ᑕᐃᓐᓇ ᖃᑦᑕᐅᔭᖅ ᑕᐃᒃᑯᓄᖓ ᐋᑕᐅᒋᐊᖃᕐᒪᑦ, ᑖᓐᓇ ᐅᖃᖅᑑ ᑲᓐᑐᕌᒃᑐ ᑕᐃᓐᓇ ᑖᒃᑯᓂᖓ ᐋᑦᓯᒍᑎᑦᓴᓂ 
honda, skidoo, truck ᑕᐃᒃᑯᐊ ᓇᒻᒥᓂᕆᒋᐊᖃᕐᓂᐊᖅᑕᖏᑦ? ᐃᒫᖑᓇ ᐅᖃᖅᑑ? ᓇᑯᕐᒦᒃ ᐅᖃᖅᑎᑦᓯᔨ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᖃᐅᔨᖃᑦᑕᖅᓯᒪᓪᓗᑕ ᓴᓂᑭᓗᐊᕐᒦᓛᒃ 
ᑕᐃᒪᐃᓚᐅᖅᓯᒪᒻᒪᑕ ᑕᐃᓐᓇ ᑲᓐᑐᕌᒃᑎᓯᒪᔪᖅ ᖃᑦᑕᐅᔭᓂᑦ ᑐᓂᓯᖃᑦᑕᕈᒪᓚᐅᖅᑐᖅ ᐅᐱᓐᓇᕋᓂ ᑕᐃᒫᒃ 
ᑲᒪᒋᔭᖃᕋᒥ. 
 
ᑕᐃᒪᓕ ᕿᒥᕐᕈᓪᓗᒍ ᑕᒪᓐᓇ ᐃᖅᑲᓇᐃᔭᖅᑎᒋᔭᒃᑲ ᐅᕙᖓᓗ, ᐊᑦᑕᓇᕐᖓᓂᓛᒃ ᐃᒫᒃ, 5 ᒑᓚᓯᐅᑎᕈᓗᓐᓄᑦ 
ᐴᖃᖅᑐᑎᒃ ᑕᒪᓐᓇ ᓄᖃᖅᑎᒐᓱᑦᑐᒍ ᐃᖅᑲᓇᐃᔭᖅᑎᕗᑦ ᑐᓴᖅᑎᑦᑎᖁᓕᓚᐅᕋᑦᑎᒍᑦ ᑲᓐᑐᕌᒃᖃᖅᑐᓄᑦ 
ᑕᐃᒪᐃᖃᑦᑕᖁᖏᑦᑐᒋᑦ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᑲᒪᔭᕆᐊᖃᕐᖓᑕ ᐊᒻᒪᓗ ᖃᐅᔨᒪᑦᑎᐊᕐᓂᐊᖅᑯᖓ. 
 
ᑕᐃᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᑐᓴᖅᑎᑦᑎᖁᓗᒋᑦ ᑲᓐᑐᕌᒃᑕᐅᓯᒪᔪᓂᒃ ᑕᐃᒪᐃᒃᑲᓐᓂᖁᓇᒍ. ᑕᐃᒪᓕ ᐊᕐᕌᒎᖃᐃ 
ᒪᕐᕈᐊᖅᑎᓪᓗᑕ ᖃᐅᔨᓴᖃᑦᑕᕆᐊᖃᕐᓂᐊᖅᐳᑦ ᐃᖅᑲᓇᐃᔭᖅᑎᒋᔭᕗᑦ ᑐᓴᖅᑎᒃᑯᑦᑎᒍᑦ ᑕᒪᒃᑯᓂᖓ 
ᐊᑲᐅᖏᓕᐅᕈᑕᐅᔪᓂᒃ ᐱᑕᖃᖏᒍᓐᓇᕋᓗᐊᕐᖓᑦ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖓᔪᐊᑦ ᑭᖑᓪᓕᖅᐹᒥ ᐃᓚᒋᐊᕈᑦ ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ, ᐅᐱᕐᖔᖅ ᑲᑎᒪᓂᖃᖅᑎᓪᓗᑕ ᐅᖃᓚᐅᕋᒪ ᑕᐃᒃᑯᐊ, ᐃᓛᒃ, ᐅᖃᖅᑳᓗᖓᖃᐃ 
ᐆᒥᖓ, ᐃᒻᒪᖄ ᑕᐃᒃᑯᐊ ᑕᒪᑦᓱᒥᖓ ᐅᖅᓱᐊᓗᓕᕆᓂᕐᒥ ᑲᒪᔪᑦ ᐊᑐᐃᓐᓇᖏᓗᐊᖅᑐᑦ ᐅᐱᓐᓇᕋᓂ ᑕᒪᓐᓇ ᑕᐃᒫᒃ 
ᐊᑐᕆᐊᖃᓚᐅᖁᖅ. 
 
ᐃᒪᐃᓕᖓᔪᖃᓚᐅᕐᒪᑦ ᐱᖅᓯᑐᐊᓘᑎᓪᓗᒍ ᑕᐃᓐᓇ ᓯᖁᒥᓯᒪᒐᓂ ᐅᖅᓱᐊᓗᓕᕆᐅᑎᒃ ᑭᓯᐊᓂ ᓯᓚᒧᑦ 
ᐊᐅᓚᑕᐅᑦᓱᑎᒃ ᑕᐃᒃᑯᐊ ᐃᓪᓗᓖᑦ ᐅᑭᐅᕌᓗᒻᒪᑦ ᐃᒃᑮᓇᕐᒪᑦ ᐅᖅᓴᓗᑎᒃ ᑭᓯᐊᓂᐅᒐᒥᒃ ᐊᓱᐃᓛᒃ 
ᑕᐃᒪᐃᒐᓗᐊᖅᑎᓪᓗᒍ. ᑖᓐᓇ ᐅᖅᓱᐊᓗᖅᑕᐅᑎᐊ ᐊᐅᓚᒍᓐᓇᖏᒻᒪᑦ ᐱᖅᓯᑐᒧᑦ, ᐱᖅᓯᒧᑦ, ᑕᐃᒪ ᑕᐃᒃᑯᐊ 
ᐃᓪᓗᓖᑦ ᑖᒃᑯᓂᖓ ᐊᑐᕆᐊᖃᓚᐅᕐᒪᑕ 5 ᒑᓚᖃᐅᑎᓂᒃ jerry cans. 
 
ᑕᐃᒃᑯᐊ ᓇᓪᓕᓇᓚᐅᖅᑐᑦ ᐊᓈᓇᒌᑦ ᐊᕐᓇᐃᓈᒃ, ᑕᐃᓐᓇ ᐸᓂᖓ ᐃᒻᒪᖃ ᑕᒫᓂ 10 year old, 
ᐱᖅᓯᑐᐊᓘᑎᓪᓗᒍ ᐊᓈᓇᒌᒃ ᑖᒃᑯᓂᖓ ᐊᑐᖅᓱᑎᒃ ᐅᖅᓱᖅᑐᐃᔪᑦ ᑕᐃᒪᐃᒻᒪᑦ, ᑕᐃᒃᑯᐊ ᐊᑐᐃᓐᓇᐅᓚᐅᖏᑦᑐᑦ 
contractors, ᐊᑐᐃᓐᓇᐅᒪᓚᐅᖏᑦᑐᑦ ᑕᒪᑦᓱᒧᖓ ᑭᓯᐊᓂ ᐅᐱᒋᔭᒋᑦ ᑕᐃᒫᒃ ᐅᖃᕋᕕᑦ 
ᐊᑐᐃᓐᓇᐅᓂᖅᓴᐅᓂᐊᓕᕐᒪᑕᒎᖅ, ᑭᓯᐊᓂ ᑖᓐᓇ ᕿᒥᕐᕈᔭᐅᒋᐊᓪᓚᒋᐊᓕᒃ. 
 
ᐅᓇ, ᐅᖃᓚᐅᕐᒥᒐᕕᑦ ᑕᐃᑦᓱᒪᓂ ᑕᐃᒃᑯᐊᒎᖅ ᐅᖅᓱᐊᓗᓕᕆᔩᑦ, ᒐᕙᒪᒃᑯᑦ ᐅᖅᓱᐊᓗᓕᕆᔨᖁᑎᖏᑦ 
ᓴᓂᑭᓗᐊᓕᐊᓛᕐᒪᑕ ᓱᓕ ᑕᐃᑯᐊ ᐅᑕᖅᑭᒻᒪᑕ ᑕᐃᒃᑯᐊᓕᑭᐊᖅ ᖃᖓ ᓴᓂᑭᓗᐊᓕᐊᓛᖅᐸᖃᐃ ᐅᖃᓚᐅᖅᓯᒪᔭᖓ 
ᐅᐱᕐᖔᖅ. ᓇᑯᕐᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᐅᖃᐅᑎᒐᕕᖓ 
ᑕᐅᓄᖓᓚᐅᖏᓐᓂᕐᒪᑕ. ᑭᓯᐊᓂ ᐅᖃᐅᔾᔭᐅᓯᒪᔪᖓ ᑕᐅᓄᖓᓚᐅᖅᑐᒡᒎᖅ ᐅᖃᖃᑎᖃᒋᐊᖅᑐᖅᓱᑎᒃ ᑖᒃᑯᓂᖓ 
ᑳᓐᑐᕌᓕᕆᔨᒃᑯᓐᓂ. 
 
ᐊᒻᒪ ᑎᓕᓯᒃᑲᓐᓂᕐᓂᐊᖅᐳᖓ ᐅᕙᖓ ᓴᓐᖏᔫᓗᒍ ᐅᖃᖃᑎᒋᓗᒋᑦ ᐊᒻᒪ ᑎᑎᕋᐅᓯᒃᑯᑦ ᓇᓗᓇᐃᖅᓯᒪᓂᐊᖅᐸᒃᑲ. 
ᖃᑯᒍ ᑕᐅᓄᓐᖓᓂᐊᕐᒪᖔᑕ ᑐᓴᖅᑎᒻᒫᕐᓂᐊᖅᐸᒃᑭᑦ ᐊᒻᒪᓗ ᑕᐃᒃᑯᐊ ᐊᑐᕐᓂᐊᖅᑕᕗᑦ ᖃᑯᒍ  

ᑕᐅᓄᓐᖓᓚᐅᕐᒪᖔᑕ ᖃᑯᒍ ᑕᐅᓄᓐᖓᓂᐊᕐᒪᖔᑕ ᓇᓗᓇᐃᖅᓯᒪᓂᐊᕆᕗᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 628 - 2(4): ᐊᑭᖏᑦ ᐊᔾᔨᒌᓐᓇᑎᑦ ᐋᖅᑭᑦᑕᐅᖃᑦᑕᓂᖏᑦ ᐅᖅᓱᐊᓗᐃᑦ ᓄᓇᕗᒻᒥ (ᐊᕐᕚᓗᒃ)  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᖃᑎᐊᓗᒪ ᓴᓂᑦᑎᐊᖓᓃᑦᑐᖅ ᐅᖃᐅᓯᖅ ᐊᐱᖅᑯᓯᕆᖅᑲᐅᔭᖏᑦ 
ᑭᐅᒑᓂᒃᑕᐅᔪᓐᓇᖃᐅᓐᖏᒻᒪᑕ ᐃᓚᒋᐊᒃᑲᓐᓂᒐᓛᒐᓱᒍᒪᓪᓗᒍ.  
 
ᒥᓂᔅᑕᖃᐃ ᐅᖅᓱᐋᓗᓕᕆᔨᒃᑯᓐᓄᑦ ᑐᑭᓯᑦᑎᒋᐊᖅᑳᓚᐅᕐᓗᒍ ᒐᕙᒪᒃᑯᑦ FMB-ᑯᑦ ᓇᓗᓇᖅᑰᓂᕐᒪᑕ. ᐃᒪᓐᓇ ᑖᓐᓇ 
ᐅᖅᓱᐋᓗᒃ ᓂᐅᕕᐊᔅᓴᐅᓐᖏᒻᒪᑦ ᓂᐅᕕᐊᔅᓴᖃᕋᓱᓪᓗᑎᑦ ᒐᕙᒪᒃᑯᑦ ᐅᖅᓱᐋᓗᓕᕆᔨᐅᓐᖏᒻᒪᑕ ᑭᓯᐊᓂᓕ 
ᐱᔨᑦᑎᕋᕐᓂᕐᒧᑦ ᑕᐃᓯᒪᓪᓗᒍ ᐅᖅᓱᐋᓗᓕᕆᒻᒪᑕ ᓂᐅᕕᐊᔅᓴᕆᔭᐅᓕᓚᐅᕋᓂ ᐊᑭᑐᓗᐊᕋᔭᕐᒪᑦ. 
 
ᐊᑭᖏᑦ ᐊᔾᔨᒌᓐᖏᑦᑐᓗᐋᓇᔭᕐᒪᑕ ᐱᔨᑦᑎᕋᕐᓂᐅᕐᓗᒍ ᐊᑐᕐᒪᒍ ᓱᕐᓗᑦᑕᐅᖅ ᐃᑯᒻᒪᖅᑯᑎᓕᕆᔨᒃᑯᑦ ᑕᐃᒪᐃᒥᒻᒪᑕ 
ᐃᑯᒻᒪᖅᑯᑎᓕᕆᔨᒃᑯᑦ ᐊᑭᓖᑎᑦᑎᖃᑦᑕᖅᑐᑦ ᑮᓇᐅᓂᖓ ᒪᓕᓪᖢᒍ Kilowatt/hr ᐊᑐᖅᖢᒍ.  
 
ᐊᐱᕆᔪᒪᔪᖓ ᒥᓂᔅᑕᒧᑦ, ᓲᖅ ᑖᒃᑯᐊ ᐋᖅᑭᔅᓱᓕᕋᔅᓯᐅᒃ ᔪᓚᐃᒥ ᐅᐱᕐᖔᕌᓗᒻᒪᕆᒃᑯᑦ ᕿᓂᕋᓱᓕᖅᑎᓪᓗᒋᑦ 
ᐱᔅᓯᓕᐅᕋᓱᑦᑎᓪᓗᒋᑦ ᐊᖑᓇᓱᓕᖅᑎᓪᓗᒋᑦ ᐋᖅᑭᔅᓱᓕᕋᔅᓯᐅᒃ ᑕᐃᒪᐃᓐᓄᓕᒫᕌᓗᒃ ᐊᖑᓇᓱᑦᑐᓄᓪᓘᓐᓃᑦ 
ᐱᖃᓯᐅᑎᓐᓂᖅᐱᓯᐅᒃ? ᖃᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᓪᓗ ᐱᔨᑦᑎᖅᑏᑦ, ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐅᐱᕐᖔᖅ ᐊᑭᑦᑐᕆᐊᓚᐅᖅᑐᑦ ᐅᖅᓱᐋᓘᑉ 
ᒥᔅᓵᓄᑦ ᐊᑭᑦᑐᕆᐊᖃᕐᒪᑕ ᐊᑭᑦᑐᕆᐊᓚᐅᖅᐳᑦ.  
 
ᑕᐃᓐᓇ ᓲᖃᐃᒻᒪ ᐅᖅᓱᐋᓗᒃ ᐊᑭᓕᑦᑎᐊᓕᓚᐅᕐᒪᑦ ᐊᒻᒪ ᓇᓗᓇᖅᓯᓚᐅᕐᒪᑦ ᑕᒫᓂ $200-ᖑᓂᐊᕐᓂᕋᖅᑕᐅᔪᑦ 
ᑕᐅᕙᓂ ᖃᑦᑕᐅᔭᖅ ᐊᑕᐅᓯᖅ. ᑭᓯᐊᓂ ᑕᒫᓃᒐᓚᓚᐅᕐᒪᑦ $134-139 ᖃᑦᑕᐅᔭᖅ ᐊᑕᐅᓯᖅ. 
 
ᐊᒻᒪ ᑕᒪᐃᓐᓄᑦ ᓄᓇᕗᒻᒥᐅᓗᑦᑖᓄᑦ ᐊᔾᔨᒌᑦᑐᓂᑦ ᐱᑎᑦᑎᖃᑦᑕᕋᑦᑕ. ᑭᓯᐊᓂ ᐃᓚᖓᑦᑕᐅᖅ Subsidy-ᖃᑦᑕᕐᒪᑦ 
ᐃᓚᖓᓂᑦ ᒐᕙᒪᒃᑯᑦ ᐊᑭᓖᖃᑦᑕᖅᑐᑎᑦ ᐃᑲᔫᑎᔅᓴᒥᑦ ᐱᒐᓗᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᖁᔭᓐᓇᒦᖅᑕᕋ ᒥᓂᔅᑕ ᐊᔾᔨᒌᓂᑦ ᐱᑎᑦᑎᒐᓱᖃᑦᑕᕐᒪᑦ. ᑭᓯᐊᓂᓕ, ᐅᑯᐊ 
ᐊᖑᓇᓱᑦᑏᑦ ᐊᒻᒪᓗ ᓄᓇᓕᕋᓛᖑᑲᐃᓐᓇᖃᑦᑕᖅᑐᑦ ᐊᐅᔭᒃᑯᑦ ᓂᕿᔅᓴᓂᒐᓱᖅᖢᑎᑦ ᐅᑭᐅᒧᑦ ᐳᐃᒍᖅᑕᐅᓂᕐᒪᑕ.  
 
ᑖᒃᑯᐊ, ᖃᓄᖅ ᐅᖃᕋᓱᒃᐳᖓ, ᐃᒪᐃᓕᓇᓱᑦᑐᖓ ᓇᓗᓇᓐᖏᑎᐊᕐᓗᒍᐊᐃ. ᐋᖅᑭᓯᔪᓐᓇᓚᐅᕋᓗᐊᕐᒪᑕ 
ᐃᑯᒻᒪᖅᑯᑎᓕᕆᔨᑎᑐᑦ ᑖᓐᓇ ᐊᔪᖅᓴᓗᐊᖅᑐᖅ ᐃᒪᓐᓇᐃᑦᑐᒥᑦ ᐊᑭᓖᑎᒃᖢᒍ 60-ᓂᑦ ᐅᑭᐅᓕᒃ ᐃᒪᓐᓇᐃᑦᑐᑦ 
ᐋᖅᑭᓱᖅᓯᒪᖃᑦᑕᕐᒪᑕ.  
 
ᑖᒃᑯᐊᑦᑕᐅᖅ ᑕᐃᒪᓐᓇ ᐋᖅᑭᓯᔪᓐᓇᓚᐅᕋᓗᐊᕐᒥᒻᒪᑕ ᒐᕙᒪᒃᑯᑦ 120%-ᒥᑦ ᐊᑭᓕᖅᓱᐃᓗᑎᑦ ᐊᖑᓇᓱᑦᑐᐃᑦ 
ᐃᒻᒪᖃ 80%-ᒥᑦ ᒪᑯᓂᖓ ᐋᖅᑭᓱᐃᔪᓐᓇᓚᐅᕋᓗᐊᕐᒥᒻᒪᑕ. 
 
ᐊᐱᕆᓇᓱᕋᑖᕋᓗᐊᖅᐳᖓ, ᓲᖅ ᑭᓱ ᐱᔾᔪᑎᒋᓪᓗᒍ? Why? ᑕᐃᒪᓐᓇ ᐋᖅᑭᓱᐃᓚᐅᓐᖏᒻᒪᖔᑕ ᖃᓄᐃᒻᒪᑦ 
ᐃᓗᐃᑦᑐᓕᒫᕌᓗᒻᒥᑦ ᑕᐅᕗᖓᓕᒫᖅ ᐊᔪᖅᓴᕕᔾᔪᐊᕋᓗᐊᖅᐸᑦ ᐊᖑᓇᓱᑦᑎᐅᕋᓗᐊᖅᐸᑦ ᑕᐅᕗᖓᓕᒫᖅ 
ᐋᖅᑭᓱᐃᓚᐅᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑲᑎᒪᔨᐅᖃᑎᒐ.  
 
ᑕᐃᒪ ᑖᒃᑯᐊᓕ ᑮᓇᐅᔭᓕᕆᔨᒃᑯᑦ ᑕᒪᑐᒥᖓ ᐃᑲᔫᑎᔅᓴᒥᑦ ᓴᖅᑭᑦᑎᓚᐅᖅᑑᒐᓗᐊᑦ ᑖᒃᑯᓄᖓ 
ᐊᖑᓇᓱᑦᑎᐅᖃᑦᑕᖅᑐᓄᑦ Hunters Program ᐱᑕᖃᖅᑑᒐᓗᐊᖅ ᑕᕝᕙᓐᖓᑦ Finance-ᑯᓐᓂ ᑕᐃᓐᓇ 
ᖃᐅᔨᒪᔭᕋᓗᐊᕋ.  
 
ᑕᐃᒪᓐᓇᐃᓐᓂᖓᓄᖅᑲᐃ ᑕᐃᒪᓐᓇ ᐊᔾᔨᒌᒻᒥᑦ ᐱᑎᑦᑎᕗᑦ PPD-ᑯᑦ ᐊᒻᒪᓗ PPD-ᑯᑦ ᐱᖁᔭᖏᓐᓂ ᐊᑐᐃᓐᓇᖅᑐᒍ 
ᑕᐃᒪᓐᖓᑦ ᐱᖁᔭᖃᕐᖓᑕ. ᑖᒃᑯᐊᓗ PPD-ᑯᑦ ᐋᖅᑭᒃᓯᐊᓂᒃᑳᖓᑕ ᑕᐃᑯᖓ cabinet-ᒧᐊᖅᓱᕆᑦ ᐊᒻᒪᓗ FMB-
ᒧᐊᖃᑦᑕᕋᑦᑕᑦᑎᒍᑦ ᑕᐃᒃᑯᓄᖓ ᐊᖏᖅᑕᐅᓕᑕᐃᓐᓇᖃᑦᑕᖅᑐᑦ ᑭᓯᐊᓂ ᐊᓯᖏᓐᓂᒃ program-ᖃᖏᒻᒪᑕ ᑖᒃᑯᐊ 
PPD-ᑯᑦ ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐃ, ᑐᑭᓯᑦᑎᐊᖅᑕᕋ ᐅᖃᕈᓐᓇᕐᒥᒐᒪᑦᑕᐅᖅ ᐃᒻᒪᖃ ᑕᖅᑭᑦ ᐱᖓᓱᑦ ᓈᒃᐸᑕ 
$300 ᖃᑦᑕᐅᔭᖅᔪᐊᖅ ᐊᑕᐅᓯᖅ ᐅᖃᕋᑖᕐᒪᑦ ᐃᒪᓐᓇᐅᓂᐊᖅᑰᔨᓕᓚᐅᕐᒪᑦ $200 ᖃᑦᑕᐅᔭᖅᔪᐊᖅ ᐊᑕᐅᓯᖅ. 
ᑕᐃᒃᑯᐊ ᓂᐅᕕᓚᐅᖅᑐᑦ ᓂᐅᕕᖅᐸᓪᓕᐊᓕᓚᐅᖅᑐᒡᒎᖅ $140-ᐅᑎᓪᓗᒍ ᖃᑦᑕᐅᔭᖅᔪᐊᖅ ᐊᑕᐅᓯᖅ ᒥᔅᑕ ᐲᑕᓴᓐ 
ᐅᓪᓗᒥ ᐅᖃᐅᑎᖃᐅᖕᒪᖓ ᐅᓪᓛᕉᖅ $103 a barrel-ᖑᖃᐅᔪᖅ. ᒐᕙᒪᒃᑯᑦ ᖃᐅᔨᒪᖏᑦᑎᐊᖅᑐᖅ 
ᖃᑦᓯᑐᕐᓂᐊᕐᒪᖔᑦ ᖃᑦᓯᓂᒡᓗ ᐊᑭᓖᓂᐊᕐᒪᖔᑦ ᐅᕝᕙᓘᓐᓃᑦ ᒫᓐᓇᒥᑦ ᐅ, ᐊᑭᑦᑐᕆᐊᖅᓯᓚᐅᕋᑦᑕ 
ᐊᑭᑭᓐᓂᖅᓴᐅᓂᐊᖅᑐᑯᓘᑎᓪᓗᒍ ᒐᕙᒪᒃᑯᑦ saving-ᓂᐊᖅᑐᑦ.  
 
ᑭᓯᐊᓂ ᐊᖑᓇᓱᒃᑏᑦ saving-ᔮᖏᑦᑐᑦ spending-ᒌᕐᒪᒍ ᐊᐅᔭᖅ ᔪᓚᐃᖑᑎᓪᓗᒍ ᐊᒡᒐᔅ, ᐊᐱᕆᓇᓱᒃᑐᖓ 
ᒥᓂᔅᑕᒧᑦ, ᒐᕙᒪᒃᑯᑦ ᓂᐅᕕᕐᒪᑕ, ᐊᖑᓇᓱᒃᑎ ᐊᑭᓖᓪᓗᓂ. ᓲᑭᐊᖅ, ᑖᒃᑯᐊᑦᑕᐅᖅ ᖃᐅᔨᒍᔅᓯ ᖃᑦᑕᐅᔭᖅᔪᐊᖅ 
50%-ᒥᒎᖅ ᐱᓯᒪᓕᕐᒪᑕ, 50%-ᑲᓐᓂᕐᒥᒃ ᐱᓗᑎᒃ ᐊᒃᑐᐸᖑᕋᓱᖕᓂᖓᓂ ᐊᑭᑭᑦᑐᑯᓘᑳᓚᓕᖅᑐᕕᓂᐅᓂᐊᖅᐸᑕ 
saving-ᓯᔪᓐᓇᕐᓂᐊᕈᔅᓯ ᑖᒃᑯᐊ ᑐᓂᔭᐅᓂᐊᕆᕚᑦ ᐊᖑᓇᓱᒃᑎᓄᑦ ᐊᓯᖏᓐᓄᓪᓗ ᐊᖏᕐᕋᖃᖅᑐᓄᓪᓗ ᓇᖕᒥᓂᖅ 
saving-ᒍᑎᒋᔭᕕᓂᖅᓯ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔨ, ᐄᓛᒃ ᐅᖅᓱᐊᓗᖑᓇ ᐱᔾᔪᑕᐅᒍᔪᖕᒪᑦ ᐊᒻᒪᓗ 
ᐊᑭᑦᑐᖅᐸᓪᓕᐊᖏᓐᓇᕐᒪᑦ. ᑕᐃᒪᖓᑦ ᐊᑭᑭᑦᑐᑯᓘᑎᓪᓗᒍ ᓱᓕ ᐊᑭᑐᒋᔭᐅᕙᓚᐅᖅᑐᖅ ᒫᓐᓇ ᐱᓗᐊᓵᓕᖅᑐᖅ 
ᖁᒻᒧᐊᖏᓐᓇᕐᓂᐊᕐᓂᕋᖅᑕᐅᓚᐅᖅᓯᒪᑎᓪᓗᒍ ᐅᐱᕐᖔᖅ ᑲᑉᐱᐊᓇᖅᓯᓚᐅᖅᓯᒪᔪᖅ ᑭᓯᐊᓂ ᐊᑭᖓ 
ᐅᓄᙵᑳᓪᓚᒃᐸᑦ ᐊᒻᒪ ᐅᕙᒍᑦ ᐊᑭᓗᒃᑐᐊᓗᖕᒥ ᐱᑳᓪᓚᖕᓂᕈᑦᑕ ᖃᓄᒻᒪᕆᒃ ᑕᒪᓐᓇ 
ᐃᖅᑲᖅᓴᖅᑕᐅᔭᕆᐊᖃᕐᓂᐊᕐᒪᑦ. ᑕᐃᒪᓐᓇ ᐊᑭᐊ ᑕᐃᒪᓐᓇᐃᖏᓐᓇᔮᖏᑦᑐᖅ, ᑭᓯᐊᓂ ᑕᐃᒃᑯᐊ 
ᒪᓕᒃᑕᐅᖏᓐᓇᕐᓂᐊᕐᒥᔪᑦ ᐊᑭᑦᑐᖅᐸᓪᓕᐊᓂᖏᑦ ᐅᕝᕙᓘᓐᓃᑦ ᐊᒻᒧᒃᐸᓪᓕᐊᕐᓂᖏᑦ ᑕᐃᒪ ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐅᕙᓐᓂᒃ ᖃᐅᔨᒪᓂᖅᓴᐅᓇᔭᖅᑑᒐᓗᐃᑦ ᑕᒪᒃᑯᓂᖓᓕᕆᑦᑎᐊᖃᑦᑕᕐᒪᑕ ᐊᑭᖏᓐᓂᒃ ᐅᕙᒍᓪᓕ 
PPD-ᑯᑦ ᑎᑭᓴᐃᓪᓗᑕ ᐊᒻᒪᓗ ᖃᓄᖅ ᐊᖏᑎᒋᔭᕆᐊᖃᕋᓗᖕᒪᖔᑦᑕ ᑕᒪᒃᑯᐊ ᑲᒪᒋᔭᕋᓗᐊᖅᐳᓐ.   
 
ᐊᒻᒪ ᐱᓕᕆᖃᑎᒋᑦᓯᐊᖃᑦᑕᕋᑦᑎᒍᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐅᑕᖅᑭᖃᑦᑕᕐᒥᔪᑦ ᐅᕙᑉᑎᓐᓂᒃ PPD-ᑯᓐᓂᑦ PPD-
ᑯᑦ ᖃᐅᔨᒪᖃᑦᑕᖅᑐᑦ ᑭᓯᐊᓂ ᐊᕐᕌᓂ ᐊᑐᕐᓂᑯᓂ ᒫᓐᓇ ᐊᑐᕐᓂᑯᒋᔭᑉᑎᓐᓂᒃ ᖃᐅᔨᔮᖏᑦᑐᕈᑦ ᑭᓯᐊᓂ 
ᐱᐊᓂᒃᑎᐊᖅᐸᑕ ᑕᒪᒃᑯᐊ ᑎᑭᑉᐸᓪᓕᐊᔪᑦ ᒪᓕᒡᓗᕆᑦ ᐊᑭᖏᑦ ᒪᓕᒡᓗᕆᑦᑕᐅᖅ ᑭᓯᐊᓂ 
ᐃᓱᒪᑦᓯᐊᕋᓱᒃᑲᓗᐊᖅᐳᖓ ᖃᓄᒃᑲᓐᓂᖅ ᓄᓇᕗᑦᒥᐅᑦ ᐃᑲᔪᕆᐊᖃᕋᔭᕐᒪᖔᑦᑎᒍᑦ ᐅᑕᖅᑭᓂᐊᕆᕗᖓᑦᑕᐅᖅ ᓱᓕ 
ᑖᒃᑯᓂᖓ ᑮᓇᐅᔭᓕᕆᔨᒃᑯᓐᓂᑦ ᖃᓄᐃᓕᓂᐊᕐᒪᖔᑦᑕ ᐱᓕᕆᖃᑎᒋᓂᐊᕐᒥᒐᑦᑎᒍᑦ.  
 
ᓂᕆᐅᑦᓯᐊᕋᓗᐊᖅᐳᖓ ᐊᑭᖓ ᑕᐅᓄᖓᖅᐸᓪᓕᐊᑎᓪᓗᒍ ᐃᑉᐸᒃᓴᐅᖂᖅᑐᖅ ᑕᑯᓚᐅᕋᒪ $102-ᖃᓕᖅᑐᖅ 
ᖃᑦᑕᐅᔭᖅᔪᐊᖅ ᐊᑕᐅᓯᖅ ᐊᒻᒪ ᐃᓚᖓ ᓇᑉᐸᓪᓕᐊᖓ ᐅᖓᑖᓂᐊᖅᔪᒃ ᑎᑭᓴᖅᓯᒪᓕᖅᑕᕗᑦ ᐊᒻᒪᑦᑕᐅᖅ 
ᐊᔪᕐᓇᖅᑐᐊᓗᖕᒥᖃᑦᑕᕐᒥᒐᑦᑕ ᐅᒥᐊᖅᔪᐊᒃᑯᑦ ᑭᓯᐊᓂ. ᑕᐃᖕᓇ ᐅᒥᐊᖅᔪᐊᖅ ᓄᓇᕗᒻᒥᐅᑦ ᐅᖅᓱᐊᓗᒃᓴᖓ 
ᑕᐃᑯᖓᖅᑕᐅᓚᐅᕐᒥᓗᓂ ᑕᐅᓇᓂ ᐱᑕᖃᔮᖏᓐᓇᑦᑕ ᖁᒥᐅᑎᒃᓴᕐᒥᑦ fuel tank-ᕌᓗᖕᒥᑦ ᓄᓇᓕᖕᓂ 
ᐱᖃᕋᓗᐊᖅᑎᓪᓗᑕ ᑕᐅᓇᓂ ᐱᖃᖏᑦᑐᕈᓘᒐᑦᑕ ᓂᐅᕕᕈᑉᑎᒍᑦ ᐅᒥᐊᖅᔪᐊᕐᒧᐊᑲᐅᑎᒋᓗᓂ ᒪᐅᖓ 
ᒪᐅᖓᖅᑕᐅᓕᑉᓗᓂ ᑕᐃᒪᓐᓇᐃᖃᑦᑕᕐᒪᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ, ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᒫᓐᓇᖃᐃ ᐋᖅᑭᒃᓯᑲᐃᓐᓇᕈᓐᓇᖅᐳᖅ ᐅᓪᓗᒥ ᑖᓐᓇ ᒪᓕᒐᓕᐅᕐᕕᒃ 
ᓄᖅᑲᓚᐅᖏᓐᓂᖓᓂ ᐃᒪᓐᓇᐅᔪᒥᓇᓚᐅᕋᓗᐊᕐᒪᑦ, ᐃᓛᒃ ᖃᐅᔨᒪᖏᒻᒪᑦ, ᖃᐅᔨᒪᖏᒻᒪᑕ ᒐᕙᒪᒃᑯᑦ, 
ᖃᐅᔨᒪᖏᓐᓇᑦᑕ ᐊᐅᓚᑦᑎᔪᕕᓂᓪᓗ ᐅᖅᓱᐊᓗᒃ ᐊᑭᑦᑐᖅᐸᓪᓕᐊᓂᖓᓂ ᑭᓯᐊᓂ ᖃᐅᔨᒪᓕᖅᑐᒍᑦ $140ᒥ 
ᖃᓄᐃᓕᖃᐅᕕᓂᓐᓇ $102 a barrel? ᑕᐃᒪᐃᓕᖓᓂᖓᓄᑦ ᓇᓗᓇᑦᑎᐊᕐᒪᑦ ᖃᑦᑎᑐᕐᓂᐊᕐᒪᖔᑦ ᑖᓐᓇ 50-
ᐳᓴᓐ ᐱᐊᓂᑉᐸᓪᓕᐊᑎᓪᓗᓯᐅᒃ.  
 
ᐃᒪᐃᓕᑲᐃᓐᓇᕈᓐᓇᓐᖏᓚᓰ ᒐᕙᒪᒃᑯᓐᓄᑦ ᑖᓐᓇ ᓂᐅᕕᖅᑕᕗᑦ, ᑖᓐᓇ ᓂᐅᕕᖅᑕᕗᑦ ᖃᐅᔨᒐᑦᑎᒍ, ᒐᕙᒪᒃᑯᓐᓄᑦ 
ᐊᑭᑦᑐᕆᐊᑲᐃᓐᓇᕐᓂᐊᖅᑐᖅ ᑲᑦᓯᒥᑭᐊᖅ 22 cents ᓖᑕᒧᑦ, ᑕᐃᒪᐃᓕᐅᖅᑰᓚᐅᕐᒪᑦ. ᑖᒃᑯᐊ ᐊᖑᓇᓱᑦᑏᑦ 
ᒪᑯᐊᓗ ᓇᒻᒥᓂᖅ ᐃᓪᓗᖃᖅᐸᑦᑐᐃᑦ ᓱᖁᓯᓐᖏᑲᐃᓐᓇᕐᓂᐊᖅᐸᕗᑦ ᖃᐅᔨᓚᐅᖅᑳᖅᑎᓐᓇᑕ. 
 
ᖃᑦᑎᑐᓪᓚᑦᑖᕐᓂᐊᖅᑰᕐᒪᖔᑦ 50-ᐳᓴᓐ ᓂᐅᕕᒃᑲᓐᓂᖅᓯᒪᓕᖅᑦᑎᓪᓗᑎᒍ, ᐱᐊᓂᒃᓯᒪᓕᖅᑎᓪᓗᑕ, ᓂᐅᕕᖅᑕᓄᑦ 
100-ᐳᓴᓐᖑᖅᓯᒪᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑏᑦ ᐱᐅᔪᐊᓗᒃ, ᐃᑲᔪᖅᑕᐅᔪᒥᓇᖅᑐᖅ 
ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ.  

ᑭᓯᐊᓂ ᐅᕙᒍᑦᑕᐅᖅ ᐅᖅᓱᐊᓗᓕᕆᔨᒃᑯᑦ, ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᓇᖏᐊᕐᓇᖅᑐᒦᕈᔪᒃᑲᑦᑕ ᒫᓐᓇ. 
ᐱᐊᓂᓚᐅᖅᑎᓐᓇᑕ ᐊᑭᑦᑐᑳᓪᓛᓗᓐᖏᑉᐸᑦ ᐅᕙᒍᑦ ᑲᑕᒍᔾᔨᑐᐃᓐᓇᕆᐊᖃᕐᒥᒐᑦᑕ ᒐᕙᒪᒋᔭᑦᑎᓐᓂᑦ. ᑕᒪᓐᓇᑦᑕᐅᖅ 
ᒥᐊᓂᕆᑦᑎᐊᕆᐊᖃᖅᑐᒍ, ᐊᖏᕈᓐᓇᓐᖏᓚᖓ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 629 - 2(4): ᓄᓇᓕᐅᔪᖅ ᐃᑲᔪᖅᑕᐅᓂᖓ ᐊᑭᑐᔫᑎᓄᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᑦᑎᑦᑎᔩ. ᑖᓐᓇᑦᑕᐃᓐᓇ ᐊᐱᕆᔪᒪᔭᕋ ᒥᓂᔅᑕ.  
 
ᐱᔮᕆᓐᖏᑦᑎᐊᖅᑐᒍᓇᐃ. ᓄᓇᓕᓐᓂ ᒐᕙᒪᓕᕆᔨᐅᔪᖅ, ᑖᓐᓇ ᒥᓂᔅᑕᐅᕝᕕᒋᔭᖓ ᑖᓐᓇ ᒐᕙᒪᒃᑯᑦ ᖃᓄᖅ 
ᐃᑲᔪᖅᑐᐃᓪᓗᐊᖅᑎᒋᒻᒪᖔᑕ ᓄᓇᓖᑦ ᓱᓇᑐᐃᓐᓇᕐᓂᒃ ᐊᑭᑐᔫᑎᓂᒃ ᓇᒻᒥᓂᖅ ᓂᐅᕕᕈᒪᓕᖅᐸᓪᓘᓐᓃᑦ ᓇᒻᒥᓂᖅ 
ᐊᑭᓕᕐᓗᒍ ᐃᓚᖓᓘᓐᓃᑦ ᐊᑭᓕᖅᓱᐃᓂᐊᕐᓗᓂ ᓄᓇᓕᒃ ᕼᐋᒻᒪᓚᖑᔪᖅ. 
 
ᐱᔪᒪᔪᖃᕋᔭᖅᐸᑦ ᑕᐃᒪᓐᓇ ᖃᓄᖅ ᑖᒃᑯᐊ ᒐᕙᒪᒃᑯᑦ ᐃᑲᔪᖅᑐᐃᓪᓗᐊᖅᑎᒋᒻᒪᖔᑕ ᑐᓴᕈᒪᓐᓇᐅᒐᓗᐊᖅ. ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᔨᑦᓯᖅᑎ, ᓇᕖᓐᓂᐊ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑦ ᑐᓴᖅᑐᒍ ᑐᓴᕐᓂᖅᑐᐊᓗᒃ ᑕᐃᒃᑯᐊ 
ᐃᒻᒥᓂᒃ ᐊᑭᓖᔪᒪᔪᑦ ᑐᓴᕐᓂᕆᕙᕋ.  
 
ᐃᓱᒪᖅᓱᕐᕕᖃᓗᐊᓐᖏᑦᑐᑕᓗ ᓄᓇᓕᑦᑎᓐᓂᑦ ᐃᓛᓐᓂᒃ ᐱᖃᑦᑕᕐᒥᒐᑦᑕ, ᑕᐃᓐᓇ ᐊᑭᑐᔪᖅᔪᐊᖅ ᐃᒻᒥᓂᒃ 
ᐊᑭᓕᕐᓂᐊᖅᐸᒍ ᑐᒑᒐᒃᓴᑦ ᖃᓄᐃᑦᑑᕌᖅᔪᑉᐸᑦ ᑭᓇᓕ ᐸᕝᕕᓴᑦᑕᐅᔪᒫᖅᐸ, ᑕᒪᒃᑯᐊᖑᓂᐊᕐᒥᒻᒪᑕ 
ᕿᒥᕐᕈᑦᑎᐊᕆᐊᖃᖃᑦᑎᒍ ᓱᓇᑐᐃᓐᓇᐃᑦ.  
 
ᑭᓯᐊᓂ ᑐᓴᕐᓂᕆᕙᕋ ᑕᐃᒪᓐᓇ ᐊᐱᕆᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖃᑦᓯᐅᓕᖅᐸᒃᑭᐊᖅ ᓄᓇᓖᑦ ᑕᐃᒪᓐᓇ ᓇᓗᓇᐃᖅᓯᓯᒪᔪᑦ ᐊᕐᕌᒍᓂᒃ ᖄᖏᖅᑐᓂᒃ  

ᐱᓗᐊᖅᑎᓪᓗᒍ ᓯᑕᒪᓂᒃ ᐊᕐᕌᒍᓂᒃ ᖄᖏᖅᑐᓂᒃ ᒥᓂᔅᑕᐅᑎᓪᓗᒍ, ᖃᑦᓯᐅᕙᒃᑭᐊᖅ ᓄᓇᓖᑦ ᑕᐃᒪᓐᓇ 
ᐱᔪᒪᓂᕋᖅᑐᑎᒃ ᓇᓗᓇᐃᖅᓯᓯᒪᔪᒃ ᑖᒃᑯᓂᖓ ᒐᕙᒪᒃᑯᓐᓄᑦ? ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᑕᒪᓂᒃ ᐅᑭᐅᓂᒃ ᑕᕝᕗᖓ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᓚᐅᖅᓯᒪᓐᖏᓐᓇᒪ, ᐃᒻᒪᖃ ᐱᖓᓱᑦ ᐅᑭᐅᖑᓂᐊᓕᖅᑐᑦ.  
 
ᐊᑕᐅᓯᖅ ᖃᐅᔨᒪᔭᕋ ᑕᐃᒪᓐᓇ ᐃᒻᒥᓂᒃ ᐱᒋᐊᖅᑎᑦᑎᔪᒪᔪᖅ, ᐃᒻᒥᓂᒃ ᐊᑭᓖᓗᑎᒃ, ᐊᑕᐅᓯᖅ ᑐᓴᐅᒪᔭᑐᐊᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. (ᑐᓵᔨᑎᒍᑦ) ᐊᐃᑉᐸᖓᓂ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ)  ᐊᒥᓱᐃᖅᑐᒍ ᑎᑎᕋᕐᕕᒋᓯᒪᓕᕋᒃᑯ ᑖᓐᓇ 
ᒥᓂᔅᑕ. ᖃᒪᓂᑦᑐᐊᕐᒥ ᕼᐋᒻᒪᓚᒃᑯᑦ ᓄᑖᒥᒃ ᐱᓐᖑᐊᕐᕕᒻᒥᑦ, ᒧᒥᕐᕕᒻᒥᑦ ᓴᓇᔪᒪᐃᓐᓇᕐᒪᑕ. ᑕᐃᔅᓱᒪᓂ 2004-ᒥ 
ᒪᐃᔭᖑᔪᖅ ᑕᒪᐅᓐᖓᓚᐅᖅᓯᒪᒻᒪᑦ ᑕᐃᓐᓇᓗ ᒥᓂᔅᑕᐅᖅᑳᓚᐅᖅᑐᖅ ᑲᑎᒪᖃᑎᒋᓪᓗᒍ, ᑕᐃᔅᓱᒪᓂᓗ 
ᐊᖏᓚᐅᖅᓯᒪᒻᒪᑕ ᒐᕙᒪᒃᑯᑦ ᐄ, ᑕᒪᑐᒥᖓ ᐃᑲᔪᖅᑐᐃᓂᐊᖅᑐᖅ.  
 
ᑕᒪᓐᓇ ᐱᔾᔪᑎᒋᓪᓗᒍ ᕼᐋᒻᒪᓚᒃᑯᑦ ᑮᓇᐅᔭᓂᒃ ᓇᓗᓇᐃᖅᓯᓕᓚᐅᕐᒪᑕ ᑖᔅᓱᒪ ᐃᓚᖓᓂᑦ ᓇᒻᒥᓂᖅ 
ᐊᑭᓕᖅᑐᐃᓂᐊᖅᑐᑎᒃ ᓂᕆᐅᑦᑐᑎᒃ ᒐᕙᒪᒃᑯᓐᓄᑦ ᐃᑲᔪᖅᑕᐅᓂᐊᕐᓂᕐᒥᓂᒃ. ᐊᕐᕌᓂ ᐊᓪᓛᒃ ᐅᓯᑲᐅᒃᑯᑦ 
ᑎᑭᑎᑦᑎᕙᒌᓚᐅᖅᑐᑎᒃ ᐃᓪᓗᖅᔪᐊᒃᑲᓴᓂᒃ. 
 
ᑭᓯᐊᓂ ᓴᓇᔭᐅᒋᐊᓐᖏᑦᑐᖅ ᓱᓕ ᒐᕙᒪᒃᑯᓐᓂᒃ ᐅᑕᖅᑭᒻᒪᑕ ᓱᓕ, ᒐᕙᒪᒃᑯᑦ ᐊᖏᕐᓂᐊᕐᒪᖔᑕ ᑮᓇᐅᔭᑎᒍᑦ 
ᐃᑲᔪᕈᒪᓂᕐᒥᓂᒃ, ᑕᕝᕙᓂᓗ ᐃᓪᓗᒥᑦ ᐊᖏᓚᐅᖅᓯᒪᓪᓗᑎᒍ. ᑭᓯᐊᓂ ᕼᐋᒻᒪᓚᐅᒃᑯᑦ ᑭᓯᐊᓂ ᑐᓴᓚᐅᓐᖏᑦᑐᑦ ᓱᓕ 
ᑖᒃᑯᓂᖓ ᑮᓇᐅᔭᓂᒃ ᐱᓂᐊᕐᒪᖔᕐᒥᒃ. ᑕᒪᓐᓇ ᖃᓄᐃᓕᕐᒪᖔᑦ ᒥᓂᔅᑕ ᐅᓂᒃᑳᕈᓐᓇᕐᒪᖔᖅ ᖃᒪᓂ’ᑐᐊᕐᒥᐅᓄᑦ 
ᑕᐃᒃᑯᐊ ᑮᓇᐅᔭᑦ ᑐᓂᔭᐅᓂᐊᖅᐸᑦ ᕼᐋᒻᒪᓚᒃᑯᓐᓄᑦ ᐅᕝᕙᓗ ᑐᓂᔭᐅᓂᐊᓐᖏᑉᐸᑦ? ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓐᖏᑎᐊᖅᑐᖓ ᑕᐃᔅᓱᒥᖓ 
ᐊᖏᖃᑎᒌᒍᑎᒥᓂᕐᒥᑦ 2004-ᒥ. ᑭᓯᐊᓂ ᐅᖃᕈᓐᓇᖅᑐᖓ ᕼᐊᒻᒪᓚᒃᑯᑦ ᖃᒪᓂᑦᑐᐊᕐᒥ 2007-ᒥᑦ 
ᐱᓕᕆᖃᑎᖃᓚᐅᖅᐳᑦ ᖃᐅᔨᒪᔨᐅᔪᒥᑦ ᐃᑲᔪᕐᓂᐊᕐᓗᑎᑦ ᑕᐃᔅᓱᒧᖓ ᒫᓐᓇᐅᔪᖅ ᒧᒥᕐᕕᖓᓄᑦ/ᐱᓐᖑᐊᕐᕕᖓᓄᑦ 
2007-ᒥ ᖃᒪᓂᑦᑐᐊᕐᒥᐅᑦ ᓂᐅᕕᓚᐅᖅᑐᑦ ᓴᕕᕋᔭᐅᔪᒥᑦ ᐃᓪᓘᒥᑦ ᖃᒪᓂᑦᑐᐊᕐᒨᖅᑕᐅᓪᓗᓂ. 

ᑲᑎᒪᖃᑎᖃᓚᐅᖅᓯᒪᔪᒍᑦ ᐊᑕᐅᓯᐊᖅᑐᖓ ᑲᑎᒪᖃᑎᖃᓚᐅᖅᓯᒪᔪᖓ ᒪᐃᔭᐅᔪᒥᑦ ᐊᖏᖃᑎᒌᓚᐅᖅᓯᒪᔪᒍᒃ 
ᑕᐃᓐᓇ ᐃᓪᓘᔪᖅ ᓴᓇᔭᐅᒋᐊᖅᑕᐅᓂᐊᓚᐅᖅᑐᑦ ᑕᒫᓂ ᐊᐅᔭᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᓐᓂ ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪᑦᓇ, ᐅᖃᖅᑏ. ᐅᐱᕐᖔᖅ ᑲᑎᒪᓪᓗᑕ ᑕᕝᕙᓂ ᐃᓪᓗᒥ ᐊᖏᓚᐅᖅᓯᒪᒐᑦᑕ $400,000-ᒥ 
ᒧᒥᕐᕕᔅᓴᐅᓇᔭᖅᑐᒥᑦ ᖃᒪᓂᑦᑐᐊᕐᒥᑦ. ᑕᐃᒃᑯᐊ ᑮᓇᐅᔭᑦ ᓇᓃᒐᓚᒻᒪᖔᑕ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᖃᒪᓂᑦᑐᐊᕐᒥᐅᓄᑦ ᑕᐃᒃᑯᐊ $400,000 ᑐᓂᔭᐅᓂᐊᕐᒪᖔᑕ ᕼᐊᒻᒪᓚᒃᑯᓐᓄᑦ ᖃᒪᓂᑦᑐᐊᕐᒥ? ᐅᕝᕙᓘᕝᕙ ᑖᒃᑯᐊ 
ᕼᐊᒻᒪᓚᒃᑯᑦ ᐱᕚᓪᓕᓂᖅᓴᐅᓕᕋᔭᖅᐸᑦ ᑕᐃᓐᓇ ᑎᑭᓴᓚᐅᖅᑕᓯ ᐊᕐᕌᓂ ᐃᓪᓗᖅᔪᐊᖅᓴᖅ 
ᓂᐅᕐᕈᑎᒋᑐᐃᓐᓇᓕᕐᓗᒍ? ᑕᐃᓐᓇ $400,000 ᓇᓃᓕᕐᒪᖔᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ? ᒪᑦᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᔪᖅ ᒪᓕᒐᓕᐅᖅᑎ 
ᐊᖏᖅᑕᐅᓚᐅᖅᓯᒪᔪᖅ ᑕᕝᕙᓂ ᑕᐃᒃᑯᐊ $400,000. ᓄᓇᕗᑦ ᒐᕙᒪᒃᑯᑦ ᑲᑎᒪᖃᑎᖃᓛᕐᒥᔪᑦ ᒐᕙᒪᑐᖃᒃᑯᓐᓂ 
ᑕᐃᒃᑯᓂᖓ ᐊᒃᑑᕝᕙ 2-ᒥ ᐱᒋᐊᕐᓗᑎᑦ ᑕᐃᔅᓱᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ, ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 630 - 2(4): ᐊᔭᐅᖅᓯᒋᐊᕐᓂᖅ ᒐᕙᒪᑐᖃᒃᑯᓐᓂ GST-ᔭᖃᑦᑕᖏᓪᓗᑎᑦ ᓄᓇᕗᒻᒥᐅᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᑕᐃᒪᓕ 
ᐅᕙᓂ ᐅᖃᓚᐅᖅᑎᓪᓗᒍ ᐊᐱᕆᓂᐊᓕᖅᑲᕋ ᑮᓇᐅᔭᓕᕆᔨᒃᑯᓐᓄᑦ. 
 
ᐅᖃᖅᑏ, ᐅᐱᕐᖔᖑᓚᐅᖅᑐᒥ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐊᐱᕆᓚᐅᕋᒃᑯ ᒥᓂᔅᑕᐅᔪᖅ ᖃᓄᖅ ᓄᓇᕗᑦ 
ᒐᕙᒪᒃᑯᑦ ᓄᓇᑦᓯᐊᕐᒥᑦ ᔫᑳᓐ-ᒥᓗ ᑕᐲᓛᕐᒪᖔᑕ ᑕᒪᒃᑯᓄᖓ GST-ᖏᓐᓂ ᐲᔭᐃᖁᔨᓪᓗᑎᑦ. ᐅᓪᓗᒥ 
ᖃᓐᓂᒐᓛᖅᑲᐅᒻᒪᑦ ᐃᓱᒫᓗᑦᑐᑎᓪᓗ ᑕᒪᒃᑯᐊ ᐅᖅᓴᒍᑎᔅᓴᖏᓐᓄᑦ ᐊᑭᑐᔪᒻᒪᕆᐅᓛᖅᑐᑎᑦ. ᑕᐃᒪᓕᑭᐊᕐᖓᐃ 
ᑕᒪᓐᓇ ᖃᓄᐃᓕᔭᐅᓯᒪᓕᖅᑲ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᐃᒃᓯᕙᐅᑕᕐᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᓗᐃ ᑕᐹᖅᔪᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑭᐅᑎᓐᓂᐊᖅᑕᕋ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᖅᑕᕋ ᐊᐱᕆᒻᒪᑦ ᑕᐃᒪᓐᖓᑦ 
ᑲᑎᒪᓚᐅᖅᓯᒪᒐᑦᑕ ᓯᕗᓕᖅᑏᖏᓛᒃ ᐅᑭᐅᖅᑕᖅᑐᒥ ᐅᐱᕐᖔᖑᓚᐅᖅᑐᖅ ᐊᐱᕆᓚᐅᖅᓯᒪᔪᒍᑦ ᒐᕙᒪᒃᑯᓐᓂ 
ᒐᕙᒪᑐᖃᒃᑯᓐᓂ GST-ᖃᖁᓐᖏᑦᑐᒋᑦ. ᑖᓐᓇ ᓱᓕ ᐱᓕᕆᐊᕇᓐᓇᕋᓱᑦᑕᕋᓗᐊᕗᑦ ᑕᒪᒃᑯᐊ ᓇᒻᒥᓂᖅ  

ᐃᓪᓗᖁᑎᖃᖅᑐᑦ ᑕᒪᔅᓱᒥᖓ ᐊᑭᓖᖃᑦᑕᓂᐊᓐᖏᒻᒪᑕ ᐃᒫᒃ, ᐊᑭᑐᔪᒻᒪᕆᐋᓗᒻᒥᑦ ᐊᑭᓖᔭᕆᐊᖃᖅᑎᓪᓗᒋᑦ 
ᐅᖅᓱᐋᓗᖓᓄᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᓯᕗᓕᖅᑎ. ᑭᐅᔭᐅᓛᖅᑐᔅᓴᐅᓕᕋᓗᐊᖅᑯᑦ ᒫᓐᓇᐅᔫᒥᔪᒃᑯᑦ 
ᐊᓯᖏᓪᓗᑦᑕᐅᖅ ᐊᕝᕕᐊᕈᑎᖃᖃᑦᑕᕐᒪᑕ ᖃᓄᐃᓐᓂᑎᓐᓂ ᑕᒫᓂ ᐅᑭᐅᖅᑕᖅᑐᒥ.  
 
ᑕᐃᒪᖃᐃ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᓯᕗᓕᖅᑎᓘᓐᓃᑦ, ᐃᓚᖓᑦ ᐅᖃᐅᓯᖃᑦᑕᖅᓯᒪᓕᖅᑐ 
ᑲᒪᒋᔭᖃᖅᑐᑎᒃ ᑕᒪᒃᑯᐊ ᐅᑭᐅᖅᑕᖅᑐᒥᐅᑕᐅᔾᔪᑎᒋᔭᖏᓐᓄᑦ ᐲᔭᐃᓂᐅᖃᑦᑕᖅᑐᑦ ᑖᒃᓯᒃᑯᑦ ᑖᒃᑯᐊ 
ᐊᔪᐃᓐᓇᕆᐊᒃᑲᓐᓂᕈᓐᓇᕐᒪᖔᑕ ᒐᕙᒪᑐᖃᒃᑯᓐᓄᑦ. ᑕᐃᓐᓇ ᐊᓯᔾᔨᖅᑕᐅᒋᐊᕈᓐᓇᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇᓱᓕ ᑭᐅᑎᓐᓂᐊᖅᑕᕋ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᖅᑐᒍᓗ ᐊᐱᖅᑯᑎᒋᔭᖓᓄᑦ ᑕᒪᒃᑯᐊ 
ᐅᖃᐅᓯᕆᔭᐅᔭᕆᐊᖃᒻᒪᕆᒻᒪᑕ ᓂᕈᐊᒐᔅᓴᐅᓂᐊᖅᑐᓄᑦ ᒐᕙᒪᑐᖃᒃᑯᓐᓄᑦ ᐃᓚᖏᑦ.  
 
ᐃᓚᖏᑦ ᐅᖃᖅᓯᒪᓪᓗᑎᒃ ᐊᑭᑦᑐᕆᐊᕐᓂᐊᕐᓂᕋᐃᓪᓗᑎᒃ ᐅᕝᕙᓗ ᐊᑭᒃᑭᓪᓕᒋᐊᕐᓂᐊᕐᓂᕋᐃᓪᓗᑎᒃ ᐊᒻᒪᓗ ᐊᓯᖏᑦ 
ᐅᖃᐅᓯᖃᖃᑦᑕᖅᓯᒪᓪᓗᑎᒃ ᐅᑭᐅᖅᑕᖅᑐᒥᐅᑕᐅᔪᓄᑦ ᓯᕗᓕᖅᑎᐅᓪᓗᑕᓕ ᐅᑭᐅᖅᑕᖅᑐᒥᑦ 
ᐋᖅᑭᒃᓯᒪᒋᐊᖃᕋᓗᐊᕐᖓᑕ ᕿᒥᕐᕈᓇᒃᑕᐅᔫᒥᖃᑦᑕᕆᐊᖃᕋᓗᐊᕐᒪᑕ ᐅᐱᕐᖓᔅᓵᒥᑦ ᐊᓯᔾᔨᒐᓛᓚᐅᖅᑑᒐᓗᐊᑦ ᑭᓯᐊᓂ 
ᐊᕐᕌᒍᓂᑦ 20-ᓂᒃ ᐊᑐᖅᓯᒪᓕᖅᑕᑎᓐᓂᒃ ᑖᓐᓇ ᖁᔭᒋᓪᓗᒍ ᐊᐱᕆᒻᒪᑦ.  
 
ᐊᒻᒪᓗ ᑕᐃᒃᑯᐊ ᐊᔪᐃᓐᓇᕐᕕᒋᓇᓱᖃᑦᑕᕐᓂᐊᖅᐸᕗ ᒐᕙᒪᑐᖃᒃᑯᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. ᐊᐃᑉᐸᖓᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᒪᒋᓪᓗᒍ ᑕᐃᒃᑯᐊ ᐋᑐᕚᒥᐅᑕᐅᔪᑦ ᐃᓚᖓᑦᑕᐅᖅ ᖃᐅᔨᒪᒻᒥᔭᕋ 
ᐅᖃᐅᑕᐅᖃᑦᑕᖅᓯᒪᔪᖅ. ᑕᐃᒃᑯᐊ ᓯᒡᔭᖅᓯᐅᑎᐅᔪᑦ ᐅᒥᐊᖅᔪᐊᖑᔪᑦ ᐅᑭᐅᖅᑕᖅᑐᒧᑦ ᐊᑭᓖᖁᔨᔾᔪᑕᐅᖃᑦᑕᖅᑐᐃᑦ 
ᐃᒫᒃ, ᑕᐃᒫᒃᑭᓯᐊᓂᐅᖃᑦᑕᕐᖓᑦ ᐱᓇᓱᓪᓗᑕ ᓂᐅᕕᖅᑎᓪᓗᑕᐃᓛᒃ.  
 
ᑖᓐᓇᖃᐃ ᒥᓂᔅᑕᐅᔪᕐᓘᓐᓃᑦ ᑮᓇᐅᔭᓕᕆᔨᒃᑯᓐᓄᑦ ᑕᒪᒃᑯᐊᖃᐃ ᐅᖃᐅᓯᕆᔭᐅᒋᐊᕈᓐᓇᖅᑯᑦ ᑕᒪᓐᓇᓗ 
ᓴᖅᑭᓯᒪᓂᕋᕋᑖᕋᓗᐊᕐᖓᒍ ᑕᐅᓄᖓ ᐋᑐᕚᒧᑦ ᑲᑎᒪᔨᐅᔪᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᔅᑕ ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ): ᐄ, ᑕᒪᓐᓇ ᓄᑖᓐᖑᖏᑦᑐᖅ ᒐᕙᒪᑕᖃᓕᕋᐃᒻᒪᑦ 
ᓄᑖᖑᔪᓂᒃ ᒐᕙᒃᑯᓐᓂᑦ ᑕᐃᒃᑯᐊ ᕿᒥᕐᕈᓇᑦᑕᐅᖁᐃᓐᓇᑦᑎᐊᓲᕋᓗᐊᕗᑦ. ᐃᒫᒃ, ᐊᓯᐊᒍᑦ ᐅᓯᔭᐅᔾᔪᑎᓂᓪᓘᓐᓃ 
ᐱᑕᖃᓐᖏᒻᒪᑦ ᖃᖓᑕᓲᒃᑯᖅᐸᑦᑐᑎᓪᓗ ᐊᑭᓖᓐᖏᑎᑕᐅᑲᐃᓐᓇᖃᑦᑕᕈᒪᒐᓗᐊᕋᑦᑕ. 
 
ᑕᒪᓐᓇᓗ ᐅᖃᐅᓯᕆᓛᕆᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓂᕈᐊᕋᔅᓴᐅᓂᐊᖅᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᕋᑖᕐᖓᑦ ᑎᑎᕋᖅᓯᒪᓂᕋᖅᑐᓂ ᑕᒪᔅᓱᒧᖓ. 
 
ᑕᐃᒪᓕᖃᐃ ᑭᐅᔭᐅᕙᓪᓕᐊᖏᑉᐸᑦ ᑕᐃᒪᓕᖃᐃ ᐅᖃᕈᓐᓇᖅᐳᖅ ᐅᖃᐅᓯᐅᓇᓱᑦᑎᑕᐅᓇᓱᑉᐳᖃᐃ 
ᒐᕙᒪᒋᔭᐅᖃᑦᑕᓚᐅᖅᑐᓂᒃ ᐅᖃᖅᑲᐅᒻᒪᓗ ᑭᓱᓂᓪᓗ ᐊᕝᕕᐊᕈᑎᖃᖃᑦᑕᓚᐅᕐᒪᖔᑕ. ᐃᓚᖏᓐᓂᒃ 
ᑲᒪᒋᔭᐅᓪᓚᕆᑦᑎᓐᓇᒋᑦ ᓲᕐᓗ ᑲᒪᑦᑎᐊᖏᓐᓂᖅᓴᐅᔮᖅᑎᓪᓗᒋᑦ ᑕᒫᓂ ᓄᓇᕗᒻᒥᐅᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓄᖅᑲᖁᔪᒥᓇᒻᒪᕆᑦᑑᒐᓗᐊᖅ ᑭᓯᐊᓂ ᐃᒫᒃ 
ᐅᓂᒃᑳᕐᕕᒋᓗᒍᓘᓐᓃᑦ ᑭᓯᐊᓂᓕ ᐊᔅᓱᕈᕈᑎᖃᖃᑦᑕᖅᓯᒪᒐᑦᑕ ᑕᒪᓐᓇᓗ ᐊᔅᓱᕈᐊᕇᓐᓇᕐᓂᐊᖅᑐᑎᒍ.  
 
ᑕᐃᒃᑯᐊ ᓂᕈᐊᒐᔅᓴᐅᓂᐊᖅᑐᓕᒫᖑᔪᑦ ᐅᖃᐅᓯᕆᑲᓐᓂᕈᓐᓇᕋᔭᕐᒥᔭᕗᑦ ᑕᒪᒃᑯᓄᖓ ᓄᓇᕗᒻᒥᐅᑦ ᑕᐃᒫᒃ 
ᐊᔅᓱᕈᖏᓐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓇᕐᓂᐅᑉ ᓯᕿᓐᖑᔭᖓᑦ ᐃᓱᓕᑦᑕᕇᒻᒥᒻᒪᑦ. ᑲᑎᒪᔾᔪᑎᒃᓴᕗᑦ ᓈᓴᐅᑎᖓ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑎᓐᓂ 
9 ᑭᐅᔾᔪᑏᑦ ᑲᒥᓴᓇᐅᑉ ᒪᑐᐃᖅᓯᒋᐊᕈᑎᖏᓐᓄᑦ. ᑲᑎᒪᔾᔪᑎᒃᓴᖅ 10 ᐊᑎᓕᖅᓯᒪᔪᑎᒍᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᑦᑎᓐᓂ 11 ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᓚᐅᑲᒃᑐᓪᓗ. ᑲᑎᒪᔾᔪᑎᒃᓴᖅ 12. 
ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᑦ 
ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 276 - 2(4): ᓴᖏᓂᕐᓂᑦ ᑎᒍᓯᕙᓪᓕᐊᓂᖅ ᐊᐅᓚᑦᓯᒍᓐᓇᓂᕐᒧᑦ 

ᐋᔩᖃᑎᒌᓐᓂᕐᒧᑦ ᐊᖏᖃᑎᒌᒍᑦ (ᐅᑲᓕᖅ)  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ (ᑐᓵᔨᑎᒍᑦ) ᐅᖃᖅᑲᐅᒐᒪᐃᓛᒃ ᒥᓂᔅᑕᐃᑦ ᐅᖃᕐᕕᖓᑎᒍᑦ  

ᒫᓐᓇ ᒪᓕᖓᖅᑎᒍᑦ ᐊᖏᖅᓯᒐᑦᑕ ᖁᕕᐊᓱᑦᑎᐊᖅᑐᖓ ᓴᖅᑭᑦᑎᔭᕆᐊᒃᓴᖅ ᓯᐊᒻᒪᒃᑎᕆᓂᕐᒧᑦ ᐱᓕᕆᐊᒃᓴᓂ 
ᐊᖏᖃᑎᒌᒐᓱᐊᕐᓂᕐᒧᑦ ᒪᓕᒐᓂᐊᖅᑐᓄᑦ ᐊᖏᕈᑦ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ ᑖᒃᑯᐊ ᒪᐅᖓᐅᔾᔭᐅᑲᐃᓐᓇᕐᓕᑦ. ᑎᑎᖅᑲᓂᒃ ᓴᖅᑭᑦᑎᓂᖅ.  
 
ᐅᕙᖓ ᓴᖅᑭᑕᒃᓴᖃᕋᒪ,  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 277 - 2(4): ᐅᓂᒃᑳᑦ ᓱᓕᑦᑎᐊᓂᕐᒧᑦ ᑲᒥᓴᓇᐅᑲᐃᓐᓇᖅᑑᑉ ᓄᓇᕗᒻᒥ 

ᐱᔾᔪᑎᖓ: ᑕᐃᕕᑦ ᓯᒪᐃᓚᒃ, ᒪᓕᒐᓕᐅᖅᑎ (ᐅᖃᖅᑎ) 
 
ᖁᔭᓐᓇᒦᒃ ᒪᓕᒐᓕᐅᖅᑏᑦ ᒫᓐᓇ ᓴᖅᑭᑦᑎᔪᒪᒐᒪ ᑖᒃᓱᒪ ᐅᓂᒃᑳᓕᐊᖏᓐᓂᒃ ᐱᓂᕐᓗᒃᑕᐃᓕᒪᑎᑦᑎᓂᕐᒧᑦ 
ᖃᐅᔨᓴᖅᑎᐅᔫᑉ ᖃᐅᔨᓴᖅᑎᐅᖑᐊᓚᐅᖅᑑᑉ ᓄᓇᕘᒥ ᐱᔾᔪᑎᒋᓪᓗᒍ ᑖᓐᓇ ᒥᔅᑕ ᑕᐃᕙᑦ ᓯᒪᐃᓚᒃ ᒪᓕᒐᓕᐅᖅᑎ. 
ᖁᔭᓐᓇᒦᒃ. 
 
(ᑐᓵᔨᑎᒍᑦ) ᑎᑎᖃᑦ ᓴᖅᑭᑎᑕᐅᓂᖏᑦ. ᑲᑎᒪᔾᔪᑎᒃᓴᖅ 14 ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᖅ 
15 ᖃᐅᔨᓴᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᐃᑦ, ᑲᑎᒪᔾᔪᑎᒃᓴᖅ 16 
ᐱᖁᔨᕗᖔᕈᑏᑦ ᓯᕗᓪᓕᖅᐹᒥ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 042 - 2(4): ᑐᓐᓂᕆᔭᐅᓂᖓ ᓴᖅᑭᖅᑎᑕᐅᓯᒪᔪᖅ ᑎᑎᖅᑲᒃ 216 - 2(4) 

ᑲᑎᒪᑐᐃᓐᓇᖅᑐᓄᑦ (ᑰᓕ)  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  
 
ᐃᒪᐃᒻᒪᑦ ᑎᑎᖃᑎᒍᑦ ᓴᖅᑭᑕᐅᓯᒪᔪᖅ 216 - 2(4) ᓄᓇᕗᑦ ᒐᕙᒪᒃᑯᖏᑦ ᑐᒃᓯᕋᐅᑎᖏᑦ ᐱᔪᒪᓇᓱᒍᑎᓄᑦ 
ᑲᓐᑐᕌᒃᑎᒍᑦ ᐱᔨᑦᓯᕈᑕᐅᓂᐊᖅᑐᑦ ᐃᓅᓕᓴᖅᑕᐅᔪᓄᑦ ᐅᓯᑲᖅᑕᖅᑎᐅᖃᑦᑕᕐᓂᐊᕐᓗᑎᒃ ᖃᖓᑕᓲᒃᑯᑦ 
ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ ᒫᑦᓯ 12, 2008-ᖑᑎᓪᓗᒍ. 
 
ᐊᒻᒪᓗ ᐃᒪᐃᒻᒪᑦ, ᐅᓄᕐᓂᕆᔭᖏᑦ ᑖᒃᑯᐊ ᐊᕐᕌᒍᑕᒫᑦ ᑮᓇᐅᔭᖅᑐᕆᖃᑦᑕᖅᑕᖏᑦᑕ ᓄᓇᕗᑦ ᒐᕙᒪᒃᑯᖏᑦᑕ 
ᐱᓕᕆᕕᖓᑕ ᐋᓐᓂᐊᖃᕐᓇᖏᑦᑐᓕᕆᓂᔨᒃᑯᑦ ᐃᓄᓕᕆᔨᒃᑯᓐᓄᓪᓗ ᑐᓂᔭᐅᖃᑦᑕᕐᒪᑕ ᖃᖓᑦᑕᐅᑎᒃᓴᐅᓪᓗᑎᒃ 
ᐃᓅᓕᓴᖅᑕᐅᔭᖅᑐᖅᑐᓄᑦ  
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐅᓄᖅᑐᐃᖅᓱᖅᖢᑎᒃ ᐊᐱᖅᑯᑎᓂᒃ ᐃᓱᒫᓘᑎᒥᖕᓂᒡᓗ 
ᓴᖅᑭᑦᑎᖃᑦᑕᕐᒪᑕ ᐱᔾᔪᑎᒋᓪᓗᒋᑦ ᐃᓅᓕᓴᖅᑕᐅᔭᖅᑐᖅᑐᑦ ᖃᖓᑦᑕᐅᑎᒋᖃᑦᑕᖅᑕᖏᑦ. 
 
ᐊᒻᒪᑦᑕᐅᖅ, ᐃᒪᐃᒻᒪᑦ ᒐᕙᒃᒪᑯᑦ ᐊᐅᓚᔾᔭᒃᓯᒪᓂᕆᔭᖓ ᐊᒃᑐᐃᓯᒪᓂᖃᕐᒪᑦ ᖃᖓᑕᓲᓕᕆᔨᐅᔪᓂᒃ ᓄᓇᕗᑦ 
ᐃᓗᐊᓂ ᐃᓗᐃᑦᑑᓈᕐᓗᒍ. 
 
ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᖃᒪᓂᑦᑐᐊᑦ ᑖᒃᑯᐊ ᓴᖅᑭᑕᐅᓯᒪᔪᑦ 
ᑎᑎᖃᖅ 216 - 2(4) ᓄᓇᕗᑦ ᒐᕙᒪᒃᑯᖏᑦ ᑐᒃᕋᐅᑎᒋᓯᒪᔭᖏᑦ ᐱᔪᒪᓇᓱᒍᑎᓄᑦ ᐊᖏᖃᑎᒌᒍᑎᒃᓴᐅᓂᐊᖅᑐᓄᑦ 
ᖃᖓᑕᓲᓕᕆᔨᐅᓂᐊᖅᑐᓄᑦ ᑐᐊᕕᕐᓇᖅᑐᓕᕆᓂᕐᒧᑦ ᑐᓂᔭᐅᖁᓪᓗᒋᑦ ᑲᑎᒪᑐᐃᓐᓇᖅᑐᓂᒃ 
ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ ᐅᖃᓪᓚᐅᑎᒃᓴᑦ. 
ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ. ᒥᔅᑕ ᑰᓕ. 

ᑰᓕ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓇᓗᓇᖏᑦᑎᐊᖅᑐᖅ ᐅᑭᐅᖅ 
ᐅᖃᐅᓯᕆᓚᐅᖅᓯᒪᔭᕗᑦ ᐊᒻᒪᓗ ᑕᒡᕙᓂ ᐊᐱᖅᑯᑕᐅᖃᑦᑕᓚᐅᖅᖢᑎᒃ ᐅᑭᐅᑦ ᐊᒥᓱᑦ ᑎᖕᒥᓲᑦ 
ᖃᓄᐃᓕᖓᓂᐊᕐᒪᖔᑕ ᐱᕚᓪᓕᐅᑕᐅᓂᐊᕐᒪᖔᑕ ᐊᒻᒪᓗ ᐃᒃᐱᖕᓇᕐᓂᐊᕐᒪᖔᑕ ᑕᐃᒃᑯᐊ ᑲᓐᑐᕌᒃ 
ᑐᓂᕐᕈᑕᐅᕙᓪᓕᐊᓕᖅᐸᑕ, ᐊᐱᖅᑯᑕᐅᖃᑦᑕᓚᐅᖅᑐᑦ ᐃᓚᖏᑦ ᑭᐅᔭᐅᕌᓂᒍᓐᓇᓚᐅᖏᒻᒪᑕ. 
 
ᑭᐅᔭᐅᕌᓂᑦᑎᐊᖁᓪᓗᑎᒍᑦ ᒐᕙᒪᒃᑯᓐᓄᑦ ᑖᒃᑯᐊ ᓂᕈᐊᖅᑕᐅᓯᒪᕝᕕᕗᑦ ᑐᓴᕈᒪᓪᓚᕆᒃᑲᓐᓂᕐᒪᑕ ᑕᒪᓐᓇ medical 
travel contract-ᖑᔪᖅ ᑎᖕᒥᓲᓄᑦ ᖃᓄᐃᓕᖓᓕᕐᒪᖔᑦ ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᑐᐃᓐᓇᖅ question 
period-ᒥ ᓈᒻᒪᖏᒻᒪᑦ ᑐᑭᓯᓇᓱᖕᓂᖅ ᐊᔪᖃᑦᑕᕋᑦᑕ ᑖᓐᓇ ᐃᑲᔪᖅᑐᖅᑕᐅᖁᔭᕋᓗᐊᕗᑦ ᑕᒡᕙᓃᑦᑐᓕᒫᑦᑎᐊᓄᑦ 
ᓂᕈᐊᕈᓐᓇᖅᑐᓄᑦ ᑐᑭᓯᕚᓪᓕᕐᓂᐊᕋᑦᑕ ᑖᓐᓇ tabled document ᑕᒡᕙᓂ committee of the whole-ᒧᑦ 
ᐱᓕᕆᐊᖑᓇᔭᖅᐸᑦ ᐃᑲᔪᖅᑐᖅᑕᐅᖁᓪᓗᒍ ᒫᓐᓇ ᕿᓄᕝᕕᒋᔭᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᖁᔨᕗᖔᕈᑎᐅᑉ ᐱᔾᔪᑎᐋᓄᑦ. ᐱᖁᔨᕗᖔᕈᒻᒧᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᑲᔪᖅᑐᕐᒥᒐᒃᑯ ᖃᐅᔨᒋᐊᖃᓪᓚᕆᒃᑲᑦᑕᐃᓪᓛᒃ ᑲᑐᔾᔨᖃᑎᒌᖑᓪᓗᑕ 
ᒐᕙᒪᒃᑯᓪᓗ ᒫᓃᑐᓪᓗ, ᐱᓗᐊᖅᑐᒥ ᐃᓄᐃᑦ ᐅᓇ ᐱᔾᔪᑎᒋᓪᓗᒍ.  
 
ᓱᓕ ᖃᖓᑦᑎᐊᓵᕈᓘᓚᐅᖅᑐᑦ ᑕᑕᐅᔾᔭᐅᔪᖃᕋᑖᓚᐅᕐᒥᒻᒪᑦ ᐋᓐᓂᐊᕕᒻᒦᖔᖅᑐᒥᑦ ᒥᑦᑎᒪᑕᓕᓕᐊᖅᑐᒥᑦ. ᑖᒃᑯᐊᒎᖅ 
ᖃᖓᑦᑕᐅᓯᓕᕆᖃᑦᑕᖅᑐᑦ ᐋᓐᓂᐊᕐᕕᓕᐊᖅᓯᒪᔪᓂᑦ ᑕᑖᒻᒪᑕᒎᖅ ᕿᒪᑦᑕᐅᔪᑦ. Canadian North-ᒧᑦ ᐃᑭᒐᒪ, 
ᐊᑭᑭᓐᓂᖅᓴᐅᒐᓚᒻᒪᑕ ᑕᐃᔅᓱᒪᓂ ᑕᐃᑯᖓ ᐃᑭᑎᑕᐅᓐᓂᕋᒪ, ᒪᕐᕈᐃᓐᓇᕋᔮᖑᔪᒍᑦ 20-ᓂᐅᖅᑰᖅᑐᖅ 
ᐃᒃᓯᕙᐅᑕᖃᖅᖢᓂ. ᑕᒪᓐᓇ ᑐᑭᓯᑦᑎᐊᕆᐊᖃᕐᓂᐊᕋᑦᑎᒍ ᖃᓄᐃᒻᒪᑦ ᑖᓐᓇ ᐋᖅᑭᑎᐊᖅᓯᒪᖏᓐᓂᖃᕐᒪᖔᑦ 
ᓇᐅᒃᑯᑦ ᐋᖅᑭᑦᑎᐊᖅᓯᒪᖏᓐᓂᕋᖃᑦᑕᕐᒪᖔᕐᓘᓐᓃᑦ. ᐃᑲᔪᖅᑐᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᑖᔅᓱᒥᖓ ᐱᖁᔨᕗᖔᕈᒻᒥᑦ 
ᓈᒻᒪᓴᖅᑐᑦ, ᐃᓵᓪᓕᑦ. (ᑐᓵᔨᑎᒍᑦ) ᖁᔭᓐᓇᒦᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᑎᓐᓂ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
(ᑐᓵᔨᑎᒎᕈᓐᓃᖅᑐᖅ) ᒐᕙᒪᓕᕆᓂᕐᒧᑦ ᒥᓂᔅᑕᐅᔪᖅ, ᓚᕖᓂᐊ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᒃᓯᕋᖅᑐᖓ ᐊᖏᖅᑕᐅᔪᒪᓪᓗᖓ 
ᒪᓕᒐᓕᐅᖅᑏ ᑲᑎᒪᔨᖏᓐᓄᑦ ᐊᑐᓐᖏᑲᐃᓐᓇᖁᓪᓗᒍ ᐅᓪᓘᓐᓄᒃ ᒪᕐᕉᓐᓄᒃ ᑐᓴᐅᒪᑎᑦᑎᓂᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᔾᔪᑎᒋᓂᐊᖅᑕᖓ  ᐱᖁᔭᒃᓴᖅ 40, ᐋᖅᑭᒋᐊᕈᑎ ᑮᓇᐅᔭᐃᑦ ᐅᑎᖅᑕᖅᑐᑦ ᐱᖁᔭᖅᔪᐊᖓᑕ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓘᓐᓇᓯᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᐊᑐᓐᖏᑲᐃᓐᓇᖁᓪᓗᒍ 
ᖃᐅᔨᒃᑲᐃᔾᔪᑎ ᑖᓐᓇ ᐱᖁᔭᖅ 40 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᐊᑏ ᓯᕗᒧᐊᓕᕆᑦ. ᒥᓂᔅᑕ ᐸᕋᐅᓐ.  
 
ᒪᓕᒐᒃᓴᖅ 40 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐅᑎᖅᑕᖅᑐᑦ ᑮᓇᐅᔭᑦ ᒪᓕᒐᖓᑦ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓐᓄᑦ ᓇᓄᓕᒻᒧᑦ ᐱᖁᔭᒃᓴᖅ 40, ᐋᖅᑭᒋᐊᕈᑎ ᐱᖁᔭᖅ ᐋᖅᑭᒋᐊᕈᑕᐅᓂᐊᖅᑐᖅ ᐅᑎᖅᑕᖅᑐᑦ 
ᑮᓇᐅᔭᐃᑦ ᐱᖁᔭᖅᔪᐊᖓᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ ᑕᐃᒃᑯᐊ, ᐃᓵᒋᔅᓯ. 
ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᑐᒃᓯᕋᖅᐳᖓ ᒪᓕᒐᓕᐅᖅᑎᓄᑦ 
ᐊᖏᖅᑕᐅᔪᒪᓪᓗᖓ ᐅᓪᓘᓐᓄᒃ ᒪᕐᕉᓐᓄᒃ ᖃᐃᔨᒃᑲᐃᔾᔪᑎᐅᖃᑦᑕᖅᑐᖅ ᑕᐃᓐᓇ ᐊᑐᓐᖏᑲᐃᓐᓇᖁᓪᓗᒍ 
ᐱᖁᔭᒃᓴᖅ 42, ᐊᔾᔨᒌᓐᖏᑦᑐᓂᑦ ᐱᖁᔭᕐᓄᑦᑕᐅᖅ ᐋᖅᑭᒋᐊᕈᑕᐅᓂᐊᖅᑐᖅ. 2008.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎᑐ. ᑖᓐᓇ ᑐᑭᓯᒋᐊᒃᑲᓐᓂᕈᒪᓪᓗᒍ ᐊᐱᕆᓚᒋᑦ ᐱᖁᔭᒃᓴᖅ 42 ᐅᕝᕙᓘᓐᓃᑦ 22? 
ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᖁᔭᒃᓴᖅ 42. 4, 2.  
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓘᓐᓇᖏᓐᓄᑦ ᐊᖏᖅᑕᐅᔪᒻᒪᒻᒪᑦ ᖃᐅᔨᒃᑲᐃᔾᔪᑎ 62(1) 
ᐊᑐᖅᑕᐅᖁᓪᓗᒍ ᐱᖁᔭᒃᓴᖅ 42, 4, 2, ᐅᓪᓗᒥ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᓐᓇᓂᐊᕐᒪᖔᑦ?  
 
>>ᐃᓪᓚᖅᑐᑦ 
 
ᐊᒡᒑᖅᑐᖃᖅᐹ? ᐊᒡᒑᖅᑐᖃᓐᖏᒻᒪᑦ. ᐊᑏ, ᐱᖁᔨᕗᖔᕈᓐᓇᖅᓯᕗᑎᑦ, ᓯᕗᓕᖅᑏ. 
 
ᒪᓕᒐᒃᓴᖅ 42 - ᒪᓕᒐᕐᓄᑦ ᐊᓯᔾᔨᕈᑕᐅᓂᐊᖅᑐᑦ ᒪᓕᒐᖅ, 2008 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓕᖅᑐᖅ) ᒪᓕᒐᓕᐅᖅᑎᐅᖃᑎᒃᑲᓗ. 
ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᓇᑦᑎᓕᒻᒧᑦ ᐱᖁᔭᒃᓴᖅ 42, 4, 2, 
ᐊᓯᖏᓐᓄᑦᑕᐅᖅ ᒪᓕᒐᕐᓄᑦ ᐋᖅᑭᒋᐊᕈᑕᐅᓂᐊᖅᑐᑦ ᐱᖁᔭᖅᔪᐊᓄᑦ 2008, ᐅᖃᓕᒫᖅᑕᐅᖁᓪᓗᒋᑦ 
ᓯᕗᓪᓕᖅᐹᑦᑎᐊᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ ᐃᓵᒋᔅᓯ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 
ᑲᔪᓯᔪᖅ.  
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᔭᐅᖅᑐᐃᒐᓗᐊᖅᐳᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ 
ᑖᒃᑯᐊ ᑐᓴᐅᒪᑎᑦᑎᔭᕆᐊᖃᕐᓂᖅ ᐅᓪᓘᖕᓂᒃ ᒪᕐᕉᖕᓂᒃ ᐊᑐᓐᖏᓚᐅᐱᓪᓚᖁᓪᓗᒍ ᑖᓐᓇ ᐱᖁᔭᒃᓴᖅ 41 
ᐊᑭᓕᒃᓴᕆᔭᐅᔪᑦ ᐲᖅᑕᐅᓂᖏᑦ ᒪᓕᒐᒃᓴᐅᓂᐊᖅᑐᖅ 2008-09. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᒥᓂᔅᑕ ᐊᐱᖅᓱᕐᖓᑦ ᐊᖏᖅᑕᐅᔪᒪᓪᓗᓂ ᑖᓐᓇ ᐊᑐᓐᖏᑲᐃᓐᓇᕈᒪᓪᓗᓂᐅᒃ 
ᒪᓕᒐᖅ 62(1)-ᒥᒃ ᑖᓐᓇ ᒪᓕᒐᒃᓴᖅ ᓈᓴᐅᑎᓕᒃ 41-ᒥᒃ ᐅᓪᓗᒥ ᐅᖃᓕᒫᖅᑕᐅᖁᓪᓗᓂᐅᒃ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᓐᖏᒻᒪᑦ, ᑲᔪᓯᑐᐃᓐᓇᕆᑦ ᐊᖏᖅᑕᐅᕗᑎᑦ, ᒥᓂᔅᑕ ᑕᐹᖅᔪᒃ.  

ᒪᓕᒐᒃᓴᖅ 41 - ᐊᑭᓕᒃᓴᕆᔭᐅᔪᑦ ᐲᖅᓯᑦᑎᓂᕐᒧᑦ ᒪᓕᒐᖅ, 2008-2009 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ ᑖᒃᓱᒧᖓ 
ᓂᕈᐊᖅᑕᐅᖃᑎᒋᓯᒪᔭᓐᓄᑦ ᐃᖃᓗᐃᑦ ᑲᓇᓐᓇᖓᓄᑦ, ᑖᓐᓇ 41 ᒪᓕᒐᒃᓴᖅ ᐊᑭᓕᒃᓴᐃᑦ ᐲᖅᑕᐅᓂᖏᓐᓄᑦ 
ᒪᓕᒐᐅᓂᐊᖅᑐᖅ 2008-09 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᑖᒃᓱᒥᖓ ᓈᒻᒪᒃᓴᖅᑐᑦ ᐃᓵᓪᓕᑦ? 
ᓈᒻᒪᒃᓴᓐᖏᑦᑐᑦ? ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖁᔭᒃᓴᒥᒃ ᓯᕗᓪᓕᖅᐹᒥᑦ ᐅᖃᓕᒫᕐᓂᖅ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᖏᖅᑕᐅᔪᒪᒐᓗᐊᖅᐳᖓ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᓱᒥᖓ ᐊᑐᕆᐊᓕᖕᒥᒃ ᐊᑐᓐᖏᓚᐅᐱᓪᓚᒍᓐᓇᖁᓪᓗᒋᑦ ᑐᓴᐅᒪᑎᑦᑎᔭᕆᐊᖃᕐᓂᖅ 
ᑖᓐᓇ ᒪᓕᒐᐅᓂᐊᖅᑐᖅ 43 ᑕᒪᒃᑯᐊ ᓂᐅᕕᐊᒃᓴᐅᒐᓗᐊᑦ ᓲᕐᓗ ᓂᐅᕐᕈᑕᐅᔪᓐᓇᔾᔮᓐᖑᐊᓐᖏᓕᖅᑐᑦ 
ᐲᖅᑕᐅᖁᓪᓗᒋᑦ ᑎᑎᖅᑲᓂᒃ ᐲᖅᑕᐅᖁᓪᓗᒋᑦ ᐊᑭᓕᒃᓴᕆᔭᐅᔪᑦ 2008-09-ᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐃᓘᓐᓇᖏᓐᓄᑦ ᒥᓂᔅᑕ ᐊᖏᖅᑕᐅᔪᒪᒐᓗᐊᕐᒪᑦ 
ᐊᑐᓐᖏᑲᐃᓐᓇᖁᓪᓗᒍ 62(1) ᐊᑐᓐᖏᑲᐃᓐᓇᖁᓪᓗᒍ ᑖᓐᓇ ᐱᖁᔭᒃᓴᖅ 43 ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. 
ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ, ᐊᑏ ᓯᕗᒧᐊᓕᕆᑦ, ᑲᔪᓯᓕᕆᑦ, ᒥᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 43 - ᓂᐅᕐᕈᑕᐅᔪᓐᓇᐃᓕᔪᓂᑦ ᐱᖁᑎᑦ ᐊᑭᓕᒃᓴᐃᓪᓗ ᐲᔭᐃᓂᕐᒧᑦ ᒪᓕᒐᖅ, 2008-2009 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖃᑎᓐᓄᑦ ᖁᑦᑎᒃᑐᒧᑦ, ᑖᓐᓇ ᐱᖁᔭᒃᓴᖅ 43 ᑕᒪᒃᑯᓂᖓ ᐲᖅᑕᐅᖁᓪᓗᒋᑦ ᐊᑭᓕᒃᓴᐃᓪᓗ ᐊᒻᒪᓗ 
ᑕᒪᒃᑯᐊ ᓂᐅᕕᐊᒃᓴᕆᔭᐅᔪᑦ 2008-09 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑎ ᓈᒻᒪᖕᒪᑦ. ᑕᐃᒃᑯᐊ ᓈᒻᒪᒃᓴᖅᑐᑦ ᐃᓵᒡᓕᑦ? 
ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 40, 41, 42, 43-ᓗ ᓯᕗᓪᓕᖅᐹᖅᓯᐅᑎᖏᓐᓄᑦ 
ᐅᖃᓕᒫᖅᑕᐅᔭᕇᖅᐳᑦ.  
 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ ᓯᕗᓪᓕᖅᐹᒥ. 18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑐᒡᓕᐊᓂᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. (ᑐᓵᔨᑎᒎᕈᓐᓃᖅᑐᖅ) ᐱᖁᔭᒃᓴᓂᒃ ᐱᔾᔪᑎᖃᖅᑐᓂ 
ᐊᒻᒪᓗᑦᑕᐅᖅ ᐊᓯᖏᓐᓄᑦ ᑲᑎᒪᔾᔪᑎᒃᓴᓄᑦ, ᑖᒃᑯᐊ ᒪᓕᒐᒃᓴᐃᑦ 36, 37, 38 ᐊᒻᒪᓗ 39 ᐱᓕᕆᐊᖑᓂᐊᖅᑐᑦ 
ᐃᒃᓯᕙᐅᑕᐅᓗᓂ ᒥᔅᑕ ᑲᑦᑐᒃ. ᑭᓯᐊᓂ ᑲᔪᓯᒋᐊᓚᐅᓐᖏᓐᓂᑦᑎᓐᓂ ᒫᓐᓇ 20-ᒥᓂᒥᒃ ᓄᖅᑲᖓᑲᐃᓐᓇᐊᓂᖅᑐᒍᑦ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:24ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:08ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑲᑦᑐᒃ): ᑲᑎᒪᓂᖅ ᐱᒋᐊᖁᓕᕐᒥᒐᒃᑯ ᑖᒃᑯᐊᑭᐊᖅ ᑲᑎᒪᔩᑦ ᖃᓄᖅ ᐃᓱᒪᕙᑦ? ᐅᑯᓄᖓ 
ᐱᓕᕆᐊᖃᕐᓂᐊᕋᑦᑕ. ᒪᓕᒐᒃᓴᖅ 36, 37, 38, 39 ᐊᒻᒪᓗ (ᑐᓵᔨᑎᒎᓕᖅᑐᖅ) ᓴᖅᑭᑕᐅᓯᒪᔪᖅ 16-2(4). ᑲᑎᒪᔩᑦ 
ᖃᓄᐃᓕᐅᕈᒪᓕᖅᐸᑦ? ᒥᔅᑕ ᑰᓕ.  

ᑰᓕ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᒃᓯᕙᐅᑖᖅ, ᑕᐃᒪ ᕿᒥᕐᕈᑲᓐᓂᕈᒪᔪᒍᑦ ᐃᓚᒋᐊᕈᑎᐅᔪᑦ ᑮᓇᐅᔭᓄᑦ 36, 37, 38, 
ᐊᒻᒪ 39. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᖏᖅᐱᑖ ᑲᒪᒋᖅᑳᕐᓂᐊᕋᑦᑎᒍ ᐱᖁᔭᒃᓴᖅ 36? ᐊᖏᖅᐱᓰ? 
ᑕᐃᒪ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐅᖃᐅᓯᕐᖓᐅᑎᖏᓐᓂ ᐅᖃᖁᕙᕋ. ᒥᓂᔅᑕ ᑕᐹᖅᔪᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 36 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 4, 2007-2008 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑎᓴᒪᓂᑦᑕᐃᒪ 
ᑮᓇᐅᔭᓂᑦ ᐊᖏᖅᑕᐅᑎᑦᑎᓇᓱᒃᑲᑦᑕ ᓴᖅᑮᓂᐊᕋᑦᑕ ᐊᖏᖅᑕᐅᔭᕆᐊᓕᓐᓂᒃ. ᑖᒃᑯᓂᖓ ᑎᓴᒪᐅᔪᓂᑦ 
ᐊᑭᑐᔪᖅᑐᕈᑏᑦ ᐊᒻᒪᓗ ᑕᒪᒃᑯᐊ ᐊᐅᓚᑕᐅᓂᕐᒧᑦ ᐃᖏᕐᕋᑕᐅᓂᕐᒧᓪᓗ ᑮᓇᐅᔭᖅᑑᑕᐅᕙᑦᑐᑦ 2007/2008 
ᐊᑐᖅᑎᓪᓗᒍ ᐊᒻᒪᑦᑕᐅᖅ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 2008/2009 ᐊᑐᖅᑎᓪᓗᒍ ᑖᒃᑯᐊ ᒪᕐᕈᐃᖑᔪᑦ.  
 
2007-08 ᑖᓐᓇ Bill 36 ᓇᓗᓇᐃᖅᓯᓂᐊᖅᑐᖅ ᑖᒃᑯᓂᖓ ᐊᑭᑐᔫᑎᓄᑦ ᑮᓇᐅᔭᓂᒃ ᐊᖏᖅᑕᐅᔪᓐᓇᕐᒪᖔᑕ 
ᐃᒃᐱᐊᖅᔪᖕᒧᑦ Arctic Bayᒧᑦ ᒥᑦᑕᕐᕕᓕᐅᕋᓱᐊᖅᑐᑦ ᑐᖓᐅᑦᑎᓯᒪᖕᒪᑕ $3,837,000. 
 
ᐃᒃᓯᕙᐅᑖᖅ ᑖᒃᑯᐊ ᑮᓇᐅᔭᐃᑦ ᐱᔭᕆᐊᖃᕐᓂᐊᖅᑕᕗᑦ ᓄᓇᕗᑦ ᒐᕙᒪᒃᑯᑦ ᑕᒪᒃᑯᓂᖓᐃᓛᒃ 
ᐱᔨᑦᑎᕋᕐᓂᕆᕙᒃᑕᒥᖕᓂ ᑲᔪᓯᑦᑎᐊᕈᓐᓇᖁᓪᓗᒍ ᓄᓇᕗᑦᒥᐅᓄᑦ ᐊᒻᒪᓗ ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ 
ᓇᓕᖅᓯᓐᓂᑐᐃᓐᓇᖅ ᑭᐊᓇᓱᒍᓐᓇᕐᓂᐊᖅᐳᒍᑦ, ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐃᒃᓯᕙᐅᑕᖅ: ᓇᑯᕐᒦᒃ ᒥᓂᔅᑕ ᑕᐹᖅᔪᒃ, ᐃᒃᓯᕙᐅᑕᐅᔪᖓ ᐅᖃᖅᑎᐅᖏᑦᑐᖓ ᖃᐅᔨᒪᓂᐊᖅᐳᑎᑦ. ᒥᔅᑕ ᑕᐹᖅᔪᒃ 
ᑕᑲᓄᖓ ᐱᓕᕆᔨᖃᖅᐲᑦ ᑕᑲᓄᖓ ᐊᐱᖅᓱᖅᑕᐅᕕᖕᒨᖃᑎᒋᓂᐊᖅᑕᕐᓃᒃ? ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃ, ᑕᑲᓇᓃᖃᑎᖃᕈᒪᔪᖓ ᐃᖅᑲᓇᐃᔭᖅᑎᓂᒃ. 
 
ᐃᒃᓯᕙᐅᑕᖅ: ᐃᒻᒪᖄ, ᐃᖅᓱᑏᒃ ᑖᒃᑯᐊ ᐃᖅᑲᓇᐃᔭᖅᑎᖏᑦ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐊᖏᖃᑦ ᑖᒃᑯᐊ 
ᐃᑲᔪᖅᑎᖏᑦ ᐊᐱᖅᓱᖅᑕᐅᕕᒻᒨᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᓇᓗᓇᐃᖅᓯᒪᓂᐊᕐᖓᑕ ᒥᓂᔅᑕ ᑭᒃᑰᒻᒪᖔᑕ ᑖᒃᑯᐊ ᑕᕝᕙᓃᖃᑎᒋᔭᑎᑦ 
ᓇᓗᓇᐃᓚᐅᒃᑭᑦ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᑕᒫᓂᖃᑎᒋᔮᒃᑲᒃ ᑖᓐᓇ ᑐᖓᓕᕆᔭᕗᑦ ᑕᕝᕙᓂ 
ᑮᓇᐅᔭᓕᕆᔨᒃᑯᓐᓂ ᐱᑕ ᒪ, ᓴᐅᒥᖔᓐᓃᖢᓂ. ᐊᒻᒪ ᑖᓐᓇ ᑕᐃᔮᓐ ᒨᐱᔅ ᑖᒃᑯᐊ ᒫᓐᓇ ᑲᒪᔨᐅᓚᐅᐱᓪᓚᒃᑐᖅ 
ᑕᒪᒃᑯᓄᖓ ᐊᑭᓕᖅᓱᕆᐊᓕᖕᓄᑦ ᑖᓐᓇ ᑲᒪᔨᒋᔭᕗᑦ ᐃᒃᓯᕙᐅᑖᖅ ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ (ᑐᓵᔨᑎᒍᑦ) ᐱᒋᐊᓚᖏᓐᓂᑎᓐᓂ ᐃᖅᑲᐃᑎᑦᑎᒋᐊᕈᒪᔪᖓ 
ᑲᑎᒪᔨᐅᔪᓂᒃ ᒪᓕᓪᓗᒋᑦ ᒪᓕᒐᕆᔭᕗᑦ 77(1) 10 ᒥᓂᑦᔅᒥᒃ ᓂᓪᓕᐊᕕᖃᕈᓐᓇᖅᑐᓯ ᒪᓕᓪᓗᒍᓗ ᒪᓕᒐᖅ 77(2) 
ᐃᓱᒪᖅᓲᑎᒋᔭᖓ ᐃᒃᓯᕙᐅᑕᐅᑉ ᑖᓐᓇ ᑲᑎᒪᔨᐅᔪᖅ ᐊᑕᐅᓯᐊᖏᓪᓗᓂ ᓂᓪᓕᐊᒍᓐᓇᖅᑐᖅ ᑖᔅᓱᒧᖓᔅᓴᐃᓐᓇᖅ 
ᐅᖃᐅᓯᕆᔭᐅᔪᒧᑦ ᑭᓯᐊᓂ ᑕᒪᒃᑯᐊ ᓂᓪᓕᕈᒪᓯᒪᔪᓕᒫᑦ ᓂᓪᓕᓚᐅᖅᑎᓪᓗᒋᑦ.  
 
ᐊᒻᒪᑦᑕᐅᖅ, ᐊᐱᖅᓱᖃᑦᑕᓂᐊᖁᓯ ᑕᕝᕙᓂ ᐅᖃᐅᓯᕆᔭᐅᔪᒥ ᓇᓕᖁᓯᒪᓕᕋᐃᑉᐸᑦ ᐅᖃᐅᓯᐅᓕᕋᐃᑉᐸᑦ 
ᒪᓕᒐᓕᐅᖅᑏᑦ ᐅᖃᐅᓯᔅᓴᖃᖃᑦ? ᒥᔅᑕ ᑰᓕ. 
 
ᑰᓕ: (ᑐᓵᔨᑎᒍᑦ) ᖁᔭᓐᓇᒦᒃ. ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒃᓯᕙᐅᑕᖅ ᐆᒥᖓ ᐊᐱᖅᑯᑎᖃᕐᓂᐊᕋᒪ ᒥᓂᔅᑕ 
ᐃᑲᔪᖅᑎᖏᓪᓗ ᑖᒃᑯᐊ ᑖᓐᓇ ᐊᐱᖅᑯᑎᒋᓚᐅᖅᑕᕐᒪ ᐃᓚᖓ, ᐃᖃᓗᖕᓂ ᐊᑐᕆᐊᑦ ᑕᒪᒃᑯᐊ 
ᐋᖅᑭᒃᓱᖅᑕᐅᕙᓪᓕᐊᓂᖓᑦᑕ ᒥᒃᓵᓄᑦ ᑖᒃᑯᐊᓗ ᑕᒡᕙ ᐃᓗᐊᓃᖢᑎᒃ ᑖᒃᑯᐊ bills capital supplementary 
appropriation ᑖᒃᑯᐊ ᐱᓕᕆᐊᕆᓂᐊᖅᑕᑦᑎᓐᓂ.  
 
ᐃᒪᓐᓇ ᐅᒃᐱᕈᓱᒃᑲᒪ ᒐᕙᒪᒃᑯᑦ ᑖᒃᑯᐊ ᑐᑭᓯᑎᑦᑎᑦᑎᐊᕆᐊᖃᕐᒪᑕ ᓄᓇᕗᑦᒥᐅᓂᒃ ᐅᖃᐅᓯᐅᓚᐅᖅᑎᓪᓗᒍᓗ 
ᐅᑭᐅᖅ ᒥᓂᔅᑕ of finance-ᒧᑦ ᑖᓐᓇ ᐅᖃᐅᓯᕆᔭᕋ ᐅᖃᓕᒫᖅᑎᓪᓗᑕ ᐃᒪᓐᓇ ᑐᑭᓯᓇᓚᐅᕐᒪᑦ ᔪᓚᐃ 10-
ᖑᑎᓪᓗᒍ ᐃᒪᐃᓕᖓᔪᒥᒃ ᑕᐃᔭᐅᔪᖃᓚᐅᕐᒪᑦ, $12 ᒥᓕᐊᓂᒃ ᐊᑐᕆᐊᒧᑦ ᐱᐅᓯᕚᓪᓕᕈᑕᐅᓂᐊᖅᑐᓂᒃ 
ᐱᑕᖃᕐᓂᐊᖅᑐᖅ ᑕᒡᕙᓂ ᐊᖓᔪᖅᑳᖑᕝᕕᖕᒥ ᐃᖃᓗᖕᓂ. ᑕᐃᒪᐃᓕᖓᔪᖃᓚᐅᕐᒪᑦ. 
 
ᐅᓇ, ᐃᒪᓐᓇ ᑐᑭᓯᓇᖅᑑᔭᓕᓚᐅᕐᒪᑦ ᒐᕙᒃᑯᑦ ᓲᕐᓗ ᑐᓂᓯᓂᐊᖅᐳᑦ cheque-ᒥ $12 ᒥᓕᐊᓂᖅ ᐃᖃᓗᖕᓄᑦ. 
ᑕᐃᒪ ᐊᐱᖅᑯᑎᒃᓴᖃᕐᓂᐊᕋᒪ ᑖᒃᑯᐊ ᓇᓗᓇᐃᑦᑎᐊᖁᓪᓗᒋᑦ ᓄᓇᕗᑦᒥᐅᓄᑦ ᐊᒻᒪᓗ ᑕᒪᒃᑯᐊ ᑐᓵᔪᑦ 
ᖃᓄᓪᓚᑦᑖᖅ ᑖᒃᑯᐊ ᒐᕙᒪᒃᑯᑦ ᐃᑲᔫᑎᒋᓂᐊᖅᑕᖓ ᖃᓄᐃᓕᖓᓂᐊᕐᒪᖔᑦ, ᖁᔭᓐᓇᒦᒃ. Thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐅᖃᐅᓯᔅᓴᑐᐃᓐᓇᐃᑦ. ᐅᖃᐅᓯᔅᓴᑐᐃᓐᓇᐃᑦ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᐅᖃᐅᓯᔅᓴᑐᐃᓐᓇᕐᓄᑦ. ᑲᔪᓯᒋᐊᕐᓂᐊᖅᑯᒍᑦ ᒪᑉᐱᒐᖏᑎᒎᕐᓗᒍ. ᕿᒥᕐᕈᔭᐅᓂᖏᑦ 
ᐱᓕᕆᕕᐅᔪᓂᒃ ᐱᒋᐊᕈᑎᖃᕐᓗᒍ ᒪᑉᐱᒐᖓᓂ 4. ᐃᓚᒋᐊᕈᑎᓄᑦ ᒥᒃᓴᐅᓴᔅᓯᒪᔪᑦ ᐊᑭᑐᔪᖅᑐᕈᑎᔅᓴᐅᔪᑦ 
ᓈᓴᐅᑎᖓ 4. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᑐᑭᓯᑦᑎᐊᕈᒪᒐᒃᑯ, ᑖᓐᓇ ᐃᑉᐱᐊᖅᔪᖕᒥ ᖃᖓᑕᓲᒃᑯᕕᒃ, ᐃᓛᒃ 
ᒥᑦᑕᕐᕕᒃ, ᐅᓇ $3,837,000-ᒎᖅ ᐊᑐᒃᑲᓐᓂᕆᐊᖃᕐᒪᑦ ᑐᐊᕕᕐᓇᖅᑐᒥᒃ ᐅᖓᑕᐅᔾᔨᔾᔪᑎᒥᒃ.  
 
ᑖᓐᓇᒎᖅ ᐱᔾᔪᑎᒋᓪᓗᒍ ᑕᒪᓐᓇ ᓄᓇᐅᑉ ᐊᑖᓂ ᖁᐊᖑᔪᖅ ᐊᐅᒃᐸᓪᓕᐊᓕᕐᓂᕐᒪᑦ. ᐅᓇ ᐊᐱᖅᑯᑎᒋᔭᕋ, ᐅᓇ 
ᐱᔾᔪᑎᒋᓪᓗᒍ ᑖᒃᑯᐊ ᒐᕙᒪᒃᑯᑦ ᖃᐅᔨᓴᖅᑎᖃᕐᒪᑕ ᐸᕐᓇᒃᑕᐅᓕᕌᖓᑕ ᑖᓐᓇ ᐸᕐᓇᒃᑕᑎᒃ ᖃᓄᖅ 
ᓴᓇᔭᐅᓂᐊᕐᒪᖔᑦ, ᖃᓄᐃᑦᑑᖕᒪᖔᓪᓗ. ᖃᐅᔨᓴᖅᑕᐅᔪᒃᓴᐅᓚᐅᕋᓗᐊᕐᒥᖕᒪᑦ ᓄᓇᖓᑦ ᖃᓄᐃᑦᑑᖕᒪᖔᑦ 
ᑮᓇᐅᔾᔭᒃᑕᐅᓚᐅᖅᑳᓐᖏᓐᓂᕐᒥᓂᒃ.  
 
ᑖᓐᓇ ᓴᖅᑭᓕᑕᐃᓐᓇᖅᑑᔮᖅᑐᑎᑐᑦ, ᑲᒪᒋᔭᐅᓕᑕᐅᓐᓇᖅᑑᔮᖅᑐᑎᑐᑦ, ᖃᐅᔨᓴᖅᑕᐅᓚᐅᖅᓯᒪᓐᖏᑦᑑᔮᖅᑐᑎᑐᑦ 
ᑖᓐᓇ ᐋᖅᑭᒃᓯᒪᖕᒪᑦ. ᐅᖃᐅᔾᔭᐅᔪᓐᓇᖅᐳᖓᖃᐃ ᖃᓄᐃᒻᒪᓄᓇ ᑕᐃᒃᑯᓄᖓ ᓲᕐᓗ ᖃᐅᔨᓴᖅᑎᓪᓚᕆᖕᓄᑦ 
ᓴᓇᔭᐅᓚᐅᓐᖏᓐᓂᖓᓂ  

ᖃᐅᔨᔭᐅᕙᒌᖅᑕᐅᓐᓂᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᑕᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒪ ᑐᖏᓕᕐᒪ ᑖᓐᓇ ᑐᑭᓯᓇᖅᓯᑎᒋᐊᕐᓗᓂᐅᒃ 
ᑭᐅᔾᔪᑎᒋᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒋᐊᖃᓲᖑᓂᖏᑦ ᒪᓕᒪᐅᖅᑑᒐᓗᐊᑦ.  
 
ᑖᓐᓇ ᐱᓕᕆᐊᖑᕙᓪᓕᐊᓕᖅᑎᓪᓗᒍ ᐱᓕᕆᑎᓪᓗᒋᓪᓕ ᑐᑭᓯᐅᒪᔭᒃᑯᑦ, ᑕᒪᓐᓇ ᓴᒡᒐᑦᑕᐅᕙᓪᓕᐊᓕᖅᑎᓪᓗᒍ 
ᐃᓗᑐᓗᐊᖅᑐᒥᓂᐅᒻᒪᑦ ᒪᓐᓇ ᖁᐊᖑᐃᓐᓇᖅᑐᖅ ᐊᐅᑉᐸᓪᓕᐊᓕᕐᓂᕐᖓᑦ, ᑕᐃᒫᒃ ᐊᐅᓗᐊᖅᑐᒥᓂᐅᓕᕐᓂᕐᖓᑦ  
ᑐᓐᖓᕕᒋᔭᖓ ᐋᖅᑭᔅᓯᒪᑦᑎᐊᕈᓐᓃᖅᑐᓂ, ᑕᐃᒫᒃ ᐊᑭᓕᒃᑲᓐᓂᕆᐊᖃᖔᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᒐᕙᒪᒃᑯᑦ ᐱᒋᖅᑰᓐᖏᒃᑲᓗᐊᕐᒪᒍ, ᑖᓐᓇ ᑳᓐᑐᕌᖃᖅᑐᓄᑦ 
ᖃᓗᕋᖅᑕᐅᔪᒃᓴᐅᓚᐅᕐᒪᑦ ᐊᒻᒪᓗ ᐊᑦᑎᒃᓯᔭᐅᓗᐊᖅᑐᓂᓗᒎᖅ. ᒐᕙᒪᒃᑯᑦ ᐱᑎᓚᐅᓐᖏᒃᑲᓗᐊᕐᒪᔾᔪᒃ, ᖃᓄᐃᒻᒪᑦ 
ᒐᕙᒪᒃᑯᑦ ᐊᑭᓕᕆᐊᖃᓕᕆᕙᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᑖᒃᑯᓄᖓ ᑲᒪᔨᒻᒪᕆᓐᓄᑦ, ᓲᕐᓗ 
ᒐᕙᒪᓕᕆᔨᒃᑯᖏᓐᓄᑦ ᒥᓂᔅᑕᒋᔭᐅᔪᒧᑦ ᑖᓐᓇ ᑭᐅᔭᐅᑦᑎᐊᕈᓐᓇᕐᓂᖅᓴᐅᖅᑰᕐᒪᑦ, ᑖᓐᓇ ᐊᐱᖅᑯᑎᒋᖔᕐᓂᐊᕋᒃᑯ 
ᐃᓛᒃ ᑭᐅᔭᐅᔪᓐᓇᕐᒪᖔᖅ ᒐᕙᒪᓕᕆᔨᒃᑯᓐᓄᑦ ᒥᓂᔅᑕᒧᑦ ᑖᓐᓇ ᑲᒪᒋᔭᐅᒻᒪᑦ ᑕᐃᓐᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ ᑕᐹᖅᔪᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑕᐅᔪᖅ ᑭᐅᑦᑎᐊᕐᓂᖅ ᐊᔪᖅᐸᕋ. 
ᐃᖅᑲᔅᓴᐅᑎᒋᒃᑲᓐᓂᕆᐊᖃᕐᓂᐊᖅᑰᕋᑦᑎᒍ, ᐃᓛᓗ ᐅᓪᓗᕗᑦ ᓄᖑᓕᖅᑐᑎᒃ ᐱᒻᒪᑕ. ᐊᐱᖅᑯᑎᒃᓴᑦᑎᐊᕚᓗᒃ, ᐃᓛᒃ 
ᑕᐃᒪᓐᓇᐃᑦᑑᔭᖅᑐᖅ.  
 
ᓲᖅ ᒐᕙᒪᒃᑯᓐᓄᑦ ᐊᑭᓕᖅᑕᐅᔭᕆᐊᖃᖅᐹ ᑕᐃᒃᑯᐊ ᓴᒡᒐᓚᐅᖅᑐᑦ, ᑳᓐᑐᕌᖃᖔᓚᐅᖅᑐᑦ ᑕᒻᒪᓚᐅᖅᑑᔭᖅᑎᓪᓗᒋᑦ? 
ᖃᓄᖅ ᑖᓐᓇ ᐊᐱᖅᑯᑦ ᑭᐅᒃᑲᓐᓂᕆᐊᒃᓴᖅ ᐊᐱᖅᑯᑖᓄᑦ ᑐᕌᒻᒪᕆᓪᓗᒍ ᑭᐅᓂᖅ ᐊᔪᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓕᒻᒪᕆᑉᐳᖓ. ᒐᕙᒪᒃᑭᑦ ᐊᖏᖅᑐᔅᓴᐅᓚᐅᕐᒪᑕ ᐄ, ᐅᓇ 
ᐊᐅᒃᑐᐋᓘᓚᐅᕐᒪᑦ ᐱᑐᒃᓴᓕᐅᖅᑕᐅᔪᖅ ᐃᒪᓐᓇ ᐱᖁᓚᐅᕋᑦᑎᒍ ᒐᕙᒪᐅᓪᓗᑕ, ᐊᓱᐃᓪᓛᒃ ᐱᖁᔭᐅᑎᑎᑦ ᒪᓕᒃᖢᒍ 
ᖃᓗᕋᓗᐊᕌᓚᒃᖢᖓ ᐊᐅᒃᑐᐋᓘᒻᒪᒡᒎᖅ. 
 
ᓴᐅᔭᐅᒃᑲᓐᓂᕆᐊᖃᓕᕐᒪᒡᒎᖅ ᓴᐅᔭᐅᒃᑲᓐᓂᕆᐊᖃᓕᕐᒪᑦ $3.8-ᒥᓕᐊᓐ ᐊᑭᖃᓕᖅᖢᓂ. ᒐᕙᒪᒃᑯᑦ 
ᐊᖏᖅᑐᕕᓂᐅᒐᒥ ᑭᓯᐊᓂ ᑕᕝᕗᖓ ᑮᓇᐅᔭᐃᑦ ᑐᒃᓯᕋᕈᑎᒋᓕᖅᐹ ᑕᐃᒪᐃᑦᑑᓚᐅᕐᓂᖓᓂ ᑕᐃᑲᓂ Arctic Bay-
ᒥ. ᑖᓐᓇ ᑐᑭᓯᑎᑦᑎᐊᕆᐊᖃᖅᑰᕋᑦᑎᒍ ᐊᖏᕆᐊᖃᕐᓂᐊᕐᒥᓄᒐᑦᑕ ᑖᔅᓱᒥᖓ.  
 
ᒐᕙᒪᒃᑯᑦ ᑮᓇᐅᔭᒥᑦ ᐃᓕᓯᓇᔭᕐᒪᑕ ᑭᓯᐊᓂ ᐊᖏᕈᑎᑦ ᑕᐃᒃᑯᓂᖓ ᐊᑭᓕᒃᑲᓐᓂᕆᐊᖃᖅᑐᓂᑦ 
ᖄᖏᐅᑎᔪᕕᓂᕐᓂᑦ. ᑕᐃᒪᓐᓇ ᐅᖃᐅᔾᔭᐅᒍᑎᑦ ᐃᒪᓐᓇᑲᓐᓂᐋᓘᓂᐊᓕᕐᒪᑦ ᐄ, ᐊᑏ, ᐊᖏᑲᐅᑎᒋᓕᕐᓚᕗᑦ. 
ᐃᒪᓐᓇ ᐱᔪᓐᓇᖏᒻᒪᑕ ᒐᕙᒪᒃᑯᑦ ᖃᐅᔨᑦᑎᐊᕋᓱᒃᑲᓐᓂᕋᔭᕐᒥᒻᒪᑕᑦᑕᐅᖅ ᖃᓄᐃᒻᒪᑦ ᐊᑭᓖᔭᕆᐊᖃᒃᑲᓐᓂᒥᓂᑦ. 
ᖃᖓᑭᐊᖅ ᒥᓂᔅᑕᐅᑉ ᑭᓱ ᐱᔾᔪᑎᒋᓪᓚᑦᑖᖅᑐᒍ ᒐᕙᒪᒃᑯᑦ ᐊᖏᕐᓂᖅᐸᑦ $3.8-ᒥᓕᐊᓐ 
ᐊᑭᓕᔩᔭᕆᐊᖃᓕᕐᓂᕐᒥᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇᐃᓛᒃ ᐊᐱᖅᑯᑕᐅᖅᑰᕐᒪᑦ ᒥᓂᔅᑕᕆᔭᐅᔪᒻᒪᑦ ᒐᕙᒪᓕᕆᔨᒃᑯᓐᓄᑦ ᑖᒃᑯᐊ 
ᑲᒪᔨᐅᒻᒪᑕ. ᑖᒃᑯᓂᖓ ᑭᐅᔭᐅᔪᓐᓇᓂᖅᓴᐅᑰᕐᒪᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᓐᕖᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᒥ ᓄᑖᒥ ᑮᓇᐅᔭᑎᒍᑦ 
ᑳᓐᑐᕌᖅᓯᒪᔪᑦ ᑐᓂᓯᓚᐅᕐᒪᑦ ᑐᓂᔭᐅᓪᓗᑎᑦ ᒐᕙᒪᖃᕐᕕᐅᔪᒧᑦ ᐅᖓᑕᐅᓕᓯᒪᓚᐅᕐᒪᑦ ᐊᕕᑦᑐᖅᓯᒪᔪᓂᑦ 
ᐊᓪᓚᕝᕕᖏᓐᓂ ᐊᑎᓕᐅᖅᑕᐅᒍᓂ. ᔫᓐ 24, 2008-ᒥ, ᐊᑭᓕᒐᔅᓴᒥᑦ ᐱᒐᑦᑎᒍ ᑖᒃᑯᐊ ᒐᕙᒪᒃᑯᓐᓂ 
ᐊᖏᔪᖅᑲᐅᑎᒋᔭᖏᑦ ᐅᖃᐅᔾᔨᓚᐅᕐᖓᑕ ᑮᓇᐅᔭᓕᕆᔨᒃᑯᓐᓂ ᐊᑭᑦᑐᑲᓐᓂᓂᐊᕐᓂᖏᓐᓂ ᖃᖓᑕᓲᒃᑯᕕᔅᓴᐅᔪᒥ. 
ᑕᐃᒪᓕ ᖃᐅᔨᓴᒃᑲᓐᓂᕋᓱᓕᓚᐅᖅᑐᖅ ᖃᓄᐃᒻᒪᑦ ᐊᑭᓕᒃᑲᓐᓂᕆᐊᖃᓚᐅᕐᒪᖔᑕ.  
 
ᑕᕝᕙᖓᓪᓗ ᐃᖅᑲᓇᐃᔭᖅᑏᑦ ᐃᓂᖅᑎᖅᑕᐅᒋᐊᓚᐅᕐᒥᔪᑦ ᑖᒃᑯᐊᓗ ᖃᓄᖅᑑᕆᐊᒃᑲᓂᖅᑐᑦ ᐃᓂᖅᑎᕆᒃᑲᓂᖅᑐᑦ 
ᐃᓚᒋᔭᐅᓚᐅᖅᑐᓄᑦ ᑕᐃᒃᑯᓄᖓ ᐃᖅᑲᓇᐃᔭᖅᑎᓄᑦ. ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒨᖓᑎᓪᓗᒍ 
ᓇᓗᓇᐃᓗᐊᔾᔮᖏᓐᓇᒃᑯᑦ ᐃᓄᖏᓐᓄᑦ ᑭᓯᐊᓂ ᑲᒪᒋᔭᐅᒻᒪᑦ ᐱᔭᕇᓐᖏᒪᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᖓᓗ ᑭᐅᔾᔪᑎᓯᕆᔭᖓᓗ ᑐᓴᓐᖏᒃᑲᓗᐊᕈᒪ 
ᖃᓄᐃᓐᖏᑦᑐᖅ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐱᕆᔪᒪᓐᖏᑦᑐᖓ ᖃᐅᔨᒪᓚᐅᓐᖏᑦᑎᐊᕋᒪ ᖃᓄᐃᒻᒪᑦ 
ᑕᐃᒪᐃᓕᓚᕿᓚᐅᕐᒪᖔᖅ ᐅᖃᐅᔾᔭᐅᓚᐅᓐᖏᑦᑎᐊᕋᒪ.  

ᑭᓯᐊᓂᓕ ᖃᐅᔨᓴᖅᑐᔅᓴᐅᓚᐅᓐᖏᒻᒥᔫᒐᓗᐊᑦ ᑖᓐᓇ ᒥᑦᑕᕐᕕᔅᓴᐅᔪᖅ ᐸᕐᓇᑦᑕᐅᕙᓪᓕᐊᓚᐅᖅᑎᓐᓇᒍ ᐃᒫᓪᓘᓐᓃᑦ 
ᑳᓐᑐᕌᖅᑖᕈᑎᔅᓴᐅᔪᓂᑦ ᖃᐅᔨᓴᖅᑕᐅᔪᔅᓴᐅᓛᖅᑐᖅ ᖃᓄᑎᒋᐸᓗᒃ ᐊᑭᖃᕋᔭᕐᒪᖔᑦ. ᐊᒻᒪ ᑖᒃᑯᐊ 
ᐊᒥᓱᖅᔪᐊᒻᒪᕆᐊᓗᓪᓗᑎᑦ ᑮᓇᐅᔭᑦ $4-ᒥᓕᐊᓐᒪᕆᐊᓗᐃᑦ. 
 
ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᑐᖏᓕᖓᓄᓪᓘᓐᓃᑦ ᑕᕝᕙᓂ ᐋᖅᑮᓯᒪᒻᒪᑕ ᐃᓚᒋᐊᕈᑎᓂᑦ ᐃᒪᐃᓕᖓᓪᓗᑎᑦ 
ᐊᐅᓗᐊᕐᓂᖓᒡᒎᖅ ᑕᐅᓐᓇ ᖁᐊᖑᐃᓐᓇᖅᑐᖅ. ᑕᐃᓐᓇ ᒥᑦᑕᕐᕕᓕᒫᖑᒐᔭᖅᑐᐊᓗᒃ ᐊᐅᑦᑐᐃᓐᓈᓘᓐᓂᕐᖓᑦ? 
ᖃᓄᑎᒋ ᐊᑭᖃᓚᐅᖅᑲ ᐊᒻᒪᓗ ᖃᓄᐃᒻᒪᑦ $4-ᒥᓕᐊᕌᖅᑐᐊᓘᓐᓂᕐᒪᑦ ᐃᓗᓪᓕᔅᓱᒃᑲᓐᓂᕋᓱᑦᑐᒍ? 
ᑐᓴᖅᑎᑕᐅᒃᑲᓐᓂᕆᐊᑦᑎᐊᕆᐊᖃᖅᑐᒍᑦ ᓇᓗᓇᐃᖅᓯᕕᐅᑦᑎᐊᕐᓗᑕ ᑕᕝᕙᓂ ᓇᓗᓇᐃᖅᑕᐅᑦᑎᐊᑲᓐᓂᕈᓐᓇᖅᑲᑦ 
ᐱᐅᒐᔭᕐᒥᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑳᓐᑐᕌᖑᔪᖅ 
ᐱᒋᐊᖅᑕᐅᕙᓪᓕᐊᓕᖅᑎᓪᓗᒍ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᐅᔪᑦ ᑲᒪᓚᐅᖅᓯᒪᒻᒪᑕ ᑲᒪᒋᐊᓯᓚᐅᖅᓯᒪᔪᑦ 
2006-ᒥ. ᐋᒌᓯ 2007-ᒥ ᑳᓐᑐᕌᖅᑕᐅᓯᒪᔪᖅ ᐊᑲᐅᓐᖏᓕᐅᕈᑎᖃᓕᓚᐅᕐᖓᑕ.  
 
ᑕᐃᒪᓕ ᖃᓪᓕᖅᐹᖓᓂ ᐊᐅᓐᓂᖅᓴᐅᔪᖅ, ᐊᐅᑎᔾᔪᒃ ᐊᖏᓂᖅᓴᐅᓚᐅᕐᒪᑦ. ᑕᐃᒪᓕ 
ᖃᐅᔨᓴᖅᑕᐅᔭᕆᐊᖃᓕᓚᐅᕆᕗᖅ ᓄᓇᒥ ᖃᐅᔨᓴᖅᑎᐅᔪᒥᑦ ᐊᒻᒪᓗ ᐃᓗᓪᓕᓱᒃᑲᓐᓂᕆᐊᖃᓚᐅᕐᖓᑕ  
ᑐᒃᓯᕋᖅᑕᐅᓚᐅᖅᑐᖅ ᑕᒪᔅᓱᒧᖓ. ᑕᐃᓐᓇ ᑕᐃᒪᐃᑦᑕᕆᐊᖃᖅᑑᑎᒋᓚᐅᕐᖓᒍ ᐃᒫᒃ, 
ᐊᖏᖅᑕᐅᖅᑳᓐᖏᒃᑲᓗᐊᖅᑎᓪᓗᒍ. ᑖᓐᓇ ᒪᓕᓪᓗᒍ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᐊᖏᖅᑕᐅᓚᐅᖅᑎᓐᓇᒍ ᑐᓴᖅᑎᑕᐅᓚᐅᖅᑑᒐᓗᐊᑦ.  
 
ᑳᓐᑐᕌᖅᑕᐅᓯᒪᔪᖅ ᑲᔪᓯᑐᐃᓐᓇᓕᓚᐅᖅᑐᖅ ᐱᔭᕇᖅᑐᒍᓗ ᓅᕖᕝᕙ 2007-ᒥ ᐊᒻᒪᓗ ᑕᐃᒃᑯᐊ ᑳᓐᑐᕌᑦ ᑕᐃᒃᑯᐊ 
ᐊᑭᓖᒐᓱᐊᖁᔨᓚᐅᓐᖏᑦᑐ-ᒍᑎᖏᓐᓂᒃ ᑐᓂᒋᐊᖃᓚᐅᓐᖏᑦᑐᑦ ᑐᒃᓯᕋᑦᑕᐅᓚᐅᕐᒪᑦ. ᑕᐃᔅᓱᒧᖓ 
ᐱᓕᕆᕕᐅᓚᐅᖅᑐᒧᑦ ᐊᓯᔾᔨᖅᑯᔨᔾᔪᑎᒥᒃ ᓇᓗᓇᐃᖅᓯᒋᐊᓕᒥᓂᐅᒐᓗᐊᖅ. ᑕᖅᑭᑕᒫᑦ ᑲᑎᒪᖃᑦᑕᑎᓪᓗᒋᑦ 
ᐊᕕᑦᑐᖅᓯᒪᔪᓂᑦ ᒐᕙᒪᖃᕐᕕᐅᔪᒥᓗ ᑲᑎᒪᖃᑦᑕᓕᓚᐅᖅᑐᑦ ᖃᖓᑐᐃᓐᓇᖅ ᑭᓯᐊᓂ 
ᐅᖃᐅᓯᐅᓚᐅᖅᓯᒪᓐᓂᖏᑦᑐᖅ.  
 
ᐃᒃᓯᕙᐅᑖᖅ, ᐃᓚᒃᑲᑦᑕᐅᖅ ᐃᑲᔪᖅᑎᒃᑲ ᖃᐃᖁᔭᕋᓗᐊᒃᑲ ᐃᑲᔪᕈᓐᓇᓂᐊᕐᖓᑕ ᑖᔅᓱᒪ ᒥᔅᓵᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕐᕚᕐᓗᒃ, ᐅᖃᐅᓯᔅᓴᖃᕈᕕᑦ. (ᑐᓵᔨᑎᒎᕈᓐᓃᖅᑐᖅ) 
ᖃᓄᖅ ᐃᓱᒪᕗᑭᐊᖅ ᑲᑎᒪᔩᑦ ᑖᓐᓇ ᐱᖃᑎᖃᕈᒪᒻᒪᑦ ᐱᓕᕆᔪᓂᑦ ᑕᑲᓇᓂ. ᖃᓄᑭᐊᖅ ᑲᑎᒪᔩᑦ ᐃᓱᒪᔪᑦ? ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᑖᖅ. ᐄ, ᑕᐃᒪᓐᓇ ᐱᔪᒪᔪᒍᑦ. ᑖᓐᓇ ᑐᑭᓯᑦᑎᐊᕆᐊᖃᕐᓂᐊᖅᑰᕋᑦᑎᒍ ᐃᒻᒪᖃ 
ᒥᓂᔅᑕ ᐱᓕᕆᔨᖏᑦ ᑕᕝᕙᓂ Witness-ᒦᒋᐊᑲᐃᓐᓇᖅᐸᑕ ᑖᓐᓇ ᐊᓂᒍᖅᐸᑦ ᑖᒃᑯᐊ  

ᐅᑎᕐᓂᐊᕋᓗᐊᕐᒥᑎᓪᓗᒍ. ᑖᓐᓇᑐᐊᑯᓗᒃ ᐱᓕᕆᐊᕆᓂᑎᓐᓂ ᐃᒃᐱᐊᕐᔪᖕᒧᑦ ᒥᔅᓵᓅᖓᔪᖅ. ᑕᕝᕙᓂ 
ᐃᒃᓯᕚᖃᑕᐅᖁᒐᓗᐊᖅᐸᕋ ᒥᓂᔅᑕ ᑖᒃᑯᓇᓂ officials-ᓂ ᐱᖃᑎᖃᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕐᕚᕐᓗᒃ. ᐅᓇ ᐃᐊᑦ ᐲᑯ, ᒥᓂᔅᑕ ᐲᑯ. ᐃᓚᒋᐊᕈᒪᖅᑰᕐᒪᑦ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓᐃᓛᒃ ᒥᔅᑕ ᐊᕐᕚᕐᓘᑉ 
ᖁᕕᐊᒋᕙᕋ ᑖᒃᑯᓄᖓᓕ ᑕᒪᓐᓇ ᒥᕝᕕᐅᔪᖅ ᐃᓂᒋᔭᖓᓂ ᐃᒃᐱᐊᖅᔪᒻᒥ. ᒥᔅᑕ ᐊᕐᕚᕐᓗᒃ. ᑖᒃᑯᓄᖓᓕ ᑕᒪᓐᓇ 
ᒥᕝᕕᐅᔫᑉ ᐃᓂᒋᔭᖓᓂ ᐃᑉᐱᐊᖅᔪᒻᒥ, ᒥᔅᑕ ᐊᕐᕚᕐᓗᒃ ᐱᔪᒪᕋᑖᕐᖓᑦ ᑕᒪᒃᑯᓄᖓ ᖃᐅᔨᓴᖅᑕᐅᔾᔪᑕᐅᑎᓂᒃ 
ᑕᒪᐅᖓ ᓄᓇᖓᓄᑦ ᐊᒻᒪᓗ ᖁᐊᖑᐃᓐᓇᖅᑐᖅ ᑕᐃᒫᒃ ᐊᑭᑦᑐᕈᑕᐅᓗᐊᓚᕿᓚᐅᖅᑐᒧᑦ.  
 
ᑕᐃᒪᓕ ᑕᐃᒃᑯᐊ ᑐᓂᔪᓐᓇᖅᑕᕗᑦ ᑕᕝᕗᖓ ᒪᓕᒐᓕᐅᖅᑎᒧᑦ ᓇᓗᓇᐃᖅᓯᒪᓪᓚᕆᑦᑐᓂᒃ ᐱᔪᓐᓇᖏᓐᓇᑦᑕ 
ᑕᕝᕙᓂ ᑲᑎᒪᑐᐃᓐᓇᖅᑎᓪᓗᑕ. ᐊᒻᒪᓗ ᑕᒪᒃᑯᐊ ᐊᐱᖅᑯᑏᑦ ᖁᕕᐊᒋᓪᓗᒍ ᐃᑲᔪᖅᑐᐃᒻᒪᑦ ᒥᔅᑕ ᐊᕐᕚᓘᑉ 
ᐊᐱᖅᑯᑎᒋᔭᖓ. . . 
 
>>ᐃᓪᓚᖅᑐᑦ 
 
. . . ᑕᒻᒪᕐᓂᕈᒪ ᑐᓂᓯᔪᒪᑎᓪᓗᖓ ᑕᒪᒃᑯᓂᖓ ᐅᓂᒃᑳᓕᐊᖑᓚᐅᖅᓯᒪᔪᒥᒃ, ᖃᐅᔨᓴᕈᑕᐅᓚᐅᖅᓯᒪᔪᒥᒃ 
ᑕᐃᒪᐃᒍᓐᓇᖅᑐᒍᑦ ᒐᕙᒪᐅᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ, ᓇᓗᓇᐃᖅᓯᒋᐊᒃᑲᓐᓂᕈᓐᓇᕋᑖᕋᕕᑦ. ᒥᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᖃᓄᐃᔅᓴᕋᑖᓐᖏᓇᑦᑕ ᑕᕝᕙᓂ ᐊᐱᖅᓱᕋᓗᐊᕈᑦᑕ.  
 
ᒪᓕᒐᓕᐅᖅᑏᑦ ᐃᓚᖓᑦ: ᐋᓯᐊᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑕᐃᒪᐃᓐᓂᕈᒪ ᑖᒃᑯᓄᖓ ᐅᕙᓃᒃᑲᔭᖅᑐᒍᑦ ᑕᐃᓐᖓᑦ. ᐃᒪᐃᒍᒪᑐᐃᓐᓇᖅᑐᖓᓕ, 
ᑖᒃᑯᓇᓐᖓᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᓂᒃ ᐅᕙᓃᓪᓗᑎᒃ ᑖᔅᓱᒥᖓᐃᓐᓇᑯᓗᒃ ᕿᓚᒥᑯᓘᖅᑐᖅ 
ᓇᓗᓇᐃᖅᓯᑎᐊᕐᓂᐊᕐᖓᑕ. ᐅᕙᖓᓕ ᑐᑭᓯᔭᕗᑦ ᓱᒻᒪᑦ ᑕᐃᒪᓐᓈᓗᓐᓂᒃ ᐊᑭᓖᒃᑲᓐᓂᕆᐊᖃᕐᒪᖔᖅ, 
ᐊᑕᖏᖅᑖᓗᒋᓗᒍ ᐱᒋᐊᕐᓗᒍ ᐱᒋᐊᕐᖓᕐᓂᖓᓂᑦ ᐃᓱᐊᓄᑦ ᐱᓐᖏᑦᑐᖓ, ᑖᒃᓱᒧᖓᐃᓐᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑲᑎᒪᔩᑦ ᐊᖏᖅᐹ ᒥᓂᔅᑕ ᐳᕋᐅᓐ ᐊᒻᒪᓗ 
ᐃᖅᑲᓇᐃᔭᖅᑎᒋᔭᖏᑦ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ? ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᐹᖅᔪᒃ ᑕᑯᓂᐊᖅᑯᒍᑦ ᐅᐊᑦᑎᐊᕈ. ᒥᓂᔅᑕ ᐳᕋᐅᓐ, ᑕᑲᓄᖓ 
ᐊᐱᖅᓱᖅᑕᐅᕕᒻᒨᕐᓗᑎᑦ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ ᐊᓂᑎᒃᑭᑦ ᑖᒃᑯᐊ, ᐊᒻᒪ ᑕᐃᒃᑯᐊ ᐃᓯᖅᑎᓪᓗᒋᑦ.  

(ᑐᓵᔨᑎᒍᑦ) ᒥᓂᔅᑕ ᐸᕋᐅᓐ, ᓂᐱᓕᐅᖅᑕᐅᓯᒪᒐᔅᓯ, ᑭᒃᑰᒻᒪᖔᑕ ᑖᒃᑯᐊ ᓇᓗᓇᐃᑲᐃᓐᓇᒃᑭᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓇᔨᒃᑲ ᑕᓕᖅᐱᓐᓃᑦᑐᖅ ᑖᓐᓇ ᓵᓐ ᒪᐃᓕ, 
ᐆᒪ ᑐᒡᓕᖓ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ, ᐊᒻᒪ ᓴᐅᒥᓐᓃᑦᑐᖅ ᑐᒡᓕᕋ, ᑕᐃᕕᑎ ᐊᕿᐊᕈᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᐊᐱᖅᑯᑎᒃᓴᖃᖅᑲᐅᕖᑦ, ᒥᔅᑕ ᐊᕐᕚᕐᓗᒃ? 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᓯ ᒥᔅᑕ ᒪᐃᓕ, ᒥᔅᑕ ᐊᕿᐊᕈᖅ. ᑐᓐᖓᓱᒋᔅᓯ ᒥᓂᔅᑕ. ᖁᔭᓐᓇᒦᒃ, 
ᖃᐃᒐᔅᓯ. ᑖᓐᓇᐃᓛᒃ ᑐᑭᓯᑦᑎᐊᕆᐊᖃᕋᑦᑎᒍ. 
 
ᐃᓛᒃ ᑖᒃᑯᐊ ᑮᓇᐅᔭᑦ ᖄᖏᐅᑎᓂᑯᐃᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ ᑖᓐᓇᐅᓪᓗᓂ 3.8-ᒥᓕᐊᓐ ᐃᑉᐱᐊᖅᔪᒻᒥᑦ 
ᒥᑦᑕᕐᕕᓕᐅᖅᑐᐃᑦ ᖄᖏᐅᑎᓂᑯᐊ. ᐅᓂᒃᑳᕐᕕᐅᓪᓗᑕ ᐅᖃᐅᔾᔭᐅᖅᑲᐅᒐᑦᑕ ᑖᓐᓇᒎᖅ ᑕᐃᒃᑯᓄᖓ ᓴᓇᔨᕗᑦ 
ᐱᑎᑕᐅᔪᖅ, ᖄᖏᐅᑎᑎᑕᐅᔪᖅ, ᒐᕙᒪᒃᑯᑦ ᐸᕐᓇᓯᒪᔭᖏᑎᒎᓐᖏᑦᑐᖅ. ᑕᐃᒪᐃᓕᔭᐅᖅᑲᐅᒐᑦᑕ. 
ᐊᐱᕆᖅᑲᐅᒐᓗᐊᕋᒪ ᖃᓄᐃᒻᒪᑦ ᒐᕙᒪᒃᑯᑦ ᐊᖏᕐᒪᖔᑕ ᑖᔅᓱᒥᖓ ᖄᖏᐅᑎᓂᑯᒥᒃ ᐸᕐᓇᒃᓯᒪᔭᖓᑕ 
ᐃᓗᐊᓃᓐᖏᑎᓪᓗᒍ. ᐸᕐᓇᑦᑎᐊᓚᐅᓐᖏᓐᓇᒦᒃ ᒐᕙᒪᒃᑰᑦ ᐅᕝᕙᓘᓐᓃᑦ ᑳᓐᑐᕌᖃᖅᑐᓄᑦ ᐋᖅᑭᑦᑎᐊᖅᑕᐅᖏᒻᒪᑦ 
ᒐᕙᒪᒃᑯᑦ ᐊᑭᓖᑲᓐᓂᕆᐊᖃᓯᑳᓪᓚᒃᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒻᒪᕆᐊᓗᒃ ᑖᒃᑯᐊ ᑲᑎᒪᔩᑦ 
ᐊᖏᖃᐅᖕᒪᑕ ᑖᒃᑯᐊ ᓴᓇᔩᒃᑲᒃ ᑕᒡᕙᓃᖁᒐᒃᑭᑦ. ᑖᓐᓇᓕ ᑭᐅᑎᓐᓂᐊᕋᒃᑯ ᒥᔅᑕ ᐊᕿᐊᕈᖅ ᑕᒪᑐᒪ ᒥᒃᓵᓄᑦ 
ᐅᓂᒃᑳᕐᓂᐊᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᑖᒃᑯᐊ ᐱᓕᕆᔨᖁᑎᕗᑦ contractor-ᕗᓪᓗ ᐊᒻᒪᓗ ᑕᒪᒃᑯᓂᖓ 
ᕿᒥᕐᕈᐊᖅᑎᒋᔭᕗᑦ ᐅᐊᔅᓯᔨᒋᓯᓐᓈᖅᑕᕗᑦ ᑎᑎᕋᖅᓯᒪᔭᑦᑎᓐᓂᒃ ᓴᓇᖁᔭᑦᑎᓐᓂ ᑎᑎᕋᖅᓯᒪᑦᑎᐊᖅᑐᓂᒃ 
ᐱᓯᒪᓪᓗᑎᒃ ᑕᐃᒪᓐᓇ ᓴᓇᖃᑦᑕᕐᒪᑕ.  
 
ᑖᓐᓇ ᐸᕐᓇᒃᑕᐅᓯᒪᑦᑎᐊᖅᑐᖅ ᑎᑎᕋᐅᔭᖅᓯᒪᔪᖅ ᐱᓕᕆᐊᕆᔭᐅᓕᖅᓱᓂ ᑖᓐᓇ ᖄᖓᓃᑦᑐᖅ ᓄᓇ 
ᐲᔭᖅᑕᐅᓪᓗᓂ ᑖᓐᓇᓗ ᖁᐊᖅ permafrost ᖁᐊᖑᐃᓐᓇᖃᑦᑕᖅᑐᖅ ᑕᐅᓇᓂᑲᓐᓃᕐᓂᖅᓴᐅᓂᖓᓄᑦ 
ᑕᐅᓄᖓᕆᐊᒃᑲᓐᓂᖅᓱᑎᒃ.  
 
ᑕᐃᒪᓐᓇ ᖃᐅᔨᒐᒥᒃ ᑖᒃᑯᐊ ᑕᒪᒃᑮᑦ department-ᑯᑎᓐᓄᑦ ᐊᐱᕆᓕᖅᓱᑎᒃ ᑖᓐᓇ ᐸᕐᓇᓯᒪᔭᓯ ᑎᑎᕋᐅᔭᖅᓯᒪᔭᓯ 
ᐱᓕᕆᓕᕋᑦᑎᒍᑦ  

ᑕᐅᓄᖓᒃᑲᓐᓂᕆᐊᖃᕐᓂᐊᕋᑦᑕ ᐊᒻᒪᓗ ᑖᓐᓇ ᐃᓗᒃᑲᓐᓂᐊ ᕿᒥᕐᕈᐊᑦᑎᐊᒃᑲᓐᓂᕆᐊᖃᕐᓂᐊᕋᑦᑎᒍᑦ 
ᐱᓕᕆᓚᐅᖏᓐᓂᑦᑎᓐᓂ ᑕᐃᒪᐃᓐᓇᐃᒍᓐᓇᕋᔅᓯᑭᐊᖅ ᐊᐱᕆᓯᒪᓚᐅᖅᑐᑦ. 
 
ᑕᒪᓐᓇᓗ ᑕᐃᒪᐃᓐᓇᐃᓕᐅᕆᑎᓪᓗᒍ ᑖᒃᑯᐊ ᐅᑭᐅᖅᑕᖅᑐᕈᔪᖕᒥ ᖃᐅᔨᓴᖃᑦᑕᖅᑐᑦ ᐅᖃᖅᓱᑎᒃ ᑖᒃᑯᓄᖓ, 
ᐃᒪᓐᓇ, ᑕᐅᓄᖓᕆᐊᒃᑲᓐᓂᕈᔅᓯᐅᒃ ᐃᓗᐊᕐᓂᖅᓴᐅᓂᐊᖅᑐᖅ ᑕᐃᒫᒃ ᓴᓇᑦᑎᐊᕈᒪᒍᑦᓯᐅᒃ ᑕᒪᒃᑯᓂᖓᓗ 
ᑰᒡᕕᓕᐅᓕᒃᑲᓐᓂᕈᔅᓯ ᑕᐃᒪᓐᓇ ᐃᓗᐊᕐᓂᖅᓴᐅᓂᖅᓴᐅᓂᐊᖅᑑᓚᓯᒪᔪᓂ ᑕᐃᒪᓐᓇ ᐅᓂᒃᑳᕐᕕᐅᒐᒥᒃ 
ᑕᐃᒪᐃᓐᓇᐃᒋᐊᖃᕐᓂᖓᓂᒃ.  
 
ᐸᕐᓇᒃᓯᒪᔭᕗᑦ ᐊᒻᒪᓗ ᑎᑎᕋᐅᔭᖅᑕᐅᓯᒪᔪᑦ ᐊᓯᔾᔨᕆᐊᖃᒃᑲᓐᓂᕐᓂᖓᓄᑦ ᑕᐃᒪᓐᓇ ᑕᐃᒫᒃ ᐊᑭᑦᑐᕆᐊᖅᓯᒪᔪᖅ 
ᑖᒃᑯᐊ ᐱᓕᕆᒃᑲᓐᓂᕆᐊᖃᖅᑕᖏᓐᓂᒃ. ᑕᐃᒫᓪᓗ ᑕᒪᒃᑯᐊᑦ ᐱᓕᕆᐊᕆᖃᑦᑕᖅᑕᕗᑦ ᑕᐃᒪᓐᓇ ᐸᕐᓇᒃᑕᐅᓯᒪᔪᑦ 
ᑎᑎᖃᖅᑕᐅᓯᒪᔪᐃᑦ ᐊᓯᔾᔨᕐᓂᐊᓕᕋᐃᒃᐸᑕ ᐅᕙᑦᑎᓐᓄᑦ ᐊᐱᕆᖅᑳᕆᐊᖃᓲᖑᖕᒪᑕ ᑕᐃᒪᓐᓇᐃᓕᐅᖅᓯᒪᓪᓗᑎᒃ.  
 
ᑭᓯᐊᓂ ᑖᓐᓇᐅᔪᖅ ᑖᓐᓇ ᑕᐅᓄᖓᒃᑲᓐᓂᖅ ᓴᓕᒍᒃᑲᓐᓂᕆᐊᖃᓚᐅᕐᓂᖓᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕿᐊᕈᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᑦᑎᐊᓯᑳᓪᓚᒃᐳᖓ. ᓲᕐᓗ ᐅᖃᖅᑐᖅ, ᑖᒃᑯᐊ ᒐᕙᒪᒃᑯᓐᓄᑦ ᐸᕐᓇᒃᑏᑦ 
ᑕᒪᒃᑯᓂᖓ ᓇᓗᓇᐃᔭᐃᔩᑦ Geo Technical Assessment ᑖᒃᑯᓂᖓ ᐸᕐᓇᒃᑏᑦ ᓇᓚᐅᑦᑖᕐᓂᕐᒪᑕ ᐃᒻᒪᖄ 
1970’s ᖃᐅᔨᓴᕈᑏᑦ ᐊᑐᖅᖢᒋᑦ permafrost ᐃᒪᓐᓇᑯᓗᒃ ᖃᓂᑎᒋᕙᓚᐅᖅᓯᒪᖕᒪᑦ ᐅᓪᓗᒥ ᐊᑐᖅᓂᖅᖢᓂᔾᔪᒃ 
ᖃᐅᔨᓴᕋᓱᖕᓂᕋᒥᒃ ᓇᓚᐅᑦᑖᖅᖢᑎᒃ ᐃᒪᓐᓇᐃᖂᕐᒪᑦ ᖃᐅᔨᓴᓚᐅᖏᖢᑎᒃ ᐃᒃᑯᓂᖓ ᐃᑰᑕᖕᓄᓪᓘᓐᓃᑦ 
ᐅᕝᕙᓘᓐᓂᑦ ᖃᓗᓯᕝᕕᒋᓚᐅᖏᖢᒍ ᓇᒦᒻᒪᖔᑦ ᖃᓄᖅ ᐊᒃᑎᒃᑎᒋᖕᒪᖔᑦ ᖃᐅᔨᓴᑦᑎᐊᕐᓂᖏᒻᒪᑕ ᑕᒻᒪᕐᓂᕐᒪᑕ 
ᑖᒃᑯᐊ ᖃᓗᕋᓯᒐᒥᒃ ᖃᐅᔨᓕᑕᐃᓐᓇᕐᒪᑕ ᐃᒪᓐᓇᒃᑲᓐᓂᐅᓕᒑᔪᖑᓇ ᐊᑭᖓ ᑕᐃᒪᓐᓈ ᐅᖃᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᐊᐱᕆᔭᐅᖂᒪᑦ ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃ, ᓇᓪᓕᐊᓂᓪᓚᕆᑭᐊᖅ ᐊᕐᕌᒍᒥ ᖃᖓᐅᑎᓪᓗᒍᑭᐊᖅ ᑕᐃᓐᓇ Geo Technical-
ᖑᓂᕋᖅᑕᐅᕋᑖᖅᑐᖅ ᑖᒃᑯᓂᖓ ᓄᓇᐅᑉ ᐊᑖᓃᑦᑐᓂᒃ ᕿᒥᕐᕈᐊᖅᑎᒋᖃᑦᑕᖅᑕᕗᑦ ᖃᖓᓪᓚᕆᐅᒐᓗᐊᑭᐊᖅ 
ᑕᐃᓐᓇ ᐱᓕᕆᐊᕆᔭᐅᓪᓚᕆᒃᑎᓪᓗᒍ. ᐃᓛᒃ, ᐸᕐᓇᒃᑕᐅᑎᓪᓗᒍ ᑖᓐᓇ ᐱᓯᒪᖏᓐᓇᒃᑯ ᑭᓯᐊᓂ ᑕᒪᒃᑯᐊ 
ᐸᕐᓇᒃᑕᕗᑦ ᑕᐃᒪᓐᓇ ᐋᖅᑭᔅᓱᖅᓯᒪᔪᓂ ᐱᓕᕆᐊᕆᔭᐅᓪᓚᕆᓕᑕᐃᓐᓇᕋᒥᒃ ᑖᓐᓇ ᓄᓇ ᐊᐅᓪᓚᔾᔭᑦᑕᐅᓕᕋᒥ 
ᑭᓯᐊᓂ ᑖᓐᓇ ᐊᑖᓃᑦᑐᖅ ᖃᐅᔨᔭᔅᓴᐅᑕᐃᓐᓇᓲᖑᒻᒥᒻᒪᑦ.  
 
ᑕᐃᒪᓐᓇᐃᓐᓂᖓᓄᑦ ᐱᔾᔪᑎᖃᕐᓂᒥᒻᒪᑦ, ᑕᐃᒪᐃᑦᑐᓕᕆᔨᒥ ᑖᔅᓱᒥᖓ ᐃᓗᓕᓪᓚᕆᑯᓗᐊᓂ 
ᐱᒃᑲᓐᓂᕆᐊᖃᓕᓚᐅᕐᒪᑕ. ᑕᐃᒪᐃᓕᖓᖅᑰᔨᕗᑦ ᑖᒃᑯᓂᖓ ᓄᓇᑉ ᐊᑖᓂ ᕿᒥᕈᐊᖅᑎᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑭᖑᓪᓕᖅᐹᖅ, ᐃᒃᓯᕙᐅᑖᖅ. ᑖᓐᓇ $3,837,000 ᑖᒃᑯᓄᖓ ᑳᓐᑐᕌᖃᖅᑐᓄᑦ ᐅᖃᐅᓯᐅᕚ 
ᐃᒪᓐᓇᒃᑲᓐᓂᐅᓕᒑᔪᖅ ᐅᕝᕙᓘᓐᓃᑦ ᒐᕙᒪᒃᑯᑦ ᐸᕐᓇᑦᑕᖏᓐᓂᑦ ᐃᒪᓐᓇᒃᑲᓐᓂᖅ ᑭᓯᐊᓂᐅᓂᐊᖅᑐᖅ ᑮᓇᐅᔾᔭᕐᓗᒍ 
ᑕᒪᓐᓇ ᖁᐊᑐᖃᖅ ᐊᑦᑎᓗᐊᕐᒪᑦ ᑕᒪᓐᓇ ᖃᓗᕋᖅᑕᐅᔪᐃᓐᓇᐅᓂᐊᖅᑐᖅ ᖁᐊᑐᖃᑯᓂ ᖁᐊᖑᓪᓗᓂ. ᒐᕙᒪᒃᑯᑦ 
ᐅᖃᖅᐹᑦ ᐃᒪᓐᓇᐅᓂᐊᖅᐸᑦ ᐅᕝᕙᓘᓐᓃᑦ ᑳᓐᑐᕌᖃᖅᑐᑦ ᐅᖃᖅᐸᑦ ᐃᒪᓐᓇᐅᒃᑲᓐᓂᕆᐊᓕᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᓐᓇ ᑲᔪᓯᓂᐊᖅᑐᖅ ᐅᓂᒃᑳᖅᑐᖅ, ᒥᔅᑕ 
ᐊᕿᐊᕈᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑳᓐᑐᕌᖁᑎᒋᔭᕗᑦ ᐋᖅᑭᔅᓯᒪᒻᒪᑕ ᑖᔅᓱᒧᖓ ᒥᕝᕕᓕᕆᓂᕐᒧᑦ, ᑖᒃᑯᐊ 
ᑭᑉᐹᕆᑦᑐᓂᒃ ᐅᔭᕋᓐᓂᒃ ᑕᐃᒪᓐᓇ ᐊᒥᓲᑎᒋᔪᓂᒃ ᐅᖃᖅᓯᒪᔪᑦ ᐊᑐᖅᑐᑕ ᑕᐃᒪᓐᓇ, ᑕᐃᒪᓐᓇᐃᓕᖓᒻᒪᑦ. ᑖᓐᓇ 
ᐱᓕᕆᐊᕆᔭᐅᒃᑲᓐᓂᕆᐊᖃᓚᐅᖅᑐᖅ ᐊᖏᓂᖅᓴᐅᔪᒥᓪᓗ ᑕᐃᒪᓐᓇ ᐊᑭᖃᒃᑲᓐᓂᓕᖅᑐᓂᓗ $3,837,000. ᐄ, 
ᑖᓐᓇ ᐱᓕᕆᐊᕆᔭᐅᒃᑲᓐᓂᕆᐊᖃᓛᖅᑐᖅ ᑖᓐᓇ ᑕᐃᒪᓐᓇ ᑕᒪᒃᑯᓄᖓ ᑖᒃᑯᐊᓗ ᑰᓪᓗ, ᓴᒡᒐᕐᓃᓪᓗ ᐊᒻᒪᓗ 
ᑕᐃᓐᓇ ᕿᒥᓄᕐᕈᐊᖅᑎᒋᔭᕗᑦ ᕿᒥᕐᕈᐊᒃᑲᓐᓂᕆᐊᖃᓚᐅᕐᒥᔪᖅ ᑖᒃᑯᐊ ᐊᑭᓕᒫᖏᓐᓄᑦ ᑖᔅᓱᒧᖓ ᑐᕌᖓᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᑖᒃᑯᐊ ᐃᑲᔪᖅᑏᒃᑭᒃ. ᑐᓐᖓᓱᑦᑎᐊᕆᔅᓯ. ᐆᒥᖓ ᓯᕗᓪᓕᖅᐹᒥ 
ᐅᖃᕈᒪᑐᐃᓐᓇᖅᑐᖓ, ᑖᓐᓇ cost overrun-ᖏᓐᓇᑦᑎᐊᒧᑦ ᑐᕌᖓᒻᒪᑦ. ᓯᕗᓪᓕᖅᐹᒥ ᐅᖃᕈᒪᓪᓗᖓ ᑖᓐᓇ 
ᐱᓕᕆᐊᖅ ᐱᐅᔪᓪᓚᕆᐊᓗᒃ ᐊᒻᒪᓗ ᐊᑐᕆᐊᖃᓪᓚᕆᑦᑕᕗᑦ, ᑖᓐᓇᓕ ᐃᓱᒫᓗᒋᓐᖏᑕᕗᑦ ᖃᓄᐃᓐᓂᖓᓂ ᑖᓐᓇ 
ᐱᓕᕆᐊᖑᔪᖅ. ᑭᓯᐊᓂ ᐅᓇ $4-ᒥᓕᐊᑲᓴᒻᒪᕆᐅᒻᒪᑦ cost overrun.  
 
ᓲᕐᓗ ᑕᐃᓐᓇ Government House Leader ᐅᖃᖅᑲᐅᒻᒪᑦ ᓄᓇᕗᒻᒥᐅᑦ ᑐᓴᖅᑎᒐᓱᓐᖏᒃᑯᑦᑎᒍ ᓲᖅ 4-
ᒥᓕᐊᑲᓴᓐᓂᒃ ᐅᖓᑕᐅᔾᔨᓯᒪᔪᒥᒃ ᐅᓂᒃᑳᖅᑕᐅᓐᖏᓪᓗᓂ ᐱᑉᐸᑦ, ᐃᓕᕋᓱᒐᓚᒃᑲᒪᓕ ᑐᑭᓯᑦᑎᐊᓐᖏᑎᓪᓗᒋᑦ 
ᐱᓕᕆᓇᓱᒋᐊᔅᓴ.  
 
ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ ᐃᑲᔪᖅᑎᑎᑦ ᖃᐃᖁᖅᑲᐅᒐᑦᑎᒍ ᖁᔭᓐᓇᒦᖅᐸᑦᑎᒍᑦ ᑕᒪᐅᖓ ᖃᐅᔪᓐᓇᕐᒪᑕ, 
ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓕᖅᑕᕋᓕ ᑕᐃᓐᓇ ᐱᓕᕆᐊᖅ ᖃᓄᐃᓕᖓᓕᖅᑲ, ᐱᐊᓂᑉᐹ, ᐃᒃᓯᓕᖅᐹ ᐊᕐᕌᒍ 
ᐱᓕᕆᐊᖑᒃᑲᓐᓂᔾᔮᒍᓐᓃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑕᐅᔪᖅ ᑕᐃᒃᓱᒪ ᒥᒃᓵᓄᑦ. ᑕᐃᓐᓇ ᒥᕝᕕᒃ 
ᐱᔭᕇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ. ᑕᐃᓐᓇ ᑕᐃᒃᑯᐊ project managers ᑖᓐᓇ 
ᓲᖃᐃ ᐃᓱᒪᒋᑦᑎᐊᓚᐅᕐᒪᔾᔪᒃ, ᑖᓐᓇ cost overrun-ᖑᔪᖅ ᐃᒻᒪᖃ ᐊᐅᔭᖅ ᐱᒋᐊᓚᐅᖅᑐᓂ.  
 
ᑕᐃᒃᑯᐊ project managers-ᖑᔪᖅᑲᐃ ᑖᒃᑯᐊ ᐃᑲᔪᖅᑎᑎᓪᓘᓐᓂᑦ ᑭᐅᔪᓐᓇᖅᐳᖅᑲᐃ recommendation-
ᖃᕐᓂᖅᐸᑕ ᑕᐃᒪᓐᓇ ᑕᐃᓐᓇ ᖁᐊᕈᓗᒻᒧᑦ? $4-ᒥᓕᐊᓐᓂᒃ ᐊᑐᓐᖏᓪᓗᓂ ᐋᖅᑭᑦᑕᐅᔪᓐᓇᓐᖏᓪᓚᑦᑖᓚᐅᖅᐹ? 
ᐊᔪᕐᓇᓪᓚᑦᑖᓚᐅᖅᐹ other options-ᑕᖃᓚᐅᖅᐹ? ᐅᕝᕙᓘᕝᕙ ᑖᓐᓇᑐᐊᑦᑎᐊᖅ ᐊᑐᕈᒪᔭᖓ ᑳᓐᑐᕋᒧᑦ 
ᐱᔪᓐᓇᓂᐊᖅᑰᕐᒪᑦ ᑖᓐᓇ ᐊᖏᖅᑕᐅᓕᓚᐅᖅᐸ?  
 
ᑖᓐᓇ ᑐᑭᓯᔪᒪᔭᕋᓗᐊᕋ ᐊᓯᖏᑦ ᑕᐃᒪᓐᓇ ᐊᖏᑎᒋᔪᒥᑦ ᐊᑐᓐᖏᑉᐸ ᑭᖑᕙᓯᒋᔭᓚᐅᖅᐹ Project? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ADM-ᒧᑦ ᑭᐅᔭᐅᑎᓐᓂᐊᕋᒃᑯ, ᒥᔅᑕ ᒪᐃᓕ-
ᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᐃᒃᓯᕙᐅᑖᕐᓗ ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᔪᓐᓇᕐᒪᑦ ᑖᓐᓇ 
ᒪᓕᒐᓕᐅᖅᑎ.  
 
ᑖᓐᓇ ᑐᑭᓯᓇᖅᓯᑎᒋᐊᕐᓗᒍ. ᑕᒪᒃᑯᐊ ᐊᖏᔫᑎᑦ ᐱᓕᕆᐊᕆᕙᑦᑕᕗᑦ ᑳᓐᑐᕌᖅᓴᓐᖑᑎᑉᐸᑦᑕᕗᑦ ᐃᓗᐃᒃᑲᐅᑎᓪᓗᒍ 
ᓴᐳᒻᒥᐅᓴᖅᑕᐅᓯᒪᓂᐊᕐᒪᑕ ᒐᕙᒪᒃᑯᑦ ᐊᒻᒪᓗ ᑳᓐᑐᕌᖃᖅᑎᑦᑎᔩ. $20-ᒥᓕᐊᓐ ᐊᑭᖃᓚᐅᕐᒪᑦ ᑖᓐᓇ 
ᐊᖏᔪᑯᔅᓲᓪᓗᓂ ᑕᒪᒃᑯᐊ ᑐᐊᐸᐃ ᐊᒻᒪᓗ ᐃᖅᑲᓇᐃᔮᕆᔭᐅᔭᕆᐊᓖᑦ ᐃᓛᓐᓂᒃᑯᑦ ᑕᐃᒫᑦᑎᐊᖑᖃᑦᑕᖏᒻᒪᑕ 
ᐊᒃᓱᕉᑎᒋᓪᓗᑎᒃᑯ, ᓇᓕᖅᑯᑎᑦᑎᐊᕋᓱᖃᑦᑕᖅᑕᕋᓗᐊᕗᑦ ᑭᓯᐊᓂ ᑳᓐᑐᕌᑦ ᑖᓐᓇ ᓴᐳᒻᒥᐅᓴᖅᓯᒪᔭᕆᐊᖃᕐᒪᑦ 
ᖃᐅᔨᒪᓚᐅᓐᖏᓇᑦᑕ ᖃᓄᐃᓕᖓᒻᒪᖔᑦ ᖃᓄᑎᒋᓪᓗ ᐱᓕᕆᐊᕆᔭᐅᑲᓐᓂᕆᐊᖃᕐᒪᖔᑦ.  
 
ᒪᑯᐊ ᒥᕝᕖᑦ ᐊᖅᑯᑏᑦ ᐊᔾᔨᒋᓐᖏᒻᒪᒋᑦ ᒪᑯᐊ ᓱᓇᒃᑯᑖᑦ ᑕᕝᕙᓃᑦᑐᑦ ᐱᔭᕆᐊᖃᖅᖢᑎᒃᑯᑦ ᐊᒻᒪᓗ ᑕᐅᓐᓇ 
ᐃᑭᐊᖓᓃᑦᑐᖅ ᐊᐅᓱᐃᑦᑐᖅ ᐱᓕᕆᐊᕆᖃᓯᐅᑎᔭᕆᐊᖃᖅᖢᑎᒃᑯᑦ. ᐊᒃᓱᕉᑎᒋᖃᑦᑕᖅᑕᕗᑦ ᓇᓕᖅᑯᑕᖅᑎᓪᓗᑎᒃᑯ 
ᑭᓯᐊᓂ ᑕᐃᓐᓇ ᑕᒪᓐᓇ ᓄᓇᐅᑉ ᐃᑭᐊᖓᓃᑦᑐᖅ ᖁᐊᖅ ᐊᐅᓯᒪᔪᓪᓚᕆᐊᓘᓚᐅᖅᓯᒪᒻᒪᑦ ᑕᐃᒪᓐᓇ 
ᐅᖓᑕᐅᑎᓕᓚᐅᖅᑐᒍᑦ. 

ᑭᐅᒋᐊᖅᖢᒍ ᑖᔅᓱᒪ ᐊᐱᖅᑯᑎᒋᔭᖓ ᑭᖑᕙᕆᐊᖅᑎᑦᑎᒋᐊᖃᕋᔭᖅᑕᕗᑦ ᓄᖅᑲᑎᓐᓂᕈᑎᒃᑯᑦ ᐊᒻᒪᓗ ᑮᓇᐅᔭᓂᑦ 
ᕿᓂᒃᑲᓂᕐᓗᑕ. ᑕᒪᓐᓇ ᐱᐅᒋᓗᐊᓚᐅᓐᖏᒃᑲᓗᐊᖅᑐᑎᒃᑯᑦ ᐱᓕᕆᐊᕇᓐᓇᓚᐅᖅᑕᕗᑦ ᐊᒻᒪᓗ ᑖᓐᓇ ᖁᕕᐊᒋᔭᕗᑦ 
ᐱᓕᕆᐊᕆᔭᐅᕌᓂᓚᐅᕐᒪᑦ ᑲᔪᓯᑦᑎᐊᖅᑐᓂᓗ. ᒫᓂ 20%-ᖏᓐᓃᑦᑐᓂᑦ ᓂᕈᐊᓐᓂᖅᑕᑦ ᐅᖓᑕᐅᑎᒐᓗᐊᖅᖢᓂᐅᒃ 
ᐊᓯᖏᑦ ᐱᓕᕆᐊᕆᔭᐅᖃᑦᑕᖅᓯᒪᔪᑦ ᑕᑯᓐᓇᖅᖢᑎᒃᑯᑦ ᑕᒫᓂ 20%-ᖏᓐᓃᓚᐅᖅᑐᖅ. ᖁᔭᓐᓇᒦᒃ ᐊᐱᕆᒐᕕᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑐᓴᖅᑎᑕᐅᒐᑦᑕ ᑕᒪᑐᒪ ᒥᔅᓵᓄᑦ ᖁᔭᓐᓇᒦᖅᖢᖓ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᑐᖓᐅᑦᑎᓪᓗᑎᑦ ᓇᓕᖅᑯᑕᕐᓂᕐᒪᑕ ᑕᐃᒪᐃᓕᖓᒍᓇᖅᑐᖅ. ᐃᓛᒃ ᓱᓕᕙᖃᐃ? ᓇᐅᑦᑎᐅᒪᔾᔪᑎᓂᑦ 
ᐱᑕᖃᓐᖏᓗᐊᓚᐅᕐᒪᖅᑲᐃ ᑕᐃᒃᑯᐊᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑐᖓᐅᔾᔭᐅᓯᒪᓚᐅᓗᐊᕐᒪᑕ ᒐᕙᒪᒃᑯᓐᓄᑦ? 
ᑕᐃᒪᓐᓇ ᑕᐃᒪᐃᓕᐅᖅᐲᑦ ᐅᓂᒃᑲᐅᓯᕆᕕᐅᒃ ᑕᐃᒫᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓴᐃᓐᓇᖅ ᑭᐅᓂᐊᖅᑐᖅ, ᒥᔅᑕ ᒪᐃᓕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, ᑕᐃᒪᓐᓇ 
ᑳᓐᑐᕌᑕᖃᖅᑎᓪᓗᒍ, ᐅᓗᕆᐊᓇᕐᓂᖃᓲᖑᒻᒪᑦ ᓇᓗᓇᓲᖑᓪᓗᓂᓗ ᖃᓯᑖᓚᑐᓪᓚᕆᓐᓂᐊᕐᒪᖔᑦ, ᐃᓛᓐᓂᑯᓪᓗ 
ᑐᖓᐅᑦᑎᓲᖑᓪᓗᑕ ᐅᖓᑕᐅᔾᔨᓲᖑᓪᓗᑕᓗ.  
 
ᑕᐃᒪ, ᑕᐃᓐᓇ ᐊᑭᒋᓂᐊᖅᑕᖓ ᐋᖅᑭᓯᒪᓚᐅᕋᓗᐊᖅᑎᓪᓗᒍ ᐊᑭᓕᒃᑲᓐᓂᕆᐊᖃᕋᔭᑐᐃᓐᓇᓚᐅᖅᑐᖅ ᑖᓐᓇ 
ᑕᐃᒪᓐᓇ ᐱᐅᓯᖃᕋᔪᒃᑲᑦᑕ ᐊᑭᑐᔪᐋᓗᒻᒥᑦ ᐱᓕᕆᑎᑦᑎᓂᐊᕈᑦᑕ ᑕᒻᒪᖅᑕᖅᑕᐃᓕᒪᓲᖑᓪᓗᑕᓗ 
ᓇᓕᖅᑯᑦᑎᐊᕋᓱᓲᖑᓪᓗᑕ ᐃᓛᓐᓂ ᑐᖓᐅᑦᑎᓲᖑᔪᒍᑦ. 
 
ᐊᒻᒪᓗ ᑖᓐᓇ ᒥᕝᕕᒃ ᓯᕗᓪᓕᖅᐹᑦᑎᐊᖑᓪᓗᓂ ᒥᕝᕕᓕᐊᕆᔭᕗᑦ ᖃᓯ ᐊᕐᕌᒍᐋᓗᓐᓂᑦ ᒥᕝᕕᓕᕆᓚᐅᖅᓯᒪᒍᓐᓃᕋᑦᑕ. 
ᐄ, ᑐᖓᐅᓚᐅᖅᑕᕗᑦ 20% ᐊᑭᑐᓂᖅᓴᐅᓚᐅᖅᖢᓂ ᓇᓕᖅᑯᑕᓚᐅᕋᓗᐊᖅᑕᑎᓐᓂ. 
ᐅᓄᓐᖏᓂᖅᓴᐅᖁᓇᓚᐅᖅᑑᒐᓗᐊᑦ ᑭᓯᐊᓂ 20%-ᖏᓐᓂ ᑐᖓᐅᓚᐅᖅᑕᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃ. ᒥᔅᑕ ᑰᓕ. 
 
ᑰᓕ: (ᑐᓵᔨᑎᒍᑦ) ᐃ, ᑐᑭᓯᕗᖓ, ᐃᑲᔪᕐᓂᓕᓪᓚᕆᐊᓕᒃ ᐊᒻᒪᓗ ᑐᑭᓯᑎᑕᐅᔪᒪᓪᓗᖓ ᐃᓕᔅᓯᓐᓄᑦ ᑕᐃᒪᓐᓇ 
ᒥᕝᕕᓕᐅᕐᓂᖅ ᐱᕙᓪᓕᐊᔾᔪᓯᖓᓗ ᐱᔾᔪᑎᒋᓪᓗᒍ ᑐᖓᐅᑕᐅᓚᐅᕐᒪᑕᓗ ᑕᐃᒃᑯᐊ 
ᐊᑐᕈᒫᕐᓂᐊᖅᑐᓕᐊᕆᔭᐅᓚᐅᖅᓯᒪᔪᑦ ᑭᓯᐊᓂᓕ ᓇᓪᓕᐊᒃᑯᒫᖅᑕᖃᖏᓗᐊᖅ. . .   

ᐃᓛᒃ ᓴᓂᕐᕙᐃᓯᒪᖏᓗᐊᓚᐅᕐᒪᑦ ᐊᑐᕆᐊᖃᑲᓪᓚᒃᑐᓂᒃ ᐅᕝᕙᓘᓐᓃᑦ ᑕᐃᒃᑯᐊ ᓴᓂᕋᕐᕙᖅᑕᐅᓯᒪᔫᒐᓗᐊᑦ 
ᑐᖓᐅᑦᑎᓯᒪᓗᐊᓚᐅᕐᒪᑕ ᕼᐃᓛᖕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᑎᑎᕋᕐᕕᐅᓇᓱᒃᑲᓗᐊᕋᒪ ᑐᑭᓯᖏᑖᓗᒋᒐᒃᑯ. 
ᐃᓱᐊᖅᓴᐃᔨ ᓲᕐᓗ ᑎᑎᕋᖅᑕᖏᓐᓂᒃ ᑎᑎᕋᕐᒪᑦ ᑕᐃᒃᑯᐊ prescription ᑕᐃᒪᓐᓇᐃᑦᑑᔮᕐᒪᑦ ᖁᔭᓐᓇᒦᒃ 
ᐃᒃᓯᕙᐅᑕᖅ ᑖᔅᓱᒧᖓ ᑐᓂᑲᐃᓐᓇᕐᓂᐊᕋᒃᑯ ᒥᔅᑕ ᒪᐃᓕᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᐳᕋᐅᓐ, ᒥᔅᑕ ᒪᐃᓕ. 
 
ᒪᐃᓕ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ, ᑖᒃᑯᐊ ᐱᓕᕆᕝᕕᒃᐳᑦ ᐊᐅᓚᑦᑎᔪᑦ ᑭᒡᒐᖅᑐᐃᓪᓗᑎᒃ 
ᐃᖏᕐᕋᔾᔪᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᓕᒃᑯᓪᓗ ᐊᒻᒪᓗ ᑕᒪᒃᑯᐊ ᓇᓕᖅᑯᓐᓇᓱᖃᑦᑕᖅᑕᕗᑦ ᓈᓴᐅᑏᑦ. 
 
ᑖᓐᓇ ᑭᐅᒋᐊᕐᓗᒍ ᐃ, ᑕᐃᒃᑯᐊ ᓴᓂᕐᕙᒃᓯᒪᔭᕗᑦ ᖁᕝᕙᓯᖕᓂᖅᓴᐅᔭᕆᐊᖃᓚᐅᖅᓯᒪᔫᒐᓗᐊᖅ ᑖᓐᓇ 
ᐊᑭᑐᔪᐊᓘᓚᐅᕐᒪᑦ ᒥᕝᕕᓕᐅᕆᐅᖅᖢᑕᓗ ᓄᓇᕗᑦ ᒐᕙᒪᐅᓪᓗᑕ ᑖᓐᓇ ᐅᔾᔨᕆᖏᑲᓪᓚᓚᐅᕋᑦᑎᒃᑯᑦ ᑭᖑᓪᓕᕐᒥ  
ᓇᓕᖅᑯᑖᖅᓯᒪᑦᑎᐊᕐᓂᖅᓴᐅᔪᓂ ᐱᓇᓱᖕᓂᐊᖅᑐᒍᑦ ᐃᓚᒋᐊᕈᑎᑦ ᑮᓇᐅᔭᐃᑦ ᐃᓚᒋᐊᕈᑎᓂ 
ᐱᑕᖃᒃᑲᓐᓂᕆᐊᖃᕐᓂᐊᖏᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᒥᔅᑕ 
ᒪᐃᓕ ᐱᓗᐊᖑᐊᖅᖢᒍ.  ᐃᓛᒃ ᐊᑭᑐᔪᐊᓘᖕᒪᑦ ᑕᒫᓂ ᓄᓇᕗᒻᒥ ᐊᒻᒪᓗ ᒥᕝᕕᓕᐅᖅᖢᓂ ᑭᓱᓕᐅᖅᖢᓃᓛᒃ 
ᑭᓱᓕᒫᑦᑎᐊᑦ ᐊᑭᑐᔫᓲᖑᖕᒪᑕ. 
 
ᓄᓇᕗᒻᒥᐅᑦ ᓂᕆᐅᖕᓂᖃᕐᒪᑕ ᓇᓕᖁᐸᓗᒃᑐᐊᓘᔪᓐᓇᖅᓯᓇᓱᒋᔭᐅᒐᑦᑕ ᐊᒻᒪᓗ ᐃᓕᑉᐹᓪᓕᖅᑐᒃᓴᐅᓪᓗᑕ ᑕᒪᓐᓇ 
ᐊᑐᖅᑕᐅᓚᐅᖅᑐᖅ ᐱᔾᔪᑎᒋᓪᓗᒍ. ᐊᒻᒪᓗ ᓱᓕᔪᓂᒃ ᓇᓕᖅᑯᓐᓂᖅᐹᓂᒃ ᓴᓂᕐᕙᐃᖃᑦᑕᕈᒪᔪᒍᑦ ᑖᒃᓰᔭᐃᖅᑏᑦ 
ᑕᐃᒃᑯᐊ ᓱᓕᔪᓂᒃ ᑕᑯᖃᑦᑕᕐᓂᐊᕐᒪᑕ ᐱᔭᕆᐊᑐᔪᕈᓘᖕᒪᑦ ᓄᓇᕗᑦᓘᓐᓃᑦ ᒥᑭᓐᓂᖅᓴᓂᒡᓘᓐᓃᑦ 
ᓴᓇᔪᓐᓇᐃᓪᓕᐅᖃᖃᑦᑕᖅᑐᑦ ᑭᓯᐊᓂ ᑕᐃᒪᓐᓇᑎᒋᐊᓗᒃ ᐅᖓᑕᐅᔾᔨᓪᓗᓂ ᐊᑭᓕᐅᑎᒃᓴᓂᒃ ᐱᑕᖃᖅᑐᐊᓘᔮᖅᑐᖅ 
ᓴᓂᕐᕙᐃᓯᒪᔪᖅᑕᖃᕋᓗᐊᖅᑎᓪᓗᒍ ᓇᓪᓕᐅᒃᑯᒫᒃᓴᓂᒃ. 
 
ᑕᐃᒪᓕ ᑖᒃᑯᐊ ᒐᕙᒪᒃᑯᑦ ᐊᑕᐅᓯᑐᐊᕐᒥᒃ ᓈᓴᐅᓯᖅᓯᑐᐃᓐᓇᖃᑦᑕᖏᑉᐸᑕ ᐊᑲᐅᒐᔭᖅᑐᖅ ᖃᓂᓐᓂᖅᐹᖓᓄᑦ 
ᓇᓕᖅᑯᑕᖅᑕᐅᖃᑦᑕᕈᓐᓇᕐᓂᐊᕐᒪᑕ ᐃᒪᓐᓇᑎᒋ ᐅᓇ ᑭᓇᐅᔭᖅᑐᕐᓂᐊᖅᑐᖅ ᒥᓂᔅᑖ ᑕᐃᒃᑯᐊ 
ᓇᓕᖅᑯᑕᖅᑕᐅᕐᖓᓚᐅᖅᑐᑦ ᓴᖅᑭᒐᔪᖕᓂᖅᓴᐅᓂᐊᖅᑐᒃᓴᐅᓕᖅᐳᑦ ᐅᓄᖅᑐᐊᓗᖕᓂ ᐊᑭᑐᔪᓂᒃ 
ᓴᓇᖃᑦᑕᖅᓯᒪᓕᕋᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᓇᑯᕐᒦᒃ ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐃ, ᑖᓐᓇ ᓂᓪᓕᐅᑎᒃᓴᑦᑎᐊᕙᒃ ᐊᒻᒪᓗ 
ᖁᔭᓐᓇᒦᖅᖢᒍ ᑭᐅᖕᒪᑦ ᐃ, ᐊᖏᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐳᕋᐅᓐ. ᐊᐱᖅᑯᑏᑦ. ᒥᔅᑕ ᐊᕐᕚᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᒃᓯᕙᐅᑕᖅ ᖃᐅᔨᒪᔪᐃᓐᓇᐅᖂᖅᑐᒍᑦ ᓄᓇ ᑕᒪᓐᓇ ᓱᒃᑯᑉᐸᓪᓕᐊᒻᒪᑦ 
ᐅᖅᑰᓯᕙᓪᓕᐊᓂᖅ ᐱᔾᔪᑎᒋᓪᓗᒍ ᑕᐃᒪᓐᓇ ᐱᕙᓪᓕᐊᑐᐃᓐᓇᕐᒪᑦ. ᑕᐃᒃᑯᐊᓗ ᓇᓕᖅᑯᑕᖅᑕᑎᑦ 
ᓱᓕᔪᒃᓴᐅᓚᐅᖅᑑᒐᓗᐊᑦ 20 ᐊᕐᕌᒍᑦ ᓯᕗᓂᐊᓃᓐᓂᕈᑦᑕ ᑕᐅᕙᓂ ᑕᒪᓐᓇ ᐊᐅᓱᐃᑦᑐᖅ 
ᖃᓂᓐᓂᖅᓴᐅᕙᓚᐅᖅᓯᒪᒐᓗᐊᕐᒪᑦ ᓄᓇᐅᑉ ᖄᖓᓄᑦ. 
 
ᑖᓐᓇ ᐅᖃᐅᓯᕆᔭᕗᑦ ᐱᔾᔪᑎᒋᓪᓗᑎᒍᑦ ᐃᓕᖅᐹᓪᓕᖅᑐᒃᓴᐅᕗᓯ ᐊᖅᑯᓯᐅᕐᓂᖅ ᐊᒻᒪᓗ ᓅᖅᑐᐃᖃᑦᑕᕐᓂᖅ 
ᐃᓪᓗᓄᑦ ᑕᒪᒃᑯᐊ ᕿᒥᕐᕈᓇᑦᑕᐅᒃᑲᓐᓂᕐᓂᐊᓕᕐᒪᑕ ᐊᔾᔨᒋᓐᖏᑕᖓᒍᑦ, ᐱᖁᓯᕆᒃᑰᓐᖏᑕᒥᒍᑦ. ᖃᓄᖅᑑᕈᑎᒃᓴᓂᒃ 
ᐊᔾᔨᒌᓐᖏᑦᑐᓂᒃ ᐃᓱᒪᔅᓴᖅᓯᐅᕈᑎᖃᖅᐱᓰ ᑕᒪᒃᑯᐊ ᑮᓇᐅᔭᖅᑐᕈᑏᑦ ᖁᕝᕙᖅᐸᓪᓕᐊᓗᐊᕐᓂᐊᓐᖏᒻᒪᑕ 
ᐱᔾᔪᑎᖃᓗᐊᕐᓗᑕ ᓴᓇᓗᑕ ᐊᑦᑐᐃᓂᖃᕐᓂᐊᖅᑐᓂᒃ ᐊᒡᒐᕐᓇᕐᒥᒃ, ᐃᑎᖅᓴᓕᐅᕐᓂᕐᒥᒃ ᐅᕝᕙᓘᓐᓃᑦ 
ᓂᐅᖅᑐᐃᓂᕐᒥᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐊᐱᖅᓱᖅᑑᔪᖅ ᖁᔭᓐᓇᒦᒃ. ᑕᒪᒃᑯᐊ 
ᖃᐅᔨᕙᓪᓕᐊᑐᐃᓐᓇᖅᑕᕗᑦ, ᐅᖃᐅᔾᔭᐅᖃᑦᑕᕐᒥᒐᑦᑕ ᐃᓐᓇᑐᖃᕐᓄᑦ ᑕᒪᓐᓇᒎᖅ ᓄᓇ ᐊᓯᔾᔨᖅᐊᓪᓕᐊᒻᒪᑦ. 
ᐆᑦᑑᑎᒋᓗᒍ ᐸᓐᓂᖅᑑᒥ ᑕᐃᓐᓇ ᐃᑳᕐᕕᒃ ᑲᑕᓚᐅᕐᒪᑦ, ᒪᕐᕉᒃ, ᐊᑕᐅᓯᐅᓐᖏᑦᑐᖅ ᒪᕐᕉᓪᓘᓐᓃᑦ ᓄᓇ 
ᐊᓯᔾᔨᖅᐸᓪᓕᐊᓂᖓᓄᑦ ᓱᓇᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᑦ ᐅᔾᔨᕆᓂᖅᓴᐅᓕᕋᑦᑎᒍ.  
 
ᑖᒃᑯᐊ ᐅᖃᐅᓯᕆᔭᖏᑦ ᑲᑎᒪᔨᐅᖃᑎᒪ ᑕᒪᐃᑕ ᐅᖃᐅᓯᕆᔭᖏᑦ ᐃᑉᐱᓐᓂᐊᖅᔪᐊᕕᑦᑐᑦ ᐊᒻᒪᓗ ᐃᒻᒪᖃ ᑕᒪᒃᑯᐊ 
ᖃᐅᔨᓴᖅᑎᕗᑦ ᑎᓕᓯᒪᐃᓐᓇᕆᐊᖃᕐᓂᐊᓕᖅᑐᑦ ᐊᖅᑯᓯᐅᖅᑐᑦ ᐅᕝᕙᓘᓐᓃᑦ ᐃᓪᓗᔅᓴᓂᒃ ᑐᓐᖓᕝᕕᔅᓴᓕᐅᖅᑐᑦ 
ᖃᐅᔨᓴᒃᑲᓐᓂᕆᐊᖃᕐᓂᐊᓕᕐᒪᑕ ᓄᓇᐅᑉ ᐊᑖᓃᑦᑐᓂᑦ ᐊᐅᑉᐸᓪᓕᐊᔪᓂᒃ. ᐄ, ᐊᖏᖅᑕᕋ ᑖᓐᓇ, 
ᖃᐅᔨᓴᐃᒃᑲᓐᓂᕐᓂᐊᖅᑐᒍᑦ. ᐅᖃᐅᑎᑦᑎᐊᕙᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ ᐳᕋᐅᓐ. (ᑐᓵᔨᑎᒍᑦ) ᐊᐱᖅᑯᑎᔅᓴᐃᑦ. ᐊᐱᖅᑯᑎᔅᓴᖅᑕᖃᕈᓐᓃᕐᖓᑦ. ᑲᑎᒪᔨᕋᓛᑦ 
ᐊᖏᖅᐹᑦ ᑖᓐᓇ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᐊᓂᓗᑎᒃ ᑕᐃᒃᑯᐊ ᑕᕝᕙᓃᖅᑲᐅᔪᑦ ᑕᕝᕗᖓᕐᓗᑎᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᐳᕋᐅᓐ ᐃᖅᑲᓇᐃᔭᖅᑎᑎᓪᓗ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 
ᑖᒃᑯᐊ ᐊᓂᑎᒃᑭᑦ ᒥᓂᔅᑕ ᐳᕋᐅᓐᑯᑦ. ᒥᓂᔅᑕ ᑕᐹᖅᔪᒃ ᐅᑎᕈᓐᓇᓕᖅᑐᑎᑦ.  

(ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑕᐃᒪ ᒪᑉᐱᒐᕐᒥᒃ 4-ᒦᑦᑐᒍᑦ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 
ᐊᑭᑐᔪᖅᑐᕈᑏᑦ. ᐃᖏᕐᕋᔪᓕᕆᓂᕐᒧᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐃᖏᕐᕋᔪᓕᕆᓂᕐᒧᑦ ᑲᑎᑦᑐᒋᑦ, 
ᑲᑎᓕᒫᖅᑐᒋᑦ $3,837,000. ᐊᖏᖅᐹᑦ ᑲᑎᒪᔩᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒍ ᐃᓕᕆᕕᒻᒧᑦ. $3,837,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᕐᒧᑦ 2-ᒨᕐᓗᑕ. ᐅᐃᒍᖓ ᐊᑭᑐᔪᖅᑐᕈᑎᓄᑦ. $3,837,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᒥᓗᑕ ᐱᖁᔭᒃᓴᖅ 36. ᒪᓕᒐᖁᖁᑎᓂᑦ. ᒪᓕᒐᐃᑦ ᑎᑎᕋᖅᓯᒪᔪᑦ ᐃᓕᔅᓯ 
ᐸᐃᑉᐹᖁᑎᖏᓐᓂ. ᓇᓂᒍᓐᓇᕈᔅᓯᐅᒃ. ᐱᖁᔭᖅᓴᖅ 36, ᐃᓚᒋᐊᕈᑎᔅᓴᐃᑦ ᐊᑭᑐᔫᑎᓄᑦ ᐱᖁᔭᖅ, ᓈᓴᐅᑎᖓ 4, 
2007-08. ᓈᓴᐅᑎᓕᒃ 1? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓ ᐅᐃᒍᖓᒍᑦ ᒪᒃᐱᒐᖅ 2, ᐱᖁᔭᒃᓴᖅ 36. ᐃᓚᒋᐊᕈᑎᐅᔪᑦ ᐊᒥᓲᓂᖏᓐᓄᑦ 
ᓴᓂᕝᕙᖅᑕᐅᓯᒪᔪᑦ ᑎᑭᑦᑐᒍ ᒫᑦᓯ 31, 2008. ᐊᑭᑐᔪᖅᑐᕈᑎᓄᑦ. ᑮᓇᐅᔭᓄᑦ ᐊᑐᖅᑕᐅᕙᑦᑐᖅ 2. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐊᑭᑐᔪᒻᒧᑦ $3,837,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᒥᓗᓯ ᒪᒃᐱᒐᕐᒧᑦ 1, ᓈᓴᐅᑎᓕᒃ 4. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᑖᓐᓇ ᒪᓕᒐᒃᓴᖅ 36 ᐱᔭᕇᖅᑕᐅᒻᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᒪᓕᓪᓗᒍ 62(2) ᒪᓕᒐᒃᓴᖅ 36 ᑲᑎᒪᔾᔪᑎᖏᓐᓃᒍᓐᓇᓕᕐᖓᑦ 
ᐱᖓᔪᐊᓐᓂ ᐅᖃᓕᒫᖅᑕᐅᔪᔅᓴᐅᓗᓂ? ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 37, ᐃᓚᒋᐊᕈᑎᐅᔪᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ, 
ᓈᓴᐅᑎᓕᒃ 4, 2007-2008. ᑕᐃᒪ ᒥᓂᔅᑕ ᑕᐹᖅᔪᒃ ᑮᓇᐅᔭᓕᕆᔨᒃᑯᓐᓂᑦ ᐅᖃᐅᓯᕐᖓᐅᑎᖃᖅᑲᑦ 
ᐅᖃᐅᓯᖃᖁᓪᓗᒍ. ᒥᓂᔅᑕ ᑕᐹᖅᔪᒃ.  
 
ᒪᓕᒐᒃᓴᖅ 37 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 2007-2008 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 37 ᑕᒃᑯᓇᓂ ᐊᔪᕈᓐᓃᑎᑦᑎᓂᐊᕐᒪᑦ 
ᐃᖏᕐᕋᔪᓂᑦ ᐊᐅᓚᔾᔪᑎᓂᑦ ᑖᒃᑯᓄᖓ ᐋᓐᓂᐊᖃᖅᑕᐃᓕᑎᑦᑎᔪᒃᑯᓐᓄᑦ ᑖᒃᑯᐊ ᑐᖓᐅᑦᑎᑎᓯᒪᒻᒪᑕ $1,500,000. 
ᑖᓐᓇ ᑐᖓᐅᑎᓯᒪᔾᔪᑖ ᐱᔾᔪᑎᖃᓗᐊᖅᓯᒪᔪᖅ ᑕᒪᒃᑯᓄᖓ ᑎᑎᖅᑲᐃᑦ ᑎᑎᕋᖅᑕᐅᕙᓪᓕᐊᓂᖏᓐᓄᑦ.  
 
ᑖᓐᓇ ᐱᔾᔪᑎᖃᓚᐅᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᐊ ᐊᖏᖃᑎᒌᓚᐅᕐᒪᑕ ᑖᒃᑯᓂᖓ Union-ᖑᔪᓄᑦ 
ᑖᓐᓇ ᐊᖏᖃᑎᒌᒍᑖ ᐱᔾᔪᑎᒋᓪᓗᒍ ᑖᓐᓇ ᐊᖏᓪᓕᒋᐊᕈᑎᒋᔭᖓ. ᐅᓇ ᐅᔾᔨᕆᔭᐅᑦᑎᐊᖁᓪᓗᒍ ᑖᒃᑯᐊ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ $500,000 ᐊᑐᓐᖏᓂᖅᓴᐅᓚᐅᖅᑐᑦ ᐊᑐᕋᔭᓐᖑᐊᓚᐅᖅᑕᖏᓐᓂ 
ᑐᖓᐅᑎᓯᒪᓚᐅᖅᑐᑦ ᑭᓯᐊᓂᓕ ᑖᓐᓇ ᐃᓚᓕᐅᑎᒻᒪᑦ ᐊᖏᖃᑎᒌᒍᑕᐅᓚᐅᖅᑐᑦ ᐃᖅᑲᓇᐃᔭᖅᑎᓄᑦ Union-ᓗ 
ᑖᓐᓇ $2,000,000-ᑐᓚᐅᕐᓂᖓ ᐱᔾᔪᑎᒋᓪᓗᒍ.  
 
ᑕᐃᒪᓕ ᑖᓐᓇ ᓱᕐᓗ ᑕᐅᑐᒃᑲᔭᕈᑦᑎᒍ Bill 37 ᐊᒻᒪ ᓇᓗᓇᐃᖅᓯᓯᒪᒻᒥᒻᒪᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᑦ 
ᑎᒍᒥᐊᕐᒪᑕ ᓯᓚᑦᑐᓴᕐᕕᒻᒥ ᐊᒻᒪᓗ ᑖᒃᑯᐊ ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖅᑎᖏᑦ ᐊᖏᖃᑕᐅᓚᐅᖅᓯᒪᒻᒪᑕ Union-
ᑯᓐᓄᑦ ᑖᓐᓇᑦᑕᐅᖅ ᐃᓚᒋᓕᐅᑎᓯᒪᒻᒪᑦ. ᑖᓐᓇ Bill 37 ᑖᒃᑯᓄᖓ ᑐᕌᖓᔪᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᓛᒃ ᐅᖃᐅᓯᒃᓴᖃᓗᐊᖏᑦᑐᖓ ᐊᐱᖅᓱᕐᓇᒥ ᐊᐱᖅᓱᕐᓂᐊᕋᓗᐊᖅᐳᖓ 
ᑭᓯᐊᓂᓕ ᑖᒃᑯᐊ ᒪᕐᕈᐃᓐᓇᒐᔮᖑᖕᒪᑕ 2007-08ᒥ ᐃᓚᒋᐊᒃᑲᓐᓂᖁᔭᐅᔪᑦ.  

ᐋᔩᖃᑎᒌᓚᐅᖅᖢᑎᒃ ᐃᖅᑲᓇᐃᔭᖅᑎᓪᓗ ᒐᕙᒪᒃᑯᓪᓗ ᐊᖏᖃᑎᒌᒃᑲᒥᖕ ᐃᒪᓐᓇᑐᕐᓂᐊᓕᕐᒪᒡᒎᖅ 2 ᒥᓕᐊᓐᑖᓚᔅ 
ᐊᒻᒪ ᐅᓇ ᓄᓇᕗᑦ Arctic College $232,00-ᒥᒎᖅ ᐃᓚᒋᐊᒃᑲᓐᓂᕆᐊᖃᕐᓂᐊᕐᒪᑦ ᑖᓐᓇᓕ 
ᓄᒃᑎᒐᑐᐃᓐᓇᐅᔮᖅᑐᖅ.  
 
ᑖᒃᑯᐊ ᐊᓯᖏᑦ ᑎᐹᑦᒪᓐᖑᔪᑦ ᖃᔅᓯᐊᓗᒻᒪᕇᒃᑭᐊᖅ ᐃᓚᒋᐊᕆᐊᖃᕐᓂᖏᖢᑎᒃ ᐊᑭᓕᒃᓴᖃᓕᒑ ᑕᐃᑲᖓᑦ 
ᐊᒥᐊᒃᑯᒥᖕᓂᒡᒎᖅ ᑕᐃᑲᖓᑦ ᑕᐃᒃᑯᐊ ᐊᑭᓕᖅᑕᐅᓂᐊᕐᒪᑕ. ᐊᒻᒪ ᐅᐊᑦᑎᐊᕈᑦᑕᐅᖅ ᐊᐱᕆᔾᔪᑎᒋᓂᐊᕐᒥᔭᕋ ᑖᒃᑯᐊ 
ᓄᓇᕗᑦ Arctic College-ᑯᓪᓗ ᐊᒻᒪᓗ ᐋᓐᓂᐊᖃᖏᑦᑐᓕᕆᔨᒃᑯᑦ ᐸᕐᓇᒃᓯᒪᖏᑦᑐᑑᓚᐅᕐᒪᑖ 
ᐊᖏᖃᑎᒌᒃᑐᖃᕐᓂᐊᖅᑐᐊᓘᖁᕐᒪᑦ ᐃᒪᓐᓇ ᑮᓇᐅᔭᖃᕆᐊᖃᕐᓂᐊᖅᑐᒍᑦ O and M ᐃᓗᐊᓂ. ᑕᒪᒃᑯᐊ 
ᐅᐊᑦᑎᐊᕈ ᐊᐱᖅᑯᑎᒋᓂᐊᖅᐸᒃᑲ ᐊᐱᖅᓱᕐᓇᐅᓕᖅᐸᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: [Thank you Mr. Arvarluk, I think that was your general comment, I will allow the 
other members] (ᑐᓵᔨᑎᒍᑦ) ᑖᒃᑯᐊ ᐅᖃᓪᓚᖕᓂᐊᕐᒥᔪᑦ ᑭᓱᑐᐃᓐᓇᕐᓂᐊᕐᒥᔪᑦ ᐅᖃᓪᓚᒍᓐᓇᕐᓂᐊᕐᒥᔪᑦ 
ᐅᖃᐅᓯᒃᓴᖃᖅᑐᖃᖅᐸᑦ ᐱᑕᖃᖏᑉᐸᑦ, ᑕᕝᕗᖓᐅᓂᐊᖅᐳᒍᑦ ᒪᒃᐱᒐᖏᑎᒍᑦ, ᒪᒃᐱᒐᖅ 4ᒧᑦ. 2007-08 
ᐃᓚᒋᐊᕈᑎᑦ ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᓇᐃᓴᐅᑎᖓ 4. 
ᐃᓕᓐᓂᐊᖅᑐᓕᕆᔨᒃᑯᑦ, ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᓯᕗᕐᖓᒍᑦ ᐊᖏᖅᑕᐅᓚᐅᖏᑦᑐᑦ, ᐃᓐᓇᐃᑦ 
ᐃᓕᓐᓂᐊᕐᕕᖓᓐᓄᑦ ᐊᒻᒪᓗ ᖁᕝᕙᓯ `ᖕᓂᖅᓴᒥ ᐃᓕᓐᓂᐊᕈᑎᓄᑦ ᑲᑎᓪᓗᒋᑦ ᐃᓐᓇᕐᓄᑦ ᐃᓕᓐᓂᐊᕈᑏᑦ 
ᖁᕝᕙᓯᖕᓂᖅᓴᒧᓪᓗ ᐃᓕᓐᓂᐊᕈᑎᐅᔪᑦ $232,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑐᑭᓯᔪᒪᑐᐃᓐᓇᖅᑕᕋ ᑖᓐᓇ ᐅᖃᖅᑲᐅᖕᒪᑦ ᒪᑐᐃᖅᓯᓕᓵᖅᖢᓂ ᑖᒃᑯᐊᒎᖅ 
Health $500,000-ᓂᒃ ᐊᒥᐊᒃᑯᖃᕐᓂᐊᓚᐅᕋᓗᐊᕐᒪᑕ ᑭᓯᐊᓂᓕ ᐊᖏᖃᑎᒌᖕᓂᒃᑯᑦ $2 ᒥᓕᐊᓐᖑᓂᐊᓕᕐᒪᑕ 
ᑕᐃᒪ ᖄᖏᐅᔾᔪᑎᖃᕐᓂᐊᓕᕐᒥᔪᑦ ᑐᒃᓯᕋᓕᕐᒥᔪᑦ $1.5 ᒥᓕᐊᓐ ᐅᓇᓕ ᐊᑎᒃ ᑲᓕᔾᑯᓐᓅᖅᑐᖅ ᐊᔾᔨᒋᕙᐅᒃ? 
ᐅᕝᕙᓘᓐᓃᑦ ᐃᓛᒃᑯᑦ ᑮᓇᐅᔭᓕᕆᖃᑦᑕᕋᒥᒃ ᑐᓂᔭᐅᒃᑲᓐᓂᒥᐊᑐᐃᓐᓇᖅᑐᖅ ᑮᓇᐅᔭᖏᑦ 
ᓈᒻᒪᖕᓂᐊᖂᕋᓗᐊᕐᓂᖅᑎᓪᓗᒋᑦ ᐊᖏᖃᑎᒌᖕᓂᖅ ᐊᓂᒍᖅᓯᒪᓕᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᓗ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ ᑐᖓᓕᕆᔭᓐᓄᑦ ᒥᔅᑕ ᒫᒧᑦ ᑭᐅᔭᐅᑎᓐᓂᐊᖅᑕᕋ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᑯᕐᒦᒃ ᒥᔅᑕ ᑕᐹᖅᔪᒃ, ᒥᔅᑕ ᒪ. 
 
ᒪ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ, ᐊᐱᕆᕙᓪᓚᐃᔭᕋ ᐊᐱᖅᑯᑎᒋᔭᕋ ᑕᐃᒃᑯᓄᖓᓕ 
ᐅᓂᒃᑳᒃᑲᓐᓂᐊᖅᔪᓚᐅᕐᓗᖓ. 
 
2007-08-ᒧᑦ ᓴᓇᒐᑦᑎᒍᑦ ᑮᓇᐅᔭᑦ ᐊᑐᖅᑐᔅᓴᐅᔪᑦ ᖃᐅᔨᒪᓚᐅᖅᓯᒪᔪᒍᑦ ᐊᖏᖃᑎᒌᑦᑐᖃᓛᕐᓂᖓᓂᒃ 
ᑲᑐᔾᔨᖃᑎᒌᖑᔪᑦ ᐃᓕᓴᐃᔨᐅᔪᓪᓗ ᑕᕝᕙᓂ ᓴᖅᑭᔮᕆᐊᖃᕋᔭᖅᑐᓂ ᐊᖏᖃᑎᒌᒍᑕᐅᔪᒥ 
ᐊᑎᓕᐅᖅᑕᐅᓚᐅᖅᓯᒪᒻᒪᓕ  

2007-08 ᐊᓂᒍᖅᓯᒪᓕᖅᑎᓪᓗᒍ ᐊᑎᓕᐅᖅᑕᐅᓚᐅᖅᓯᒪᒻᒪᑦ ᑕᒪᒃᑯᐊ ᐊᕕᒃᑐᖅᓯᒪᔪᑦ ᐊᑐᓂᑦ.  
 
ᑕᐃᒪᐃᓕ, ᐃᒪᐃᓕᖓᑎᑦᑎᓕᓚᐅᖅᓯᒪᒻᒥᔪᒍᑦ ᑖᒃᑯᐊ ᐱᖃᓯᐅᑎᓇᒋᑦ ᕿᒥᕐᕈᔪᓐᓇᖅᓯᓕᓚᐅᖅᑕᕗᑦ ᐱᓕᕆᕕᐅᔪᑦ 
ᖃᓄᐃᓕᖓᓪᓚᕆᓐᓂᖏᑦ ᑮᓇᐅᔭᖏᑎᒍᑦ ᑕᐃᒪᓕ ᐊᑐᓗᐊᕋᔭᖅᑐᑑᓚᐅᖅᑐᑦ ᐱᓕᕆᕕᐅᔪᖅ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᐃᒫᖑᑯᐊ ᑕᕝᕙᓂ ᐱᑕᖃᖅᐳᑦ ᑖᔅᓱᒧᖓᓕ. 
 
ᓯᓚᑦᑐᓴᕐᕕᒻᒧᑦ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᒥᒃᓴᐅᓴᑦᑐᒋᑦ ᑕᐃᒪᓐᓇᓪᓗᐊᓂᒃ ᐱᑕᖃᕐᓂᐊᕋᓗᐊᕐᒪᖔᖅ 
ᑕᐃᒪᐃᓚᐅᖅᓯᒪᔪᒍᑦ. $232,000-ᓂᒃ ᐱᔭᕆᐊᖃᓚᐅᕐᖓᑕ ᑖᒃᑯᓄᖓ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ 
ᐊᖏᖃᑎᒌᒍᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᓐᓇ ᑎᒥᖁᑎᒋᔭᐅᒐᓗᐊᖅᑎᓪᓗᒍ ᒐᕙᒪᒃᑯᓐᓂ ᐃᒫᒃ 
ᑭᓐᖒᒪᔭᐅᔪᑦ ᒪᓕᓪᓗᑎᒃ ᐃᓕᔭᐅᑲᐅᑎᒋᖃᑦᑕᖏᑦᑐᑦ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᖅᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᐋᖅᑭᒋᐊᖅᑕᐅᓯᒪᔪᖅ, ᓇᓗᓇᐃᖅᓯᓯᒪᔪᖅ 
ᐊᒥᓱᕈᕆᐊᕐᓂᖏᓐᓄᑦ ᑖᒃᑯᓄᖓ. ᑕᐃᒃᑯᓄᖓ ᐋᖅᑭᒋᐊᖅᑕᐅᒐᔭᖅᑐᑎᒃ. ᑭᐊᓯᓂ ᑖᒃᑯᐊ ᓈᓴᐅᑏᑦ ᐱᓯᒪᔭᕗᑦ 
ᑕᐃᒪᓐᓇᓪᓗᐊᑲᓴᑦᑎᐊᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᐊᐱᖅᑯᑎᔅᓴᓕᑦᑕᖃᖅᐸᓪᓚᐃᒍᓐᓃᕐᖓᑦ. 2007-08 
ᐃᓚᒋᐊᕈᑎᐅᔪᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᓪᓗ. ᓈᓴᐅᑎᓕᒃ 4. ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᓂᖏᓐᓄᑦ, 
ᒪᑭᒪᔾᔪᑎᖏᓐᓄᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᓂᖏᑦᑐᑦ ᐃᓐᓇᐃᑦ ᐃᓕᓴᕕᖓᑦ, ᐃᓕᓐᓂᐊᒃᑲᓐᓂᕐᕕᐅᔪᓄᑦ 
ᖁᑦᑎᓂᖅᓴᓄᑦ. ᑲᑎᑦᑐᒋᑦ ᐃᓐᓇᕐᓄᑦ ᐃᓕᓐᓂᐊᕐᕖᑦ ᐊᒻᒪᓗ ᖁᕝᕙᓯᓐᓂᖅᓴᓂᒃ ᐃᓕᓐᓂᐊᒃᑲᓐᓂᕈᑎᓂᕐᒧᑦ. 
$232,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒍ ᐱᓕᕆᕕᐅᔪᖅ. $232,000. ᐊᖏᖅᐱᓰ? 
 

 



ᐱᖓᑦᓯᖅ, ᓯᑎᐱᕆ 10, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4697

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 5. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᓕᔨᒃᑯᓪᓗ. ᐊᐅᓚᓂᖏᓐᓄᓪᓗ 
ᒪᑭᒪᔾᔪᑎᓄᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᓪᓚᕝᕕᖓᓐᓂᑦ. $1.5 ᒥᓕᐊᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒍ ᐱᓕᕆᕕᒃ. $1.5 ᒥᓕᐊᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᒥᓗᑕ ᒪᑉᐱᒐᕐᒧᑦ 2. ᐃᓚᖓ 1. ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᓪᓗ. 
ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ. ᐃᓚᒋᐊᕈᑎ $1,732,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᐱᖁᔭᒃᓴᖅ 37-ᒥ ᐱᖁᔭᕐᓂᑦ. ᐱᖁᔭᒃᓴᖅ 37. ᐃᓚᒋᐊᕈᑏᑦ ᑮᓇᐅᔭᓄᑦ 
ᐊᑐᖅᑐᔅᓴᓄᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ. ᐱᖁᔭᖅ ᓇᒻᒪ 4 2007-08. ᓇᓗᓇᐃᒃᑯᑎᓕᒃ 1? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᒍ ᐱᖁᔭᒃᓴᖅ ᐃᓚᖓ 2. ᐃᓚᖓ. ᐃᓚᒋᐊᕈᑏᑦ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ 
ᐊᕐᕌᒍᒧᑦ ᐃᓱᓕᓪᓗᒍ ᒫᔅᓯ 31, 2008-ᒧᑦ. ᐊᐅᓚᓂᖏᓐᓄᑦ ᒪᑭᒪᔾᔪᑎᓄᓪᓗ ᑮᓇᐅᔭᓂᒃ ᐊᑐᖅᑕᐅᕕᐅᕙᑦᑐᖅ 
ᓈᓴᐅᑎᓕᒃ 1. ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ. 1-ᒥᓕᐊᓐ 732-ᑕᐅᓴᓐ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᓚᒋᐊᕈᑎᐅᔪᑦ ᒥᔅᓴᐅᓴᔅᓯᒪᔪᑦ. $1,732,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕ 4. ᐊᒋᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕ 5? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕ 6? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕ 7? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᐱᖁᔭᒃᓴᖅ 37 ᐱᔭᕇᕐᖓᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ 62(2), ᒪᓕᒐᒃᓴᖅ 37 ᑲᑎᒪᑐᐃᓐᓇᕈᑎᔅᓴᓅᕈᓐᓇᓕᖅᑐᑦ ᐱᖓᔪᐊᓐᓂ 
ᐅᖃᓕᒫᖅᑕᐅᓛᕐᖓᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 38. ᑕᐃᒪ ᒥᓂᔅᑕ ᑕᐹᖅᔪᒃ ᑮᓇᐅᔭᓕᕆᔨᒃᑯᓐᓄᑦ 
ᐅᖃᐅᓯᕐᖓᐅᑎᖃᕐᒪᖔᖅ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 38 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 2008-2009 - ᑲᑎᒪᔨᕋᓛᓂᑦ 

ᐃᓱᒪᖅᓴᖅᓯᐅᕈᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᐊᑐᖅᑕᑎᓐᓃᓛᒃ 2008-09, 
ᐊᑐᖅᑎᓪᓗᒍ ᑖᓐᓇ ᐱᖁᔭᒃᓴᖅ 38, ᐅᓄᕐᓂᐊᓕᒃ $8,786,000 ᑐᕌᖓᒻᒪᑦ ᑕᓪᓕᒪᐅᔪᓄᑦ ᐊᑭᑐᔫᑎᓄᑦ. 
ᐅᑯᐊᖑᔪᑦ:  
 

• ᑲᖏᖅᓯᓂᕐᒥ ᒥᕝᕕᐊᑖ ᑕᒪᒃᑯᐊ ᑎᒻᒥᓲᑦ ᓄᖅᑲᑕᕐᕕᒋᖃᑦᑕᖅᑕᖏᑦ ᓴᓇᔭᐅᒃᑲᓐᓂᕆᐊᖃᕐᓂᖏᑦ; 
 

• ᐅᖅᓱᖅᑑᒥ ᐃᒪᐅᑉ ᐊᖅᑯᑖ ᓴᓇᔭᐅᒃᑲᓐᓂᕆᐊᖃᕐᓂᖓ; ᐊᒻᒪᓗ  
 

• ᐸᓐᓂᖅᑑᒥ ᓄᑖᓂ ᐃᑳᕈᑎᑖᕆᐊᖃᕐᓂᖓ ᐊᒻᒪᓗ ᑖᓐᓇ ᓄᑕᐅᓐᖏᑦᑐᖅ ᐲᖅᑕᐅᓗᓂ ᓱᕋᔅᓯᒪᓚᐅᕐᓂᖓ 
ᓯᖁᒥᓚᐅᕐᓂᖓ ᐱᔾᔪᑎᒋᓪᓗᒍ ᐅᐱᕐᖔᖅ ᖄᒥᑦᑐᖃᖅᑎᓪᓗᒍ ᑕᒪᓐᓇᐃᓛᒃ ᑰᒃ ᖄᒥᑦᑐᐋᓘᑎᓪᓗᒍ.  

 
ᑖᓐᓇ ᐱᖁᔭᒃᓴᖅ 38 ᑖᒃᑯᓄᖓ ᑐᕌᖓᔪᖅ ᐊᒻᒪᓗ ᐊᐱᖅᑯᑎᖃᖅᑐᖃᖅᐸᑦ ᑭᐅᓇᓱᓐᓂᐊᕆᕗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒪᒃᐱᒐᖅ 4. 2008-09 ᐃᓚᒋᐊᕈᑏᑦ ᒥᔅᓴᐅᓴᑦᑕᐅᔪᑦ 
ᐊᑭᑐᔪᖅᑐᕈᑎᓄᑦ, ᓈᓴᐅᑎᓕᒃ 2. ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔫᑎᓄᑦ ᒪᒃᐱᒐᕐᒥ 4-ᒥ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᖏᔪᖅᑳᖃᕐᕕᒋᔭᖏᓐᓄᑦ. $300,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒍ ᐱᓕᕆᕕᐅᔪᖅ. $300,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 5. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑏᑦ. ᐊᑭᑐᔫᑎᓄᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᔾᔨᐅᖏᑦᑐᒃᑯᑦ. ᐊᑭᑐᔫᑎᓂᑦ ᐸᕐᓇᑕᐅᓂᖏᓐᓄᑦ ᒪᐅᓇᑐᐃᓐᓇᖅ ᐊᖏᖅᑕᐅᔪᖅ 
ᐱᔪᒪᔭᐅᔪᔾᔪᑎᖓ. ᒥᔅᑕ ᑰᓕ. 
 
ᑰᓕ: ᐅᓪᓛᖅ Opening comments-ᒋᖅᑲᐅᔭᒃᑲᓄᑦ ᑖᓐᓇ ᐱᔾᔪᑎᒋᓪᓗᒍ ᓯᕗᓪᓕᖅᐹᒥ. ᑖᓐᓇ Item 4-ᒥᑦ 
ᐊᐱᖅᑯᑎᒋᔪᒪᓪᓗᒍ Page 5-ᒥᑦ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓄᑖᓂᑦ ᑮᓇᐅᔭᓂᑦ ᑐᓂᓯᓂᐊᕐᒪᖔᑕ ᐃᖃᓗᓐᓄᑦ 
ᑖᒃᑯᐊ ᐊᑐᕆᐊᖏᑦ ᐋᖅᑭᓱᖅᑕᐅᑎᓪᓗᒋᑦ, ᑐᓂᓯᒪᔭᖓᑦᑕ ᐊᓯᐊᒍᑦ ᑖᒃᑯᐊ ᐱᖁᑎᓄᑦ ᑐᕌᖓᔪᑦ 
ᐊᖏᖃᑎᒌᒍᑎᖏᑦᑕ ᑕᐃᒃᑯᐊ ᑐᕌᖓᔪᑦ ᓴᓂᐊᒍᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕐᒪ ᑖᓐᓇ, ᐲᑕ ᒫ, ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓗᒍ, ᑭᐅᒍᓯᖅ ᐋᒃᑲ. ᑭᓯᐊᓂ ᐅᖃᐅᓯᕆᐊᖅᔪᖅᑰᕆᐊᖃᕋᑦᑎᒍ 
ᑕᐃᒃᑯᐊ ᑮᓇᐅᔭᖅᑖᖅᑎᑦᑎᓂᕐᒧᑦ ᐊᖏᖃᑎᒌᒍᑎᐅᔪᑦ, ᐱᔾᔪᑎᒋᓪᓗᒍ ᐃᖃᓗᐃᑦ ᓄᓇᓕᖓᑦ, $2.4-ᒥᓕᐊᓐ 
ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᑐᓂᔭᐅᖃᑦᑕᕐᓂᐊᕐᒪᑕ. ᐊᒻᒪᓗᑦᑕᐅ ᐊᓯᔾᔨᑲᑕᒍᓐᓇᖅᑐᑎᒃ ᐃᓗᐃᑦᑑᓗᑎᒃ 
ᑮᓇᐅᔭᖅᑖᕈᑎᒋᓂᐊᖅᑕᖓᑦ ᐊᕐᕌᒍᓄᑦ 5 ᐊᓂᒍᖅᐸᑕ, $12-ᒥᐊᓕᑖᕐᓂᐊᖅᑎᓪᓗᒋᑦ ᑕᕝᕙᓂ ᐊᑭᑐᔪᖅᑐᕈᑎᒃᓴᓂᒃ.  
 
ᐊᑐᕆᐊᖃᕐᒪᑕ ᐱᓵᓕᓂᖅᓴᐅᔭᕆᐊᖃᕐᒪᑕ ᐊᖏᖃᑎᒌᒍᑎᒋᔭᐅᓚᐅᖅᑐᑦ ᑐᖔᓂ. ᑖᓐᓇ ᑐᓴᖅᑎᑕᐅᖃᑦᑕᖅᑐᖅ 
ᐃᒃᓯᕙᐅᑕᖓᑦ ᑲᑎᒪᔨᕋᓛᒃᑯᑦ ᒐᕙᒪᒃᑯᑦ ᓵᑕᔅᓴᐅᓂᖏᓐᓄᑦ ᑲᑎᒪᔨᕋᓛᖑᔪᑦ. ᐊᒻᒪᓗᑦᑕᐅᖅ ᑕᐃᒃᑯᐊ 
ᓇᓗᓇᐃᑲᐃᓐᓇᕐᓂᐊᖅᐸᕋ ᑭᓱᓂᒃ ᐃᓗᓕᖃᕐᒪᖔᖅ ᑕᒪᓐᓇ.  
 
ᑕᐃᒪᓕ ᑮᓇᐅᔭᐃᑦ ᐱᓕᕆᔭᐅᖁᓪᓗᒋᑦ, ᑲᒪᒋᔭᐅᖁᓪᓗᒋᑦ ᑎᒍᔭᕆᐊᖃᕋᑦᑎᒍ 8-ᖑᔪᓂᑦ ᐱᓕᕆᐊᖃᕋᑦᑕ 2003-
04-ᒦᓐᖔᖅᓯᒪᔪᒥᒃ ᑕᐅᕙᓐᖓᑦ ᐊᕐᕌᒍᒥᑦ ᐱᓕᕆᕕᖓᑦ ᓄᓇᓕᓐᓂᑦ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᑦ ᑕᐃᒃᑯᐊ  
ᐅᖃᓚᐅᖅᓯᒪᒻᒪᑕ ᑎᑎᕋᖅᑕᐅᑦᑎᐊᕐᓗᒋᑦ ᑭᖑᕙᕆᐊᖅᓯᒪᔪᑦ ᑮᓇᐅᔭᐃᑦ. ᐃᒪᓐᓇᐃᓕᔭᕆᐊᖃᓚᐅᖅᑑᒐᓗᐊᑦ 
ᑮᓇᐅᔭᖅ ᐅᑎᖅᑎᑕᐅᓗᓂ, ᑕᐃᒃᑯᐊ ᐅᑎᖅᑎᑕᐅᔭᕆᐊᖃᖅᑐᕕᓂᐅᒐᓗᐊᑦ ᑭᓯᐊᓂᓕ ᒫᓐᓇ ᑕᐃᒃᑯᐊ 8-ᖑᔪᑦ 
ᐱᓕᕆᐊᖑᔪᑦ ᑮᓇᐅᔭᖅᑖᒃᑲᓐᓂᕆᐊᖃᓚᐅᕐᒪᑕ ᐊᓯᖏᓐᓂᑦ. 
 
ᑕᐃᒃᑯᓇᓐᖓᑦ ᐊᓯᖏᓐᓃᓐᖔᖅᑐᓂᒃ ᐃᑉᐱᒍᓱᓚᐅᕋᑦᑕ ᓈᒻᒪᓐᓂᖅᓴᐅᓇᓱᒋᓪᓗᒍ ᑖᓐᓇ ᐅᑎᖅᑎᓪᓗᑎᒍ 
ᒪᓕᒐᓕᐅᕐᕕᒻᒧᑦ ᓂᕈᐊᕈᑕᐅᒃᑲᓐᓂᕐᓗᒋᑦ ᑮᓇᐅᔭᖁᑎᒋᔭᖏᑦ ᐃᖃᓗᓐᓂ ᐱᓕᕆᔾᔪᑎᒋᔭᐅᔪᑦ ᓯᕗᒧᐊᓐᓂᐊᕐᒪᑕ. 
ᑕᕝᕙ $926,000 ᑖᒃᑯᐊ ᒪᓕᒐᓱᑦᑕᕋᓗᐊᕗᑦ. 
 
ᑭᓯᐊᓂ ᓴᖅᑭᔮᑦᑎᐊᕆᐊᖃᕐᒪᑕ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᑕᐃᒪᓐᓇᐃᓕᖓᔾᔪᑎᒋᕙᐅᒃ. ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓇᓗᓇᐃᕋᕕᐅᒃ ᑖᓐᓇ. ᑐᒡᓕᐊᓂ ᐊᐱᖅᑯᑎᒐ ᒐᕙᒪᒃᑯᑦ 
ᓇᓗᓇᖅᓯᓯᒪᓕᕐᒪᑕ ᓄᑦᑎᖅᑎᕆᓂᐊᕐᒪᑕᒎᖅ ᑐᖏᓕᖓ ᒥᓂᔅᑕᐅᑉ ᐅᖃᐅᓯᕆᐊᖅᔪᕋᑖᖅᑕᖏᑦ. 
ᓄᑦᑎᕆᓂᐊᕐᒪᑕᒎᖅ ᑮᓇᐅᔭᓂᒃ ᒫᓐᓇ ᐊᑐᕐᓂᐊᕐᓂᕋᖅᑕᖏᑦ ᐊᑭᑐᔪᖅᑐᕈᑎᒃᓴᓄᑦ ᑕᐃᒪᓐᓇ ᓯᕗᒧᐊᖅᑕᐅᖁᓪᓗᒍ 
ᓄᓇᓕᐸᐅᔭᒧᑦ ᑖᒃᑯᐊ ᕿᑎᖅᓯᓂᐊᕐᒪᑕ. ᐃᒃᑯᐊ ᑭᓲᓚᐅᕐᒪᑕ ᐊᑭᑐᔪᖅᑐᕈᑎᒃᓴᐃᑦ ᐱᓕᕆᐊᖑᔪᑦ, 
ᐱᓕᕆᔭᐅᓚᐅᖅᑐᑦ ᐃᓚᖏᑦ ᑭᖑᕙᕆᐊᖅᑕᐅᓐᓂᖅᐹᑦ ᑕᐃᒃᑯᐊ ᐃᖃᓗᓐᓂ ᐊᖅᑯᑎᖓᑦ ᑖᓐᓇ ᕿᑯᖅᑕᐅᖁᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃᖅ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕐᒪ ᑖᓐᓇ ᑭᐅᓚᐅᕐᓕᐅᖓᐃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖄᒃᑲᓐᓂᐊᕈᒃ ᒪᕐᕉᒃ ᐱᓕᕆᐊᖑᔫᒃ ᑖᒃᑯᐊ ᑕᕝᕙᓃᓚᐅᕐᒪᑕ 
$560,000 ᓄᑦᑎᖅᑕᐅᓪᓗᓂ ᑲᖏᖅᖠᓂᕐᒥ ᐃᒪᓕᕆᔾᔪᑎᒧᑦ. $800,000 ᑕᐃᑲᓂ ᓇᐅᔮᓂ 
ᓄᓇᓯᐅᑎᒃᑯᕕᑦᑖᕈᑎᒃᓴᓂᒃ. ᐊᒻᒪᓗᑦᑕᐅᖅ ᓂᕆᐅᑦᑐᒍᑦ ᓄᑦᑎᖅᑕᐅᓂᐊᕐᓗᑎᒃ ᑮᓇᐅᔭᐃᑦ 2009-10-ᒥᑦ. ᑕᐃᒃᑯᐊ 
ᐱᓕᕆᕕᖓᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ ᑕᐃᒃᑯᐊ ᑭᖑᕙᕆᐊᖅᑕᐅᓚᐅᓐᖏᑦᑐᒡᒎᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᓕᖅᑕᕋ, ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ 
ᓇᓗᓇᐃᖅᓯᔪᓐᓇᖅᐹᑦ ᑕᖅᑲᒃᑯᐊ ᑐᓵᑎᓪᓗᒋᑦ ᖃᓄᖅ ᑕᐃᒃᑯᐊ ᓄᓇᓖᑦ ᐱᔪᓐᓇᕐᒪᖔᑕ ᐃᑲᔪᖅᑕᐅᔾᔪᑎᓂᒃ 
ᐊᖅᑯᑎᒥᓐᓄᒃ ᕿᑯᖅᓯᖁᓪᓗᒋᑦ, ᓄᓇᓖᑦ ᖃᓄᐃᓐᖏᓂᖅᓴᐅᑦᑎᐊᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃᖅ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕐᒪᐃ ᑭᐅᓚᐅᕐᓕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖏᕐᕋᓂᖅᑕᖃᕐᒪᑦ ᒐᕙᒪᒃᑯᑦ ᐊᑐᖃᑦᑕᖅᑕᖓᑦ ᐱᓕᕆᕝᕕᖓᓐᓂᑦ 
ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ ᐊᕐᕌᒍᑕᒫᑦᑎᐊᖅ ᐅᑉᐱᕈᓱᑦᑐᖓ ᑐᓴᕋᓱᐊᖃᑦᑕᖅᑐᑦ 
ᓄᓇᓕᓕᒫᑦᑎᐊᓄᑦ. 
 
ᑭᖑᕐᖓᒍᑦ ᑐᓴᕋᓱᐊᓚᐅᖅᑎᓪᓗᒋᑦ ᐊᑐᓂᑦ ᓄᓇᓕᐅᔪᓄᑦ ᑕᐃᒃᑯᐊ ᓯᕗᓪᓕᐅᔾᔭᐅᔪᑦ ᐋᖅᑭᓱᖅᑕᐅᓪᓗᑎᒃ 
ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓕᐅᕈᑕᐅᓪᓗᑎᒃ ᑕᐃᒃᑯᐊ ᑐᓴᕋᓱᐊᖅᑐᑎᒃ ᐱᓕᕆᕝᕕᖏᑦ ᐊᒻᒪ ᓄᓇᓕᓐᓂᑦ 
ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᑦ ᓄᓇᓕᓐᓄᓪᓗ. 
 
ᑕᐃᒃᑯᐊ ᑎᑎᕋᖅᑕᐅᓪᓗᑎᒃ ᒐᕙᒪᒃᑯᓐᓂᑦ, ᒐᕙᒪᒃᑯᓐᓂᑦ ᐃᖏᕐᕋᓂᖅᑕᖃᕐᒪᑦ ICCP-ᖑᓂᕋᖅᑕᐅᔪᒥᒃ, 
ᐱᓕᕆᕝᕕᖃᑎᒌᑦ ᑕᐃᒃᑯᐊ ᐊᑭᑐᔪᖅᑐᕈᑎᒃᓴᓄᑦ ᐱᓕᕆᐊᒃᓴᖏᑦ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐊᖓᔪᖅᑲᐅᑎᐅᔪᑦ 
ᐊᑐᓕᖁᔭᓕᐅᖃᑦᑕᖅᑐᑦ ᐊᑭᑐᔪᖅᑐᕈᑎᒃᓴᐅᓂᐊᖅᑐᓄᑦ ᐸᕐᓇᐅᑎᓄᑦ. ᑮᓇᐅᔭᓕᕆᔨᒃᑯᓪᓗ ᑲᑎᒪᔨᖏᓪᓗᑦ 
ᑐᓂᔭᐅᓪᓗᑎᒃ ᐃᓱᒪᓕᐅᑦᖤᖅᐳᑦ ᐊᒻᒪᓗᑦᑕᐅᖅ ᑲᑎᒪᔨᕋᓛᓄᑦ ᑐᓂᔭᐅᓪᓗᑎᒃ,  

ᑲᑎᒪᔨᕋᓛᓄᑦ ᐅᖃᐅᓯᕆᔭᐅᓕᖅᑐᑎᒃ ᑲᑎᒪᑎᓪᓗᒋᑦ. ᑕᐃᒪᓐᓇ ᐃᖏᕐᕋᓂᖓ ᐊᑐᖅᑕᐅᓪᓗᓂ ᐱᓕᕆᔭᐅᓲᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᖅᐸᕋ ᑭᐅᖕᒪᑦ ᑕᒪᑐᒪ ᐃᒃᓯᕙᐅᑖᖅ, ᐊᐱᖅᑯᑎᒋᓂᐊᕐᒥᔭᕋ 
ᐅᓇ. ᑖᓐᓇ ᐱᓕᕆᐊᖑᔪᖅ ᐊᓯᖏᑦᑕᐅᖅ ᓄᓇᓖᑦ ᐱᓕᕆᐊᒃᓴᖃᕐᒥᖕᒪᑕ ᑐᓂᔭᐅᒃᑲᓐᓂᖅᑕᐅᔪᖅ ᑖᓐᓇ 
ᓯᕗᒧᐊᒃᑎᑕᐅᖁᓪᓗᒍ ᐃᖃᓗᖕᓂ ᐊᖅᑯᑎᓂᒃ ᕿᑯᖅᓯᓂᐅᖃᑦᑕᖅᑐᖅ ᑖᓐᓇ ᐱᓕᕆᐊᖅ ᐃᖏᕐᕋᓂᖃᓚᐅᖅᐸ 
ᑐᖏᓕᐅᑉ ᒥᓂᔅᑕᖓᑦᑕ ᓇᓗᓇᐃᕋᑖᖅᑕᖓᓐᓂᑦ ᐃᖏᕐᕋᓂᖃᖅᖢᑎᒃ ᑲᑎᒪᔨᕋᓛᓄᐊᓚᐅᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ:  ᐃᐊ, ᒥᔅᑕ ᒪ ᑭᐅᓚᐅᕐᓕᐅᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐅᖃᖅᑲᐅᒐᒪᐃᓛᒃ ᑭᐅᑎᓪᓗᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓐᓄᑦ 
ᐅᐊᑦᑎᐊᖅ ᐃᖃᓗᖕᓂ ᑕᐃᔭᐅᓯᒪᔪᒥ ᐱᓯᒪᖕᒪᑕ ᐊᓯᔾᔨᑲᑕᒍᓐᓇᖅᖢᑎᒃ ᐃᓗᐃᒃᑲᐅᓪᓗᑎᒃ ᑮᓇᐅᔭᐃᑦ ᓇᖕᒥᓂᖅ 
ᓯᕗᓪᓕᐅᑎᔭᒥᓂᒃ ᓯᑎᒃᑯᑦ ᐋᖅᑭᒃᓱᐃᖃᑦᑕᖅᖢᑎᒃ ᕿᑯᖅᓯᓕᕆᐊᕈᑎᒃ ᐊᖅᑯᑎᓂᒃ ᓇᓕᐊᖕᓂᒃ ᓯᕗᓪᓕᐊᔾᔨᓯᒪᔭᓂᒃ 
ᒪᓕᒃᓴᖃᑦᑕᖅᑐᑦ ᐊᐱᖅᑯᑎᐊᓄᑦ ᐊᖏᖅᑐᖓ, ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪ. ᒥᓂᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓇᓗᓇᐃᑦᑎᐊᖅᓯᒪᒃᐸᑦ ᑭᒡᒍᓯᖏᑦ ᓄᓇᓖᑦ ᑕᐃᒃᑯᐊ ᐊᓯᖏᑦ 
ᓄᓇᕗᓕᒫᒥ ᑐᕌᖓᔪᓂᒃ ᐊᖏᖅᑕᐅᖅᑳᕐᓗᑎᒃ ᐊᓯᖏᑦ ᑕᐃᒪᓐᓇᐃᑉᐸᓪᓚᐃᖕᒪᑕ ᑖᓐᓇ ᐱᓕᕆᐊᖑᔪᑦ ᑕᕝᕗᖓ 
ᒪᕐᕉᒡᓗ ᐱᓕᕆᐊᒃᓵᑦ ᑕᐃᒃᑯᐊ ᐃᖏᕐᕋᓂᖓᓄᑦ ᑕᕝᕘᓇᑦᓴᐃᓐᓇᖅ ᐃᖏᕐᕋᓚᐅᖅᐹᑦ ᓄᓇᓖᑦ 
ᒪᓕᒋᐊᖃᖅᑕᖏᑎᒍᑦ ᒪᓕᒐᖅᑎᒍᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ:  ᒥᔅᑕ ᒪ ᑭᐅᔭᖓ. ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᒪ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑐᑭᓯᑦᑎᐊᕈᒃᑯ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᑖᒃᑯᐊ 
ᒪᕐᕉᓕᖃᖓᕋᑖᕐᒪᑕ ᐊᐱᖅᑯᑎᒋᔭᖏᑦ ᓯᕗᓪᓕᖅ ᑕᐃᓐᓇ ᑭᒡᒍᓯᕋ ᓇᓗᓇᐃᖅᓯᒪᑦᑎᐊᖃᐅᖕᒪᑦ, ᐃ, ᐃᖏᕐᕋᓂᕐᒧᑦ, 
ᑐᒡᓕᐊ ᐋᒡᒐ, ᓯᑎᒃᑯᑦ ᓇᓗᓇᐃᖅᓯᖃᑦᑕᕐᒪᑕ ᓇᖕᒥᓂᖅ ᑭᓱᓂᒃ ᓯᕗᓪᓕᐅᔾᔨᓯᒪᖕᒪᖔᑕ ᑮᓇᐅᔭᖅᑖᕆᖃᑦᑕᖅᑕᖏᑦ 
ᐃᓗᖏᒃᑭᐊᖅ ᖃᓄᖅ ᐊᑐᖅᑕᐅᓂᐊᕐᒪᖔᑕ.  
 
ᐊᒻᒪᓗᑦᑕᐅᖅ ᑭᐅᓗᒍ ᒪᕐᕉᒃ ᑖᒃᑯᐊ ᐱᓕᕆᐊᕆᔭᖏᑦ ᑲᖏᖅᖠᓂᕐᒥ ᐃᒪᕐᒧᑦ ᓴᓗᒻᒪᖅᓴᐃᕝᕕᐅᒐᔭᖅᑐᖅ 
ᐊᒻᒪᓗᑦᑕᐅᖅ ᐃᖅᑲᐅᒪᖏᓐᓇᒃᑯ ᐊᐃᑉᐸᖓ ᐃᓱᒪᖅᓱᕈᓐᓇᕐᓂᖃᕐᒪᑕ ᑮᓇᐅᔭᐃᑦ ᑲᒪᒋᔭᐅᓂᕆᔭᖏᓐᓄᑦ 
ᑐᓴᖅᑎᑦᑎᖃᑦᑕᕆᐊᓖᑦ ᐃᒃᓯᕙᐅᑕᖓᓂᒃ  

ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑲᒪᔪᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪ. ᒥᓂᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑭᖑᓪᓕᕐᒥ ᐊᐱᖅᑯᑎᒋᓂᐊᓕᖅᑕᕋ ᓄᓇᕗᑦ ᒐᕙᒪᒃᑯᑦ 
ᐅᖃᖃᑎᖃᖅᓯᒪᓕᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᖃᖅᑎᑦᑎᓂᐊᕐᓗᑎᒃ ᐃᖃᓗᖕᓂ ᐊᖅᑯᑎᖓᓂ 
ᕿᑯᖅᓯᓂᕐᒧᑦ ᐱᓕᕆᐊᖑᓂᖅ, ᖃᖓᓕ ᑭᖑᓪᓕᖅᐹᒥᒃ ᑭᐅᔭᐅᓂᐊᖅᓱᒋᕙ ᐊᑐᕚᒥ? ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ:  ᒥᔅᑕ ᒪ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪ. 
 
ᒪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᐱᓕᕆᕝᕕᖓ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᑕᐃᒃᑯᐊ 
ᐅᖃᖃᑎᖃᖅᓯᒪᔪᑦ ᑲᓇᑕᒥ ᐱᖁᑎᖅᔪᐊᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ. ᐃᖅᑲᐅᒪᑦᑎᐊᖏᑦᑐᖓ 
ᑭᖑᓪᓕᖅᐹᒥ ᐅᖃᖃᑎᒋᔭᐅᓚᐅᖅᑐᖅ ᒪᐃᖑᑎᓪᓗᒋᑦ ᑕᐃᒃᑯᐊ ᓴᖅᑭᑕᐅᓚᐅᖅᑐᑦ ᐊᒻᒪᓗᑦᑕᐅᖅ ᐊᓯᖏᑦ 
ᐱᓕᕆᐊᖑᔪᑦ ᑮᓇᐅᔭᖅᑖᖅᐸᒃᑐᑦ ᐃᓗᐃᒃᑲᐅᓪᓗᒋᑦ. ᐊᒻᒪᓗᑦᑕᐅᖅ ᐃᖅᑲᐅᒪᑦᑎᐊᕋᒪ ᑕᐃᔅᓱᒪᓂ. 
 
ᑕᐃᔅᓱᒪᖓᓂᑦ ᑕᐃᒃᑯᐊ ᑲᓇᑕᒥ ᒐᕙᒪᑐᖃᒃᑯᑦ ᑐᖏᓕᕆᔭᖏᑦ ᒥᓂᔅᑕᐅᑉ ᑖᔅᓱᒥᖓ ᐱᓕᕆᐊᖃᖅᑎᓪᓗᒋᑦ 
ᐃᖅᑲᐅᒪᒍᒪ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᑲᑎᒪᖃᑎᖃᕐᓂᐊᖅᑐᑦ ᓄᑖᒥᒃ ᑐᖏᓕᖓᓂᒃ ᒥᓂᔅᑕᐅᑉ 
ᐊᒃᑐᐸ 2-ᖑᓕᖅᐸᑦ. ᐊᒻᒪᓗᑦᑕᐅᖅ ᐃᓕᓴᖅᓯᓯᒪᓪᓗᑕ ᑲᓇᑕᐅᑉ ᒐᕙᒪᒃᑯᖏᓐᓂ ᐱᖁᔭᓕᐅᖅᑎᖅᔪᐊᖑᓂᐊᖅᑐᑦ 
ᑕᐃᒃᑯᐊ ᓂᕈᐊᖅᑕᐅᓂᐊᓕᕐᒥᖕᒪᑕ ᑭᓯᐊᓂ ᐃᖅᑲᓇᐃᔭᖅᑎᖏᑦ ᑕᒪᒃᑯᓂᖓ ᐱᓕᕆᐊᖃᐃᓐᓇᕐᓂᐊᖅᑐᑦ. 
ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑕᐅᓂᖓ ᑕᔅᓱᒧᖓ ᖃᖓᐅᓂᐊᕐᒪᖔᑦ ᒪᒥᐊᓇᐅᒍᓗᐊᖅ ᑭᐅᔪᓐᓇᖏᓐᓇᒃᑯ 
ᐊᐱᖅᑯᑎᒋᕋᑖᖅᑕᖓᑕ ᐃᓚᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ, (ᑐᓵᔨ) ᐊᑭᓕᖅᑕᐅᖁᓪᓗᒋᑦ ᑖᒃᑯᐊ ᐱᑐᐃᓐᓇᐅᖏᑦᑐᒃᑯᑦ ᐱᓕᕆᔾᔪᑎᐅᔪᑦ 
ᐊᒻᒪ ᓯᕗᕐᖓᒍᑦ ᐊᖏᖅᑕᐅᓯᒪᖏᑦᑐᑦ ᖃᓄᐃᑦᑐᐃᑦ ᐱᓕᕆᐊᒃᓴᐃᑦ ᓄᖅᑲᖅᑎᑕᐅᓐᓂᖅᐸᑦ ᑖᓐᓇ ᓯᕗᒧᐊᖁᓪᓗᒍ.  
ᓱᓖᓛᒃ ᓯᐊᕐᕆᔮᕐᕕᒃᑖᓚᐅᖏᓐᓇᒪ ᖃᓄᐃᑦᑐᒃᑲᓐᓂᑦ ᐱᓕᕆᐊᒃᓴᕕᓂᐅᒐᓗᐊᑦ 2008-09-ᒧᑦ ᐊᑐᖅᑐᒃᓴᐅᓚᐅᖅᑐᑦ 
ᓄᖅᑲᖅᑎᑕᐅᓯᒪᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ. 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᑕᐃᒃᑯᐊ ᐸᓐᓂᖅᑑᒥ ᐃᑳᕈᑎᑦ 
ᓄᖅᑲᑎᑦᑎᓚᐅᓐᖏᑎᐊᖅᑐᒍᑦ ᒫᓐᓇ ᐱᓕᕆᐊᔅᓴᓄᑦ. ᐃᓘᓐᓇᖏᑦ $5-ᒥᓕᐊᓐ ᐊᑐᖅᑕᐅᓂᐊᕐᒪᑦ ᐸᓐᓂᖅᑑᒥ 
ᑕᐃᓐᓇ ᐋᖅᑭᓱᖅᑕᐅᓂᐊᖅᑐᓂ. $4.5-ᒥᓕᐊᓐ ᐊᑭᑐᔪᓄᑦ $500,000 ᑖᓐᓇ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ.  
 
ᑕᐃᒃᑯᐊ, ᓲᕐᓗ ᓯᓚᒧᑦ ᑕᐃᒪᐃᓕᓚᕿᓚᐅᕐᒪᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᐃᑦ ᐃᓚᖏᓐᓂ ᑕᐃᑲᓐᖓᑦ 
ᐅᑎᖅᑎᑦᑎᔪᓐᓇᖅᑐᑦ ᐱᓕᕆᕕᖓᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᔅᓯᑎᒃᑯᑦ ᐅᑎᖅᑎᑦᑎᓇᓱᐊᕐᓂᐊᖅᑐᑦ 
ᐊᑐᖅᑕᐅᓚᐅᖅᑐᓂᑦ ᑲᓇᑕᐅᑉ ᒐᒪᒃᑯᓐᓂ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒋᓐᖏᑕᖓ ᐱᖁᑎᖅᔪᐊᓕᕆᔨᒃᑯᑦ ᑲᓇᑕᒥ ᒑᓯᓄᓪᓗ 
ᑖᒃᓰᔭᐃᔭᕈᑎᓄ ᑖᓐᓇ ᐊᔾᔨᒋᓐᖏᑎᐊᕐᒪᒎ ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓚᐅᕐᓕᐅᖓᐃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒡᒍᓯᖅ ᐊᐱᖅᑯᑎᐊᓄᑦ, ᐄ. ᑭᓯᐊᓂᓕ ᐅᒃᐱᕈᓱᒃᑐᖓ ᑮᓇᐅᔭᐃᑦ 
ᑕᐃᒃᑯᐊ ᓯᓚᒧᑦ ᐱᔮᖅᑯᒥᐅᓐᖏᑦᑐᖅ ᑕᐃᒪᐃᓚᕿᒍᓇᖅᑐᖅ ᑭᓯᐊᓂ ᑕᒻᒪᑐᐃᓐᓇᕆᐊᖃᖅᑐᖓ ᑕᒪᑐᒧᖓ 
ᐊᔾᔨᒋᓐᖏᒻᒪᒍ ᑕᐃᒃᑯᓄᖓ ᐱᖁᑎᖅᔪᐊᓕᕆᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᓄᖓ ᓯᓚᒧᑦ ᐱᕈᓘᔭᓚᐅᖅᑐᑦ ᐸᓐᓂᖅᑑᒥ, ᐆᒃᑑᑎᒋᓪᓗᒍ, 
ᖃᓪᓗᓈᑦ ᓄᓇᖓᓃᑦᑐᑦ ᓯᓚᖅᔪᐊᕐᒥ ᐅᖅᑰᓯᕙᓪᓕᐊᓂᕋᐃᓕᕐᒥᒻᒪᑕ ᓇᓗᓇᐃᖅᓯᔾᔪᑎᐅᔪᖅ ᑕᐃᓐᓇ ᐃᑳᕈᑎᐅᔪᖅ 
ᑭᖑᕝᕕᖅᑎᔾᔪᑎᐅᓂᐊᖅᑐᖅ ᑕᐃᑲᓂ. ᑖᒃᑯᐊ ᓄᑖᒧᑦ ᐃᑳᕈᑎᒧᑦ ᐅᕝᕙᓘᓐᓃᑦ ᐱᑐᖃᕐᒧᑦ ᐃᑳᕈᑎᑐᖃᕐᒧᑦ ᑕᐃᓐᓇ 
ᓱᕋᓚᐅᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓚᐅᕐᓕᐅᖓᐃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑭᐊᒐᓱᑦᑎᐊᓂᐊᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ. 
ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᔅᓯᑎᒃᑯᑦ ᑕᐃᒪᓕ ᐸᓐᓂᖅᑑᒥ ᑕᐃᒪᓐᓇᐃᓕᑎᓪᓗᒋᑦ ᐃᑳᕈᑎᖓᑦ 
ᐋᖅᑭᑦᑕᐅᒋᐊᖃᓕᓚᐅᕐᒪᑦ ᐱᔨᔅᓯᖅᑕᐅᔭᕆᐊᖃᖅᑐᑎᓪᓗ ᓄᓇᓕᓐᓂᕐᒥᐅᑦ. ᑕᐃᔅᓱᒪᓂ ᐃᑳᕈᑎᓕᐅᑲᐃᓐᓇᓚᐅᕋᑦᑕ 
ᐊᑐᖅᑕᐅᑲᐃᓐᓇᑐᐃᓐᓇᓂᐊᖅᑐᒥᑦ. ᑕᐃᓐᓇ ᐱᑐᐃᓐᓇᐅᖏᑦᑐᒃᑯᑦ ᐊᑐᖅᑕᐅᑲᐃᓐᓇᓚᐅᖅᑐᖅ 
ᐋᖅᑭᒋᐊᕈᑕᐅᓇᓱᓚᐅᕋᓗᐊᕐᒪᑦ.  

ᐊᒻᒪᓗᑦᑕᐅᖅ ᓄᓇᓕᓐᓄᑦ ᒐᕙᒪᑯᓐᓄᓪᓗ ᐱᔨᔅᓯᑎᒃᑯᑦ ᐅᔾᔨᕈᓱᓕᓚᐅᕐᒪᑕ ᑕᐃᓐᓇ ᓴᓇᔭᐅᔭᕆᐊᖃᕐᒪᑦ 
ᐃᑳᕈᑎᐅᔪᖅ. ᑕᐃᓐᓇ ᐃᑳᕈᑎ ᐸᓐᓂᖅᑑᒧᑦ ᑎᑭᑎᑕᐅᔭᕆᐊᖃᓚᐅᕐᒪᑦ. ᑕᒪᐅᓐᖓᕋᒥ ᐃᓕᓴᖅᓯᓚᐅᕋᑦᑕ ᑖᓐᓇ 
ᐅᓯᔪᖅ ᐅᒥᐊᖅᔪᐊᖅ ᑕᑉᐸᐅᖓᐅᖃᑦᑕᕈᓐᓃᕐᒪᑦ ᐊᓯᖏᓐᓂ ᓇᓖᕌᕈᑎᓂᑦ ᕿᒥᕐᕈᓚᐅᖅᑐᒍᑦ ᑕᒫᓐᖔᕐᓗᑕ 
ᐸᓐᓂᖅᑑᒧᑦ ᒫᓐᖓᑦ ᐃᖃᓗᓐᓂᑦ.  
 
ᑕᕝᕙ ᑖᓐᓇ ᐸᕐᓇᔅᓯᒪᓕᖅᑕᕗᑦ ᑕᐃᒃᑯᐊ ᑭᖑᕝᕕᖅᑕᐅᔾᔪᑎᔅᓴᕆᓂᐊᖅᑕᖏᑦ ᐃᑳᕈᑎᐅᑉ ᐸᓐᓂᖅᑑᒥ ᐃᕐᖐᓐᓇᖅ 
ᐱᔭᕇᖅᑕᐅᔭᕆᐊᓕᒃ ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᓇᓗᐃᖅᓯᔪᓐᓇᖅᑳ ᑕᐃᓐᓇ ᓚᓐᑕᓐ ᐃᑳᕐᕕᐊᓗᐊ 
ᐅᕝᕙᓘᓐᓃᑦ ᑕᐃᓐᓇ ᐱᑐᖃᐅᓂᖅᓵᓗᒃ ᓱᕋᓚᐅᖅᑲ? ᖁᔭᓐᓇᒦᒃ.  
 
>>ᐃᓪᓚᖅᑐᑦ 
 
…ᐅᕝᕙᓘᓐᓃᑦ ᑕᐃᓐᓇ ᐱᑐᖃᐅᓂᖅᓵᓗᒃ ᓱᕋᓚᐅᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᕆᐊᖅᔪᓪᓗᒍ ᒪᕐᕉᓕᓚᐅᖅᑑᒃ ᐸᓐᓂᖅᑑᒥ ᐃᑲᕈᑏᒃ. ᑕᐃᓐᓇ 
ᐱᑐᖃᐅᓂᖅᓴᐅᓪᓗᓂ ᐊᐃᑉᐸᖓᓗ ᓴᓇᔭᐅᕙᓪᓕᐊᓕᓚᐅᖅᑐᖅ. ᐸᓐᓂᖅᑑᒥᑦ ᓄᓇᖓ ᓱᕋᑦᑐᐊᓘᓚᐅᖅᑎᓪᓗᒍ 
ᑕᐃᒃᑯᐊ ᐊᑐᖅᑐᔅᓴᐅᒍᓐᓃᓚᐅᕐᖓᑎᒃ ᑕᐃᒃᑯᐊ ᒪᕐᕉᔫᒃ ᑭᖑᕝᕕᖅᑕᐅᓛᖅᑑᒃ.  
 
. . . ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
  
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒻᒪᑦ ᑕᐃᓐᓇ ᐊᑕᐅᓯᖅ ᓴᓇᔭᐅᕙᓪᓕᐊᓚᐅᕋᓗᐊᕐᖓᑦ 
ᐃᑳᕈᑎᐅᔪᖅ ᓄᑖᖑᔪᖅ. ᐊᒻᒪ ᐱᔭᕇᖅᑕᐅᓚᐅᖅᐹ ᐱᖁᑎᒋᔭᐅᓚᐅᖅᑳ ᓄᓇᕗᑦ ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ 
ᑳᓐᑐᕌᑦᑕᐅᓯᒪᔪᒧᑦ ᐱᖁᑎᒋᔭᐅᓚᐅᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᖅᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᓱᑦᑎᐊᕈᒪ ᑕᐃᓐᓇ ᓄᓇᕗᑦ ᒐᕙᒪᒃᑯᖏᓐᓅᖅᑕᐅᓚᐅᓐᖏᑦᑐᖅ 
ᑳᓐᑐᕋᒃᓯᒪᔪᓄᑦ ᐱᒋᔭᐅᓛᖅᑑᒐᓗᐊᖅ, ᐃᓛᒃ ᖃᐅᔨᒋᐊᑦᑎᐊᒃᑲᓐᓂᕆᐊᖃᓛᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᓂᔭᐅᓯᒪᓐᓂᖏᑉᐸᑦ ᑕᐃᓐᓇᓕ, ᑕᐃᒪᓕ ᑳᓐᑐᕌᑦᑕᐅᓯᒪᔫᑉ 
ᑭᖑᕝᕕᕆᐊᖃᕋᔭᓐᖏᓛᖅ ᓇᓪᓕᐅᒃᑯᒫᖃᖅᑐᔅᓴᐅᓂᒥᒻᒪᑕ ᑕᐃᒪᐃᑦᑐᕈᔪᓐᓄᑦ. ᐱᖁᑎᒋᓐᓂᖏᒃᑯᑦᑎᒍ ᑕᐃᔅᓱᒪᓂ 
ᑕᐃᒪᐃᑎᓪᓗᒍ ᑕᐃᒃᑯᐊ, ᑕᐃᒃᑯᓇᓐᖓᑦ ᑲᒪᒋᔭᐅᒐᔭᓐᖑᐊᕋᓗᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑖᓐᓇ ᑭᐅᒃᑲᓂᕐᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᓂᕋᖅᑲᐅᖏᓐᓇᒪᐃᓛᒃ, ᖃᐅᔨᒋᐊᑦᑎᐊᓚᐅᕐᓗᒍ ᑭᓯᐊᓂ 
ᑖᓐᓇ ᑭᐅᑦᑎᐊᕈᓐᓇᖅᑕᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ, ᐱᖁᑎᒋᓚᐅᓐᖏᓇᑦᑎᒍ ᑕᐃᔅᓱᒪᓂᐅᑎᓪᓗᒍ, ᐃᓛᒃ 
ᐱᖁᑎᒋᓐᓂᖏᒃᑯᑦᑎᒍᑦ ᑖᓐᓇ ᑳᓐᑐᕌᑦᑕᐅᓯᒪᔪᖅ ᓇᓪᐅᓕᒃᑯᒫᖃᕋᔭᖅᑐᒥᓂᖅ.  
 
ᐃᒫᒃ ᐱᒋᓐᖏᑕᒥᓂᖅᑎᓐᓄᑦ ᐊᑭᓖᒋᐊᖃᕋᔭᓐᖑᐊᓐᖏᒃᑲᓗᐊᕋᑦᑕ ᐊᓯᖏᓐᓂᑦ ᐊᑭᓕᖅᑕᐅᒍᓐᓇᓲᖑᒻᒪᑕ 
ᑳᓐᑐᕌᑦᑕᐅᓯᒪᔪᑦ. ᖃᐅᔨᒋᐊᕈᓐᓇᖅᑳ ᑕᒪᑐᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑕᐃᓐᓇᖃᐃ ᑭᐅᔪᓐᓇᖅᑕᖓᐃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᑕᕋ ᒪᓕᒐᓕᐅᖅᑎᐅᔪᖅ. ᖃᐅᔨᒋᐊᑦᑎᐊᓛᖅᑕᕋ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᐊᐱᖅᑯᑎᔅᓴᐃᑦ. ᒪᑉᐱᒐᕐᒦᑦᑐᒍᑦ 5. ᓄᓇᓕᓐᓂ ᒐᕙᒪᒃᑯᓪᓗ 
ᐱᔨᑦᑎᕋᖅᑏᑦ. ᐊᑭᑐᔫᑏᑦ. ᓂᕆᐅᓇᓐᖏᑦᑐᒃᑯᑦ ᐊᖏᖅᑕᐅᒋᐊᖃᓚᐅᖅᑐᖅ. ᑲᑎᓕᒫᖅᑐᒋᑦ ᐊᑭᑐᔫᑎᓄᑦ 
ᐸᕐᓇᒍᑏᑦ. $2.5 ᒥᓕᐊᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $3,976,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᓕᒫᒧᑦ. $2.5 ᒥᓕᐊᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᓂᖏᑦᑐᑦ. $3,976,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒪᑉᐱᒐᖅ 6. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᕐᓂᖏᑦᑐᑦ. ᑲᑎᑦᑐᒋᑦ ᐃᖏᕐᕋᔪᓕᕆᓂᕐᒧᑦ. $2,010,000. ᐊᒋᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒍ ᐱᓕᕆᕕᓕᒫᒧᑦ. $2,010,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ 2-ᒨᕐᓗᓯ. ᐊᑭᑐᔫᑎᓄᑦ. $8,786,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 38-ᒨᕐᒥᓗᓯ ᒪᓕᒐᖁᑎᒋᔭᔅᓯᓐᓂ. ᐃᓚᒋᐊᕈᑎᔅᓴᐃᑦ ᒥᔅᓴᐅᓴᑦᑕᐅᓯᒪᔪᑦ 
ᐊᑭᑐᔫᑎᓄᑦ. ᓈᓴᐅᑎᓕᒃ 2, 2008-2009. ᓈᓴᐅᑎᓕᒃ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᕐᓗᑎᑦ 2. ᐃᓚᒋᐊᕈᑎᓄᑦ ᒥᔅᓴᐅᓴᑦᑕᐅᓯᒪᔪ ᐊᕐᕌᒍᒧᑦ ᒫᑦᓯ 31, 2009. 
ᓇᓗᓇᐃᒃᑯᑕᖓ 2. ᐊᑭᑐᔪᖅᑐᕈᑎᓂ. ᑮᓇᐅᔭᖃᕐᕕᐅᕙᑦᑐᑦ ᑲᑎᑦᑐᒋᑦ. ᐊᑭᑐᔫᑎᓄᑦ. $8,786,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑎᑐᒋᑦ ᐃᓚᒋᐊᕈᑏᑦ ᒥᔅᓴᐅᓴᑦᑕᐅᓯᒪᔪᑦ. $8,786,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᔩᑦ ᐊᖏᖅᐸᑦ ᐱᖁᔭᒃᓴᖅ 38 ᐊᖏᖅᑕᐅᒻᒪᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᔩᑦ ᐊᖏᖅᐸᑦ ᒪᓕᒐᖅ 62(2) ᐃᓕᔭᐅᔪᓐᓇᖅᑲᑦ ᑲᑎᒪᔾᔪᑎᔅᓴᓄᑦ 
ᐱᖓᔪᐊᓂ ᐅᖃᓕᒫᖅᑕᐅᔪᔅᓴᐅᓗᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 39. ᒥᓂᔅᑕ ᑕᐹᖅᔪᒃ, ᑮᓇᐅᔭᓕᕆᔨᒃᑯᓐᓂ ᐅᖃᐅᓯᕐᖓᐅᑎᖏᓐᓂ 
ᐅᖃᖁᓪᓗᒍ. ᒥᓂᔅᑕ ᑕᐹᖅᔪᒃ.  
 
ᒪᓕᒐᒃᓴᖅ 39 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 2, 2008-2009 - 

ᑲᑎᒪᔨᕋᓛᓂᑦ ᐃᓱᒪᖅᓴᖅᓯᐅᕈᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔭᒃᓴᖅ 39, $43,050,000-ᓂᑦ ᑖᓐᓇ 
ᐊᐅᓚᔾᔪᑎᓄᑦ ᐃᖏᕐᕋᔾᔪᑎᓄᑦ 2008-2009 ᑕᒪᑐᒪᓂ ᐊᑐᖅᑕᑦᑎᓐᓂ ᐅᑯᓄᖓ ᑐᕌᖓᓗᐊᖅᑐᖅ:  
 

• ᑕᒪᒃᑯᐊ ᑎᒥᖁᑎᒋᔭᐅᔪᑦ ᒐᕙᒪᒃᑯᓐᓄᓪᓗ ᑐᑦᑕᕐᕕᓖᑦ ᑯᐊᐳᕇᓴᕆᔭᐅᔪᓪᓘᓐᓃᑦ ᑎᒥᖁᑎᒋᔭᐅᔪᑦ 
ᐅᖅᓱᐊᓗᒃ ᐊᑭᑦᑐᕆᐊᒃᑲᓐᓂᕈᑖᓄᑦ ᑖᒃᑯᐊ ᑮᓇᐅᔭᓂᑦ ᐃᑲᔫᓯᐊᒃᑲᓐᓂᕆᐊᖃᕐᓂᐊᕐᒪᑕ; 

• ᐊᒻᒪᓗ, ᑕᕝᕙᓂ ᐊᑖᓂ ᓇᓗᓇᐃᖅᓯᓯᒪᒋᓪᓗᓂᑦᑕᐅᖅ ᐃᖅᑲᓇᐅᔭᖅᑏᑦ ᓄᓇᕗᑦ ᒐᕙᒪᒃᑯᖏᓐᓄᓪᓗ 

ᑎᒥᖁᑎᖏᓐᓄᓪᓗ ᐊᖏᖃᑎᒌᓚᐅᖅᓯᒪᖕᒪᑕ ᑖᓐᓇ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ 
ᐅᓄᖅᓯᒋᐊᕆᐊᖃᕐᓂᖏᓐᓄᑦ; 

 
• ᐊᒻᒪᓗ, ᐱᖓᔪᐊᑦ ᑐᕌᖓᓂᐊᖅᑐᖅ ᒐᕙᒪᑐᖃᒃᑯᓐᓃᓐᖔᖅᓯᒪᔪᑦ ᑮᓇᐅᔭᐃᑦ ᐅᓄᖅᓯᒋᐊᖅᑕᐅᓚᐅᕐᒪᑕ 

ᑕᒪᒃᑯᓄᖓ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐃᑲᔫᓯᐊᖅᑕᐅᕙᒃᑐᑦ.  
 
ᐃᒃᓯᕙᐅᑖᖅ, ᐊᐱᖅᑯᑎᒃᓴᖅᑕᖃᑐᐊᖅᐸᑦ ᑭᐅᓇᓱᕈᓘᔭᕐᓂᐊᕆᕗᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ. ᐱᖁᔭᒃᓴᖅ 39. ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᓄᑦ. ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᓇᐃᓴᐅᑎᓕᒃ 2. 2008-09. ᒪᑉᐱᒐᖓᓂ 4-ᒥ. ᑎᑎᕋᕐᕕᖓᑦ ᒪᓕᒐᓕᐅᖅᑏᑦ ᑲᑎᒪᔨᖏᑕ 
ᐊᐅᓚᔾᔪᑎᖏᑦ ᐋᖅᑭᐅᒪᐃᓐᓇᕈᑎᖏᓪᓗ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ. ᑎᑎᕋᕐᕕᖓ ᑎᑎᕋᖅᑎᐅᑉ. 
ᑲᑎᓪᓗᒋᑦ ᐊᑐᖅᑕᐅᓂᐊᖅᑐᑦ ᑎᑎᕋᕐᕕᖓᓄᑦ ᑎᑎᕋᖅᑎᐅᑉ. $135,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓕᐅᑏᑦ ᑭᒡᒐᖅᑐᖅᑕᐅᓪᓗᑎᒃ ᒪᓕᒐᓕᐅᖅᑎᓄᑦ ᑲᑎᒪᔩᑦ. ᑲᑎᓪᓗᒋᑦ. ᐊᑭᓕᐅᑎᐅᔪᑦ 
ᑭᒡᒐᖅᑐᕐᓗᒋᑦ ᑲᑎᒪᔨᐅᖃᑕᐅᔪᑦ ᒪᓕᒐᓕᐅᖅᑎᓄᑦ. $249,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑎᐅᑉ ᑎᑎᕋᕐᕕᖓ. ᑲᑎᓪᓗᒋᑦ. $5,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ ᑕᓪᓕᒪᖓᓄᐊᕐᓗᓯ. ᑎᑎᕋᕐᕕᖓᑦ ᒪᓕᒐᓕᐅᖅᑏᑦ ᑲᑎᒪᔨᖏᑕ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ. ᑎᑎᕋᕐᕕᖓᑦ ᐊᖏᔪᖅᑳᖓᑦᑕ ᓂᕈᐊᖅᑐᓕᕆᔨᒃᑯᑦ. 
ᑲᑎᓪᓗᒋᑦ ᐊᖓᔪᖅᑳᖓᑕ ᓂᕈᐊᖅᑐᓕᕆᔨᒃᑯᑦ ᐱᓕᕆᕕᖓᑕ. $15,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᕐᕕᖏᑦ ᐃᒻᒥᒃᑰᖅᑐᑦ ᑲᒥᓴᓇᐃᑦ. ᑲᑎᓪᓗᒋᑦ. ᑎᑎᕋᕐᕕᖏᓐᓄᑦ ᐊᑐᖅᑕᐅᓂᐊᖅᑐᑦ 
ᑲᒥᓴᓇᓄᑦ ᐊᔾᔨᒌᓐᖏᑦᑐᓄᑦ. $17,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᓕᕆᕝᕕᒻᒧᑦ ᑐᕌᖓᔪᑦ. $421,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 6-ᒧᐊᕐᓗᓯ. ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓄᓪᓗ ᑲᒪᔪᑦ. 
ᐱᓕᕆᕝᕕᖓᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᓯᕗᕐᖓᒍᑦ ᐊᖏᖅᑕᐅᓚᐅᓐᖏᑦᑐᑦ ᐊᖏᔪᖅᑳᒃᑯᕕᖓᓄᑦ. 
ᐊᖏᔪᖅᑳᒃᑯᕕᖓᓄᑦ ᑲᑎᓪᓗᒋᑦ ᐊᑐᕈᒫᖅᑐ ᑕᕝᕗᖓ. $177,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓪᓕᓯᓂᐊᕐᓂᕐᒧᑦ ᐱᔨᑦᓯᕈᑏᑦ. ᑲᑎᓪᓗᒋᑦ ᑭᓪᓕᓯᓂᐊᖁᑎᓄᑦ ᐱᔨᑦᓯᕈᓰᑦ. 
$33,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ, ᕿᒥᕐᕈᓇᓐᓂᕐᒧᓪᓗ. ᑲᑎᓪᓗᒋᑦ 
ᐊᑐᐊᒐᕐᓄᑦ, ᐸᕐᓇᐅᑎᓄᑦ, ᕿᒥᕐᕈᓂᕐᒧᓪᓗ ᐊᑐᖅᑕᐅᓂᐊᖅᑐᑦ. $93,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 7. ᐊᐅᓪᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐱᓕᕆᕝᕕᖓᑦ. 
ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᓯᕗᕐᖓᒍᑦ ᐊᖏᖅᑕᐅᓚᐅᓐᖏᑦᑐᑦ. ᓄᓇᕗᒻᒥ ᒥᓂᔅᑕᐃᑦ ᑲᑎᒪᔨᖏᑦ. 
ᑲᑎᓪᓗᒋᑦ ᓄᓇᕗᒻᒥ ᒥᓂᔅᑕᐃᑦ ᑲᑎᒪᔨᖏᓐᓄᑦ. $216,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᓄᓇᕗᑦ ᑲᒥᓴᓇᖓ. ᑲᑎᓪᓗᒋᑦ ᓄᓇᕗᑦ ᑲᒥᓴᓇᖓ. $10,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐱᓕᕆᔾᔪᑏᑦ. ᑲᑎᓪᓗᒋᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐱᓕᕆᔾᔪᑏᑦ. $69,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 8. ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐱᓕᕆᕝᕕᖓᑦ. ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ. ᓄᓇᖃᖅᑳᖅᓯᒪᔪᑦ ᐊᒻᒪᓗᑦᑕᐅᖅ ᓄᓇᕐᔪᐊᕐᒥ 
ᐅᑭᐅᖅᑕᖅᑐᖓᓂ ᐱᓕᕆᔾᔪᑎᐅᔪᑦ. ᑲᑎᓪᓗᒋᑦ ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᖓᓄᓪᓗ ᓄᓇᕐᔪᐊᑉ 
ᐱᓕᕆᔾᔪᑕᐅᔪᑦ. $20,000 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᐊᕐᒪᖅᑎᕆᓂᕐᒧᑦ ᑲᑎᓪᓗᒋᑦ. ᑲᑎᓪᓗᒋᑦ ᓯᐊᕐᒪᖅᑎᕆᓂᕐᒧᑦ. $48,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᓕᕆᕕᒻᒧᑦ. $656,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 9-ᒧᐊᕐᓗᓯ. ᑮᓇᐅᔭᓕᕆᔨᒃᑯᑦ. ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ. ᐊᖏᔪᖅᑳᒃᑯᕕᐊᓄᑦ. ᑲᑎᓪᓗᒋᑦ ᐊᖏᔪᖅᑳᒃᑯᕕᐊᓄᑦ. 
$378,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐸᕐᓇᐃᓂᕐᒧᑦ ᐊᑐᐊᒐᓕᕆᓂᕐᒧᓪᓗ. ᑲᑎᓪᓗᒋᑦ ᐊᑐᐊᒐᕐᓄᑦ ᐸᕐᓇᐃᓂᕐᒧᓪᓗ. 
$231,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑮᓇᐅᔭᐃᑦ ᒥᐊᓂᕆᔭᐅᓂᖏᓐᓄᑦ. ᑲᑎᓪᓗᒋᑦ ᑮᓇᐅᔭᐃᑦ ᒥᐊᓂᕆᔭᐅᓂᖏᓐᓄᑦ. 
$214,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 10-ᖓᓂᑦ. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᒋᔭᖓᑦ. ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ. ᓯᕗᕐᖓᒍᑦ ᐊᖏᖅᑕᐅᓚᐅᖅᓯᒪᓐᖏᑦᑐᑦ. ᐱᓕᕆᕝᕕᐅᑉ ᐃᓗᐊᓂ ᑮᓇᐅᔭᖅᑐᕈᑎᕕᓂᕐᓂᑦ 
ᑕᒻᒪᖅᓯᒪᔪᖅᓯᐅᕈᑏᑦ. ᑲᑎᓪᓗᒋᑦ. $77,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕝᕕᒻᒥ ᑮᓇᐅᔭᓕᕆᕕᒃ. ᑲᑎᓪᓗᒋᑦ ᐱᓕᕆᕕᒻᒥ ᑮᓇᐅᔭᓕᕆᕕᒻᒧᑦ 
ᐊᑐᕐᓂᐊᖅᑐᑦ. $907,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑐᑦᑕᕐᕕᒻᒥ ᐊᑕᐅᓯᕐᒧᑦ ᐃᓕᔭᐅᓯᒪᔪᑦ ᑮᓇᐅᔭᐃᑦ. ᐊᐅᓚᑕᐅᔪᑦ 
ᐊᑕᐅᓯᕐᒥᑦ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᕝᕙᓂ ᐅᖃᖅᓯᒪᔪᖃᕐᒪᑦ ᑮᓇᐅᔭᖃᖅᑎᑦᑎᓂᐊᖅᑐᑎᑦ 
$2-ᒥᓕᐊᓐ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ ᓴᓇᓂᐊᕐᒪᑕ ᐃᖃᓗᓐᓂ ᑰᒃᑯᑦ 
ᐆᒻᒪᖅᑯᑎᓕᐅᕈᑎᔅᓴᓂᑦ ᐱᓕᕆᔾᔪᑎᐅᔪᒥᑦ. ᒥᓂᔅᑕᖃᐃ ᑭᐅᔪᓐᓇᖅᐳᖅ ᐅᕝᕙᓘᓐᓃᑦ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕ 
ᐊᒡᒍᖅᑐᖅᓯᒪᓗᒋᑦ ᑮᓇᐅᔭᑦ ᖃᓄᖅ ᑖᒃᑯᐊ ᐊᑐᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᓂᔅᑕ ᐲᑯ-ᖃᐃ ᑖᓐᓇ ᑭᐅᑦᑎᐊᕈᓐᓇᓂᖅᓴᐅᓂᐊᖅᑕᖓ ᑖᔅᓱᒥᖓ ᑎᒍᒥᐊᕐᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᓂᔅᑕ ᐲᑯ ᑭᐅᔪᓐᓇᖅᐲᑦ? 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ ᐊᐱᖅᓱᕐᒪᑦ ᑖᓐᓇ. ᑖᓐᓇ  
$100,000-ᖑᔪᑦ $2.1-ᒥᓕᐊᓂ ᖃᐅᔨᓴᕈᑎᒋᔭᐅᓂᐊᖅᑐᖅ ᑭᕙᓪᓕᕐᒥ ᑕᕝᕙᓂ ᐃᓱᒫᓘᑎᒋᔭᐅᔪᓂᑦ 
ᒪᓕᒐᓕᐅᕐᕕᒻᒥ ᓴᖅᑭᑕᐅᓚᐅᖅᓯᒪᒻᒪᑦ, ᕿᑭᖅᑖᓘᑉ ᓯᓚᑖᓂᑦ ᑕᐃᒪᓐᓇ ᖃᐅᔨᓴᕈᓐᓇᕐᒪᖔᑕ. 
 
ᑕᐃᒃᑯᐊ ᖃᐅᔨᓴᐃᓇᓱᑦᑐᑦ ᑰᓂᑦ ᓄᓇᓐᖑᐊᑎᒍᑦ ᓇᓃᒻᒪᖔᑕ ᕿᒥᕐᕈᓇᓕᕐᓗᑎᑦ ᓇᓂ ᑰᒥ ᐃᓂᔅᓴᖃᕈᓐᓇᕐᒪᖔᑕ 
ᓯᒥᑦᑐᐃᓗᑎᑦ ᐆᒻᒪᖅᑯᑎᓕᕝᕕᐅᒐᔭᖅᑐᒥᑦ. ᓇᓗᓇᐃᖅᓯᓯᒪᓕᓚᐅᖅᓯᒪᒐᑦᑕ ᐃᓂᔅᓴᐅᒐᔭᓐᖑᐊᖅᑐᒥ ᑭᕙᓪᓕᕐᒥᑦ, 
ᓂᒋᐊᓂ ᐊᕐᕕᐊᑦ, ᑲᖏᖅᖠᓂᐅ ᖃᓂᒋᔮᓂ.  
 
ᑖᒃᑯᐊᓗ ᕿᒥᕐᕈᓇᑦᑕᐅᑲᓐᓂᓛᖅᑐᑦ $2-ᒥᓕᐊᓐᑲᓐᓂᖅᑕᐅᖅ ᑖᒃᑯᓂᖓ ᑯᐊᐳᕇᓴᑦ ᐃᖃᓗᓐᓂ 
ᐱᓕᕆᔾᔪᑎᒋᓂᐊᖅᑕᓂ ᑖᒃᑯᐊ ᖃᐅᔨᒋᐊᖅᑕᐅᑲᓐᓂᕐᓗᑎᑦ ᐅᓪᓗᒥᒧᑦ ᑎᑭᑕᐅᓯᒪᓪᓗᑎᑦ ᐱᓕᕆᔾᔪᑎᒋᔭᐅᓯᒪᔪᖅ 
ᑕᐃᑯᖓ.  

ᐱᓕᕆᓯᑲᐅᑎᔪᓐᓇᖏᓐᓇᑦᑕ ᐆᒻᒪᖅᑯᑎᓕᐅᑦᑕᐅᑎᒋᓗᑕ ᑭᓯᐊᓂ ᑕᐃᒃᑯᓄᖓ ᑰᒻᒥᑦ ᓯᒥᑦᑎᕆᓂᕐᒥᑦ 
ᕿᒥᕐᕈᓇᕆᐊᖃᕋᑦᑕ ᑰᓪᓗ ᑰᓐᓂᕆᔭᖓᓂᑦ ᐊᒻᒪᓗ ᓄᓇᐅᑉ ᐋᖅᑭᓯᒪᓂᖓᓂ ᐃᓂᔅᓴᐅᓂᐊᖅᑐᓂᑦ ᑰᒻᒧᑦ 
ᓯᒥᑦᑐᕐᕕᐅᓗᓂ ᐆᒻᒪᖅᑯᑎᓕᕆᕝᕕᐅᓕᕐᓂᐊᕐᒪᑕ ᐅᐸᓗᖓᐃᔭᐅᑎᓕᐅᕐᓗᑎᓪᓗ.  
 
ᑖᓐᓇ ᑕᕝᕙ ᑭᓯᐊᓂᓕ ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᐃᓗᓕᑯᓘᔭᖏᓐᓂ ᐱᓕᕆᖃᕐᒪᑕ ᐊᒻᒪᓗᑦᑕᐅᖅ 
ᐃᓚᒋᐊᖅᓯᔪᓐᓇᖅᖢᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᒥᔅᑕ ᒥᓂᔅᑕ. ᑖᒃᑯᐊ ᐱᓕᕆᕝᕕᒃ ᑖᓐᓇ 
ᑮᓇᐅᔭᓕᕆᔨᒃᑯᑦ ᑐᓴᕈᑎᑦ ᖁᕕᐊᓱᒃᑲᔭᖅᑐᑦ ᑭᓱᓂᑦ ᐅᐸᓗᖓᐃᔭᐅᑎᖃᕐᒪᖔᔅᓯ. 
 
ᑭᓯᐊᓂᓕ, ᐊᐱᖅᑯᑎᒋᔭᕋ ᒥᓂᔅᑕᖓᓄᑦ ᐆᒻᒪᖅᑯᑎᓕᕆᔨᒃᑯᑦ ᑖᓐᓇ ᐊᑯᓂᑲᓪᓚᒃ ᐱᓕᕆᔭᐅᓯᒪᓕᕐᒪᑦ 
ᖃᐅᔨᒪᓪᓗᖓᓗ ᐃᓲᒫᓘᑎᑦ ᓴᖅᑭᑕᐅᖃᑦᑕᓚᐅᕐᒪᑕ ᓄᓇᓕᓐᓂ ᐃᓂᔅᓴᖓ ᐱᔾᔪᑎᒋᓪᓗᒍ ᑕᐃᓐᓇ.  
ᐅᒃᐱᕈᓱᒃᑐᖓᓗ ᐊᕐᕌᓂᐅᖅᑰᖏᑦᑐᓘᓐᓃᑦ ᐊᓯᐊᓂ ᐃᓂᔅᓴᖃᓚᐅᕋᓗᐊᕐᒪᑦ ᑕᐅᕙᓂ Armshaw, ᐃᖃᓗᐃᑦ 
ᐊᑭᑦᑎᐊᖓᓂ, ᑕᐃᓐᓇ ᐃᓂᔅᓴᕆᔭᐅᔪᒪᓚᐅᕋᓗᐊᕐᒪᑦ. ᑕᐃᒪᓕ ᑐᓴᕈᒪᓪᓗᖓ ᒥᓂᔅᑕ ᑐᓴᖅᑎᑦᑎᒋᐊᕈᓐᓇᕐᒪᖔᖅ 
ᖃᓄᖅ ᐃᖏᕐᕋᓂᖃᕐᒪᖔᑦ, ᖃᓄᖅ ᐊᓯᔾᔨᕐᓂᕐᒪᖔᑦ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ, ᐊᐱᖅᓱᕐᒪᑦ ᒥᔅᑕ ᐲᑯᒧᑦ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑕᒻᒪᖏᑦᑐ. ᑖᓐᓇ ᐃᖏᕐᕋᓂᐅᔪᖅ 
ᐊᕐᕌᒍᑦ ᑕᓪᓕᒪᑦ ᐅᖓᑖᓄᑦ ᐱᓕᕆᔭᐅᓯᒪᓕᕐᒪᑦ. ᓯᕗᓪᓕᖅᐹᒥ ᐊᕐᕌᒍᑦ ᑕᓪᓕᒪᑦ ᐊᓂᒍᖅᓯᒪᓕᖅᑐᑦ, ᓯᕗᓪᓕᖅᐹᒥ 
ᐱᓕᕆᓚᐅᖅᓯᒪᔭᕗᑦ ᓇᐅᒃᑯᑦ ᐆᒻᒪᖅᑯᑎᓕᐅᕐᕕᖃᕈᓐᓇᕐᒪᖔᑦᑕ. ᐊᔾᔨᒌᓐᖏᑦᑐᐊᓘᒻᒪᑕ ᐆᒻᒪᖅᑯᑎᓕᐅᕐᕕᔅᓴᐅᔪᑦ. 
ᕿᒥᕐᕈᓇᒃᖢᑕ ᑕᐃᒃᑯᐊ ᓴᖅᑭᑕᐅᖃᑦᑕᖅᑐᑦ ᑕᖅᑲᒃᑯᓇᓐᖓᑦ.  
 
ᓯᕗᓪᓕᖅᐹᒥ, ᐃᒃᓯᕙᐅᑖᖅ ᖃᐅᒪᔪᒃᓴᐅᕗᑎᑦ ᐊᓄᕆᒧᑦ ᐆᒻᒪᖅᑯᑎᓕᐅᕋᓱᓐᓂᖅ ᑕᐃᓐᓇᑦᑕᐅᖅ 
ᐊᑐᖅᑕᐅᔪᓐᓇᕐᒥᒻᒪᑦ ᕿᒥᕐᕈᓇᒃᑕᐅᓚᐅᖅᑐᖅ ᐊᒻᒪ ᑲᑎᒪᒍᑕᐅᓪᓗᑎᒃ. ᑕᐃᒪᓐᓇ ᐊᓄᕆᒧᑦ ᐆᒻᒪᖅᑯᑎᓕᐅᕈᑎᒧᑦ  
ᑐᕌᓐᑐᒥᐅᑕᒥᑦ ᑲᑎᒪᖃᑎᖃᓚᐅᖅᑐᒍᑦ ᓯᑲᐃ ᐸᐅᕗᒃᑯᓐᓂᑦ. ᑭᕙᓪᓕᕐᒥᓗ ᑖᓐᓇ ᐊᑐᖅᑕᐅᔪᓐᓇᕋᓱᒋᓪᓗᑎᒍ, 
ᐱᐅᓇᓱᒋᓪᓗᑎᒍ. ᐊᒻᒪᓗᑦᑕᐅᖅ ᐅᖅᓱᐊᓘᓐᖏᑦᑐᒧᑦ ᐆᒻᒪᖅᑯᑎᖃᕐᓂᕐᒧᑦ ᓲᕐᓗ ᓯᕿᓂᕐᒧᑦ ᐊᒻᒪᓗᑦᑕᐅᖅ 
ᓄᖑᔪᐃᑦᑐᓄᑦ ᑕᐃᑲᓂ ᑭᓯᐊᓂᓕ ᐊᖏᓂᖅᐹᖑᔪᖅ ᐆᒻᒪᖅᑯᑎᓕᐅᕐᕕᖃᕈᓐᓇᕐᒪᑕ ᑰᒻᒥᒃ. 
 
ᐃᒻᒪᖃ 15-ᖑᓚᐅᕐᒪᑕ ᐃᓂᔅᓴᐅᔪᑦ, ᑭᓯᐊᓂ ᐃᒪᖓ ᑰᓐᓂᖓ ᖃᐅᔨᒪᔭᐅᓗᐊᓚᐅᓐᖏᒻᒪᑦ ᐃᓚᖓᑦ 
ᕿᒥᕐᕈᓇᓚᐅᖅᑕᕗᑦ, ᓲᕐᓗ ᐃᖃᓗᐃᑦ ᑰᖓ ᑕᐃᓐᓇ ᐃᖃᓪᓕᐊᕐᕕᐅᖃᑦᑕᕐᒪᑦ ᑕᐃᓐᓇ ᓯᒥᑦᑐᖅᑕᐅᔪᐊᓘᑉᐸᑦ 
ᐊᐅᓚᑦᑎᔭᕆᐊᒃᓴ ᐊᔪᖅᓴᑲᓴᒃᑲᔭᕐᒪᑦ. ᐊᒻᒪᓗᑦᑕᐅᖅ ᑕᐃᑲᓂ ᒥᕐᖑᐃᖅᓯᕐᕕᒻᒦᒻᒪᑦ ᐃᓱᒫᓘᑎᒋᔭᐅᖃᑦᑕᖅᑐᓂ 
ᐃᖃᓗᐃᑦ ᑰᖓᓃᑦᑐᖅ. ᐃᓚᖏᑦᑕᐅᖅ ᐃᓚᔅᓴᖏᑦ ᐃᓂᔅᓴᐅᒐᓗᐊᖅ ᐲᔭᖅᑕᐅᓚᐅᕐᒪᑕ  

ᑰᓐᓂᑭᓗᐊᕐᒪᑦ, ᑕᐃᒪᓕ ᐱᔾᔪᑎᒋᓪᓗᒍ 6-ᖑᓚᐅᖅᑐᑦ ᐃᓂᔅᓴᐅᔪᑦ. . . 
 
ᑕᐃᒃᑯᐊ ᑭᓐᖓᐃᑦ ᑕᐃᑲᓂ ᐱᖓᓐᓇᖓᓂᑦ ᐃᖃᓗᐃᑦ ᑕᓯᐅᔭᖓᓂ ᑲᓇᓐᓇᖓᓂᓗ ᑕᕝᕙᓂ ᐋᓐ ᒨᕆ ᐳᐊᑦ 
ᑖᓐᓇ 8-10 ᒪᒐ ᐅᐊᑦᓯᓂᒃ ᐆᒻᒪᖅᑯᑎᓕᐅᕈᓐᓇᖅᑐᖅ, ᑕᐃᓐᓇ ᐊᐅᑉᐸᖓ 17 ᒪᒐ ᐅᐊᑦᓯᓂᒃ 
ᐆᒻᒪᖅᑯᑎᓕᐅᕈᓐᓇᖅᑐᖅ. ᐊᐃᑉᐸᖓᑦᑕᐅᖅ 8-10 ᒪᒐ ᐅᐊᑦᔅ. ᐊᒻᒪᓗ ᐋᒻᓵ ᑖᓐᓇ 15 ᒪᒐ ᐅᐊᑦᓯᓂᒃ 
ᐆᒻᒪᖅᑯᑎᓕᐅᕈᓐᓇᖅᑐᖅ.  
 
ᑕᐃᒪᓐᓇ ᐊᖏᓂᖅᐹᑦ ᑲᑎᓪᓗᒋᑦ 10 ᒪᒐ ᐅᐊᑦᓯᐅᕗᑦ, ᑖᓐᓇ ᐃᓚᐅᓐᓇᑯᓗᐊ ᐊᕐᕌᒎᑉ ᐊᑐᕈᓐᓇᕐᒪᑦ, ᑕᐃᒪᓕ 
ᐊᑐᕈᓐᓇᖅᑐᓂᒃ ᑮᓇᐅᔭᑎᒍᓪᓗ ᐊᑭᑐᓗᐊᓐᖏᓪᓗᑎᒃ ᐱᓕᕆᔾᔪᑎᒋᔭᐅᔪᓐᓇᕐᓂᐊᕐᒪᑕ ᑮᓇᐅᔭᐃᑦ ᑖᒃᑯᐊ. 15-ᓂᒃ 
4-ᓐᖑᓚᐅᖅᖢᑎᒃ ᐃᓂᔅᓴᕆᔭᐅᖁᔭᐅᔪᑦ. 
 
ᓯᕗᓪᓕᖅᐹᒥᑦ ᓇᓗᓇᐃᖅᑕᐅᓚᐅᖅᑐᑦ ᐋᒻᓵ ᑰᓐᓂᖓ, ᐊᒃᓱᑲᓪᓚᒃ ᑰᓚᐅᖅᑐᖅ ᑭᓯᐊᓂ ᐊᖏᔪᐊᓘᒻᒪᑦ ᐃᓂᒃᓴᖅ. 
ᑭᓯᐊᓂ ᐊᑭᑐᔪᐊᓘᒐᔭᕐᒪᑦ ᑕᐃᑲᓂ 350-ᒥᓕᐊᕌᕋᔭᓚᐅᖅᑐᖅ ᑎᑭᓪᓕᒍ 500-ᒥᓕᐊᓄᑦ. ᑭᓯᐊᓂᓕ ᔭᐃᒻᔅ ᐃᓐᓚᑦ 
ᑕᐃᓐᓇ ᐃᒻᒪᖃ 180-300-ᒥᓕᐊᓄᑦ ᐊᑐᕋᔭᖅᑐᖅ ᕿᒥᕐᕈᓇᑦᑕᐅᓪᓗᑎᒃ ᑮᓇᐅᔭᐃᑦ ᐃᓂᒃᓴᐅᒐᔭᖅᑐᖅ 
ᐊᑲᐅᓂᖅᓴᐅᒐᔭᖅᑐᓂ, ᑭᓯᐊᓂᓕ ᐊᑕᐅᑦᑎᒃᑯᑦ ᕿᒥᕐᕈᓇᒃᖢᑎᒍ ᑳᓐᑎᓕ ᐸᐃ ᕿᒥᕐᕈᓇᑦᖢᑎᒍ.  
 
ᐃᒪᓐᓇᐃᓕᔭᕆᐊᖃᓕᖅᑐᒍᑦ ᑕᐃᒃᑯᐊ ᖃᐅᔨᓴᕐᓗᑎᒃ ᓯᕗᒧᐊᒍᓐᓇᕐᒪᖔᑦ ᑮᓇᐅᔭᖅᑐᕈᓐᓇᕐᒪᖔᑕᓗ, 
ᑮᓇᐅᔭᓕᐅᕈᑕᐅᔪᓐᓇᕐᒪᖔᖅ ᖃᐅᔨᓴᖅᑕᐅᓗᑎᒃ, ᓄᓇᓗ ᖃᐅᔨᓴᖅᑕᐅᓗᑎᒃ. ᐃᓱᒫᓘᑎᑕᖃᖅᐸᑕ ᓄᓇᐅᑉ 
ᐋᖅᑭᒃᓯᒪᓂᕆᔭᖓ ᓴᓇᓕᖅᑎᓪᓗᒋᑦ ᓯᒥᑦᑐᐃᔾᔪᑎᐅᖃᑦᑕᖅᑐᓂᒃ. ᓇᒻᒪ 2 ᕿᒥᕐᕈᓇᓪᓗᑎᒍ ᑰ ᐃᒪᖓ 
ᖃᓄᐃᓕᖓᓕᕐᒪᖔᑦ ᑰᓐᓂᖓ, ᓇᓕᐊᓗ ᓄᓇᓕᓐᓄᑦ ᐊᑦᑐᐃᓂᖅᐹᖑᓂᐊᓐᖏᓚᖅ ᓂᖅᔪᑎᓄᓪᓗ. ᐊᒻᒪᓗᑦᑕᐅᖅ 
ᐊᑭᖏᑦ ᕿᒥᕐᕈᓇᑦᑕᐅᓗᑎᒃ. ᒥᕐᖑᐃᖅᓯᕐᕕᒃᑰᕐᓂᐊᕈᓂ ᓄᓇᒃᑯᑦ, ᐃᓄᐃᑦ ᓄᓇᖓᑎᒎᕐᓂᐊᕈᓂ ᐃᓄᐃᓪᓗ 
ᐊᖏᖃᑎᒌᒍᑎᖃᕐᕕᖃᕆᐊᖃᕆᐊᖃᖅᑐᑎᒃ.  
 
ᑕᒪᒃᑯᐊᕈᓘᔭᐅᒻᒪᑕ, ᑖᓐᓇ ᐱᔾᔪᑎᒋᓪᓗᒍ ᐋᒻᓵ ᕿᒥᕐᕈᓇᑦᑕᐅᑎᓪᓗᒍ ᕿᒥᕐᕈᓇᓚᐅᓐᖏᒻᒪᑕ ᐊᑲᐅᓂᖅᐹᖑᔪᖅ 
ᐃᓂᔅᓴᕆᔭᐅᖁᓪᓗᒍ, ᑰᒻᒧᑦ ᓯᒥᑦᑐᐃᓂᕐᒧᑦ ᐋᒻᓵᒧᑦ ᑭᓯᐊᓂ ᐃᓕᔭᐅᓚᐅᓐᖏᒻᒪᑕ ᐊᓯᖏᑦ. ᓲᕐᓗ ᐊᑭᔅᓴᖏᑦ, 
ᖃᓄᕐᓗ ᐸᐃᑉᐹᓕᕆᔾᔪᑎᒋᔭᐅᖃᑦᑕᕐᓂᐊᕐᒪᖔᑕ. ᑖᒃᑯᐊ ᑕᕝᕙ ᐱᔾᔪᑎᒋᓪᓗᒍ ᑎᓴᒪᓐᖑᖅᑎᑕᐅᔪᑦ 
ᐃᓂᔅᓴᓕᐊᕆᔭᐅᓯᒪᒐᔭᓐᖑᐊᕋᔭᖅᑑᒐᓗᐊᑦ. ᐋᒻᓲ, ᑳᑦᓕ ᐊᒻᒪᓗ ᔭᐃᒻᔅ ᐃᓐᓚᑦ.  
 
ᑖᒃᑯᐊ ᓇᐃᓈᖅᑐᒍ ᓇᓗᓇᐃᖅᐸᒃᑲ. ᒫᓐᓇ ᑕᐃᒪᓐᓇᐃᓕᖓᓂᕆᔭᖏᑦ ᑰᒻᒧᑦ ᐆᒻᒪᖅᑯᑎᓕᐅᕐᕕᔅᓴᐅᒐᔭᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒧᖓ. 
ᐱᓇᓱᐊᕈᓯᕆᔭᑦᑎᓐᓂ ᓇᒡᒐᔾᔭᐅᒥᐅᖅᑰᖅᑐᕐᖏᓐᓇ ᐅᓂᒃᑳᓚᐅᕐᒪᑦ ᒥᓂᔅᑕ ᐃᓂᒃᓴᖅ ᑕᐃᓐᓇ ᐃᓚᖓᑦ 
ᓂᕈᐊᖅᑕᐅᒻᒪᒡᒎᖅ. ᑐᓴᖅᖢᒋᑦ  

ᒥᓂᔅᑕᐅᑉ ᐅᖃᐅᓯᕆᔭᖏᑦ ᓇᓗᓇᐃᖅᓯᒻᒪᑦ ᖁᓪᓕᖅ ᐆᒻᒪᖅᑯᓕᕆᔨᒃᑯᑦ ᑯᐊᐳᕇᓴᖓᑦ ᓂᕈᐊᓚᐅᓐᖏᑐᑦ ᓱᓕ 
ᐃᓂᔅᓴᐅᓂᐊᖅᑐᒥᑦ ᐊᑕᐅᓯᕐᒥᑦ. ᕿᒥᕐᕈᓇᕐᒪᑕᒎᖅ ᓱᓕ ᑎᓴᒪᐃᑦ ᑕᐃᒃᑯᐊ ᐃᓂᔅᓴᐃᑦ ᓂᕈᐊᓚᐅᓐᖏᓂᕐᒥᓂᑦ 
ᐃᓂᔅᓴᐅᓂᐊᖅᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑕᒻᒪᖏᑦᑐᖅ ᐱᒻᒪᕆᐅᔪᖅ 
ᑐᓴᖅᑎᑦᑎᓗᓂ. ᑖᒃᑯᐊ $150-450-ᒥᓕᐊᓐ ᐊᑭᖃᕐᓂᐊᖅᐸᑦ, ᑕᐃᒃᑯᐊ ᐸᕐᓇᐅᑏᑦ ᐸᕐᓇᔅᓯᒪᑦᑎᐊᕆᐊᖃᕐᒪᑕ, 
ᐅᖃᖅᑲᐅᒐᒪᐃᓛᒃ ᓄᓇᐅᑉ ᐋᖅᑭᓱᖅᓯᒪᓂᖓᓗ ᓈᒻᒪᒃᑲᓗᐊᕐᒪᖔ ᖃᐅᔨᓴᖅᑕᐅᓗᓂ.  
 
ᑖᒃᑯᐊ ᓯᕗᕐᖓᒍᑦ ᓯᕗᒧᐊᕈᓐᓇᕐᒪᖔᑦ ᖃᐅᔨᓴᕈᑕᐅᔪᑦ 18 ᑕᖅᑭᓄᑦ. ᑕᖅᑭᓄᓪᓗ 24-ᓄᑦ, ᑐᓴᒐᒃᓴᐃᑦ 
ᐱᔭᕆᐊᖃᖅᑕᕗᑦ ᐱᓯᒪᓕᖅᑕᕗᑦ ᑭᓯᐊᓂ ᐃᒪᓐᓇ ᓴᓇᓯᑲᐅᑎᒋᔪᓐᓇᖏᓐᓇᑦᑕ ᑰᑐᐃᓐᓇᖅᑐᒥᑦ ᖃᐅᔨᔭᕆᐊᖃᕋᑦᑕ 
ᖃᓄᑎᒋ ᑰᑦᑎᒋᒻᒪᖔᖅ ᐊᒻᒪᓗᑦᑕᐅᖅ ᖃᐅᔨᓴᐃᓗᑎᓪᓗ ᑕᒪᒃᑯᓂᖓ ᐃᒪᕐᒥ ᑰᑦᑎᒋᒻᒪᖔ.  
 
ᐄ, ᒪᓕᒐᓕᐅᖅᑎ ᓱᓕᔪᖅ. ᓱᓕ ᐃᓱᒪᓕᐅᓚᐅᓐᖏᒻᒪᑕ ᓄᓇᒥ ᐊᑕᐅᓯᕐᒥ ᓇᓕᐊᓐᓂ ᓂᕈᐊᕐᒪᖔᕐᒥᑦ ᑭᓯᐊᓂ 15-
ᖑᓚᐅᕐᒪᑕ ᐃᓂᔅᓴᓕᐊᕆᔭᐅᔪᑦ ᒫᓐᓇ 8, ᒫᓐᓇ 4-ᖑᓕᖅᑐᑎᑦ, ᒫᓐᓇ ᒪᕐᕈᐃᓈᓐᓂᒃ ᕿᒥᕐᕈᓇᓕᖅᑐᒍᑦ. ᑕᐃᒃᑯᐊ 
ᒪᕐᕈᑲᓐᓃᒃ ᐃᒃᓯᓇᖅᓯᒪᓐᖏᑕᕗᑦ ᐊᑐᖅᑕᐅᔪᓐᓇᕐᓂᖃᕐᒪᑕ.  
 
ᑕᐃᒪᓐᓇᐃᑦᑐᓂᑦ ᐱᓕᕆᔾᔪᑎᐅᔪᓄᑦ ᐊᑭᖃᕐᓂᐊᖅᑎᓪᓗᒍ ᐊᒃᓱᑲᓪᓛᓗᒃ ᑕᒻᒪᖅᓯᒪᓐᖏᓪᓗᑕ ᓯᕗᓪᓕᖅᐹᒥ 
ᐱᓕᕆᔪᒪᓪᓗᑎᒍ. ᐅᒃᐱᕈᓱᓪᓚᕆᒃᑲᒪ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᑦᑎᐊᕋᓱᒋᓪᓗᒋᑦ ᑕᐃᒃᑯᐊ 
ᐱᓕᕆᐊᔅᓴᓕᒫᑦᑎᐊᖏᑦ ᐸᕐᓇᖅᓯᒪᑦᑎᐊᓂᐊᕐᒪᑕ ᐱᒋᐊᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ ᐅᐊᑦᑎᐊ 
ᕿᒥᕐᕈᓇᓚᐅᖅᑕᖓᑕ ᐃᓚᖓᓐᓂ ᑰᓐᓂᖓᑕ ᒥᔅᓵᓄᑦ. ᐃᓚᖓ ᑖᓐᓇ ᐅᓂᒃᑲᐅᓯᐅᕋᑖᓚᐅᕐᒪᑦ ᐊᒃᓱᑲᓪᓚᒎᖅ 100-
ᐳᓴᓐᑎᓐᖑᐊᒥᑦ ᑰᒃ ᐅᐱᕐᖔᒃᑯᑦ ᐃᒪᖅᓯᐅᓕᕌᖓᑦ ᑰᒐᓛᓕᓲᖑᒻᒪᑦ. ᐊᕐᕌᓂᓴᕐᓂᖅ ᐊᐳᑎᑭᓐᓂᖅᓴᐅᓚᐅᕐᒪᑦ.  
ᑕᐃᒪᓐᓇᐃᓪᓕᕙᓪᓕᐊᑐᐃᓐᓇᑎᓪᓗᒍ ᐊᐳᑎᖃᕈᓐᓃᐸᓪᓕᐊᑐᐃᓐᓇᑎᓪᓗᒍ ᑰᑦᑎᐊᖏᓐᓂᖅᓴᐅᓕᖃᑦᑕᕐᒪᑦ.  
 
ᑕᒪᓐᓇ ᕿᒥᕐᕈᓇᑦᑕᐅᓯᒪᒻᒪᖔᑦ ᓯᕗᓂᔅᓴᑎᓐᓂ, ᕿᒥᕐᕈᓇᑦᑕᐅᔪᒫᕐᒪᖔᓪᓘᓐᓃᑦ ᒫᓐᓇ ᑭᓱᑐᐃᓐᓇᐃᑦ 
ᐱᕙᓪᓕᐊᓂᖏᑦ ᒪᓕᒃᖢᒋᑦ. ᐊᕐᕌᓂ ᐊᐳᑎᑭᑦᑐᕈᓘᓚᐅᕋᑦᑕ ᐅᓪᓘᓐᓄ ᒪᕐᕈᐃᓐᓇᑯᓘᓐᓄᒃ ᐊᓂᒍᕐᒪᑦ. 
ᐊᑲᐅᓐᖏᓂᖅᓴᐅᑐᐃᓐᓇᕆᐊᖃᖅᑐᖅ ᓯᓚ ᐅᖅᑰᓯᕙᓪᓕᐊᑎᓪᓗᒍ.ᓇᓗᓇᐃᖅᑕᐅᖁᓪᓗᒍ ᒥᓂᔅᑕᒧᑦ ᑖᓐᓇ 
ᐃᓱᒪᔅᓴᖅᓯᐅᕈᑕᐅᓯᒪᒻᒪᖔᑦ ᐃᒪᐅᑉ ᑰᓐᓂᖓᑕ ᓱᒃᑲᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒪᑉᓴᓛᖅ, ᓂᓪᓕᕈᒪᖅᑲᐅᕕᑦ?   
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᐅᑦ ᐅᔾᔨᕆᓪᓗᒍ ᑲᑎᒪᔨᕐᕋᓛᒃᑲᓗ ᑲᑎᒪᔭᕆᐊᖃᕐᓂᐊᖅᖢᑎᑦ. 
ᓄᖅᑳᓪᓚᒍᒪᔪᖓ ᐱᓕᕆᐊᔅᓴᖃᒃᑲᓐᓂᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᐱᖁᔨᕗᖔᖅᑕᖃᕐᒪᑦ ᓄᖅᑲᕈᒪᓕᖅᑐᑎᑦ. 
ᐊᐃᕙᔾᔪᑕᐅᔪᓐᓇᖏᑦᑐᑦ.  
 
>>ᐃᓪᓚᖅᑐᑦ 
 
ᓈᒻᒪᓴᖅᑐᑦ ᐱᖁᔨᕗᖔᕈᒻᒧᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᓄᖅᑲᕆᐊᕐᓂᐊᓕᕋᒪ.  
 
ᒥᓂᔅᑕ ᑕᐹᖅᔪᒃ, ᖁᔭᓐᓇᒦᒃ, ᐃᖅᑲᓇᐃᔭᖅᑎᑎᓪᓗ. ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓈᒦᒻᒪᕆᐊᓗᒃ, ᒥᓂᔅᑕ ᐊᒻᒪ 
ᐃᖅᑲᓇᐃᔭᖅᑎᑎᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 20-ᖓᓄᑦ. ᐅᓂᒃᑳᕐᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ 
ᑲᑦᑐᒃ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ ᐱᖁᔭᒃᓴᖅ 36, 37, 38 
ᐊᒻᒪᓗ 39 ᐊᒻᒪ ᐅᓂᒃᑳᕈᒪᓪᓗᑎᑦ ᓄᖅᑲᐸᓪᓕᐊᔪᒪᓂᕐᒥᓐᓂᒃ ᐱᖁᔭᒃᓴᖅ 36, 37, 38 ᐃᕐᖐᓐᓇᖅ 
ᐊᑐᐃᓐᓇᐅᓕᖅᑐᖅ ᐱᖓᔪᖓᓂ ᐅᖃᓕᒫᖅᑕᐅᔪᓐᓇᖅᓯᓪᓗᑎᑦ. ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑎᓪᓗᒋᑦ 
ᐅᓂᒃᑳᖓ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥᑦ. ᐊᐃᑉᐲᔪᖃᖅᐹ? ᒥᔅ ᐊᒡᓘᒃᑲᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᓴᖅᑐᑦ? ᐃᓵᓪᓕᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᑎᓐᓂ 21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᖅᑲᐃᑎᑦᑎᕗᖓ ᑲᑎᒪᔨᕋᓛᖏᑦ ᐊᔭᐅᖅᑎᒃᑯᑦ 6:30 
ᑐᑦᑐᒥᑦ ᖃᐅᑉᐸᑦ, ᑲᑎᒪᔾᔪᑎᒃᓴᐃᑦ. ᑲᑎᒪᔨᕋᓛᑦ ᑲᑎᒪᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 
ᐃᓕᓐᓂᐊᕐᓂᓕᕆᓂᕐᒧᓪᓗ ᑐᑦᑑᑉ ᑲᑎᒪᕝᕕᐊᓂ.  

ᑲᑎᒪᔾᔪᑎᔅᓴᐃᑦ ᓯᑎᐱᕆ 11-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 40 

• ᒪᓕᒐᒃᓴᖅ 41 

• ᒪᓕᒐᒃᓴᖅ 42 

• ᒪᓕᒐᒃᓴᖅ 43 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 38 

• ᓴᖅᑭᖅᑎᑕᐅᔪᖅ ᑎᑎᖅᑲᒃ 216 - 2(4) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 36 

• ᒪᓕᒐᒃᓴᖅ 37 

• ᒪᓕᒐᒃᓴᖅ 38 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᕐᓂᐊᖅᑐᑦ ᕿᑎᖅᑰᓐᖑᕋᓱᐊᓐᓂᖓᓂ ᓯᑎᐱᕆ 11, 1:30-ᒥ 
ᐱᒋᐊᓛᕐᓗᑎᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:08 



 

 

 


